
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 16 
 

ᐱᖓᑦᓯᖅ, ᔫᓂ 11, 2014 
 

 

ᖁᑉᐱᕐᓂᓖᑦ 850ᒥᒃ 938ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᔫᓂ 11, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑐ ᓲᔪᖅ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐃᓘᓐᓇᖏᓐᓄᑦ 

ᒪᓕᒐᓕᐅᖅᑎᐅᖃᑎᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᑲᔪᓯᑲᐅᑎᒋᖁᓪᓗᑕ ᑲᑎᒪᔾᔪᑎᒃᓴᖅ 19-ᒧᑦ 

ᑲᑎᒪᔾᔪᑎᒃᑎᓐᓂ. (ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᒻᒪᑦ ᐃᓘᓐᓇᓯᓐᓄᑦ 

ᑲᔪᓯᑲᐅᑎᒋᖁᓪᓗᑕ ᑲᑎᒪᔾᔪᑎᒃᓴᖅ 19-ᒧᑦ. 

ᐊᖏᓐᖏᑦᑐᖃᖅᐹ? ᐊᖏᓐᖏᑦᑐᖃᕐᒪᑦ, 

ᑲᔪᓯᑲᐅᑎᒋᓂᐊᖅᐳᒍᑦ 19-ᒧᑦ. 19. 

ᑲᑎᒪᓂᑐᐃᓐᓇᖅᑐᑦ ᐃᓱᒪᔅᓴᖅᓯᐅᕈᑎᖃᖅᑐᑎᑦ 

ᒪᓕᒐᒃᓴᓂᑦ ᐊᓯᖏᓪᓗ. ᒪᓕᒐᒃᓴᖅ 2 ᐊᒻᒪᓗ 3, 

ᒥᔅᑕ ᐋᑯᐊᖅ ᐃᒃᓯᕙᐅᑕᐅᓗᓂ. 

 

ᐱᔪᓐᓇᖅᑎᑕᐅᓯᒪᓂᕋ ᒪᓕᓪᓗᒍ 

ᐱᒋᐊᖅᑎᑕᐅᓯᒪᔪᖅ 3-4(2), ᑲᑎᒪᔨᕋᓛᑦ  

ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᐱᔭᕇᕐᓂᕋᖅᑲᑕ. 

 

ᐃᔅᓯᕙᐅᑕᑦᑎᓐᓃᖏᓐᓇᖁᕙᔅᓯ 

ᑲᑎᒪᒋᐊᑦᑕᐅᑎᒋᔪᓐᓇᕐᓂᐊᕋᑦᑕ. 

 

(ᑐᓵᔨᒃᑰᖏᑦᑐᖅ) ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓄᐃᑦ ᐊᒻᒪᓗ ᓄᓇᕗᒻᒥᐅᑦ. ᐅᓪᓛᒃᑯᑦ 

ᐅᖅᓱᖅᑑᒥᐅᓄᑦ. ᑕᐃᒪ ᑲᑎᒪᒋᐊᖁᔨᓕᕋᓗᐊᖅᐳᖓ 

ᑲᑎᒪᑐᐃᓐᓇᓕᖅᑎᓪᓗᑕ. ᐅᑯᓂᖓ 

ᐱᓕᕆᐊᖃᕐᓂᐊᖅᐳᒍᑦ, ᒪᓕᒐᒃᓴᖅ 2 ᐊᒻᒪᓗ 3. 

ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᑐᐃᓐᓇᕈᒪᔪᒍᑦ ᑖᒃᑯᓂᖓ 

ᑮᓇᐅᔭᖅᑐᕈᑎᔅᓴᖏᓂᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐊᒻᒪᓗ ᑭᖑᓂᐊᒍᑦ 

ᐃᓕᖅᑯᓯᓕᕆᔨᒃᑯᑦ, ᐊᕙᑎᓕᕆᔨᒃᑯᑦ ᐊᒻᒪᓗᑦᑕᐅᖅ 

ᐱᕕᖃᕈᑦᑕ ᒪᓕᒐᓕᐅᕐᕕᓕᕆᔨᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑖᒃᑯᐊ ᑮᓇᐅᔭᖅᑐᕈᑎᔅᓴᐃᑦ ᒥᔅᓴᐅᓴᔭᐅᓯᒪᔪᐃᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐱᓕᕆᐊᕆᒍᒪᓪᓗᒋᑦ. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᒐᕙᒪᐅᖃᑎᒌᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᕆᔪᒪᓕᕐᒥᔭᕋ ᓯᕗᓕᖅᑎ ᑕᑉᑑᓇ, 

ᐃᖅᑲᓇᐃᔭᖅᑎᓐᓂᒃ ᑕᐅᓄᓐᖓᖃᑎᖃᕈᒪᕖᓐ? 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᑖᓐᓇ ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᐅᓄᖓ 

ᐊᐱᖅᓱᖅᑕᐅᕕᒻᒧᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑎ, 

ᐃᓯᖅᑎᓚᐅᒃᑭᓄᑯᐊ ᐃᖅᑲᓇᐃᔭᖅᑎᖏᑦ. 

ᓂᐱᓕᐅᖅᑕᐅᓯᒪᓂᐊᕐᒪᑦ ᓯᕗᓪᓕᖅᑎ ᑕᑉᑑᓇ 

ᐃᖅᑲᓇᐃᔭᖅᑎᑎᑦ ᑭᒃᑰᒻᒪᖔᑕ ᐅᖃᓚᐅᑭᓐ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᑕᐃᕕᑦ ᐊᕿᐊᕈᒃ, 

ᑐᖏᓕᕆᔭᐅᔪᖅ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄ 

ᐊᐅᓚᑦᑎᔨᒃᑯᓐᓄᑦ, ᑕᐃᕕᑦ ᐲᓗ, ᑐᑭᒧᐊᑦᑎᑦᑎᔨ 

ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ 

ᐅᖃᐅᓯᕆᒋᐊᓕᒃᑭᓐ ᒪᑐᐃᕈᑎᑎᓐ, ᓯᕗᓕᖅᑎ 

ᑕᑉᑑᓈ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᓐᖓᓱᒃᑎᑦᑎᕗᖓ 

ᐅᖃᐅᓯᖃᕈᓐᓇᖅᑎᑕᐅᒐᒪ 2014-2015 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᓐᓄᑦ ᐱᓕᕆᕕᖓᑕ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐊᒻᒪᓗ 

2014-ᒥ 2017-ᒧᑦ ᐱᓕᕆᐊᔅᓴᖏᑕ 

ᐸᕐᓇᐅᑎᖏᓐᓄᑦ. 

 

ᐅᓪᓗᒥ ᐱᖃᑎᒋᔭᒃᑲ ᐅᑯᐊ ᒥᔅᑕ ᑕᐃᕕᑦ ᐊᕿᐊᕈᒃ, 

ᑐᖏᓕᖓ ᒥᓂᔅᑕ ᐊᐅᓚᑦᑎᔨ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᓴᐅᒥᓐᓂ ᐊᒻᒪᓗ ᑕᐃᕕᑦ 

ᐲᓗ, ᑮᓇᐅᔭᓕᕆᔨᒃᑯᓐᓄᑦ ᑐᑭᒧᐊᑦᑎᑦᑎᔨ 

ᑕᓕᖅᐱᓐᓂ. 

 

ᑐᖅᑲᑕᕐᕕᐅᓪᓗᑕ ᐱᓕᕆᕕᐅᓪᓗᑕ ᐱᓕᕆᕕᒃ 

ᐃᑲᔪᖅᑐᐃᖃᑦᑕᖅᑐᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᑐᕌᒐᔅᓴᕆᔭᖏᓐᓄᑦ ᐃᓗᐊᓂ ᑕᐃᔭᐅᔪᖅ ᓯᕗᒧᑦ  

ᐊᑉᓗᖅᑕ. ᑖᓐᓇ ᓯᕗᒃᑲᑕᖅᑎᒋᔭᐅᔪᖅ 

ᐱᓕᕆᕕᓕᒫᓄᑦ ᓄᓇᕘᑦ ᒐᕙᒪᒃᑯᖏᑕ 

ᐱᓕᕆᕕᓕᒫᖏᓐᓄᑦ, ᑎᒥᐅᔪᓪᓗ ᐱᓕᕆᕕᖏᓐᓄᑦ, 

ᑖᒃᑯᐊ ᑲᒪᔨᐅᔪᑦ ᑐᑭᒧᐊᑦᑎᑦᑎᔨᐅᓪᓗᑎ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗᒃᑕᐅᖅ 

ᐃᖅᑲᓇᐃᔭᖃᑦᑕᕐᒥᔪᖅ ᓯᕗᒧᐊᑦᑎᑎᓪᓗᑎᒃ ᓄᓇᕘᑦ 

ᒐᕙᒪᒃᑯᖏᑕ ᐱᔪᒪᔭᖏᓐᓂᒃ ᑭᒡᒐᑐᐃᓪᓗᑎᒃ 

ᐊᑐᐊᒐᐃᑦ ᐅᖃᐅᑕᐅᓂᖏᓐᓄᑦ ᑲᓇᑕᐅᑉ ᐃᓗᐊᓂ 

ᓄᓇᕐᔪᐊᕐᒥᓗ. 

 

ᐃᓗᐊᓂ ᑖᒃᑯᐊ ᐸᔾᔭᓗᒃᓯᒪᔪᑦ ᐱᓕᕆᕕᐅᖃᑦᑕᖅᑐᑦ 

ᑎᓴᒪᐅᓪᓚᕆᑦᑐᖅ ᑖᒃᑯᐊ ᐊᐅᓚᑕᐅᔪᑦ 

ᐊᖓᔪᖅᑳᖃᕝᕕᒃ, ᐅᐸᓗᖓᐃᔭᐃᕕᒃ ᐸᕐᓇᐃᓂᕐᒧᑦ 

ᓯᕗᒨᖃᑎᒌᑦ ᐊᒻᒪ ᒐᕙᒪᐅᖃᑎᒌᑦᑐᓕᕆᔩᑦ. 

ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔩᓪᓗ ᓱᓕ ᑖᒃᑯᐊ 

ᐃᔨᒌᓐᓇᖅᐳᑦ ᐊᖏᖅᓯᒪᓂᕆᔭᖏᓐᓄᑦ ᑎᓴᒪᓄᑦ 

ᓯᕗᓪᓕᐅᔾᔭᐅᓯᒪᔪᓄᑦ ᓯᕗᒧᑦ ᐊᑉᓗᖅᑕᒥ.  

 

ᐅᖃᓚᐅᕋᒪᐃᓛᒃ ᐱᓕᕆᕕᑦ ᐃᑲᔪᖅᑐᐃᖃᑦᑕᖅᑐᖅ 

ᒥᓂᔅᑕᐃᑦ ᑲᑎᒪᔨᖏᓐᓂ ᐊᖓᔪᖅᑳᒃᑯᕕᐅᑉ 

ᐱᓕᕆᕕᕈᓯᖓᓐᓂ. ᐱᓕᕆᕕᓪᓗ ᑖᒃᑯᐊ 

ᑐᓴᐅᒪᑎᑦᑎᖃᑦᑕᖅᑐᑦ ᒥᓂᔅᑕᐃᑦ ᑲᑎᒪᔨᖏᑕ 

ᖃᓄᐃᓕᐅᖁᔨᒻᒪᖔᑕ ᐃᑲᔪᖅᑐᐃᖃᑦᑕᕐᒥᔪᕐᓗ 

ᒐᕙᒪᒃᑯᑦ ᑐᓴᒐᔅᓴᖏᓐᓂᒃ, ᒥᐊᓂᖅᓯᖃᑦᑕᕐᒥᔪᖅ 

ᓄᓇᕘᑦ ᒐᕙᒪᒃᑯᖏᑕ ᑎᑎᖅᑲᓂᒃ 

ᑎᒍᓯᓇᓱᒃᑎᓪᓗᒋᑦ. ᐊᒻᒪᓗᒃᑕᐅᖅ 

ᓴᐳᒻᒥᔭᐃᕆᑎᓪᓗᒋᑦ ᑲᓐᖑᓇᖅᑐᓂᒃ ᐱᖁᔭᕐᔪᐊᖅ 

ᒪᓕᒃᑕᐅᓪᓗᓂ ᒐᕙᒪᒃᑯᑦ ᑕᒪᒃᑯᐊ 

ᐱᒋᐊᖅᑎᑦᑎᖃᑦᑕᖅᑐᑦ ᑐᖅᑲᑕᕐᕕᐅᖃᑦᑕᖅᑐᓂᒃ 

ᓄᓇᓕᓐᓂ. 

 

ᐊᖅᑯᑎᒋᔭᐅᓪᓗᓂ ᓯᕗᒧᖃᑎᒌᑦ ᐱᓕᕆᕕᐅᔪᖅ 

ᑐᕌᒑᔅᓴᕆᔭᕗᑦ ᑕᐃᒃᑯᐊ ᓄᓇᕗᑦᒥ 

ᓄᓇᑖᖃᑕᐅᓯᒪᔪᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᓂᖅᓴᐅᖁᓪᓗᒋᑦ ᐃᑲᔪᖅᑐᐃᓗᑎᒃ 

ᐱᓕᕆᕕᓐᓂ ᓴᓇᓇᓱᒃᑎᓪᓗᒋᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᐸᕐᓇᐅᑎᓂᒃ, 

ᐃᓕᓐᓂᐊᕐᕈᑎᔅᓴᓂᓪᓗ, ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓕᑉᐹᓪᓕᖁᓪᓗᒋᑦ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑕ ᐃᖅᑲᓇᐃᔮᖏᓐᓂ 

ᐊᒻᒪᓗ ᓯᕗᒃᑲᑕᖅᑎᐅᖃᑦᑕᖅᑐᑦ, 

ᑐᑭᒧᐊᑦᑎᐅᖃᑦᑕᖅᑐᑦ ᐸᕐᓇᐃᑎᓪᓗᒋᑦ 

ᓴᓇᑎᓪᓗᒋᓪᓗ ᐱᓕᕆᐊᔅᓴᓂᒃ ᐊᒡᒍᑐᖅᓯᒪᓂᕐᒥ, 

ᓄᓇᓕᓐᓂᓗ.  

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐃᓗᐊᓂ ᐅᐊᓕᓂᕐᒥᐅᑦ 

ᓯᕗᓕᖅᑏᑦ ᑲᑎᒪᕐᔪᐊᕐᓂᐊᕐᒪᑕ ᐃᖃᓗᓐᓂ 

ᐊᕐᕌᒎᒋᔭᑦᑎᓐᓂ. ᓱᓕ ᐱᓕᕆᖃᑎᖃᐃᓐᓇᖅᐳᒍᑦ 

ᐊᑯᑭᑦᑐᕐᒥᐅᓂᒃ ᐊᒻᒪᓗᒃᑕᐅᖅ ᑲᑎᒪᔨᖏᓐᓂᒃ 

ᓯᕗᓕᖅᑏᑦ ᐱᓕᕆᖃᑎᒋᓂᐊᕐᒥᔭᕗᑦ 

ᐊᕐᕌᒎᒋᔭᑦᑎᓐᓂᒃ. ᐅᑉᐱᕈᓱᒻᒥᔪᒍᑦ 

ᐃᖅᑲᓇᐃᔭᖃᑎᖃᓪᓗᑕ ᓄᓇᕗᑦ ᑐᓐᖓᕕᒃᑯᓐᓂᑦ, 

ᐊᒡᒍᑐᖅᓯᒪᓂᕐᒥᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 

ᐊᒻᒪᓗᒃᑕᐅᖅ ᓄᓇᕘᑦ ᒐᕙᒪᒃᑯᖏᑕ 

ᐊᑐᓕᖅᑎᑎᔾᔪᑎᖏᓐᓂᒃ ᓄᓇᕘᒥ ᓄᓇᑖᕈᑎᓂᒃ 

ᐊᖏᖃᑎᒌᒐᓱᐊᖅᑎᓪᓗᒋᓪᓗ 

ᐸᔾᔭᓗᖅᓯᒪᓂᕆᔭᖓᓂᒃ ᑭᓪᓕᖏᑕ.  

 

ᑕᕝᕘᓇ ᐅᐸᓗᖓᐃᔭᐃᓂᒃᑯᑦ ᐸᕐᓇᐃᓂᒃᑯᑦ 

ᐱᓕᕆᕕᖁᑎᒋᔭᕗᑦ ᐃᖅᑲᓇᐃᔭᖃᑎᖃᖅᑐᑦ 

ᐱᓕᕆᕕᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ 

ᐱᓕᕆᐊᒃᓴᖏᑕ ᐸᕐᓇᐃᔾᔪᑎᖏᓐᓄᑦ 

ᓯᕗᒧᐊᑦᑎᑕᐅᖁᓪᓗᒋᑦ ᓯᕗᓪᓕᐅᔾᔭᐅᓯᒪᔪᑦ ᓄᓇᕗᑦ 

ᒐᕙᒪᑯᖏᑕ ᐸᕐᓇᐅᑎᖏᓐᓂᒃ 

ᑎᓕᐅᔭᐅᓯᒪᔾᔪᑎᖏᑕ ᐃᓗᐊᓂ. 

 

ᑖᒃᑯᐊ ᐅᓄᑲᓪᓚᑦᑐᑦ ᐅᐸᓗᖓᐃᔭᐃᓪᓗᑕ 

ᐸᕐᓇᐃᕕᒻᒥ ᐱᓕᕆᐊᖃᖃᑦᑕᖅᑐᑦ ᐆᑦᑐᑎᒋᓗᒋᑦ 

ᕿᒥᕐᕈᓇᑦᑐᑎᑦ ᓄᓇᕗᑦᒥ, ᓂᖀᑦ 

ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ, ᐊᒻᒪᓗᑦᑕᐅᖅ 

ᑮᓇᐅᔭᓕᐅᕈᓐᓇᕐᒪᖔᑕ ᐊᕐᕌᒍᑕᒫᑦ. 

ᐃᑲᔪᖅᑐᐃᖃᑦᑕᕐᒥᔪᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᑐᓂᓯᑎᓪᓗᒋᑦ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᐃᑲᔪᖅᑐᐃᖏᓐᓇᕐᒥᔪᑦ ᕿᒥᕐᕈᓇᑦᑎᓪᓗᒋᑦ ᓄᓇᕗᑦ 

ᒐᕙᒪᖏᑕ ᐱᓕᕆᐊᒃᓴᖏᓐᓂ ᐱᔨᑦᑎᕈᑎᖏᓐᓂᓪᓗ.  

 

ᐱᓕᕆᕕᐅᑉ ᐊᑐᕈᒫᖅᑕᖏ ᐊᐅᓚᔾᔪᑎᓄᑦ 2014-15 

ᑮᓇᐅᔭᓕᕆᓐᓇᐅᑉ ᐊᕐᕋᒍᓂ, ᑲᑎᑦᑐᒋᑦ 

$27,309,000. ᑖᒃᑯᐊ ᑮᓇᐅᔭᐃᑦ ᐃᓗᓕᖃᖅᑐᑦ 

$17.3 ᒥᓕᐊᓐᑖᓚᔅ ᑐᓂᔭᐅᓂᐊᖅᑐᑦ 

ᐃᖅᑲᓇᐃᔭᖅᑏᑦ ᑮᓇᐅᔭᒃᓵᖏᓐᓄᑦ 

ᐃᑲᔫᓯᐊᖏᓐᓄᑦ, $10 ᒥᓕᐊᓐ ᑖᒃᑯᐊᓗ 

ᐊᐅᓚᔾᔪᑎᓄᑦ ᐊᓯᖏᓐᓄᓪᓗ ᐋᖅᑭᐅᒪᐃᓐᓇᕈᑎᓄᑦ 

ᐊᑐᖅᑕᐅᓂᐊᖅᑐᑦ. 

 

ᐱᓕᕆᕕᕗᑦ $400,000 ᐊᑭᑦᑐᕆᐊᕌᕐᔪᒍᒪᔪᑦ 

ᐊᑭᓕᖅᑕᐅᑕᐅᓂᐊᕐᒪᑕ ᐃᓚᒋᐊᖅᓯᒪᓕᕐᒪᑕ  

ᐊᐅᓚᑦᑎᔩᑦ ᑲᑎᒪᔨᖏᑦ, ᐊᒻᒪ ᐃᖅᑲᓇᐃᔭᖅᑎᖏᑦ.  

 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑕᕝᕙ ᓴᖅᑭᑦᑎᔪᓐᓇᕋᑖᕋᒪ 

ᐱᓕᕆᕕᑦᑕ ᐊᑐᕈᒫᖅᑕᖏᓐᓂ ᐸᕐᓇᐅᑎᖏᓪᓗ, 

ᓂᕆᐅᑦᑎᐊᓕᖅᐳᖓ ᐊᐱᖅᑯᑎᓂᒃ 

ᑭᐅᖃᑦᑕᕐᓂᐊᕆᐊᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᖓ ᑲᑎᒪᔨᕋᓛᑦ ᓇᐅᑦᑎᖅᓱᖅᑏᑦ 

ᒐᕙᒪᒃᑯᑦ ᐊᐅᓚᑕᖏᓐᓄᑦ 

ᑮᓇᐅᔭᖅᑐᕈᑎᕕᓂᖏᓐᓂᓪᓗ ᒪᑐᐃᕆᐊᕈᑎᖃᖅᐹ? 

ᐊᑏ ᐱᒋᐊᓚᐅᕐᒥᒋᑦ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᖁᕕᐊᓱᑦᑐᖓ ᒪᑐᐃᕆᐊᕈᑎᓄᑦ 

ᐅᖃᐅᓯᖃᕆᐊᔅᓴᖅ ᑲᑎᒪᔨᕋᓛᑦ ᑭᒡᒐᖅᑐᕐᓗᒋᑦ 

ᓇᐅᑦᑎᖅᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ, 

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᕿᒥᕐᕈᓇᖅᑏᑦ 

ᐱᔾᔪᑎᒋᓪᓗᒍ, ᕿᒥᕐᕈᓇᕐᓂᐊᑎᓪᓗᑕ 2014-15 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᓐᓄᑦ. ᐊᒻᒪᓗᑦᑕᐅᖅ 

2014-17 ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑕ 

ᐊᐅᓚᑦᑎᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ.  

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ, ᑲᑎᒪᔩᑦ 

ᐊᐱᖅᓱᖃᑦᑕᓚᐅᖅᑐᑦ ᐃᓱᒫᓗᑎᒥᓂᒃ, 

ᐱᔾᔪᑎᒥᓐᓂᓪᓗ. 

 

ᐱᓕᕆᕕᐅᑉ ᐋᖅᑭᒃᓱᖅᓯᒪᓂᕆᔭᖓ ᐃᓗᐊᓂ 

2014-15 ᐊᑐᕈᒫᖅᑕᖏᓐᓂ ᐊᒻᒪᓗ 2014-17 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓄᑦ ᐅᖃᖅᓯᒪᔪᖅ, 

ᓄᑦᑎᖅᑕᐅᓂᖏᑦ ᐱᓕᕆᐊᒃᓴᐃᑦ ᐃᖅᑲᓇᐃᔭᖅᑏᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᑖᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓ 

ᓄᖑᑎᑕᐅᓚᐅᕐᒪᑦ ᐊᐃᐳᕈ 1, 2013, ᐊᒻᒪᓗᑦᑕᐅᖅ 

ᓄᑦᑎᖅᑕᐅᓚᐅᕐᓗᓂ ᐃᓅᓯᓕᕆᓂᕐᒧᑦ 

ᐱᓕᕆᕕᐅᔪᖅ ᐃᓄᓕᕆᔨᒃᑯᓐᓄᑦ ᓄᑖᒧᑦ ᐊᒻᒪ 

ᐆᒻᒪᖅᑯᑎᓕᕆᓂᕐᒧᑦ ᓄᖑᑦᑕᐃᓕᒪᑎᑦᑎᓂᕐᒧᓪᓗ 

ᐱᓕᕆᕕᐅᖃᑦᑕᖅᑐᖅ, ᐱᕙᓪᓕᐊᔪᓕᕆᔨᒃᑯᓐᓄᑦ, 

ᓄᑦᑕᐅᓯᕆᔨᒃᑯᓄᓪᓗ ᓄᑦᑎᖅᑕᐅᓗᓂ.  

 



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᐅᑉ 2014-15 

ᐊᐅᓚᔾᔪᑎᓄᑦ ᐊᑐᕈᒫᖅᑕᖏᑦ, $27,309,000, 1.5 

ᐳᓴᒥᑦ ᖁᕝᕙᓯᓐᓂᖅᓴᐅᒻᒪᑦ 2013-14-ᒥᒃ. 

ᐅᓄᑲᓪᓚᑦᑐᑦ ᐃᖅᑲᓇᐃᔮᒃᓴᐃᑦ 135-

ᖑᓚᐅᖅᑑᒐᓗᐊᑦ 2013-14, 136-ᖑᖅᑐᑦ 

ᐃᖅᑲᓇᐃᔭᖅᑏᑦ 2014-15 ᐃᓗᐊᓂ. 

 

ᐃᒃᓯᕙᐅᑖᖅ, ᑖᒃᑯᐊ ᓯᕗᒧᑦ ᐊᓪᓗᖅᑕ 

ᑎᓕᔭᐅᓯᒪᔾᔪᑎᖓ ᒐᕙᒪᒃᑯᑦ ᓴᖅᑭᑕᐅᓚᐅᖅᑐᑦ 

ᒪᓕᒐᓕᐅᕐᕕᒻᒥ ᒫᑦᓯ 2014-ᖑᑎᓪᓗᒍ 

ᐅᖃᖅᓯᒪᒻᒪᑦ, ᓯᕗᓪᓕᐊᔾᔭᐅᓯᒪᔪᑦ ᑖᒃᑯᐊ 

ᑐᕌᒐᒃᓴᖏᓐᓂᒃ ᓄᓇᕗᑦ ᒐᕙᒪᒃᑯᖏᑕ 

ᕿᒥᕐᕈᓇᓪᓗᑎ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ 

ᖃᐅᔨᒋᐊᕐᓂᐊᕐᒪᑕ ᑭᓱ ᐊᐅᓚᓂᖃᑦᑎᐊᖅᐸ, ᑭᓱᓗ 

ᐱᐅᓯᒋᐊᕆᐊᖃᖅᐸ, ᑭᓱᓗ 

ᓄᖅᑲᖅᑎᑕᐅᔭᕆᐊᖃᖅᐸ, ᑮᓇᐅᔭᖁᑎᕗᑦ 

ᓄᓇᕗᑦᒥ ᓯᕗᒧᐊᑦᑎᐊᓂᕐᒧᑦ ᐊᑐᖅᑕᐅᓂᐊᕐᒪᑕ 

ᐊᒻᒪᓗᑦᑕᐅᖅ ᑕᐃᒃᑯᐊ ᑮᓇᐅᔭᖅᑖᖃᑦᑕᖅᑐᑦ 

ᒐᕙᒪᒃᑯᓐᓂᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ 

ᖃᐅᔨᓴᖅᑕᐅᓗᑎᑦ.  

 

ᐃᒃᓯᕙᐅᑖᖅ, 2014-17 ᐱᓕᕆᐊᒃᓴᓄᑦ 

ᐸᕐᓇᐅᑎᒋᓯᒪᔭᖓ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐅᖃᖅᓯᒪᒻᒪᑕ, ᓯᕗᓪᓕᐊᔾᔭᓯᒪᔪᑦ 2014-15 

ᑮᓇᐅᔭᓕᕆᓐᓇᐅᑉ ᐃᓗᐊᓂ. ᑐᑭᒧᐊᑦᑎᑦᑎᖃᕐᓗᑎᒃ 

ᐱᓕᕆᖃᑎᒋᔭᐅᓗᓂ ᑮᓇᐅᔭᓕᕆᔨᒃᑯᑦ ᑕᖅᑳᖓᑦ 

ᓯᓚᑖᓃᓐᖓᖅᑐᓂᑦ ᕿᒥᕐᕈᓇᑦᑕᐅᓂᐊᕐᒪᑕ ᒐᕙᒪᒃᑯ 

ᐱᓕᕆᐊᒃᓴᖏᑦ, ᐊᑑᑎᖃᑦᑎᐊᕋᓗᐊᕐᒪᖔᑕ, 

ᐊᑐᑦᑎᐊᕋᓗᐊᕐᒪᖔᑕᓗ ᑮᓇᐅᔭᖃᕐᓂᓪᓗ 

ᐊᑐᖅᑎᐊᕋᓗᐊᕐᒪᖔᑕ.  

 

ᐃᒃᓯᕙᐅᑖᖅ, ᑖᒃᑯᐊ ᐊᑐᕈᒫᖅᑐᑦ ᐸᕐᓇᐅᑏᑦ 2014-

17-ᒧᑦ ᐅᖃᖅᓯᒪᒻᒥᔪᑦ ᐅᐸᓗᖓᐃᔭᐅᑎᒋᔭᖓ 

ᐱᓕᕆᕝᕕᖓᓐᓂᑦ 2014-15 ᐃᓗᐊᓂ. 

ᐊᔪᕈᓐᓃᖅᓴᖁᓪᓗᒋᑦ, ᓇᐅᑦᑎᖅᓱᐃᔪᓐᓇᕐᓂᐊᕐᒪᑕ 

ᐱᓕᕆᐊᒃᓴᐃᑦ ᕿᒥᕐᕈᓇᑦᑕᐅᓗᑎ ᐊᒻᒪᓗᑦᑕᐅᖅ 

ᐱᐅᑦᑎᐊᕋᓗᐊᕐᒪᖔᑕ ᕿᒥᕐᕈᓇᓪᓗᑎ ᒐᕙᒪᒃᑯᓪᓗ 

ᐱᓕᕆᔾᔪᑎᖏᑦ ᑕᖅᑳᖔᖅᑐᓂᑦ 

ᕿᒥᕐᕈᓇᖅᑕᐅᓗᑎᑦ. 

 

ᐃᒃᓯᕙᐅᑖᖅ, ᑕᒪᒃᑯᐊ 

ᐅᖃᐅᑕᐅᕈᓘᔭᖃᑦᑕᖅᓯᒪᒻᒪᑕ ᑲᑎᒪᒃᔪᐊᖅᑎᓪᓗᑕ 

ᒫᓐᓇ. 

 

ᔫᓂ 2012-ᖑᑎᓪᓗᒍ ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐊᖏᖅᑕᐅᓚᐅᖅᓯᒪᔪᑦ ᑎᒍᓯᓂᕐᒧᑦ ᑐᓴᒐᔅᓴᓂᒃ 

ᓴᐳᒻᒥᓴᕐᓂᒧᓪᓗ ᑲᓐᖑᓇᖅᑐᑦ ᐱᖁᔭᕐᔪᐊᖓᓂᑦ. 

ᐋᖅᑭᒋᐊᕈᑎᐅᔪᖅ ᐃᓚᒋᐊᖅᓯᓚᐅᖅᑐᖅ ᑕᐃᒃᑯᐊ 

ᑭᒃᑯᑐᐃᓐᓇᐃᑦ ᑐᒃᓯᕋᕈᓐᓇᖁᓪᓗᒋᑦ ᑎᑎᖅᑲᓂᒃ 

ᑐᒃᓯᕋᐅᑎᖃᖁᓪᓗᒋᑦ ᕿᒥᕐᕈᓇᑦᑕᐅᖁᔨᓪᓗᑎᓪᓗ 

ᑲᒥᓴᓇᒧᑦ ᑲᓐᖑᓇᖅᑐᓕᕆᓂᕐᒧᑦ 

ᓄᐊᑕᐅᕙᓪᓕᐊᓂᖏᓐᓂᑦ, ᐊᑐᖅᑕᐅᓂᖏᓐᓄᑦ, 

ᓴᖅᑭᑕᐅᓂᖏᓐᓄᓪᓗ ᐃᒻᒥᒧᑦ ᑐᕌᖓᔪᑦ ᑐᓴᒐᔅᓴᑦ 

ᑕᖅᑲᒃᑯᐊᓗ ᑎᒥᖁᑎᒋᔭᖓ ᑐᓴᖅᑎᑕᐅᖃᑦᑕᕐᓗᑎᒃ 

ᑲᓐᖑᓇᖅᑐᓕᕆᓂᕐᒧᑦ.  

 

ᐃᒃᓯᕙᐅᑖᖅ, 2013-16 ᐸᕐᓇᐅᑎᖏᓐᓂᑦ 

ᓯᕗᓪᓕᐅᔾᔭᐅᓯᒪᔪᑦ 2014 ᐊᕐᕌᒍᐊᓂ 

ᐃᖅᑲᓇᐃᔭᖃᑎᖃᕐᓗᑎᒃ ᕼᐋᒻᓚᒃᑯᓐᓂᑦ 

ᓴᓇᓂᐊᕐᒪᑕ ᐱᐅᓂᖅᐹᓂᑦ ᐱᖅᑯᓯᐅᖃᑦᑕᖅᑐᓂᒃ 

ᑎᒍᓯᓂᕐᒧᑦ ᑐᓴᒐᔅᓴᓂᒃ ᑲᓐᖑᓇᖅᑐᓪᓗ 

ᓴᐳᒻᒥᔭᐅᓂᖏᓐᓄᑦ ᒪᑦᑎᐊᕐᓂᐊᕐᒪᑕ 

ᐱᖁᔭᕐᔪᐊᖓᓂ. 2014-17 ᐸᕐᓇᐅᑎᖓᓂ 

ᐅᖃᖅᓯᒪᒻᒪᑕ ᑖᒃᑯᐊ ᐃᖃᓗᐃᑦ ᓄᓇᓕᐸᐅᔭᖓ 

ᐊᑲᐅᓂᖅᐹᖑᒐᔭᕐᒪᑦ ᐊᑐᓕᖅᑎᑦᑎᒍᑎᒃ 

ᑲᓐᖑᓂᖅᑐᓕᕆᓂᕐᒧᑦ ᒪᓕᒐᖏᓐᓂᑦ. ᐃᖅᑲᓗᐃᑦ 

ᓄᓇᓕᐸᐅᔭᖓᑦ ᐸᕐᓇᐅᑎᓕᐅᖅᑐᖅ 

ᐃᑲᔪᖅᑐᐃᓂᖏᓐᓂᑦ ᑕᒪᑐᒧᖓ ᐊᒻᒪᓗ 

ᓴᓇᖁᔨᓪᓗᑎᒃ ᐊᑐᓕᖅᑎᑕᐅᓂᖏᓐᓂᑦ ᑎᒍᓯᓂᕐᒧᑦ 

ᑎᑎᖅᑲᒥᒃ ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ 

ᒪᓕᒐᖏᓐᓂᑦ.  

 

2014-17 ᐱᓕᕆᐊᔅᓴᐃᑦ ᐸᕐᓇᐅᑎᖏᓐᓂᑦ ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ 2016-17 ᐃᓗᐊᓂ 

ᐃᑲᔪᖅᑐᐃᖁᓪᓗᒋᑦ ᓄᓇᓖᑦ ᒐᕙᒪᖏᓐᓂ ᓄᓇᕗᒻᒥ 

ᐊᑐᓕᖅᑎᑦᑎᓇᓱᑦᑎᓪᓗᒋᑦ ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᖏᓐᓂᑦ ᒪᓕᑦᑕᐅᓗᓂ ᐃᖃᓗᐃᑦ 

ᓄᓇᓕᐸᐅᔭᖓᓂᑦ ᐊᑐᓕᖅᑎᑕᐅᓚᐅᖅᑐᑦ.  

 

ᑲᑎᒪᔨᕋᓛᑦ ᐅᔾᔨᖅᓱᕆᕗᑦ ᒐᕙᒪᒃᑯᑦ 

ᓴᖅᑭᑦᑎᖃᑦᑕᕆᐊᖃᕐᓂᖓ ᐱᒻᒪᕆᐅᒻᒪᑦ ᓄᓇᕗᑦ  

ᒪᓕᒐᓕᐅᕐᕕᖓᓂ ᐊᐅᓚᑕᐅᓂᖓᓄᑦ ᑐᓴᒐᔅᓴᓂᒃ 

ᑎᒍᓯᓂᕐᒧᑦ ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖓᓄᑦ 

ᐱᖁᔭᕐᔪᐊᓂᑦ. 2012-13 ᐅᓂᒃᑳᑦ 

ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᒻᒥ ᓯᑎᐱᕆ 6, 

2013.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᑭᕗᑦ 

ᒪᓕᒐᖅᑎᒍᑦ ᓴᖅᑭᑕᐅᖃᑦᑕᕆᐊᓖᑦ 2009-10, 

2010-11 ᐊᒻᒪᓗᑦᑕᐅᖅ 2011-12 

ᐊᕐᕌᒍᑕᒫᖅᓯᐅᑏᑦ ᑭᓪᓕᓯᓂᐊᖅᑎᒃᑯᓐᓃᓐᖔᖅᑐᑦ 

ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᒻᒥ ᐅᑐᐱᕆ 30, 

2012-ᖑᑎᓪᓗᒍ ᑭᓯᐊᓂ 2012-13 

ᐊᕐᕌᒍᑕᒫᖅᓯᐅᑏᑦ ᓱᓕ ᓴᖅᑭᑕᐅᓚᐅᓐᖏᒻᒪᑕ 

ᒪᓕᒐᓕᐅᕐᕕᒻᒥ.  

 

ᐃᒃᓯᕙᐅᑖᖅ, ᑕᐃᒪ ᐅᖃᓚᐅᕋᒪ ᓇᓗᓇᐃᖅᓯᓪᓗᖓ 

ᑕᒫᓂ ᐅᖃᓪᓚᓵᖅᑐᖓ ᒐᕙᒪᓕᕆᔨᒃᑯᑦ ᓄᓇᓕᓐᓂ 

ᐱᓕᕆᐊᖅᑖᖅᓯᒪᒻᒪᑕ ᑖᒃᑯᓄᖓ 

ᐃᖅᑲᓇᐃᔭᖅᑎᓯᐅᑎᓄᑦ ᑲᒪᒋᔭᐅᓚᐅᖅᓯᒪᔫᒐᓗᐃᑦ 

ᓄᖑᑎᖅᑕᐅᓚᐅᕐᒪᑕ ᐊᐃᐳᕈ 1, 2013-ᒥ. ᐊᒻᒪᓗ 

ᐊᓯᖏᑦᑕᐅᖅ ᐱᓕᕆᐊᕕᓂᖏᑦ 

ᑮᓇᐅᔭᓕᕆᔨᒃᑯᓐᓄᑦ ᑐᓂᔭᐅᓚᐅᕐᒪᑕ. 

 

ᑕᐃᒪ ᖃᐅᔨᒪᔪᔅᓴᐅᕗᒍᑦ ᓯᕗᒧᐊᑦᑐᖃᖅᓯᒪᓕᕐᒪᑕ 

ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᓕᖅᐸᓪᓕᐊᑐᐃᓐᓇᕐᒪᑕ 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑕᒪᒃᑯᐊ 

ᖃᐅᔨᒪᒍᑎᔅᓴᐃᑦ ᓇᓗᓇᐃᖅᓯᓯᒪᒻᒪᑕ 1092-ᖒᖅ 

ᐃᓄᒻᒪᕇᑦ ᓄᓇᑖᖃᑕᐅᓯᒪᔪᑦ ᐱᓕᕆᖃᑕᐅᓕᕐᒪᑕ 

ᒐᕙᒪᐅᔪᓂᑦ ᑕᒫᓂ ᑎᓯᐱᕆ 2003-ᒥ, ᑕᐃᒪᓕ 

ᑎᓯᐱᕆ 2013-ᖑᓕᖅᑎᓪᓗᒍ 

ᐊᒥᓲᑎᒋᓕᓚᐅᖅᑐᒍᑦ 1643 ᐊᒻᒪᓗ ᑖᒃᑯᐊ 

ᓇᑉᐸᓗᑦᑖᖏᑦ ᐃᓄᓐᓂᑦ ᐃᓂᖃᖅᑎᑕᐅᓕᖅᑐᑦ 

ᒐᕙᒪᓂᑦ. ᐊᒻᒪᓗ ᒐᕙᒪᒃᑯᑦᑕᐅᖅ ᑕᐃᒪ 55-ᓂᒃ 

ᐅᑭᐅᑕᒫᑦ ᐃᓚᓯᑦᑕᕆᐊᕐᓂᐊᖅᑐᑎᒃ. 

 

ᑕᐃᒪ ᑖᓐᓇ ᖃᐅᔨᒪᔭᐅᑦᑎᐊᕆᐊᖃᖅᐳᖅ ᑕᒪᒃᑯᐊ 

ᑎᑭᑕᔅᓴᐅᒋᐊᖃᕐᒪᑕ ᐃᓄᐃᑦ ᐱᓕᕆᔨᔅᓴᐅᓇᔭᖅᑐᑦ,  

ᐱᓗᐊᖅᑐᒥ ᐃᓄᐃᑦ 85 ᐳᓴᒥ 

ᐊᒥᓲᓂᖅᓴᒻᒪᕆᐊᓘᑎᓪᓗᒍ ᓄᓇᕗᒻᒥ.  

 

ᑕᐃᒪ ᑎᓯᐱᕆ 2013-ᒥ 

ᐅᓂᒃᑳᔅᓴᓕᐊᕆᔭᐅᓚᐅᖅᑐᖅ ᓄᑕᐅᓛᖑᒻᒪᑦ 

ᓴᖅᑭᖅᑎᑕᐅᓯᒪᔪᓂ ᒪᓕᒐᓕᐅᕐᕕᒻᒥ 

ᓇᓗᓇᐃᖅᓯᓯᒪᒻᒪᑦ 4,350-ᑎᐅᒻᒪᑕᒎᖅ ᑕᒫᓂ 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ ᐊᒻᒪᓗ 

ᑎᒥᖁᑎᖏᓐᓂ ᐊᒻᒪᓗ 3309-ᖑᔪᐃᓐᖒᖅ 

ᐃᓐᓄᔅᓯᒪᓕᕐᒪᑕ ᑖᒃᑯᓇᓂᒎᖅ 1,643 

ᐃᓄᒻᒪᕆᐅᓪᓗᑎᒃ. ᑕᐃᒪ ᑖᒃᑯᐊᒎᖅ ᒐᕙᒪᒃᑯᑦ 

ᐱᓕᕆᔨᓗᑦᑖᓂᒃ ᐱᓕᕆᐊᔅᓴᓗᑦᑖᑦ 

ᑕᑕᑎᕋᔭᖅᐸᑕᓕ ᓱᓕᒎᖅ 2,055-ᓂᒃ 

ᐱᓕᕆᔨᒃᑲᓂᕐᓂᑦ ᐱᓕᕆᔨᑖᕆᐊᖃᕋᔭᖅᑐᑦ. 

 

ᑕᐃᒪ ᑲᑎᒪᔨᕋᓛᒃᑯᑦ ᓇᓗᓇᐃᖅᓯᓯᒪᔪᑦ ᐅᑯᐊ 

ᒐᕙᒪᒃᑯᑦ ᑐᕌᒐᖃᓚᐅᕐᒪᑕ 2014-17-ᒥᒎᖅ 

ᐅᓂᒃᑳᖅᑐᑎᒃ ᓇᑉᐸᓗᑦᑖᖏᑕᒎᑦ ᐅᖓᑖᓂ ᐃᓄᐃᑦ 

ᐊᒥᓲᓂᖅᓴᐅᓕᕆᐊᖃᕋᔭᕐᒪᑕ ᒫᔅᓯ 31, 2015-

ᖑᓕᖅᐸᑦ.  

 

ᑕᐃᒪᓕ ᑎᓯᐱᕆ 2010-ᖑᔪᓐᖓ ᓄᓇᕗᑦ 

ᒐᕙᒪᖏᑦ ᓇᓗᓇᐃᖅᓯᓚᐅᖅᓯᒪᔪᐃᑦ 

ᐃᖅᑲᖅᑐᑦᑕᐅᓇᓱᑦᑎᓪᓗᑎᒃ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᓴᖅᑭᑎᑦᓯᓚᐅᖅᓯᒪᒻᒪᑕ 

ᒐᕙᒪᑐᖃᒃᑯᖒᖅ ᐱᔭᒃᓴᓚᐅᕐᒥᓐᓂᒃ ᐱᓚᐅᖏᒻᒪᑕ. 

ᑕᐃᒪ ᑕᕝᕙᓂ ᐃᖅᑲᑦᑐᐃᕕᒻᒥ 

ᓴᐳᓐᓂᐊᕈᑎᖃᓚᐅᖅᓯᒪᒻᒪᑕ ᑖᒃᑯᐊᒎᖅ ᒐᕙᒪᒃᑯᑦ 

ᑐᓂᓯᒍᒪᓚᐅᖏᒻᒪᑕᖒᖅ 

ᑭᓇᐅᔭᖃᑦᑎᑎᑦᑕᐃᓕᒍᓱᒃᖢᑎᒃ ᐱᓕᕆᔾᔪᑎᔅᓴᓂᒃ. 

ᑕᐃᒪ ᐊᒻᒪ ᐃᓕᓐᓂᐊᕐᕈᑎᔅᓴᓂᓪᓗᒎᖅ ᒐᕙᒪᒃᑯᑦ 

ᓄᐃᑦᓯᖃᑦᑕᓐᖏᓗᐊᕐᒪᑕ ᑕᒫᓂ ᐃᓄᐃᑦ 

ᐱᓕᕆᖃᑕᐅᖃᑦᑕᓕᕈᓐᓇᖁᓪᓗᒋᑦ 

ᐊᒥᓲᓂᖅᓴᒻᒪᕆᐊᓗᒐᓗᐊᒃᖣᑎᒃ ᓄᓇᕘᒥ. ᑕᐃᒪᓕ  

ᑖᒃᑯᐊ ᓄᓇᕗᑦ ᒐᕙᒪᖏᑦ ᑖᒃᑯᓂᖓ 

ᒪᓕᐊᓂᒍᓐᓇᓚᐅᖏᒻᒪᑕ ᐊᖏᖃᑎᒌᒍᑕᐅᓯᒪᔪᖅ 

23-ᒥ ᑖᒃᑯᐊᒎᖅ ᒐᕙᒪᑐᖃᒃᑯᑦ ᐱᔾᔪᑕᐅᒻᒪᑕ 

ᓄᓇᕗᑦ ᒐᕙᒪᖏᐅᖏᑦᑐᖅ. 

 

ᑕᐃᒪᓕ ᑭᐅᓪᓗᑎᒃ ᑖᒃᑯᓄᖓ ᑲᑎᒪᔨᕋᓛᒃᑯᓐᓄᑦ 

2010-ᒥ ᑲᓇᑕᒥ ᓇᐃᓴᐃᓂᓕᕆᔨᕐᔪᐊᖅ 

ᓇᓗᓇᐃᖅᓯᓚᐅᖅᓯᒪᔪᖅ ᑕᒫᓂᒎᖅ ᓄᓇᕗᑦ 

ᒐᕙᒪᒃᑯᖏᑦ ᐊᔭᐅᕇᓐᓇᓂᐊᖅᑐᖅ ᒐᕙᒪᑐᖃᒃᑯᓐᓂᑦ 

ᑕᐃᒪᓐᓇ ᓴᖅᑭᑎᑦᓯᕙᓪᓕᐊᓕᕋᔭᖁᑉᓗᒋᑦ. ᑕᐃᒃᑯᐊ 

ᐊᖏᕈᑕᐅᓯᒪᔪᑦ 23-ᒥ ᐱᔾᔪᑎᒋᓪᓗᒍ. ᑕᐃᒪ ᑖᒃᑯᐊ 

ᒐᕙᒪᒃᑯᑦ, ᓄᓇᕗᑦ ᒐᕙᒪᖏᑦ 

ᑮᓇᐅᔭᖅᑖᑲᓐᓂᖅᑕᕆᐊᖃᕋᔭᕐᒪᑕ ᑲᓇᑕᐅᑉ 

ᒐᕙᒪᐃᓂᒃ ᐊᒥᓲᓂᖅᓴᑲᓐᓂᕐᓂᒃ ᐱᓕᕆᔨᓂᒃ 

ᐱᑕᖃᓕᕋᔭᕐᓂᖅᐸᑦ. 

 

ᐃᒃᓯᕙᐅᑖᖅ, ᑕᐃᒪ ᐱᕕᖃᓚᐅᕐᓂᕐᓂ 

ᓇᓗᓇᐃᖅᓯᔪᒪᔪᖓ ᑕᒫᓂ ᐊᕐᓇᐃᑦ 

ᐃᖅᑲᓇᐃᔭᖅᑎᖏᑦ ᐊᔾᔨᒌᖏᓗᐊᕐᒪᑕ ᐊᖑᑏᓪᓗ. 

ᑕᐃᒪ 2012-2013-ᒥᒎᖅ 37 ᐳᓴᓐᖑᔪᐃᑦ 

ᐊᕐᓇᐅᒻᒪᑕ ᐊᒻᒪᓗᒎᖅ 25 ᐳᓴᓐᖒᖅ 

ᖃᑉᓗᓈᖑᓪᓗᑎᒃ ᐊᕐᓇᐃᑦ. ᐊᒻᒪᓗᒎᖅ 25 

ᐳᓴᓐᑲᓐᓃᑦ ᖃᓪᓗᓈᖑᓪᓗᑎᒃ ᐊᖑᑎᑦ. 

ᑭᓯᐊᓂᓕᒎᖅ ᑖᑉᑯᐊ 10-ᐳᓴᓐᑐᐃᓐᓇᕐᓂᒎᖅ 

ᐊᖑᑎᓂᒃ ᐃᓄᒻᒪᕆᓐᓂᒃ ᐱᓕᕆᔨᑦᑕᖃᒻᒪᑦ 

ᑖᒃᑯᓇᓂ ᓄᓇᕗᑦ ᒐᕙᒪᐃᓂ.  

 

ᑕᐃᒪᓕ 2012-2013-ᒥ ᑕᕝᕙᓂ 

ᐊᕐᕌᒎᑕᒫᖅᓯᐅᑎᓂ ᓇᓗᓇᐃᖅᓯᓯᒪᒻᒪᑕ 739-ᒍᖅ 

ᐱᓕᕆᔨᑦ ᖃᑉᓗᓇᐅᔭᕈᓐᓇᓂᕐᒥᒃ ᐃᓄᒃᑐᓪᓗ 

ᐅᖃᕈᓐᓇᓂᕐᒥᒃ ᑮᓇᐅᔭᖅᑖᑲᓐᓂᖅᑕᓚᐅᖅᑐᑦ ᒫᑦᓯ 

31, 2013-ᖑᑎᓪᓗᒍ. ᑖᒃᑯᐊᓗ ᑲᑎᒪᔨᕋᓛᖑᑦ 

ᓇᓗᓇᐃᖅᓯᓯᒪᔪᐃᑦ ᒪᓕᒐᕐᓂᒎᖅ ᑕᐃᒪ ᐃᓄᐃᑦ 

ᐅᖃᐅᕈᓯᖓ ᒪᓕᓪᓗᒍ ᑖᒃᑯᐊᒎᖅ 

ᐋᖅᑭᒃᓱᐃᒋᐊᖃᒻᒪᑕ ᖃᐅᔨᓴᖃᑦᑕᕐᓗᑎᓪᓗ ᑖᓐᓇ 

ᒪᓕᒃᑕᐅᕙᓪᓕᐊᒐᓗᐊᕐᒪᖔᑦ. ᑕᐃᒪᓕ ᑖᒃᑯᐊ  

ᒐᕙᒪᒃᑯᑦ ᓈᓚᒋᐊᖃᒻᒪᑕ ᒪᓕᒐᓕᐊᕆᔭᐅᓚᐅᖅᑐᒥᒃ 

ᐃᓄᒃᑐᑦ ᐅᖃᕈᓐᓇᖅᓯᓂᕐᒥᒃ. ᑕᐃᒪ ᑲᑎᒪᔨᕋᓛᒃᑯᑦ 

ᓇᓗᓇᐃᖅᓯᓚᐅᖅᑐᑦ ᑕᒪᒃᑯᓄᖓ 

ᖃᐅᔨᒋᐊᖃᑦᑕᖁᓪᓗᒋᑦ. 

 

ᔫᓂ 5-ᒥ, 2012, ᓄᓇᕗᑦ ᒐᕙᒪᒃᑯᑦ 

ᑐᓂᐅᖅᑲᐃᕙᓪᓕᐊᖁᔭᐅᓯᒪᓚᐅᕐᒪᑕ ᐱᓕᕆᐊᒃᓴᓂᒃ 

ᐊᕕᑦᑐᖅᓯᒪᔪᓄᑦ. ᑕᐃᒪ ᑖᒃᑯᐊᒎᖅ ᐱᓕᕆᐊᒃᓴᐃᑦ 

ᑕᒪᒃᑯᓄᖓ ᓯᐊᕐᒪᖅᑎᑕᐅᒃᑲᓐᓂᕆᐊᖃᒻᒪᑕ 

ᓄᓇᓕᖏᓐᓄᑦ ᐊᒻᒪᓗ ᑮᓇᐅᔭᓪᓗ ᒪᓕᒃᓯᒫᕐᓗᑎᒃ 

ᑖᒃᑯᐊᓗ 60 ᐳᓴᓐᖑᓇᔭᖅᑐᐃᓐ ᐃᖃᓗᐃᑦ ᓯᓚᑖᓂ 

ᐊᒥᓲᑎᒋᓕᕋᔭᕐᒪᑕ. 

 

ᑕᐃᒪ 2014-17-ᒧᑦ ᑎᑭᓪᓗᒍ 

ᐱᓕᕆᐊᕆᔭᖃᕈᒪᓚᐅᕐᒪᑕ ᑖᒃᑯᐊᒎᖅ 

ᕿᒥᕐᕈᔭᐅᑦᑎᐊᕆᐊᖃᒃᑲᓐᓂᓚᐅᖅᓯᒪᔪᖅ. ᑕᐃᒪ 

ᑕᐃᑲᓂᒎᖅ 2014-15-ᒥ ᖃᐅᔨᓵᓂᒍᒫᖅᑐᑦ 

ᓄᑖᓕᐅᕆᐊᖃᕋᔭᕐᒪᖔᕐᒥᒃ. 

 

ᑕᐃᒪᓕ ᐃᐳᕈ 20, 2011-ᒥ 

ᐊᖏᖃᑎᒌᒍᑎᑕᖃᓕᓚᐅᕐᒥᔪᖅ ᑐᓐᖓᕕᒃᑯᑦ 

ᐱᓕᕆᖃᑎᒋᑦᑕᕐᓂᐊᕐᓂᕋᒃᖣᒋᑦ. 

ᓯᕗᓪᓕᐅᑎᑕᐅᔪᒪᔪᑦ ᑖᒃᑯᐊ ᓄᑕᖅᑲᓄᑦ ᐱᔾᔪᑎᓖᑦ 

ᐊᒻᒪᓗ ᖃᑕᓐᖑᑎᒌᓄᑦ ᐊᒻᒪᓗ ᓄᓇᓕᑐᖃᐃᑦ 

ᑕᒫᓂ ᐅᑭᐅᖅᑕᖅᑐᕐᒥᐅᑕᐃᑦ 

ᐱᓕᕆᑎᑕᐅᑦᑕᓂᖅᓴᐅᓗᑎᒃ ᑳᑦᑐᓛᕋᓗᓐᓂᒃ 

ᐊᒻᒪᓗᒃᑕᐅᕉᖅ ᒪᓕᒐᓕᐅᕐᓗᑎᒃ ᓄᑖᓂᒃ 

ᐅᖃᐅᓯᓕᕆᓂᕐᒥᒃ. ᐅᖃᖅᑏ, ᐱᓕᕆᕕᐅᑉ 

ᐊᐅᓚᓂᕐᒧᑦ ᐸᕐᓇᐅᑎᒋᒋᐊᓐᖓᖅᑕᖓ 2014-17 

ᓇᓗᓇᐃᖅᓯᒻᒪᑦ ᐃᓚᖓᑦ ᓯᕗᓪᓕᐅᑎᒻᒪᒍ 2014-

15-ᒥ ᖃᐅᔨᓴᕐᓂᐊᕐᓗᑎᒃ ᓄᓇᕗᑦ ᑐᓐᖓᕕᒃᑯᑦ 

ᖃᓄᖅ ᐱᓕᕆᖃᑎᒋᒃᑲᓐᓂᕋᔭᕐᒪᖔᕐᒥᒃ ᑕᒪᒃᑯᐊ 

ᐅᑭᐅᖅᑕᖅᑐᕐᒥᐅᑦ ᐱᔾᔪᑎᒋᓗᒋᑦ. 

ᑲᑎᒪᔨᕋᓛᒃᑯᑦ ᐃᑲᔪᖅᑐᐃᔪᑦ ᑕᐃᒪ 

ᐱᓕᕆᖃᑎᖃᑦᓯᐊᖃᑦᑕᖁᔨᓪᓗᑎᒃ ᓄᓇᕗᑦ 

ᑐᓐᖓᕕᒃᑯᓐᓂᑦ. ᐊᒻᒪᓗᒎᖅ ᑖᒃᑯᐊ ᒐᕙᒪᐃᑦ 

ᓇᓗᓇᐃᖅᓯᑦᑎᐊᖅᑕᕆᐊᖃᑦᑐᑦ 

ᒪᓕᒐᓕᐅᖅᑎᖏᓪᓗ ᐃᓄᑐᐃᓐᓇᐃᓪᓗ ᑕᖅᑳᓃᑦᑐᑦ 

ᖃᐅᔨᒪᑎᑦᑎᓯᐊᖃᑦᑕᕆᐊᖃᒻᒪᑕ 

ᐊᖏᖃᑎᒌᖏᓕᕌᖓᑕᒎᖅ ᖃᓐᖑᒋᓕᖃᑦᑕᖏᓪᓗᒋᑦ 

ᓱᓇ ᐱᔾᔪᑕᐅᒻᒪᖔᑦ.  

 

ᑕᐃᒪ ᑕᕝᕙᓂᒎᖅ 2014-17-ᒧᑦ 

ᐱᓕᕆᐊᕐᕆᔪᒪᔭᖏᑦ 2014-15 

ᓯᕗᓪᓕᐅᑎᓂᐊᖅᑕᖏᑦ ᐊᔭᐅᖏᓐᓇᓂᐊᕐᓗᑎᒎᖅ 

ᑲᓇᑕᐅᑉ ᒐᕙᒪᐃᓂᒃ ᖃᐃᑎᕆᒃᑲᓐᓂᖁᓪᓗᒋᑦ ᑕᒫᓂ 

ᐱᔪᓐᓇᐅᑎᓂᒃ. ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ 

ᐃᑲᔪᖅᑎᖃᓪᓗᑎᒃ. ᑖᒃᑯᐊᓗ ᑲᑎᒪᔨᕋᓛᒃᑯᑦ 

ᑕᐃᒪᐃᑦᑐᓂᒃ ᑲᑎᒪᔾᔪᑎᖃᖃᑦᑕᓛᕈᒪᔪᑦ. 

 

ᑕᐃᒪ ᓯᑎᐱᕆ 5, 2009 ᑖᒃᑯᐊ ᓄᓇᕘᑦ 

ᒐᕙᒪᖏᑦ, ᓄᓇᑦᓯᐊᕐᓗ ᒐᕙᒪᖏᓐ, ᔫᑲᓐᓗ 

ᒐᕙᒪᖏᓐ ᓇᓗᓇᐃᖅᓯᓚᐅᖅᓯᒪᔪᐃᑦ ᐅᑭᐅᓄᑦ 

ᑕᓪᓕᒪᓄᑦ ᑕᐱᕆᖃᑦᑕᕐᓂᐊᓂᕋᖅᓱᑎᒃ ᐊᒻᒪᓗᒎᖅ 

ᑕᐃᑲᓂ 2014-17-ᒧᑦ ᓇᓗᓇᐃᖅᓯᓯᒪᖕᒥᒪᑕ 

ᓯᕗᓪᓕᐅᑎᒃᓯᓂᐊᕐᒪᑕᒎᖅ 2014-15-ᒥ 

ᓄᓇᑦᓯᐊᒥᐅᑦ ᒐᕙᒪᒋᔭᖏᑦ ᔫᑲᓐᓗ ᒐᕙᒪᒋᔭᖏᑦ 

ᐊᒻᒪᓗ ᐃᓄᐃᑦ ᓯᓚᕐᔪᐊᕐᒥ ᑲᑎᒪᔨᖁᑎᖏᑦ ᑖᒃᑯᐊ 

ᐃᖅᑭᓖᑦ ᐃᖅᑭᓕᖓᔪᐃᑦ ᑕᒫᓐᓂ 

ᐱᓕᕆᖃᑦᑕᕐᓂᐊᕐᓂᕋᓪᓗᒋᑦ ᐊᒻᒪᓗ Athabaskan 

ᐋᑎᕙᔅᑲᓐ ᐃᖅᑭᓖᑦ ᐱᓕᕆᖃᑦᑕᖅᑕᓂᐊᕐᓂᕋᓪᓗᒋᑦ 

2013-15-ᒥ ᑕᐃᒪ ᑲᑎᒪᔨᐊᓛᒃᑯᑦ ᐃᑲᔪᖅᑐᐃᔪᐃᑦ 

ᐱᓕᕆᖃᑎᖃᑦᑕᖁᓪᓗᒋᑦ ᑕᐃᒃᑯᓂᖓ 

ᐅᖃᐅᓯᕆᔭᐅᖅᑲᐅᔪᓂᒃ ᒐᕙᒪᑐᖃᒃᑯᓐᓂᑦ 

ᕿᓂᕐᓂᓕᕆᓂᕐᒧᑦ ᐊᓯᐅᕙᒃᑐᓄᑦ. 

ᑕᐃᒪ ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᒃᓴᒃᑲ ᓯᕗᓪᓕᐹᑦ 

ᓄᖑᒻᒪᑕ 2014-15-ᒥ ᒐᕙᒪᒃᑯᑦ ᐊᑐᕈᒪᔭᖏᑦ 

ᐱᔾᔪᑎᒋᓪᓗᒋᑦ 2014-17-ᒧᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᓴᐃᑦ. ᒫᓐᓇᓕ 

ᒐᕙᒪᓕᕆᓂᕐᓄᑦ ᒐᕙᒪᐅᖃᑎᒌᓄᑦ ᐱᓕᕆᓂᒃᓂᒃ 

ᑕᐅᑐᓚᐅᕐᓂᐊᕋᑦᑕ ᑮᓇᐅᔭᓂᒃ ᐊᑐᖅᑕᐅᓂᐊᖅᑐᓂᒃ 

ᒪᑉᐱᕐᓗᒍ B-4 ᓈᓴᐅᑎᓕᕆᔪᓂ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᔪᒪᒐᒪ ᐱᔾᔪᑎᒋᓗᒍ ᑖᒃᑯᐊ 

ᑐᓴᒐᐅᑦᑕᕆᐊᖃᖅᑐᓂᒃ ᕿᓄᔪᓂ ᒐᕙᒪᓂ ᐊᒻᒪᓗ 

ᑲᓐᖑᓇᖅᑐᓕᕆᕋᓗᓕᕋᐃᖓᑕ ᖃᓄᐃᑦᑐᓂᒃ ᑕᐃᒪ 

ᐃᓕᖅᑯᓯᖃᑉᐸᑦ ᖃᐅᔨᔪᒪᖔᖓᑕ ᖃᓄᖅ 

ᑐᓴᐅᒪᑎᒃᓯᓱᖅᐱᓯ ᐃᓚᖏᑦ 

ᑐᓂᔭᐅᑦᑕᕆᐊᖃᓱᐃᑦᑑᒻᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᓐᓇ ᐊᐱᕆᒻᒪᑦ ᖁᔭᓐᓇᒦᒃ ᐃᓛᒃ 

ᒪᒥᐊᓇᖅ, ᐃᒃᓯᕙᐅᑖᖅ, ᐃᓄᓕᒫᑦ ᖃᐅᔨᑐᐊᕈᑎᑦ 

ᑐᓴᕈᑎᓂᑦ ᐱᔭᒃᓴᖅᑕᖃᕆᐊᖓᓂᒃ ᐊᒻᒪᓗ ᑕᐃᒃᑯᐊ 

ᐱᓕᕆᕕᖓᑦ ᖃᐅᔨᒪᔭᐅᑦᑎᐊᖅᑐᖅ ᓄᓇᓖᑦ 

ᒐᕙᒪᖏᓐᓄᓪᓗ ᐊᓪᓛᑦ ᑐᓴᕈᑏᑦ ᐱᔭᒃᓴᐅᒻᒪᑕ 

ᖃᐅᔨᒋᐊᒃᑲᓐᓂᕈᒪᔭᒥᓂᒃ. ᖁᔭᓐᓇᒦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐃᖅᑲᐃᑎᔪᒪᓪᓗᒋᑦ 

ᐅᖄᓚᐅᑎᕋᒫᒥᓂᒃ ᖃᒥᒃᓯᖁᓪᓗᒋᑦ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑭᓯᐊᓂᓕ 

ᐅᖃᕈᓐᓇᕐᒪᖔᖅ ᑭᒃᑯᓐᓄᑦ ᑕᒪᒃᑯᐊ ᑐᓴᕈᑎᓂᒃ  

ᐱᔪᓐᓇᕋᔭᕐᒪᖔᑕ ᒐᕙᒪᒃᑯᓐᓂᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑭᓇᑐᐃᓐᓇᖅ ᐃᓄᓕᒫᖑᖃᑕᐅᔪᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᕗᒻᒥᐅᖅ, ᓲᕐᓗᖃᐃ ᐋᑐᐊᒦᑦᑐᖅ, ᑐᓴᕈᑎᓂᑦ 

ᐱᔪᓐᓇᕋᔭᖅᐹ ᒐᕙᒪᒃᑯᓐᓂᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ. 

(ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᑭᓇᑐᐃᓐᓇᑦᑎᐊᖅ 

ᑲᓇᑕᒦᑦᑐᖅ ᑕᒪᒃᑯᓂᖓ ᑐᓴᕈᑎᓂᑦ ᐱᔪᓐᓇᕋᔭᖅᐹ 

ᑖᒃᑯᓇᓐᖓᑦ ᒐᕙᒪᒃᑯᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᔅᓯᓂᒃ ᑐᒃᓯᕋᕐᕕᐅᓚᐅᖅᐱᓯ ᐊᕐᕌᓂ 

ᑕᖅᑲᐅᓐᖔᖅᑐᓂᒃ ᑐᑭᓯᒋᐊᕈᑎᓂᒃ ᒐᕙᒪᒃᑯᓐᓂᒃ 

ᐊᑐᖅᑕᐅᓪᓗᓂ ᐊᑐᐃᓐᓇᖃᕐᓂᖅ ᑐᓴᕈᑎᓂᒃ 

ᑲᓐᖑᓇᖅᑎᑕᐅᔪᓂᓪᓗ ᓴᐳᒻᒥᑦᑎᓂᕐᒧᑦ ᒪᓕᒐᖅ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑕᐃᒪᐃᑦᑐᓂᑦ ᖃᐅᔨᒪᔾᔪᑎᓂᑦ ᐃᓗᐃᑦᑑᓈᖅᑐᓂᑦ 

ᐱᓯᒪᓐᖏᑦᑐᒍᑦ. ᐱᑕᖃᕈᓂ 

ᐊᑐᐃᓐᓇᐅᑎᑦᑎᐊᕋᔭᖅᑕᕗᑦ ᒪᓕᒐᓕᐅᖅᑎᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

ᓯᕗᓪᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᖏᕐᓗᒋᑦ ᑐᑭᓯᒋᐊᕈᑎᑦ 

ᐱᓯᒪᓐᖏᑕᕋᓗᐊᕗᑦ, ᑭᓯᐊᓂ 

ᐊᑐᐃᓐᓇᕈᕈᓐᓇᖅᑕᕗᑦ ᑲᑎᒪᔨᕋᓛᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᒋᕙᒃᑲ ᑕᐃᒪᓐᓇ ᑭᐅᒻᒪᑕ, 

ᖃᐃᑦᑎᓂᐊᕐᓂᕋᖅᑐᑎᒃ. ᒥᓂᔅᑕ 

ᖃᐅᔨᒪᓇᔭᖅᐸᑭᐊᖅ, ᖃᓄᐃᑦᑐᓂᑭᐊᖅ 

ᖃᐅᔨᔪᒪᒐᔪᑉᐸᑦ ᒐᕙᒪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓪᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᑐᑭᓯᐊᓂᕋ ᒪᓕᓪᓗᒍ 

ᐱᕙᓪᓕᐊᔪᓕᕆᔨᒃᑯᓐᓄᑦ ᕿᓄᕝᕕᐅᒐᔪᑦᑐᑦ ᐊᒻᒪᓗ 

ᐊᔾᔨᒌᖃᑦᑕᖏᒻᒪᑕ ᐃᓚᖏᑦ ᑳᓐᑐᕌᒃᓂ ᐊᒻᒪ 

ᐱᓕᕆᔨᑦ ᖃᑦᑎᐅᒻᒪᖔᑕ, ᐊᒻᒪ ᐊᓯᓗᕿᖏᑦ 

ᑕᒪᒃᑯᐊ ᐱᔾᔪᑎ, ᐱᔾᔪᑎ ᖃᓄᐃᑦᑐᑐᐃᓐᓇᓂᒃ 

ᖃᐅᔨᔪᒪᔪᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓘᕝᕙ ᐱᕙᓪᓕᐊᔪᓕᕆᔨ ᐊᐱᕆᒐᔪᑦᑑᕙ, 

ᐃᓄᑐᐃᓐᓇᐃᓘᕝᕙ, ᑭᓇᒃᑯᑐᐃᓐᓇᐃᑦ ᑕᖅᑳᓃᑦᑐᑦ, 

ᐅᕝᕙᓘᕝᕙ CBC-ᓗ, ᓄᓇᑦᓯᐊᒥᒃ 

ᐱᕙᓪᓕᐊᔪᐃᑦᓇᓗᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓪᓕᖅᑎ ᐲᑕ ᑕᑉᑑᓇ: (ᑐᓴᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓂᖓ ᐱᓯᒪᓐᖏᓇᑦᑕ ᒫᓐᓇ, 

ᐃᒪᓐᓇ ᐊᒥᓱᓪᓘᕝᕙ, ᐊᒥᓲᓂᖅᓴᐃᑦ ᐅᑯᓇᓐᖓ, 

ᐅᑯᓇᓐᖓᓘᕝᕙ ᐊᒥᓲᓂᖅᓴᐃᑦ. ᒫᓐᓇ, ᒫᓐᓇ 

ᐱᓯᒪᓐᖏᑦᑐᒍ ᑕᕝᕙᓂ ᓯᕗᓂᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑖᒃᑯᐊ ᖃᐅᔨᓴᖅᑎᐅᔪᐃᑦ 

ᐊᑭᓕᖅᑐᐃᔾᔪᑕᐅᕙᑦᑐᓄᑦ, ᑖᒃᑯᐊ ᑮᓇᐅᔭᐃᑦ 

$604,000. ᐱᖃᓯᐅᑎᕚ ᑲᑎᒪᔨᕋᓗᓐᓄᓪᓗ, 

ᐊᐅᓪᓚᖃᑦᑕᓂᕐᓄᓪᓗ ᐃᓚᐅᕙᑦ ᑕᕝᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐅᖃᐅᑎᒍᓐᓇᖅᐱᑎᒍ, ᐅᖃᕈᓐᓇᖅᐹ 

ᖃᑦᑏᖅᑐᑎᑦ ᑲᑎᒪᖃᑦᑕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑕᖅᑭᑦᑎᐊᕋᑖᕋᔅᓯ. ᑕᐃᒃᑯᐊ 

ᑲᑎᒪᔨᐅᔪᑦ ᑕᓪᓕᒪᐅᕗᑦ, ᐃᒃᓯᕙᐅᑕᖓᓪᓗ 

ᐃᓚᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐸ, ᑖᒃᑯᐊ 

ᓄᓇᕗᑦᒥᐅᑕᓗᑦᑖᖑᕙᑦ, ᐅᕝᕙᓘᓐᓃᑦ ᓄᓇᕗᑦ 

ᓯᓚᑖᓂᒦᓐᖓᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᓄᓇᕗᑦᒦᓐᖓᖅᑐᑦ, 

ᐊᒻᒪᓗ ᐱᖓᓱᑦ ᓄᓇᕗᑦᒥᐅᑕᐅᓐᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑏᑕᖅᑐᑎᑦ ᑲᑎᒪᔨᖃᑦᑕᖅᐸᑦ? ᑖᓐᓇ 

ᑭᐅᖃᐅᖏᓐᓇᕕᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓵᔨᑎᒍᑦ) ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ ᑕᐃᒪ ᑲᑎᒪᖃᑦᑕᖅᑐᑦ 

ᑐᒃᓯᕋᖅᑐᖃᕌᖓ ᖁᓪᓕᒃᑯᓐᓂᑦ, ᖁᓕᖅ 

ᐆᒻᒪᖁᑎᓕᕆᔨᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑐᑭᓯᐅᒪᑦᑎᐊᕈᓐᓇᖁᓪᓗᑕ 

ᑐᑭᓯᐅᒪᖃᑎᒌᑦᑎᐊᕈᓐᓇᖁᓪᓗᑕ, 

ᖃᐅᔨᒪᖁᓪᓗᒋᓪᓗ ᑖᒃᑯᐊ 

ᐊᑭᑦᑐᕆᐊᖅᑕᐅᓂᐊᕐᓂᖏᓐᓄᑦ ᖃᐅᒻᒪᖅᑯᑎᑦ 

ᑲᑎᒪᔨᖏᑦ, ᖃᓄᐃᓕᐅᖃᑦᑕᖅᐸᑦ? ᑕᐃᒪᓐᓇ 

ᑐᒃᓯᕋᕐᕕᐅᑦᑕᕌᖓᒥᒃ ᖁᓪᓕᒃᑯᓐᓂᑦ, ᑕᕝᕙᖓ 

ᑐᒃᓯᕋᐅᑎᑖᓚᐅᖅᑐᑎ ᖃᓄᐃᓕᐅᕆᐊᖃᓲᖑᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖁᓪᓕᒃᑯᓐᓂᑦ 

ᑐᒃᓯᕋᕐᕕᐅᓚᐅᖅᑐᑎᒃ ᐊᑭᑦᑐᕆᐊᖅᑎᑦᑎᖁᔨᓪᓗᑎᒃ, 

ᖁᓪᓕᒃᑯᓐᓂᒃ. ᖃᐅᔨᓴᖅᑕᐅᓚᐅᖅᑳᒃᖢᓂ 

ᕿᒥᕐᕈᑦᓯᐊᓚᐅᖅᑳᒃᖣᓂ ᑲᑎᒪᒍᑕᐅᓚᐅᒃᖢᓂᒃ 

ᑕᖅᑳᓂᒥᐅᑕᐅᔪᓄᑦ. ᑕᐃᒪᓐᓇ ᐊᑐᓕᖁᔨᓪᓗᓂ 

ᑖᒃᑯᓇᓐᖓᑦ ᑲᑎᒪᔨᐅᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

859 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐱᓯᒪᓕᕐᓗᓂ ᐱᖁᔨᕗᖔᕈᑕᐅᔪᒥᒃ, 

ᒥᓂᔅᑕ ᑖᓐᓇ ᐊᐅᓚᑦᓯᔩᑦ ᑲᑎᒪᔨᖏᓐᓄᑦ 

ᐊᖏᖅᑕᐅᒍᒪᓪᓗᓂ ᑐᒃᓯᕋᐅᑎᖃᕋᔭᖅᐹ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᔪᖅ ᖁᓪᓕᒃᑯᓐᓂ 

ᕿᐱᓗᒍᓐᓇᖅᑐᖅ, ᐊᖏᕈᓐᓇᖅᑐᖅ 

ᐋᖅᑭᒋᐊᖅᓯᒍᓐᓇᑐᕐᓗ ᐋᖅᑭᒋᐊᕈᑕᐅᔪᓂᒃ 

ᒥᓂᔅᑕᐃᑦ ᑲᑎᒪᔨᖏᓐᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᒥᓂᔅᑕᐃᑦ 

ᑭᖑᓪᓕᖅᐹᒃᑯᑦ ᓲᕐᓗ ᐊᖏᖅᑎᐅᕚᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ 

ᓇᓗᓇᐃᖅᓯᒋᐊᒃᑲᓂᕐᓕ ᐊᐱᖅᑯᑎᒋᔭᒥᓂᒃ. 

ᓇᓕᓐᓂᐊᖏᑦ ᑖᒃᑯᐊ ᐊᖏᖅᑎᐅᒻᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᒥᔅ ᐊᖕᓇᑲᖅ, 

ᓇᓗᓇᐃᖅᓯᑎᐊᒃᑲᓐᓂᓚᐅᕆᑦ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒥᓂᔅᑕ ᐱᓯᒪᓕᕐᓗᓂ ᐊᑐᓕᖁᔨᕗᖔᕈᑎᓂᒃ 

ᑖᒃᑯᓂᖓ ᐊᑭᑦᑐᕆᐊᕆᐊᖃᕐᓂᖏᓐᓄᑦ 

ᖃᐅᒻᒪᖅᑯᑎᑦ. ᓲᕐᓗ ᐊᖏᖅᐸᑦ ᐅᕝᕙᓗᓐᓃᑦ 

ᕿᐱᓗᒃᐸᑦ ᐊᐅᓚᑦᓯᔩᑦ ᑲᑎᒪᔨᒃᑯᖏᓐᓂᒃ ᑕᐃᒪ 

ᐱᒍᒪᔭᖏᓐᓂᒃ ᐊᖏᖅᑕᐅᒋᐊᖃᓲᖑᕚ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐱᓕᕆᐊᖃᕈᒪᓕᖅᐳᖓ, 

ᐅᖃᐅᓯᖃᕈᒪᓕᖅᐳᖓ ᐱᓕᕆᖃᑎᖃᓐᓂᑎᓐᓂᒃ 

ᓄᓇᕗᑦ ᑐᓐᖓᕕᒃᑯᓐᓂᑦ. ᑖᓐᓇ 

ᐱᕙᓪᓕᐊᔪᒃᑰᖃᑦᑕᕈᑕᐅᒻᒪᑦ ᐊᕐᕌᒎᓯᒪᓕᖅᑐᒥ 

ᑖᒃᑯᐊ ᐊᔾᔨᒌᖏᑦᑐᓂᒃ ᐱᓕᕆᐊᖃᕐᓂᖏᓐᓄᑦ. 

ᑕᐃᒪ ᐱᓕᕆᖃᑎᒋᒐᑦᓯᐅᒃ ᐋᔩᖃᑎᒌᓐᓂᒃᑯᑦ 

ᐱᓕᕆᖃᑎᒋᖃᑦᑕᕋᑦᓯᒋᑦ ᑖᒃᑯᐊ ᑲᑎᒪᔨᐅᔪᑦ, 

ᓄᓇᕗᑦ ᑐᓐᖓᕕᒃᑯᓐᓂ. 

 

ᑕᐃᒪ ᓱᓇᓂᒃ ᐱᓕᕆᐊᖃᖅᓯᒪᕕᓯ ᑕᒪᒃᑯᓂᖓ. 

ᐊᑏ ᐅᖃᐅᑎᓚᐅᖅᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒌᒍᑎᖃᑦᑐᒍᑦ ᓄᓇᕗᑦ 

ᑐᓐᖓᕕᒃᑯᓪᓗ ᑕᕝᕙᓂ ᐃᓗᐊᓂ ᐊᖏᖃᑎᒌᒍᑕᐅᑉ 

ᐱᓕᕆᖃᑎᒋᒐᓱᐊᖃᑦᑕᖅᑕᕗᑦ ᑕᒪᒃᑯᐊ ᓄᓇᕗᑦ 

ᑐᓐᖓᕕᒃᑯ ᐱᓗᐊᖅᑐᒥᒃ ᐋᔩᖃᑎᒌᒍᑎᖃᑦᑐᒍ ᓲᕐᓗ 

ᑳᑦᑐᓛᒍᑕᐅᔪᒃᓴᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᓪᓗ. 

 

ᑕᒪᒃᑯᐊ ᐱᓕᕆᐊᕐᕆᔭᐅᓪᓗᑎᒃ ᖃᑦᓯᑲᓪᓚᐃᑦ. ᑕᐃᒪ 

ᐃᒪᓐᓇᐃᑦᑑᕗᒍᑦ ᓄᓇᕗᒻᒥᐅᑕᐅᔪᓄᑦ ᐃᓄᓐᓄᑦ 

ᑕᐃᒪᓐᓇ ᐱᓕᕆᖃᑎᒌᖃᑦᑕᖅᑐᒍᑦ ᓄᑖᓂᒃ 

ᐃᓚᐅᑎᑕᐅᓪᓗᑎᒃ ᑕᒪᒃᑯᐊ 

ᐊᔪᖅᓴᓗᐊᖅᑕᐃᓕᒪᑎᑦᓯᓂᖅ ᐊᒻᒪᓗ ᑳᑦᑐᓂᒃ 

ᓂᕿᑖᕈᑕᐅᖃᑦᑕᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᓯᔅ ᐊᖕᓇᑲᖅ. 

 

ᐊᒃᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᐅᒪᕗᖓ ᓄᓇᕗᑦ ᑐᓐᖓᕕᒃᑯᓪᓗ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᖃᑎᒌᒃᑲᑦᓯ ᑕᒪᒃᑯᐊ ᐃᓄᓕᕆᓂᕐᒧᑦ 

ᐱᖁᔭᔅᓴᐃᑦ. ᑕᐃᒪ ᓄᓇᕗᑦ ᑐᓐᖓᕕᒃᑯᑦ ᖃᓄᖅ 

ᐃᓚᐅᓂᖃᓚᐅᖅᐸᑦ ᑕᒪᑐᒪ ᒥᒃᓴᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑏ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᒃᓯᕙᐅᑕᖅ, ᐃᒪᓐᓇ ᑕᐃᒪᓐᓇ 

ᑲᑎᒪᖃᑎᒌᖃᑦᑕᐅᑎᖃᑦᑕᖅᑐᒍᑦ ᖃᓄᑎᒋ 

ᐱᓕᕆᐊᖃᒻᒪᖔᑦᑕ ᐅᖃᕈᓐᓇᖏᒃᑲᓗᐊᖅᑐᖓ 

ᑭᓯᐊᓂ ᑲᑎᒪᖃᑎᒋᖃᑦᑕᖅᑕᕗᑦ ᖃᑯᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᑦᓰᑕᖅᑐᑎᒃ 

ᐱᓕᕆᓂᕐᒧᑦ ᑲᑎᒪᔨᕋᓛᖏᑦ ᑲᑎᒪᖃᑦᑕᕐᒪᖔᑕ. 

ᐊᒻᒪᓗᒃᑕᐅᖅ ᒐᕙᒪᒃᑯᓃᓐᖔᖅᑐᖅ ᑭᓇ 

ᑭᒡᒐᑐᖅᑎᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ, ᐃᒃᓯᕙᐅᑕᖅ. ᑖᒃᑯᐊ 

ᐱᓕᕆᓂᕐᒧᑦ ᐱᓕᕆᖃᑎᒌᖃᑦᑕᖅᑐᑦ ᑲᑎᒪᔩᑦ 

ᑕᖅᑭᑕᒫᑦ ᑲᑎᒪᖃᑦᑕᖅᑐᑦ, ᐊᖏᔪᖅᑳᖅ 

ᑲᑎᒪᖃᑎᒋᖃᑦᑕᖅᑕᕋ ᐊᕐᕌᒍ ᓯᑕᒪᐃᖅᓯᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᑉᑑᓇ. ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕈᓐᓇᖅᐲᑦ ᑖᓐᓇ article 23 ᑲᑎᒪᔨᖏᑦ 

ᑖᓐᓇ ᐋᖅᑭᑦᑕᐅᒃᑲᓂᖅᓯᒪᒻᒪᖔᑦ ᑭᓇᓗ 

ᑭᒡᒐᖅᑐᖅᑎᐅᕙ ᑲᑎᒪᔨᐅᔪᖅ ᑖᒃᑯᓄᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᖕᓇᑲᖅ. ᓯᕗᓕᖅᑎ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᐋᖅᑭᑦᑕᐅᓯᒪᒃᑲᓐᓂᓕᖅᑐᖅ  

ᐃᓄᐃᑦ ᐃᖅᑲᓇᐃᔭᖅᑎᖏᑕ 

ᐸᕐᓇᐅᑎᒋᓯᒪᔭᖏᑦᑎᒍᑦ. ᑕᐃᒪ ᐃᖅᑲᓇᐃᔭᖅᑎᕗᑦ 

ᑕᐃᒪᓐᓇ ᑲᑎᖃᑕᐅᖃᑦᑕᕆᓪᓗᑎᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑑᓇ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᐅᓯᖃᕈᒪᓕᕋᒪ ᑖᒃᑯᓂᖓ ᒐᕙᒪᒃᑯᓐᓂᑦ 

ᑖᒃᑯᐊ ᑐᓴᐅᒪᑎᑦᑎᔨᐅᔪᑦ ᓄᓇᓕᓐᓂ GLO-

ᖑᓂᕋᖅᑕᐅᔪᑦ ᖃᓄᖅ ᑖᒃᑯᐊ ᑐᓴᐅᒪᑎᑦᑎᔨᐅᔪᑦ 

ᖃᓄᐃᓕᐅᑦᑎᐊᖅᐸᑦ ᓄᓇᓕᓐᓂ, ᐅᕝᕙᓘᓐᓃᑦ 

ᓯᕗᕙᓯᓗᐊᖅᐳᖓ ᑖᓐᓇ ᐊᐱᕆᒍᒃᑯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᓯᕗᓕᖅᑎ ᑕᑉᑑᓇ.  
 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖏᓐᓂ ᓄᓇᓕᓐᓂ ᑖᒃᑯᐊ 

ᐊᐅᓛᑦᑎᐊᖅᑐᑦ ᐊᑐᖅᑕᐅᑦᑎᐊᖅᑐᑎᓪᓗ, 

ᐊᑐᖅᑕᐅᒐᔪᑦᑐᑎᓪᓗ ᑖᒃᑯᐊ ᐃᖅᑲᓇᐃᔭᖅᑎᕗᓪᓗ 

ᑕᐃᒪᓐᓇ ᑭᓱᑐᐃᓐᓇᕐᓂᑦ 

ᖃᓄᐃᓕᐅᕈᑕᐅᓂᐊᖅᑐᓂᒃ ᓄᓇᓕᓐᓄᑦ 

ᑐᓴᖅᑎᑦᑎᒑᖓᒥᒃ, ᑐᓴᖅᑎᑦᑎᒐᓱᐊᕌᖓᑕ 

ᐱᓕᕆᑦᑎᐊᖃᑦᑕᖅᑐᑦ. ᑕᐃᒪᖃᐃ ᐊᐅᔭᐅᓂᐊᖅᑐᒥ 

ᑕᒪᕐᒥᓗᑦᑖᑦᑎᐊᖅ ᑖᒃᑯᐊ 

ᑐᓴᐅᒪᑎᑦᑎᔨᖃᕐᓂᐊᖅᐳᑦ ᓄᓇᓕᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑑᓇ. ᒥᔅ ᐊᖕᓇᑲᖅ.  
 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᑦᑎᑦ 

ᑐᓴᐅᒪᑎᑦᑎᔨᖃᓐᖏᒻᒪᖔᑕ ᒐᕙᒪᒃᑯᓐᓄᑦ, 

ᓇᓪᓕᐊᖑᕙᑦ ᑖᒃᑯᐊ ᓄᓇᓖᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᓯᕗᓕᖅᑎ ᑕᑉᑑᓇ. 
 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖁᕐᓗᖅᑐᖅ, ᐃᖃᓗᑦᑑᑦᑎᐊᖅ, 

ᑲᖏᖅᑐᒑᐱᒃ ᐊᒻᒪᓗ ᖃᒪᓂᖅᑐᐊᖅ, ᑖᒃᑯᐊ 

ᐱᖃᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᓱᒻᒪᑦ ᑖᒃᑯᐊ 

ᐃᓐᓄᑦᑕᐅᓯᒪᓐᖏᒻᒪᖔᑕ ᑖᒃᑯᓇᓂ ᓄᓇᓕᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᒪᓂᖅᑐᐊᕐᒥ ᑖᒃᑯᐊ 

ᐃᓐᓄᑦᑕᐅᔪᔅᓴᐃᑦ ᑐᔅᓯᕋᐅᑕᐅᒃᑲᓂᕐᒪᑕ 

ᐱᒍᒪᔪᖅᑕᖃᓚᐅᓐᖏᒻᒪᑦ. ᖁᕐᓗᖅᑑᕐᒥ, ᒪᒥᐊᓇᖅ. 

ᐊᓪᓚᕝᕕᖃᓐᖏᑦᑐᑎᒃ ᐃᖃᓗᑦᑑᑦᑎᐊᕐᒥ. 

ᑲᖏᖅᑐᒑᐱᒃ ᑖᒃᑯᐊ ᐅᖃᓪᓚᖃᑎᒋᔭᖅᐳᑦ ᒫᓐᓇ 

ᐃᓐᓄᑦᑕᐅᔪᔅᓴᐅᒐᔭᕐᓂᖓᓄᑦ ᑖᓐᓇ ᐃᓂᔅᓴᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑑᓇ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᑕᒪᕐᒥᓗᑦᑖᖅ ᑖᒃᑯᐊ 

ᑐᓴᐅᒪᑎᑦᑎᔨᐅᔪᑦ ᕼᐋᒻᓚᒃᑯᑎᒍᑦ 

ᐱᓕᕆᖃᑦᑕᕐᒪᖔᑕ ᐅᕝᕙᓘᓐᓃᑦ ᐊᓯᐊᓂᑦ 

ᐊᖏᕈᑎᖃᖅᐸᑦ, ᓇᓪᓕᐊᓐᓂᓪᓗ ᓄᓇᓕᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒌᔅᓯᒪᔪᒍᑦ ᑕᒪᒃᑯᓂᖓ 

ᓄᓇᓕᓐᓂ ᐊᓪᓚᕝᕕᔅᓴᖏᓐᓄᑦ ᑭᓯᐊᓂ ᑲᒪᔨᖃᕐᒪᑕ 

ᑖᒃᑯᐊ ᐊᖏᔪᖅᑳᖃᖅᑐᑎᒃ ᑐᓴᐅᒪᑎᑦᑎᔨᐅᔪᑦ. 

ᕕᕝᕗᐊᕆᐅᓛᖅᑐᒥᑦ ᑕᐃᒪᓐᓇ ᓄᓇᓕᓐᓅᕐᓗᑕ 

ᑲᑎᒪᖃᑎᒋᖃᑦᑕᕐᓂᐊᖅᑕᕗᑦ ᑖᓐᓇ 

ᐊᖏᔪᖅᑳᕆᔭᐅᔪᖅ ᑕᒫᓃᑦᑐᖅ ᐱᖃᑎᒋᔭᐅᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᑕᑉᑑᓇ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᕐᕌᒍᒥ ᑕᒪᒃᑯᐊ ᐱᓕᕆᐊᕆᔭᐃᑦ 

ᐸᕐᓇᐅᑎᒋᓯᒪᔭᓯ ᒐᕙᒪᒃᑯᑦ ᐱᔨᑦᓯᕋᕈᑎᖏᑦ  

ᑖᒃᑯᓄᖓ ᑐᓴᐅᒪᑎᑦᑎᔨᓄᑦ ᑭᓲᒻᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᓱᒪᓂ ᐊᑐᖃᑦᑕᓚᐅᖅᓯᒪᒐᑦᑎᒍ 

ᐊᖁᒍᓐᓇᐅᑎᓂᒃ ᓲᕐᓗ ᐱᓕᕆᐊᖃᖃᑦᑕᒃᖢᑎᒃ 

ᐃᑲᔪᖅᑕᐅᓪᓗᒃ ᓄᓇᓕᓐᓂᒥᐅᑕᐅᔪᓄᑦ. 

 

ᐄ, ᑕᐃᒪᓐᓇ ᐊᑐᐃᓐᓇᖃᑦᑕᖅᑕᕗᑦ ᑐᓂᕙᒃᖣᒋᑦ 

ᑕᖅᑳᓂᒥᐅᑕᐅᔪᓂᒃ ᖃᓄᑐᐃᓐᓇᖅ ᐱᒍᒪᑉᐸᑕ 

ᑐᒃᓯᕋᐅᑎᖃᑉᐸᑕ ᓲᕐᓗ ᑕᒪᒃᑯᓂᖓ 

ᐃᖅᑲᓇᐃᔭᓐᖏᑐᖅᓯᐅᑎᓂᒃ ᑕᑕᑎᕆᒋᐊᖃᑉᐸᑕ 

ᐊᓯᖏᓐᓂᓪᓗ. ᑕᐃᒪᓐᓇ ᐊᑐᕐᓂᖃᑦᓯᐊᖅᑐᖅ 

ᓄᓇᓕᕋᓛᒥᐅᑕᐅᔪᓄᑦ ᑕᐃᒃᑯᐊ ᐃᑲᔪᖃᑦᑕᕐᓂᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ 

ᑐᓴᐅᒪᖃᑦᑕᐅᑎᓕᕆᔨᒃᑯᑦ ᖃᓄᖅ ᐊᑯᓂᐅᑎᒋᔪᖅ 

ᐃᖅᑲᓇᐃᔭᖅᓯᒪᓕᕐᒪᖔᑕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᖓᓂᒃ 2010-ᖑᓚᐅᖅᑐᒥ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐊᕐᕌᒍᒐᓴᐅᓕᖅᑐᓂᒃ 

ᐃᖅᑲᓇᐃᔭᖅᓯᒪᓕᕐᒪᑕ ᓱᓇᒥᒃ 

ᐱᔪᒪᓂᖃᓛᖑᖃᑦᑕᖅᐸᑦ ᓄᓇᓕᓐᓂ 

ᑐᒃᓯᕋᐅᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒥᓱᓂᖅᐹᑦ ᑐᒃᓯᕌᖑᓯᒪᔪᑦ 

ᐊᖁᑦᑐᖅᓯᐅᑏᑦ. ᐃᓛᒃ ᑖᒃᑯᓄᖓ 

ᐃᑲᔪᖅᑕᐅᒍᒪᓪᓗᑎᒃ ᐊᒻᒪᓗ ᑭᓇᐅᒻᒪᖔᖅᐱᑦ 

ᓇᓗᓇᐃᖅᑐᐃᒍᑎᑦ ᐊᐅᑕᔫᖅᑖᕋᓱᐊᖅᑐᑎᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᐃᑦ ᑐᓴᐅᒪᑎᑦᑎᔨᖃᕆᕙᑦᑕᐅᖅ ᑕᕝᕙᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ, ᑭᓯᐊᓂ ᑕᐃᓐᓇ 

ᑐᓴᐅᒪᑎᑦᑎᔨᓄᑦ ᑐᑭᒧᐊᑦᑎᑦᑎᔨ ᑕᕝᕙᓂ 

ᐊᓪᓚᒡᕕᓕᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖃᓗᒻᒥᐅᑦ ᑕᕝᕗᖓ ᐊᓪᓚᒡᕕᖓᓅᕈᓐᓇᖅᑑᑦ 

ᑕᐃᒫᑦᓴᐃᓐᓇᖅ ᓄᓇᓕᓐᓂ ᐃᑲᔪᖅᑕᐅᕙᒻᒪᑕ 

ᐃᑲᔪᖅᑕᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᖅᑲᒃᑯᓂᖓ ᐅᖃᐅᔾᔨᓯᒪᕕᓰ ᐃᖃᓗᒻᒥᐅᓂᒃ 

ᐊᓪᓚᕕᒃᑕᖃᕐᖓᑦ ᑕᒫᓂ ᐅᐸᒍᓐᓇᖅᑕᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐃ, 

ᐅᖃᐅᔾᔭᐅᓪᓚᕆᓚᐅᖅᓯᒪᖏᑦᑐᑦ ᑖᒃᑯᐊᓕ 

ᐃᖃᓗᒻᒥᐅᑦ ᒪᓕᒐᓕᐅᖅᑎᖏᑦ  

ᐅᖃᐅᔾᔨᓯᒪᖁᔭᕋᓗᐊᕗᑦ ᐊᓪᓚᒡᕕᖏᑎᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᐃᒍᒪᓪᓚᕆᒃᑲᔭᖅᑐᒍᑦ 

ᑐᓴᖅᑎᑕᐅᒍᓐᓇᑦᑕᕈᑦᑕ ᑕᐃᒃᑯᐊ 

ᑐᑭᓯᑎᑦᑎᒋᐊᕈᑏᑦ ᖃᐃᑕᐅᒍᓐᓇᑕᖅᑲᑕ 

ᓯᐊᒻᒪᕈᓐᓇᕋᔭᖅᑐᕗᑦ. ᐱᐅᒐᔭᖅᑐᒋᒻᒥᒐᒃᑯᑦᑕᐅᖅ 

ᓈᓚᐅᑎᒃᑯ ᐅᖃᖅᑎᑦᑎᖃᑦᑕᕈᑦᓯ ᐅᕝᕙᓘᓐᓃᑦ 

ᑎᑎᖅᑲᓂᒃ ᓇᑉᐸᖅᑎᕆᖃᑦᑕᕈᑦᓯ ᑕᐃᒪᐃᓕᖓᔪᓂᒃ. 

ᖁᔭᓐᓇᒦᒃ, ᑕᕝᕗᖓᑲᐃᓐᓇᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑖᓐᓇ 

ᐅᖃᐅᓯᒃᓴᑐᐃᓐᓇᐅᕋᑖᕐᖓᑦ. ᑭᖑᓪᓕᐅᓕᕐᒥᔪᖅ 

ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐅᓐᓄᓴᒃᑯᑦ. ᐃᒃᓯᕙᐅᑖᖅ, 

ᐊᐱᕆᒋᐊᖏᓂᓐᓂ ᐊᔪᕆᖅᓱᐃᔾᔭᐅᖅᑳᕈᒪᔪᖓ 

ᐅᑯᐊ ᐊᐱᖅᓲᑎᒋᔪᒪᔭᒃᑲ ᐃᓄᐃᑦ ᐅᖃᐅᓯᖏᑦ 

ᐊᑐᖅᑕᐅᓂᖏᑦ ᒐᕙᒪᒃᑯᓐᓂ ᐊᒻᒪᓗ ᑕᐃᒃᑯᐊ 

ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ 

ᑮᓇᐅᔭᖅᑖᕈᑕᐅᒃᑲᓐᓂᓲᑦ. ᐃᒃᓯᕙᐅᑖᖅ 

ᐊᔪᕆᖅᓲᑎᑲᐃᓐᓇᕈᓐᓇᕈᕕᓐᖓ ᑕᕝᕙᓂ B-4-

ᒦᖅᑰᕋᑦᑕ ᑕᕝᕙᓂ ᐊᐱᖅᓲᑎᒋᔪᓐᓇᕈᒃᑭᑦ 

ᐅᕝᕙᓘᓐᓃᑦ B-8-ᒧᐊᕈᑦᑕ ᑭᓯᐊᓂ 

ᐊᔪᕆᔅᓲᑎᖅᑳᕈᕕᓐᖓ ᐊᑲᐅᒋᒐᔭᒃᖢᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᓐᓇᖅᐳᑎᑦ B-4-

ᒥ. 

 

ᐃᓄᒃ: ᐅᖃᐅᓯᓕᕆᓂᕐᒧᑦ ᑐᑭᓯᒋᐊᒃᑲᓐᓂᕈᒪᓪᓗᖓ. 

ᐃᒃᓯᕙᐅᑖᖅ, ᒫᓐᓇᐅᔪᖅ 

ᑮᓇᐅᔭᓕᐅᒃᑲᓐᓂᖅᑐᖃᖃᑦᑕᕈᓐᓇᕐᒪᑦ ᒪᕐᕉᓐᓂᒃ 

ᐅᖃᐅᓯᖃᑐᐊᕈᓂ. ᐊᒻᒪᓗ ᑕᒪᓐᓇ ᐅᓄᖅᑐᑎᒍᑦ 

ᐋᖅᑭᒃᓯᒪᓂᖓ ᐃᓄᐃᑦ ᐅᖃᐅᓯᖓᓂᑦ 

ᐱᓐᖑᐊᖃᖅᑐᕈᓗᑐᐃᓐᓇᑦᑎᐊᖑᓇᓱᒋᒐᑦᑎᒍ. 

ᐱᓐᖑᐊᖃᑐᐃᓐᓇᑎᐊᖅᑰᔨᒻᒪᑦ ᒫᓐᓇ 

ᐋᖅᑭᒃᓯᒪᓂᖓ. ᑭᓇ ᐃᓄᒃᑎᑐᑦ 

ᑕᕝᕙᐅᕗᑏᕈᓐᓇᕈᓂ ᑕᐃᒪᓕ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑖᑲᓐᓂᕈᓐᓇᖅᓯᓪᓗᓂᐅᖅᑰᔨᒻᒪᑦ ᒫᓐᓇ, 

ᒪᓕᒐᕆᔭᐅᔪᑦ ᒪᓕᑦᑐᒋᑦ.  

 

ᓯᕗᓪᓕᖅᐹᒥ ᐅᖃᓚᐅᕐᓚᖓ ᑕᐃᒃᑯᐊ 

ᖁᔭᓐᓇᒦᕈᒪᓪᓗᒋᑦ ᐅᓪᓛᖑᖅᑲᐅᔪᖅ, ᐊᒻᒪ ᓱᓕ 

ᐅᓐᓄᓴ ᖃᔪᓯᖅᑰᖅᑑᒐᓗᐊᑦ, ᑕᐃᒃᑯᐊ ᐃᓄᐃᑦ 

ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑏᑦ, 

ᖃᐃᖅᑯᔨᓯᒪᖅᑲᐅᒻᒪᑕ. ᖁᔭᓐᓇᒦᒃ, 

ᖃᐃᖅᑯᔭᐅᖃᑕᐅᓯᒪᖅᑲᐅᒐᑦᑕ ᒪᓕᒐᓕᐅᖅᑎᑎᒍᑦ. 

ᑕᐃᒃᑯᐊ ᐱᒻᒪᕆᐊᓘᒻᒪᑕ. ᐃᒃᓯᕙᐅᑖᖅ.  

 

ᐅᓇ ᓯᕗᓪᓕᖅᐹᒥ ᐊᐱᖅᑯᑎᒋᓚᐅᕐᓚᒍ, ᐅᑯᐊ 

ᐱᓕᕆᕝᕕᐅᔪᑦ ᐊᑐᓂ Director-ᖃᐅᕐᒪᑕ, 

ᑲᒪᔨᖃᐅᖅᑐᑎᓪᓗ. ᑖᒃᑯᐊᓗ ᐃᖅᑲᓇᐃᔮᒃᓴᓂᑦ 

ᓴᖅᑭᖅᑎᔭᐅᖅᑰᖃᑦᑕᕐᒪᑕ ᐅᕝᕙᓗ 

ᐊᖏᖅᑎᐅᓪᓗᑎᒃ ᐃᖅᑲᓇᐃᔮᒃᓴᐅᑉ 

ᑎᑎᕋᖅᑐᐃᓯᒪᓂᖓᓂᒃ. ᐃᓱᒪᖃᖅᑐᖓ ᑖᓐᓇ 

ᑐᑭᑖᕆᐊᖃᕋᓱᒋᓪᓗᒍ ᐃᖅᑲᓇᐃᔮᒃᓴᖅ, ᒪᕐᕉᓐᓂᒃ 

ᐅᖃᐅᓯᖃᕆᐊᖃᕐᓂᐊᕐᓂᕋᖅᑕᐅᒻᒪᖔᖅ, ᑖᓐᓇ 

ᐊᐱᖅᑯᑎᒋᖅᑳᓚᐅᕐᓚᒍ? ᑖᓐᓇ ᑐᑭᓯᐅᒪᔭᕋ ᓱᓕᕙ? 

ᑖᓐᓇ Director -ᖑᔪᖅ ᑐᑭᑖᖃᑦᑕᕆᐊᓕᒃ 

ᐃᖅᑲᓇᐃᔮᒃᓴᐅᑉ ᑎᑎᕋᖅᓯᒪᓂᖓ 

ᐅᖃᖅᓯᒪᖃᓯᐅᔾᔨᓂᐊᕐᒪᖔᖅ ᒪᕐᕉᓐᓂᒃ 

ᐅᖃᐅᓯᖃᕆᐊᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᕝᕙᐅᕗᑏᕈᓐᓇᑐᐃᓐᓇᕋᐃᒻᒪᑕ 

ᒪᕐᕉᓐᓂᒃ ᐅᖃᐅᓯᖃᕈᓐᓇᖅᑐᓄᑦ 

ᑮᓇᐅᔾᔭᔅᓴᑲᓐᓂᓕᖅᑭᑦᑎᑕᐅᕙᓐᖏᑦᑐᑦ. 

ᐱᓐᖑᐊᕆᑐᐃᓐᓇᐸᖏᑕᕗᑦ ᐃᓄᐃᑦ ᐅᖃᐅᓯᖓ, 

ᐱᒻᒪᕆᐊᓘᑎᑉᐸᑦᑕᕗᑦ. ᑕᐃᒫᓪᓗ ᐱᔾᔪᑎᒋᓪᓗᒍ 

ᒪᓕᒐᖅᑎᒍᑦ ᓴᐳᔾᔭᐅᒍᑎᒃᓴᖏᓐᓂᑦ ᓴᖅᑮᓯᒪᔪᒍᑦ. 

ᐃᓄᐃᑦ ᐅᖃᐅᓯᕐᒥᓂᒃ, ᐅᖃᐅᓯᑐᖃᕐᒥᓂᒃ 

ᐊᑐᖃᑦᑕᕋᐃᑉᐸᑕ ᐃᖅᑲᓇᐃᔭᕐᕕᒻᒥ ᖁᕕᐊᒋᓲᕗᑦ. 

ᐊᒻᒪ ᐃᖅᑲᓇᐃᔮᖓ ᓇᓗᓇᐃᖅᑐᕈᑎᖓ 

ᐋᖅᑭᑎᖅᑕᐅᑎᓪᓗᒍ, ᐃᓄᑎᑐᑦ 

ᐅᖃᕈᓐᓇᕆᐊᖃᕐᓂᐊᕐᒪᖔᖅ ᓇᓗᓇᐃᖅᓯᒪᓲᖅ 

ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒋᔭᒥᓂᒃ 

ᐅᖃᕈᓐᓇᕐᒪᑦ, ᐃᓱᒪᒋᔭᓐᓂᑦᑕᐅᖅ ᐅᖃᕈᓐᓇᕋᒪ 

ᐅᑉᐱᕆᔭᓐᓂᓪᓗ. ᐆᒥᖓ ᐊᐱᕆᓚᐅᕐᓚᖓ, ᑕᐃᓐᓇ  

ᐊᐱᖅᑯᑎᒋᒋᐊᕋᑖᖅᑕᕋ, ᐱᓕᕆᕝᕕᐅᔪᕐᓕ 

Director-ᖑᔪᖅ ᐅᖃᖅᑎᐅᖃᑦᑕᖅᐹ 

ᓇᓗᓇᐃᖅᓯᔨᐅᖃᑦᑕᖅᐸᓗ ᑖᓐᓇ ᐃᖅᑲᓇᐃᔮᒃᓴᖅ 

ᓴᖅᑭᕐᓂᐊᖅᑐᖅ ᒪᕐᕉᓐᓂᒃ 

ᐅᖃᐅᓯᖃᕆᐊᖃᕐᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓕ ᐃᖅᑲᓇᐃᔮᔅᓴᕐᒥᑦ 

ᓇᓗᓇᐃᖅᓯᔪᖃᕋᐃᒻᒪᑦ ᓴᖅᑭᖅᑐᖃᕆᐊᖃᓕᕐᖓᑦ, 

ᐃᓗᓕᕆᓂᐊᖅᑕᖏᑦ ᐋᖅᑭᑎᖅᑕᐅᑕᖅᑯᑦ, ᐊᒻᒪ 

ᑖᓐᓇ ᒪᕐᕉᓐᓄᒃ ᐅᖃᐅᓯᓖᓐᓄᒃ 

ᐱᔭᐅᔭᕆᐊᖃᕐᓂᐊᕐᒪᖔᖅ ᓇᓗᓇᐃᖅᑕᐅᓯᒪᓲᖅ 

ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇ ᑖᔅᓱᒥᖓ 

ᐅᖃᕐᓂᐊᖅᐸ ᑕᐃᒪᐃᑦᑑᓂᐊᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 
 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑐᐊᒐᖅᑎᒍᑦ 

ᐃᖅᑲᓇᐃᔭᖅᑎᓕᕆᓂᒃᑯᑦ ᐊᑐᐊᒐᖏᑎᒍᑦ, ᐊᒻᒪ 

ᐃᓄᓐᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅᑎᒍᑦ, 

ᐃᖅᑲᓇᐃᔮᖅ ᒪᕐᕉᓐᓂᒃ ᐅᖃᐅᓯᓖᓐᓂᒃ, ᒪᕐᕉᓐᓂ 

ᐅᖃᐅᓰᓐᓂ ᐊᑐᓲᓂᑦ ᐱᒋᐊᖃᕐᓂᐊᖅᑑᔮᖅᑲᑦ, 

ᑕᐃᒫ ᑕᐃᔭᐅᓯᒪᑦᑕᐅᑎᒋᓲᖅ ᐃᖅᑲᓇᐃᔮᖓᑕ 

ᓇᓗᓇᐃᖅᑐᕈᑎᒋᓂᐊᖅᑕᖏᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇ ᐅᖃᕐᓂᐊᖅᑲ 

ᑖᓐᓇ ᐃᖅᑲᓇᐃᔮᖅᓴᖅ ᒪᕐᕉᓐᓂᒃ 

ᐅᖃᐅᓯᖃᕆᐊᖃᕐᓂᕋᖅᑕᐅᓂᐊᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 
 

ᓯᕗᓕᖅᑎ ᐲᑕ ᑕᑉᑑᓇ: (ᑐᓴᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐊᑕᐅᓯᐅᖏᑦᑐᒧᑦ ᑖᓐᓇ ᐋᖅᑭᑦᑕᐅᒍᓐᓇᖅᑐᖅ,  

ᐸᕐᓇᓯᒪᔭᐅᓂᖓᒍᓪᓘᓐᓃᑦ, ᐃᖅᑲᓇᐃᔮᑦ 

ᓴᖅᑭᖅᑕᐅᕙᓪᓕᐊᓕᕋᐃᒻᒪᑕ ᓇᓗᓇᐃᖅᑐᕈᑎᖏᓐᓂᑦ  

ᐋᖅᑭᑦᑎᕆᔪᖃᓕᕋᐃᒻᒪᑦ ᑕᐃᒫᒃ 

ᖃᐅᔨᓴᖅᑕᐅᖅᑳᕆᐊᖃᓲᑦ, ᐃᓄᑦᑎᑐᑦ, 

ᖃᓪᓗᓈᑎᑐᓪᓗ ᐅᖃᓲᒧᑦ ᑭᓯᐊᓂ 

ᐱᔭᐅᒍᓐᓇᓂᐊᖅᑑᔮᕐᒪᖔᖅ, 

ᐊᑐᐃᓐᓇᐅᑎᑕᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇ, ᑖᓐᓇ 

ᐃᖅᑲᓇᐃᔮᔅᓴᖅ ᒪᕐᕉᓐᓂᒃ ᐅᖃᐅᓯᖃᕆᐊᖃᕐᓂᐊᕐᒪᖔᑦ 

ᑭᓇ ᐅᖃᖅᑎᐅᓂᐊᖅᐸ, ᐃᓄᒃ ᐊᑕᐅᓯᖅ 

ᐃᖅᑲᓇᐃᔭᖅᑎᐅᔪᖅ ᐅᕝᕙᓘᓐᓃᑦ ᑲᑎᒪᔨᕋᓛᖑᔪᑦ, 

ᐅᕝᕙᓘᓐᓃᑦ ᐱᓕᕆᖃᑎᒌᔪᓄᑦ, ᐅᕝᕙᓘᓐᓃᑦ ᐃᓄᒃ 

ᐊᑕᐅᓯᖅ ᑭᓇᑭᐊᖅ ᑖᔅᓱᒥᖓ 

ᑐᑭᑖᖅᑎᑦᑎᔨᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᓯᕗᓕᖅᑎ ᑕᑉᑑᓇ.  
 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᓗᓕᖏᓐᓂᑦ 

ᓇᓗᓇᐃᖅᓱᐃᖁᔨᒐᕕᑦ ᑖᓐᓇ ᑐᖏᓕᕋ 

ᐅᖃᖅᑎᖔᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 

ᒥᔅᑕ ᐊᕿᐊᕈᒃ.  
 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᓄᑦᑎᑐᑦ 

ᐅᕝᕙᓘᓐᓃᑦ ᒪᕐᕉᓐᓂᒃ ᐅᖃᐅᓯᖃᕐᓂᐊᖅᑐᒥᑦ 

ᐃᖅᑲᓇᐃᔮᔅᓴᒥᑦ ᓴᖅᑭᖅᑐᖃᖅᐸᓪᓕᐊᓕᖅᑎᓪᓗᒍ 

ᑎᑎᕋᖅᑕᐅᕙᓪᓕᐊᓪᓗᑎᒃ ᑖᔅᓱᒧᖓ 

ᐊᖏᔪᖅᑳᕆᒐᔭᖅᑕᖓᑕ ᑎᑎᕋᖅᐸᓪᓕᐊᓪᓗᓂᐅᒃ, 

ᑎᑎᕋᕇᕐᒪᐅᒃ ᑕᑉᐸᐅᖓ ᖁᕝᕙᓯᑉᐸᓪᓕᐊᓪᓗᓂ ᑭᒃᑯᑦ 

ᐊᖏᖅᑕᐅᔭᕆᐊᖃᖃᑦᑕᖅᓯᒪᓪᓗᑎᒃ, 

ᐱᓕᕆᕙᓪᓕᐊᖃᑦᑕᖅᑐᑕᓗ ᑕᕝᕗᖓ department of 

finance-ᒨᓚᐅᓐᖏᑎᓪᓗᒍ deputy minister 

ᐊᑎᓕᐅᓚᐅᖅᑐᓂᐅᒃ ᑕᐃᑯᓐᖓ ᑎᑭᐅᑎᖃᑦᑕᖅᑐᖅ. 

ᑕᒪᒃᑯᐊ ᓇᓪᓕᐊ ᐃᓄᑦᑎᑐᖅ, ᐃᓛᒃ ᒪᕐᕉᓐᓂᒃ 

ᐅᖃᐅᓯᖃᕆᐊᖃᕐᒪᒃᑭᐊᖅ ᑕᒪᒃᑯᐊ ᐃᖅᑲᓇᐃᔮᑦ 

ᐊᑕᐅᓯᐅᓈᖅᑎᑦᑐᑎᒃ ᑕᐅᑐᑦᑕᐅᖃᑦᑕᕐᒪᑕ ᐊᓯᐊᓂᑦ 

ᑖᒃᑯᐊ ᐊᖏᔪᖅᑳᕆᔭᐅᔪᓄᑦ 

ᐸᕐᓇᑦᑕᐅᕙᓪᓕᐊᖅᑳᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕿᐊᕈᒃ. 

ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓚᐅᕐᓚᖓ 

ᑖᓐᓇ ᐃᖅᑲᓇᐃᔮᔅᓴᖅ ᑭᖑᓪᓕᖅᐹᒥ ᐊᖏᖃᑦᑕᖅᑕᖓ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ bilingual bonus-

ᖃᕐᓂᐊᕐᒪᖔᑦ ᐋᒃᑲᓘᓐᓂᑦ ᒪᕐᕉᓐᓂᒃ ᐅᖃᐅᓯᖃᕐᓂᕐᒧᑦ 

ᑮᓇᐅᔭᓕᐅᕈᑕᐅᒃᑲᓐᓂᕐᓂᐊᕐᒪᖔᑦ ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇ ᑖᓐᓇ 

bilingual-ᖑᓂᐊᕐᒪᖔᑦ 

ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᕐᓂᐊᕐᒪᖔᑦ ᒪᕐᕉᓐᓄᑦ 

ᐅᖃᐅᓯᖃᕐᓂᕐᒧᑦ ᑖᔅᓱᒧᖓ ᐃᖅᑲᓇᐃᔮᔅᓴᒧᑦ, ᑭᓇ 

ᐅᖃᖅᑎᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᓄᑦ ᕿᒥᕐᕈᐊᖅᑕᐅᓲᖅ 

ᐊᒻᒪᓗ ᐃᖅᑲᓇᐃᔮᑉ ᓇᓗᓇᐃᖅᑐᕈᑎᖏᑦ 

ᐱᔭᕇᖅᑕᐅᒐᐃᒻᒪᑕ. ᑕᐃᒪ ᒪᕐᕉᓐᓂᒃ ᐅᖃᐅᓯᓕᒻᒥᑦ 

ᐃᖅᑲᓇᐃᔭᖅᑎᑖᕆᐊᓕᒃ, 

ᑕᐃᑯᓐᖓᖅᑕᐅᓲᖑᑦᑕᖅᑯᖅ ᑖᓐᓇ ᐃᖅᑲᓇᐃᔮᔅᓴᖅ 

ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ 

ᕿᒥᕐᕈᔭᐅᑦᑕᖅᑯᖅ, ᐃᓛᒃ ᐃᖅᑲᓇᐃᔮᖅ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᕿᓂᕋᓱᓲᑦ ᒐᕙᒪᒃᑯᑦ 

ᐱᓕᕆᕕᖓ ᓇᓕᐊᓐᓂᑐᐃᓐᓇᑦᑎᐊᖅ ᒪᕐᕉᓐᓂᒃ 

ᐅᖃᐅᓯᓕᓐᓂᑦ ᐃᖅᑲᓇᐃᔭᖅᑎᑦᑎᓕᕋᐃᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐆᒥᖓ 

ᑐᑭᓯᒋᐊᒃᑲᓐᓂᓚᐅᕐᓚᖓ. ᓯᕗᓕᖅᑎ ᐅᖃᖅᑲᐅᒻᒪᑦ 

ᑕᐃᓐᓇ ᐅᑉᐱᕆᓐᖏᓪᓚᕆᑦᑐᓂᐅᒃ ᐅᖃᐅᓯᕆᔭᕋ, 

ᐃᓄᐃᑦ ᐅᖃᐅᓯᖓ ᐱᓐᖑᐊᕆᔭᐅᑐᐃᓐᓇᕐᓂᕋᖅᑐᒍ. 

ᑕᐃᔅᓱᒪᓂ ᐸᕐᓇᑦᑕᐅᔪᓂᑦ 

ᐅᖃᖅᓯᒪᔪᖃᖅᐸᓚᐅᖅᓯᒪᒐᓗᐊᕐᒪᑦ, 

ᐊᖏᖅᑕᐅᓯᒪᓪᓗᓂᓗ ᒐᕙᒪᒃᑯᑦ ᓯᕗᓕᖅᑎᖏᓐᓄᑦ 

ᑖᒃᑯᐊ ᐸᕐᓇᑦᑕᐅᖁᔭᐅᓪᓗᑎᒃ ᒪᕐᕉᓐᓂᒃ 

ᐅᖃᐅᓯᖃᕐᓂᕐᒧᓪᓗ ᒪᓂᒪᐅᑏᑦ ᓴᖅᑭᔮᖁᔭᐅᓪᓗᑎᒃ 

language incentive program. 

 

ᑖᓐᓇ ᐊᖏᖃᑎᒌᔅᓯᒪᒐᑦᑕ ᐊᐃᑉᐸᖓ 

ᐊᑲᐅᓐᖏᑦᑐᐊᓘᖃᑦᑕᕐᒪᑦ 

ᐊᑐᕐᓂᓪᓗᑦᑕᐅᖃᑦᑕᖅᓯᒪᓪᓗᓂᓗ. ᓯᕗᓕᖅᑏ, 

ᐱᒻᒪᕆᐊᓘᓂᕋᖅᑲᐅᒐᕕᐅᒃ 

ᐊᖏᖃᑎᒋᓐᖏᓪᓚᕆᖅᑲᐅᓪᓗᖓᓗ 

ᐅᖃᐅᓯᕆᔭᓐᓂᒃ, ᑭᓯᐊᓂ ᑐᑭᓯᓐᖏᑦᑐᖓ ᖃᓄᖅ  

ᐱᒻᒪᕆᐊᓘᑎᒻᒪᖔᔅᓯᐅᒃ 2007-08, 2008-09, 

2009-10, 2010-13, 2011-14 ᐸᕐᓇᒍᑎᓂᒃ 

ᑕᒪᐃᓐᓂᑦ ᑕᒪᓐᓇ ᐃᖅᑲᖅᑕᐅᓯᒪᓐᖏᑦᑎᐊᖅᑐᖅ, 

ᐱᒻᒪᕆᐊᓘᓂᕋᖅᑐᑎᒍᓗ. ᐆᒥᖓ ᐊᐱᕆᓚᐅᕐᓚᖓ 

ᑖᒃᑯᐊ ᐱᓕᕆᐊᕐᕆᔭᐅᖁᔭᐅᓯᒪᔪᑦ 

ᑎᑎᕋᖅᓯᒪᔪᖃᒻᒪᑦ ᐱᓕᕆᖃᑎᖃᕐᓂᐊᒃᖢᓯᒎᖅ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᓂᒃ. 

ᒫᓐᓇᓕ ᑭᓱᒥᒃ ᑐᓐᖓᕕᖃᑉᐱᓯ ᑖᒃᓱᒧᖓ ᒪᕐᕉᓐᓄᑦ 

ᐅᖃᐅᓯᖃᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᑐᐊᖅ ᐃᓄᒃ ᐋᖅᑮᕙᖏᑦᑐᖅ, 

ᐃᖅᑲᓇᐃᔭᖅᑎ. ᑖᓐᓇ ᐃᖅᑲᓇᐃᔮᔅᓴᖅ 

ᐃᓄᒃᑎᑐᓪᓗ ᖃᓪᓗᓈᑎᑐᓪᓗ 

ᐅᖃᕈᓐᓇᕆᐊᖃᕐᓂᐊᕐᒪᖔᑦ ᒪᕐᕉᓐᓂᒃ 

ᐅᖃᐅᓯᓖᓐᓄᑦ ᐃᖅᑲᓇᐃᔭᖅᑎᑖᕆᐊᖃᒻᒪᖔᑦ. ᒥᔅᑕ 

ᐊᕿᐊᕈᒻᒧᖔᖅ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

Business Plan, EIA Business Plan-ᖓᑕ 

ᐃᓗᐊᓂ, ᒪᑉᐱᒐᖅ 7, ᑎᑎᕋᖅᓯᒪᔪᓂ 2013-2014 

ᐅᖃᐅᓯᓕᕆᓂᕐᒧᑦ ᐸᕐᓇᐅᑏᑦ. ᑖᒃᑯᐊ 

ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔭᖃᑎᒋᓪᓗᑎᒍ 

ᐅᓂᒃᑳᖅᓯᒪᔪᑦ ᑖᒃᑯᐊ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ 

ᐃᓄᐃᑦ ᐅᖃᐅᓯᓕᕆᔨᖏᑦ ᑕᐃᒎᓯᓕᐅᖅᑎᖏᓐᓂᒃ 

ᐱᖃᑎᖃᒃᖣᑎᒃ ᐱᓕᕆᔪᐃᑦ. ᓱᓕ ᒫᓐᓇ 

ᐱᔭᕇᓐᓇᓂ. ᐱᔭᕇᕐᕕᒃᓴᐅᑎᖃᖅᓯᒪᓪᓗᓂ 2014-

2015. ᑖᓐᓇ ᐅᖃᐅᓯᓕᕆᓂᖅ ᐊᒻᒪᓗ ᐃᖅᑲᓇᐃᔮᑦ 

ᒥᒃᓵᓄᑦ ᐃᓗᐊᓃᖃᓯᐅᑎᒻᒪᑦ ᑕᕝᕙᓂ 

ᐸᕐᓇᒃᑕᐅᓯᒪᔪᒥ Business Plan ᒪᑉᐱᒐᖅ 8, 

2014-2015. ᑖᑉᓱᒪᐅᑉ ᐃᓗᐊᓃᖃᓯᐅᑎᒻᒥᔪᑦ 

ᑖᒃᑯᐊ ᑮᓇᐅᔭᓕᕆᔨᒃᑯᑦ ᐱᓕᕆᖃᑎᒋᓪᓗᑎᒍ 

ᑖᒃᑯᐊ ᐃᖅᑲᓇᐃᔭᖅᑏᑦ ᐱᓕᕆᖃᑦᑕᖅᑕᖏᑕ 

strategy ᐱᒋᐊᖅᐸᓪᓕᐊᖁᓪᓗᒍ. ᑖᒃᑯᐊ 

ᐃᓗᓕᖏᓐᓂᖃᓯᐅᑎᓪᓗᑎᒃ ᑖᓐᓇ ᐅᖃᐅᓯᓕᕆᓂᖅ 

ᐊᔾᔨᒌᖏᑦᑐᒥᒃ ᐱᓕᕆᓪᓗᑕ ᐊᒻᒪᓗ ᑭᓯᐊᓂ 

ᐃᖅᑲᓇᐃᔭᖅᑏᑦ ᒥᒃᓵᓅᖓᔪᓂᒃ ᑐᕌᖓᔪᓄᑦ ᑖᒃᑯᐊ 

Business Plan-ᑯᑎᒍᑦ ᐅᓂᒃᑳᖅᓯᒪᔭᖓᑎᒍᑦ. 

ᑕᕝᕘᓇ ᐅᖃᐅᓯᕆᕙᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᐅᓯᕆᔭᖏᑦ ᐅᖃᓕᒫᖅᓯᒪᓐᓇᔪᐊᓗᒃᑭᓪᓗᒋᑦ. 

ᐊᐱᕆᕗᖓᓕ ᒫᓐᓇᒧᑦ ᑎᑭᒃᖣᒍ ᑭᓱᒥᒃ 

ᑐᓐᖓᕕᖃᒻᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᖃᕋᑦᑕ ᒫᓐᓇ 

ᓴᓇᔭᐅᕙᓪᓕᐅᓕᕐᒪᑦ ᓴᓇᔭᐅᔭᕇᖅᐸᑦ ᒪᓕᒐᖏᑦ 

ᑕᑯᔪᓐᓇᖅᓯᓛᖅᑕᓯ ᐊᒻᒪᓗᒃᑕᐅᖅ ᑕᐃᒃᑯᐊ ᐃᓱᒪᔪᑦ 

ᐱᓐᖑᐊᖃᕋᓱᒋᑦᑎᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ, 

ᐱᓐᖑᐊᖃᕋᓱᒋᑦᓯᓐᓇᐃᔪᑦ ᐱᔾᔪᑎᒋᓪᓗᒍ ᑕᐃᒃᑯᐊ 

ᑕᐃᒪᐃᓕᐅᕋᓱᒋᑦᓯᓐᓇᐃᔪᑦ 

ᐊᓪᓚᕕᑦᑎᓄᐊᖃᑦᑕᕐᓗᒋᑦ 

ᓇᓗᓇᐃᖅᓯᖃᑦᑕᕐᓂᐊᕋᑦᑕ ᐱᓪᓚᑦᑖᖑᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᓯᒐ 

ᐊᓐᓂᕆᒐᒃᑯ ᑖᒃᓱᒧᖓ ᑭᐅᓇᓱᒋᐊᔅᓴᖅ ᑖᓐᓇ 

ᑭᐅᔾᔭᖏᑲᐃᓐᓇᖅᑕᕋ. ᐃᒃᓯᕙᐅᑖᖅ, ᐃᓄᐃᑦ 

ᒪᕐᕉᓐᓂᒃ ᐅᖃᐅᓯᖃᕈᓐᓇᖅᑐᑦ ᑕᒪᕐᒥᑦᑎᐊᖅ 

ᑮᓇᐅᔭᓕᐅᕈᓐᓇᖅᑎᑕᐅᕚᑦ ᑖᒃᓱᒨᓇ 

ᐊᑐᖅᑕᖓᑎᒍᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐊᕿᐊᕈᒃ ᑭᐅᓂᐊᕐᒪᑦ ᑖᒃᓱᒧᖓ 

ᐊᐱᖅᑯᒻᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕉᖅ. 

 

ᐊᕿᐊᕈᒃ: ᖁᔭᓐᓇᒦᒃ. ᑖᓐᓇ ᒪᕐᕉᓕᖓᔫᓐᓂᒃ 

ᑐᓐᓂᖅᑯᓯᐊᕆᔭᐅᖃᑦᑕᖅᑐᖅ. ᑖᒃᑯᐊ ᐃᓄᒃᑎᑐᓪᓗ 

ᖃᓪᓗᓈᑎᑑᖅᑐᓕᒫᓄᑦ ᑐᕌᖓᒻᒪᑦ ᑕᐃᒪᓐᓇ 

ᐊᐱᕆᖅᑰᒻᒪᑦ. ᓇᐃᑦᑐᒥᒃ ᑭᐅᓗᒍ, ᐋᒡᒐ 

ᑕᒪᒃᑭᖏᑦᑐᐃᑦ. ᐃᓚᖏᑦ ᐃᖅᑲᓇᐃᔮᖏᑦ 

ᑎᑎᕋᖅᓯᒪᑲᐅᑎᒋᖃᑦᑕᕐᒪᑕ ᐃᓄᒃᑎᑐᓪᓗ 

ᖃᓪᓗᓈᑎᑐᓪᓗ ᐱᓕᕆᔭᕆᐊᖃᖃᑐᑎᒃ  

ᑕᐃᒪᓐᓇᐃᓕᖓᑎᓪᓗᒍ ᑮᓇᐅᔭᓕᐊᖓᑕ 

ᐃᓗᐊᓂᖔᑕᐅᑎᒋᖃᑦᑕᖅᑐᑎᒃ. 

 

ᐊᒻᒪᓗ ᐃᓚᖏᑦ ᐱᓕᕆᐊᕆᔭᐅᔪᐃᑦ ᑕᒪᒃᑯᓄᖓ 

ᐅᖃᓪᓚᒋᐊᖃᓐᓂᕈᔪᖏᓐᓄᑦ ᑐᕌᖓᔪᐃᑦ ᐱᓪᓗᒋᑦ 

ᐃᓚᖏᑦ ᑐᓂᓯᔭᐅᖃᑦᑕᕐᒪᑎᒃ ᑕᐃᒪᓐᓇ 

ᐊᔾᔨᒌᖏᑦᑐᑦ ᑭᓯᐊᓂ ᐃᖅᑲᓇᐃᔮᖓ ᐊᒻᒪᓗ 

ᐱᓕᕆᐊᕆᔭᐅᔪᐃᑦ ᑖᒃᑯᐊ ᕿᒥᕐᕈᔭᐅᓪᓗᑎᒃ ᑖᒃᑯᐊ 

ᐊᖏᖅᑕᐅᖃᑦᑕᖅᑐᑦ ᐅᑦᕙᓘᓐᓂᑦ 

ᐋᒡᒑᖅᑕᐅᖃᑦᑕᖅᓱᑎᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᐅᔪᖅ ᑭᓱᒥᑦ 

ᑐᓐᖓᕕᖃᖅᑐᓯ ᖃᐅᔨᓴᖃᑦᑕᖅᐱᓯ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᖅ ᖃᓄᖅ ᐃᓄᒃᑎᑑᕈᓐᓇᓂᖓ 

ᐱᐅᓯᑎᒋᒃᐸᑦ ᑮᓇᐅᔭᖅᑖᕈᓐᓇᕐᓂᐊᖅᐸ. ᑭᓱᒥᑦ 

ᑐᓐᖓᕕᖃᖅᐱᓯ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐊᕿᐊᕈᒃ ᑭᐅᓂᐊᖅᑕᖓ ᑖᓐᓇ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᑭᐊᕈᖅ.  

 

ᐊᑭᐊᕈᖅ: ᖁᔭᓐᓇᒦᒃ. ᒫᓐᓇᐅᔪᖅ ᑖᓐᓇ 

ᑎᑎᕋᖅᓯᒪᔭᖓ ᐅᖃᓕᒫᕋᔭᖅ ᒫᓐᓇ 

ᐊᑐᐃᓐᓇᖃᕐᕕᒋᓇᒍ ᑖᓐᓇ ᓴᖅᑭᔮᖅᑎᒃᓯᒪᖕᒪᑦ 

ᓴᖅᑭᑎᒍᓐᓇᕐᓂᐊᖅᑐᑎᒍ ᑭᓱᓪᓚᕆᒃᒥᑦ 

ᑐᓐᖓᕕᖃᒻᒪᑭᐊᖅ. ᑖᓐᓇᓗ ᓄᓇᕘᑉ 

ᒐᕙᒪᒃᑯᖏᓐᓂᑦᑐᐃᑦ ᒪᕐᕈᐃᓕᖓᔪᓂᒃ ᑕᒪᒃᑯᓂᖓ 

ᑐᓂᓯᖃᑦᑕᕐᒪᑕ. ᓄᓇᕘᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓈᖅᑐᐃᑦ ᐱᖁᔭᖏᑦ 

ᐊᔾᔨᒌᖏᐊᕐᔪᑭᓪᓗᓂᒋᑦ ᓄᓈᕘᑦ ᐃᓕᓐᓂᐊᖅᑎᒃᓯᔩᑦ 

ᑲᑐᔾᔨᖃᑎᒌᖏᓐᓂᒃ ᑭᓯᐊᓂ ᑕᒪᒃᑮᒃ ᑕᐃᒪᓐᓇ 

ᐱᓕᕆᖃᑦᑕᖅᑐᑦ. ᑖᒃᑯᐊ ᑎᑎᕋᖅᓯᒪᔭᖏᑦ 

ᐊᑐᐃᓐᓇᐅᖁᖅᑎᒍᓐᓇᓂᐊᕈᑦᓯᑎᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᐅᓪᓗᒥᐅᔪᖅ 

ᑲᑦᓯᐅᕙᑦ ᒐᕙᒪᒃᑯᓐᓄᑦ ᐃᖅᑲᓇᐃᔮᑦ 

ᑎᑎᕋᖅᑕᐅᓯᒪᔪᑦ ᓇᓗᓇᐃᖅᑕᐅᓯᒪᔪᑦᓘᓐᓂᑦ 

ᒪᕐᕉᓐᓂᒃ ᐅᖃᐅᓯᖃᕆᐊᓕᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᑦᓯᖏᓐᓇᑦᑕ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖃᐃᑕᐅᔪᓐᓇᖅᐳᖃᐃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᐄ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐅᓇ 

ᐊᐱᖅᑯᑎᒋᓚᐅᕐᒪᒍ. ᑭᓇᑭᐊᖅ ᐃᖅᑲᓇᐃᔭᑦᓴᒥᒃ 

ᐊᖏᖅᑎᐅᔭᕆᐊᖃᖓᓐ. ᐄᖑᔪᒃᓴᐅᕗᖅ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᑕᖃᒻᒪᓐ ᐊᒻᒪᓗ 

ᑭᓇᑭᐊᖅ ᑐᑭᑖᕆᐊᖃᖅᓱᓂ ᑖᓐᓇ ᐃᖅᑲᓇᐃᔮᒃᓴᖅ 

ᐃᓄᒃᑎᑐᑦᓗ ᖃᓪᓗᓈᑎᑐᑦᓗ ᐅᖃᕈᓐᓇᒃᑐᒥᑦ 

ᑭᓯᐊᓂ ᐱᔭᐅᔭᕆᐊᓕᒃ. ᑭᓇᑭᐊᖅ 

ᑐᑭᑖᕆᐊᖃᖅᑐᒃᓴᐅᒻᒪᓐ ᓯᕗᓕᕐᐹᒥ. 

ᐃᓱᒪᓗᓐᓇᖏᑦᓯᐊᕐᐹ ᑖᓐᓇ ᑕᐃᓐᓇ ᑖᑦᓱᒥᖓ 

ᑐᑭᑕᕐᖓᐅᑕᐅᔭᕆᐊᓕᒃ ᐅᒃᐱᕈᓱᓐᓂᖏᑉᐸᓕ 

ᑕᒪᑐᒥᖓ. ᑕᒪᓐᓇ ᐃᓱᒫᓘᓐᓇᖏᑦᓯᐊᖅᑑᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᑭᓯᑦᓯᐊᕈᒃᑯ ᐊᐱᖅᑯᑎᒋᔭᖓ 

ᐃᓲᒫᓗᑎᖃᐃᓇᐅᔭᖅᑐᒍᑦ 

ᐱᓕᕆᑦᓯᐊᕋᓱᐃᓐᓇᐃᔭᖅᑐᒍᑦ 

ᐅᖃᓪᓚᒍᓐᓇᑦᓯᐊᖅᑐᓂᒃ  

ᐃᖅᑲᓇᐃᔭᖅᑎᑖᕋᓱᖃᑦᑕᖅᑐᒍ ᐊᒻᒪᓗᑦᑕᐅᖅ 

ᓇᓗᓇᐃᖅᑕᐅᓇᓱᖃᑦᑕᖅᑐᖅ ᐃᖅᑲᓇᐃᔮᒃᓴᐃᑦ 

ᑭᓱᓕᕆᔨᐅᓐᓂᐊᕐᒪᖔᑕ. ᒥᔅᑕ ᐊᕿᐊᕈᒃ 

ᐃᓗᓕᑯᓘᔭᖏᓐᓂᒃ ᑭᐅᑦᓯᐊᕐᓂᐊᖅᐳᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐊᑭᐊᕈᖅ.  

 

ᐊᑭᐊᕈᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓯᕗᓕᐅᖅᑎᐅᑉ 

ᐅᖃᐅᓯᕆᔭᖓ ᐃᓚᒋᐊᒃᑲᓐᓂᒐᓛᓗᒍ. ᑖᒃᑯᐊ 

ᐃᖅᑲᓇᐃᔮᕆᔭᐅᒋᐊᓖᑦ ᑎᑎᕋᖅᑕᐅᓕᖅᑎᓪᓗᒋᑦ 

ᐃᓚᒋᔭᐅᖃᑕᐅᔪᖅ ᐃᓄᒃᑎᑐᑦ ᐅᕝᕙᓘᓐᓂᑦ ᒪᕐᕉᓂᒃ 

ᐅᑦᕙᓘᓐᓂᑦ ᐱᖓᓱᓂᒃ ᐅᖃᐅᓯᖃᖅᑐᖃᕆᐊᕋᑉᐹ 

ᑖᒃᑯᐊ ᐱᓕᕆᐊᕆᓂᐊᖅᑕᖏᑦᑕ ᑖᑦᓱᒪᐅᒻ 

ᐃᖅᑲᓇᐃᔮᑦ ᐃᓗᓪᓚᕆᑯᓗᖏᑦ 

ᕿᒥᕐᕈᐊᖅᑕᐅᓪᓗᑎᒃ ᑕᑦᕘᓇ 

ᑭᐅᔪᒋᐊᖃᖃᑦᑕᖅᓱᑕᓗ ᐊᒻᒪᓗ ᐅᑦᕙᓘᓐᓂᑦ 

ᑕᑦᕘᓐᓇ ᑕᐃᑰᓇ ᑖᒃᑯᐊ ᐃᖅᑲᓇᐃᔮᑦ 

ᐊᑕᐅᓯᐅᓈᖅᑎᑕᐅᓪᓗᑎᑦ ᕿᒥᕐᕈᐊᖅᑕᐅᓗᑎᑦ 

ᑕᕝᕘᓇᑦᑎᐊᑯᓗᒃ, 

ᑭᐅᔭᕆᐊᖃᖅᓯᒪᓪᓚᑦᑖᖃᑦᑕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᑖᔅᓱᒥᖓᑲᓐᓂᖅ ᓱᓕᖅ ᑕᐃᒪ 

ᐊᐱᕆᓂᐊᓕᕆᕗᖓ ᐅᐊᑦᓯᒐᓗ ᓄᖑᓕᖅᑐᓂ, 

ᑭᐅᔭᐅᖏᓐᓇᒫ, ᐊᐱᖅᑯᑎᒑᓯ ᑐᑭᓯᓇᕐᓂᖏᒻᒪᑦ. 

ᖃᓪᓗᓈᑎᑐᑦ ᐅᖃᓕᒫᕋᓱᕈᓘᔭᓚᐅᕐᓚᒍᐊᐃ.  

 

(ᑐᓵᔨᑎᒍᑦ) ᒫᓐᓇᐅᔪᖅ ᒫᕐᕉᓐᓂᒃ 

ᐅᖃᐅᓯᖃᖃᑦᑕᖅᑐᑦ ᑐᑭᒧᐊᖅᑎᑦᑎᔨ, 

ᑕᑯᖏᑦᑎᐊᕐᓗᓂ ᐃᓄᑎᑐᑦ 

ᐱᔨᑦᓯᕆᐊᖃᓐᖏᑎᐊᖅᐸᑦ, ᑕᐃᒪᐃᒻᒪᑦ 

ᐱᖃᓯᐅᔾᔨᓯᒪᓐᖏᑦᑐᑦ ᖃᓪᓗᓈᑎᑐᑦ. 

 

ᖃᓄᕐᓕ ᑕᐃᒪᓐᓇᐃᑦᑐᖅ, ᑕᐃᒪᓐᓇᐃᓕᒃᑲᓂᖁᓇᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐊᐱᕆᒻᒪᑕ 

ᐊᖏᔪᖅᑳᕆᔭᐅᔪᖅ ᑕᑯᒍᓂ ᒪᕐᕉᓐᓂ ᐅᖃᐅᓰᓐᓂᒃ 

ᐊᑐᕆᐊᖃᓐᖏᒃᑲᓗᐊᕐᓗᓂ, ᑖᓐᓇ ᐃᖅᑲᓇᐃᔮᒃᓴᖅ 

ᓇᓗᓇᐃᖅᓯᔾᔪᑎ, ᓇᓗᓇᐃᖅᑕᐅᓚᐅᖅᐸᑦ,  

ᐊᑐᕆᐊᖃᖏᑉᐸᑕ, ᐃᓄᒻᒧᑦ ᐊᑕᐅᓯᕐᒧᑦ 

ᐃᓱᒪᓕᐅᕈᑕᐅᖃᑦᑕᓐᖏᑦᑐᖅ. 

 

ᑖᓐᓇ ᐃᖅᑲᓇᔮᒃᓴᖅ, ᒪᕐᕉᓐᓂᒃ 

ᐅᖃᐅᓯᖃᕆᐊᖃᖅᐸᑦ, ᐱᖓᓱᓂᓪᓘᓐᓃᑦ. 

ᑎᑎᕋᖅᑕᐅᓯᒪᔪᓐᓇᖅᑐᑦ ᑕᒪᒃᑯᐊ 

ᐃᖅᑲᓇᔮᒃᓴᖏᓐᓄᑦ ᓇᓗᓇᐃᖅᓯᔾᔪᑏᑦ, 

ᕿᒥᕐᕈᓇᑦᑕᐅᖃᑦᑕᖅᑐᑦ.  

 

ᐃᒃᓯᕙᐅᑖᖅ. ᓄᑖᒥᒃ ᐃᖅᑲᓇᐃᔮᒃᓴᒥᑦ 

ᓴᖅᑭᖅᑐᖃᖁᔨᓕᕌᖓ ᐱᓕᕆᕕᒻᒥ ᐅᕝᕙᓘᓐᓃᑦ 

ᑎᒥᐅᖁᑎᒋᔭᖓᓂᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᔨᒃᑰᓚᐅᖅᑐᑎᑦ, ᑕᐃᒃᑯᐊ 

ᐱᕕᒃᓴᖃᑦᑎᐊᖃᑦᑕᖅᑎᑕᐅᔪᑦ ᑖᓐᓇ ᐃᖅᑲᓇᔮᒃᓴᐅᑉ 

ᑭᓱᓕᕆᔨᐅᔭᕆᐊᖃᕐᓂᖓ 

ᓇᓗᓇᐃᖅᑕᐅᑦᑎᐊᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᒻᒪᑦᑎᐊᕐᓂᐊᖅᐸᑦ ᑖᓐᓇ ᐃᖅᑲᓇᐃᔮᒃᓴᐅᑉ 

ᑎᑎᕋᖅᓯᓂᖓ, ᑭᐊ ᓈᒻᒪᒋᑉᐸᒍ, ᑖᒃᑯᐊ 

ᑲᑎᒪᔨᕋᓛᖑᔫᑦ, ᓈᒻᒪᒃᓴᕆᐊᖃᖅᑐᑦ 

ᐃᖅᑲᓇᐃᔮᒃᓴᓕᒫᑦᑎᐊᒥᒃ ᑎᑎᕋᖅᑕᐅᓯᒪᓂᖓᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 
 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᕕᒃ ᐃᖅᑲᓇᐃᔮᒃᓴᒥᑦ 

ᓴᖅᑭᑦᑎᔭᕌᖓᒥ ᑐᒃᓯᕋᐅᑎᓕᐅᖃᑦᑕᖅᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᐱᔭᕇᕌᖓᑕ 

ᐊᖅᑯᑎᒋᔭᕆᐊᖃᖅᑕᖏᓐᓄᑦ 

ᐊᖅᑯᓵᑯᓘᔭᓚᐅᖅᑎᓪᓗᒋᑦ, ᐱᓕᕆᕕᒃ ᑕᐃᓐᓇ 

ᑐᖅᓯᕋᖅᑐᖅ ᐊᖏᖅᓯᑕᐃᓐᓇᖃᑦᑕᖅᑐᖅ 

ᐃᖅᑲᓇᐃᔮᒃᓴᖅ ᒪᕐᕉᓐᓂᒃ ᐅᖃᐅᓯᖃ, ᐃᓛᒃ 

ᑕᖅᑲᒃᑯᓄᖓ ᓴᖅᑭᑕᐅᓂᐊᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᔪᖃᖅᐳᖃᐃ ᒪᓕᒐᓪᓚᑦᑖᖅᑕᖃᖅᐸᑦ, 

ᒪᓕᒐᓪᓚᑦᑖᖅᑕᖃᖅᐸᓘᓐᓃᑦ 

ᓇᓗᓇᐃᖅᓯᒪᑦᑎᐊᖅᑐᒥᒃ ᐃᖅᑲᓇᐃᔮᒃᓴᖅ ᖃᖓᑯᑦ 

ᐃᓄᑎᑐᑦ, ᐃᖅᑲᓇᐃᔮᒃᓴᖅ ᖃᓄᐃᑦᑐᖅ ᐃᓄᒃᑎᑐᑦ 

ᐅᖃᐅᓯᖃᕐᕕᐅᔭᕆᐊᖃᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐊᕿᐊᕈᒃ ᑭᐅᓂᐊᖅᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᒪᐸᑦ ᑖᔅᓱᒪᐅᑉ 

ᐃᖅᑲᓇᐃᔮᕆᒋᐊᖃᖅᑕᖓᓂᑦ ᑕᕝᕙᓂ 

ᐃᖅᑲᓇᐃᔮᖓᑕ, ᑎᑎᕋᖅᓯᒪᔭᖓᑕ 

ᐃᓗᐊᓃᑲᐅᑎᒋᓗᓂ. ᐄᖑᒐᔭᖅᑐᖅ, ᐊᒻᒪᓗ ᑕᒪᒃᑯᐊ 

ᐸᕐᓇᑦᑕᐅᕙᓪᓕᐊᑎᓪᓗᒋᑦ, ᑕᕝᕘᓇ 

ᐸᕐᓇᑦᑕᐅᑎᓪᓗᒋᑦ ᐃᖅᑲᓇᐃᔮᒃᓴᖅ 

ᓴᖅᑭᖅᑕᐅᕙᓪᓕᐊᑎᓪᓗᒍ ᑖᓐᓇ 

ᓇᓗᓇᐃᖅᓯᒪᔭᕆᐊᖃᖃᑦᑕᓲᖅ ᖃᓄᐃᑦᑐᒥᒃ 

ᐅᖃᐅᓯᖃᖃᑦᑕᖁᔭᐅᒻᒪᑕᑭᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓱᒥᑦ 

ᑐᓐᖓᕕᖃᖅᑐᑎᒃ ᓇᓗᓇᐃᖃᑦᑕᖅᐸᑦ, ᓇᓪᓕᐊ 

ᐃᓄᒃᑎᑐᑦ ᐅᖃᐅᓯᖃᖃᑕᐅᔭᕆᐊᖃᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᒥᓂᔅᑕᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓ ᑭᐅᔪᓐᓇᕐᓂᖅᓴᐅᖅᑰᖅᑐᖅ ᐅᕙᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᓄᒃ ᐅᖃᒃᑲᓐᓂᐊᓚᓪᓕ 

ᐊᐱᖅᑯᑎᒋᔭᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔮᔅᓴᖅᑕᖃᖅᐸᑦ, ᑎᑎᕋᖅᑕᐅᓕᖅᐸᑦ job 

description ᑎᑎᕋᖅᑕᐅᓕᖅᐸᑦ ᑭᓱᒥᑦ 

ᑐᓐᖓᕕᖃᖃᑦᑕᖅᐱᓯ ᑖᓐᓇ ᐃᖅᑲᓇᐃᔮᔅᓴᖅ 

ᐃᓄᑦᑎᑐᑦ ᐅᖃᐅᓯᖃᖅᑐᒧᑦ ᐱᔭᐅᔭᕆᐊᖃᕐᒪᖔᑕ? 

ᓇᒻᒥᓂᕐᓗᖃᐃ ᖃᓪᓗᓇᐅᔭᕋᓱᓐᓇᔪᒃᑯᒃᑯ 

(ᑐᓵᔨᑎᒍᑦ) ᑭᓱᒥᑦ ᒪᓕᒐᖃᖅᐱᓯ ᐃᖅᑲᓇᐃᔮᔅᓴᖅ 

ᑖᓐᓇ ᐃᓄᑦᑎᑐᑦ ᐅᖃᓪᓚᒋᐊᖃᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔮᔅᓴᐃᑦ 

ᓇᓗᓇᐃᖅᑕᐅᖃᑦᑕᖅᑐᑦ ᐱᓕᕆᕕᒻᒦᓐᖔᖅᑐᑎᒃ 

ᑭᓱᓕᕆᔨᐅᓂᐊᕐᒪᖔᑕ ᖃᐅᔨᒪᒻᒪᑕ. ᑕᐃᒃᑯᐊ 

ᐱᓕᕆᕕᐅᔪᑦ ᐋᖅᑭᔅᓱᐃᖃᑦᑕᖅᑐᑦ ᐃᖅᑲᓇᐃᔮᔅᓴᐃᑦ 

ᓇᓕᐊ ᒪᕐᕉᓐᓂᒃ ᐅᖃᐅᓯᖃᕆᐊᖃᕐᒪᖔᑕ 

ᐊᒻᒪᓗᑦᑕᐅᖅ ᑐᖏᓕᖓ ᒥᓂᔅᑕᐅᑉ 

ᐊᑎᓕᐅᖃᑦᑕᖅᑐᓂ. ᐊᑎᓕᐅᕇᓚᐅᖅᑎᓪᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᐊᖅᑕᐅᑎᓪᓗᒍ. 

 

ᕿᒥᕐᕈᓇᑦᑎᑕᖃᕐᒪᑦ ᐃᖅᑲᓇᐃᔮᔅᓴᓂᒃ 

ᕿᒥᕐᕈᓇᖃᑦᑕᖅᑐᑎᒃ ᒪᓕᒐᖏᓐᓂᑦ, 

ᐱᓕᕆᐊᔅᓴᕆᓂᐊᖅᑕᖓᓂᑦ, 

ᐃᓕᓐᓂᐊᖅᓯᒪᔭᖓᓂᓪᓗ ᐊᒻᒪᓗ 

ᖃᐅᔨᒋᐊᖃᑦᑕᖅᑐᑎᒃ ᐃᖅᑲᓇᐃᔮᔅᓴᖅ ᑖᓐᓇ 

ᒪᕐᕉᓐᓂᒃ ᐅᖃᐅᓯᖃᖅᑐᒧᑦ ᐃᓂᒋᔭᐅᔭᕆᐊᖃᕐᒪᖔᑦ 

ᐋᒃᑲᓘᓐᓃᑦ. ᐅᖃᖃᑎᒌᕈᓘᔭᓚᐅᖅᑐᑎᒃ 

ᐱᓕᕆᕕᐅᔪᐃᑦ. 

 

ᐃᓚᖏᓪᓗ ᐃᖅᑲᓇᐃᔮᔅᓴᐃᑦ ᓄᓇᕗᑦ 

ᒐᕙᒪᒃᑯᖏᓐᓃᑦᑐᑦ ᒪᕐᕉᓐᓂᒃ ᐅᖃᐅᓯᖃᕆᐊᖃᕐᒪᑕ, 

ᓲᕐᓗ ᑕᖅᑲᒃᑯᓄᖓ ᑐᓴᐅᒪᑎᑦᑎᔩ, ᐃᓕᓐᓂᐊᕐᕕᒻᒥ 

ᐃᓕᓴᐃᔨᓂᑦ ᐃᑲᔪᕈᓰᑦ, ᐋᓐᓂᐊᕕᒻᒥ 

ᐃᖅᑲᓇᐃᔭᖅᑏᑦ, ᐃᓚᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᐅᔪᑦ ᓄᓇᓕᓐᓂ, 

ᐃᓄᓕᕆᔨᒃᑯᓪᓗ ᐃᖅᑲᓇᐃᔭᖅᑏᑦ ᑕᐃᒪᓐᓇ 

ᒪᕐᕉᓐᓂᒃ ᐅᖃᐅᓯᖃᕐᓗᑎᒃ ᑕᐃᒪᓐᓇ 

ᐱᖃᑦᑕᕋᔭᕆᐊᖃᕋᓗᐊᕐᒪᑕ, ᑭᓯᐊᓂ 

ᑕᐃᒪᐃᒐᔪᓐᖏᑦᑐᑦ. 

ᐃᓚᖏᓪᓗ ᐃᖅᑲᓇᐃᔮᔅᓴᐃᑦ ᒪᕐᕉᓐᓂᒃ 

ᐅᖃᐅᓯᖃᕆᐊᖃᖅᑐᒧᑦ ᒪᓕᒐᖃᕇᕐᒪᑕ. 

ᓇᓗᓇᐃᖅᑕᐅᓯᒪᓪᓗᑎᒃ ᑐᓵᔩᑦ, ᑐᑭᓕᐅᕆᔩᑦ, 

ᐃᖅᑲᖅᑐᐃᕕᒻᒥ ᑐᓵᔩᑦ ᑕᐃᒃᑯᐊ ᐊᑐᓪᓚᑦᑖᖅᑕᐅᔪᑦ 

ᑕᐃᒪᓐᓇᐃᑦᑐᒥᑦ ᐊᑐᕆᐊᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐊᑎᖅ ᐱᓯᒪᓕᕐᒥᔭᕋ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᕆᔭᔅᓴᖃᕋᒪ ᓯᕗᓕᖅᑎᒧᑦ. 

ᐃᒃᓯᕙᐅᑖᖅ, ᐊᖏᖃᑎᒌᒍᑕᐅᓯᒪᔪᖅ 2011-ᒥ 

ᒐᕙᒪᓐᖒᖅ ᓄᓇᕗᑦ ᑐᓐᖓᕕᒃᑯᓐᓂᑦ 

ᐱᓕᕆᖃᑎᖃᑦᑕᕐᓂᐊᕐᒪᑕ ᑕᒪᒃᑯᓂᖓ 

ᐱᓕᕆᐊᖃᕐᓗᑎᒃ ᐃᓪᓗᓕᐅᕐᓂᕋᓗᓐᓂᒃ. ᑖᒃᑯᐊᒎᖅ 

ᐱᓕᕆᖃᑎᒌᑦᑕᕐᓂᐊᕐᒪᑕ ᐃᓪᓗᓕᕆᔨᕋᓗᓐᓂᑦ 

ᐱᔾᔪᑎᒋᓪᓗᒍ, ᑕᐃᑲᓂᒎᖅ ᐃᓱᒪᒋᓗᐊᕐᓗᒍ 2004-

ᒥ ᐅᑭᐅᓄᑦ ᖁᓕᓄᑦ ᑐᕌᒐᕆᔭᐅᔪᒪᓚᐅᖅᓯᒪᔪᐃᑦ 

ᑕᐃᔅᓱᒪᓂ.  

 

ᑕᐃᒪ ᐃᒃᓯᕙᐅᑖᖅ, 2011-ᒥᓕ ᑕᐃᒪ ᐅᑭᐅᑦ 

ᐱᖓᓱᑦ ᐊᓂᒍᓕᖅᑐᐃᑦ ᑕᐃᒪᓐᖓᑦ 

ᖃᓄᐃᓕᖅᐸᒃᑭᐊᖅ ᑕᐃᒃᑯᐊ, ᐅᑭᐅᑦ ᐱᖓᓱᑦ 

ᑐᓴᕐᓇᓚᐅᖅᓯᒪᒍᓐᓃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓃᑉᐸᑭᐊᕐᖑᓇ ᒪᑉᐱᕐᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑑᓇ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᑲ  

ᖃᐃᔪᖅ, ᖃᐃᑦᑎᓂᐊᖅ ᐱᓯᒪᓕᖅᐸᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐃᓪᓗᓕᐅᕐᓂᖅ 

ᐱᔾᔪᑕᐅᖃᑦᑕᖅᑐᖅ. ᑕᐃᒪ 3,600-ᕋᓗᓐᓂᒃ 

ᐃᒡᓗᖃᒃᑲᓐᓂᕆᐊᖃᖅᑐᒍᑦ ᓄᓇᕗᒻᒥ. ᐊᒻᒪᓗ 

ᖃᓄᖅ ᐃᑲᔪᖅᑕᐅᒃᑲᓐᓂᕈᒪᓐᓂᕈᑦᑕ ᑕᐃᒪᓐᖓᓂᑦ 

ᕿᓄᐃᓐᓇᖅᐸᑦᑐᒍᑦ. ᐃᓛᒃ ᖃᐅᔨᒪᓇᕐᒪᑦ ᑭᓯᐊᓂ 

ᑐᕌᒐᔅᓴᖅᑕᖃᓗᐊᕕᓐᖏᑦᑐᖅ ᓄᓇᕗᑦ 

ᑐᓐᖓᕕᒃᑯᓐᓂ ᒫᓐᓇᐅᔪᒃᑯᑦ, ᑭᓯᐊᓂᓕ 

ᐅᖃᖃᑎᒌᒍᑎᒋᕙᑦᑕᕗᑦ 

ᖃᓄᐃᓕᐅᕋᓗᒃᑲᓂᖅᑑᓗᐊᓕᕋᓗᐊᕐᒪᖔᑕ 

ᐆᑦᑐᖅᑕᐅᒐᓂᒃᓯᒪᖏᑕᓂᒃ. ᐃᓛᒃ ᑕᐃᒪ ᑮᓇᐅᔭᓂᒃ 

ᑭᓯᐊᓂ ᕿᓄᔭᖅᑐᒃᖢᑕ ᐱᑦᑕᔪᒐᑦᑕ 

ᒐᕙᒪᑐᖃᒃᑯᓐᓄᑦ ᑮᓇᐅᔭᖃᑦᑎᑦᓯᔨᐅᖃᑦᑕᕐᒪᑕ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᓄᑦᑕᕐᕕᒋᔪᒪᔭᕋ ᑕᐃᑲᓂ ᖃᐅᔨᓴᕐᓂᐊᕐᓂᕋᖅᓯᒪᒻᒪᑕ 

ᐊᑑᑎᖃᑦᓯᐊᕐᒪᖔᑦ ᑕᒪᒃᑯᓄᖓ ᑕᒫᓂ ᐃᓗᐊᓂ 

ᐱᓕᕆᓪᓗᑎᑦᓯᐊᕐᓂ. ᓯᕗᓪᓕᐅᖁᔭᔅᓯᓂᒃ 2014-15-

ᒧᑦ ᑭᖑᓪᓕᖅᐹᖓᓂ ᒪᑉᐱᒐᖅ 4ᒥ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑐᒃᓯᕌᕆᔭᖓᓂ, 

“ᕿᒥᕐᕈᒍᒪᒐᑦᑕ ATIPP ᐊᐅᓚᓂᖓᓂᒃ 

ᓇᓗᓇᐃᖅᑕᐅᖁᓪᓗᒋᑦ ᐊᓪᓚᕕᒻᒥ ᐃᓕᖅᑯᓯᐅᔪᑦ 

ᐊᑑᑎᖃᑦᑎᐊᕐᓂᖏᓐᓂ.” ᐊᒻᒪᓗ “... ᓇᓗᓇᐃᕐᓗᒋᑦ 

ᑐᓐᖓᕕᒋᔪᓐᓇᖅᑕᑎᓐᓂᒃ.” 

 

ᐅᖃᕈᒪᑦᑎᐊᖃᑦᑕᖏᒃᑲᓗᐊᖅᑐᖓ ᑕᐃᒪᖃᐃ 

ᖃᐅᔨᓴᕐᓂᐊᓕᕐᒥᒻᒪᑕ ᑕᒪᑐᒪᓂᖃᐃ ᐅᑭᐅᒥ 

ᐃᓱᒫᓗᓐᓂᖅᑕᖃ’ᒪᑦ ᓱᓇᓂᑭᐊᖅ 

ᓇᓗᓇᐃᖅᓯᔪᓐᓇᖅᐸᖃᐃ ᑕᐃᒪ ᖃᐅᔨᓴᖅᑐᓂᒃ 

ᑕᐃᒃᑯᓂᖓ ATIPP ᑕᐃᒃᑯᓂᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᒥᔅᑕ 

ᐊᕿᐊᕈᒃ ᑭᐅᓂᐊᕐᒪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ (ᑐᓵᔨᑎᒍᑦ): ᑕᒫᓂ ᒐᕙᒪᒃᑯᑦ ᐃᓗᐊᓂ 

ᖃᐅᔨᓴᕐᓂᖅ ᐱᑕᖃᒻᒪᑦ ᐅᓇ ᓄᑖᖑᕋᓕᖅᑕᓕᕐᒥᔪᑦ 

ᓇᐃᓕᑎᖅᓯᒪᔪᖅ ᐅᖃᐅᓯᖅ ATIPP. ᑕᐃᑲᓂ 

ᒪᓕᒐᒃᑯᑦ ᖃᐅᔨᓴᖁᔭᐅᑦᑕᖅᓯᒪᒻᒪᑦ ᑕᐃᒪ 

ᖃᐅᔨᓴᖃᑦᑕᖅᓯᒪᓕᖅᑐᒍᑦ ᐅᑭᐅᓂᒃ 

ᖃᑦᓯᑲᓪᓛᕐᔪᓐᓂᒃ. ᑕᐃᒪ ᐊᐅᓚᓯᐊᕐᒪᖔᑦ 

ᐅᕝᕙᓘᓐᓃᑦ ᐊᐅᓛᓯᐊᖏᒻᒪᖔᑦ 

ᑕᐃᒪᓐᓇᐃᖏᓐᓇᓂᐊᕐᒪᖔᕐᓘᓐᓃᑦ. ᖃᓄᖅ 

ᐱᓕᕆᐊᕆᑦᑕᒻᒪᖔᖅᑎᒍᑦ ᑖᑉᓇ 

ᓇᓂᔪᓐᓇᐃᓕᐅᖅᑲᒐᑦᑎᒍᐃᓛᒃ ᐃᓄᒃᑎᑐᑦ 

ᓱᓇᐅᒻᒪᖔᑦ. ᐱᓕᕆᔨᒃᓴᖏᑦ ᓇᒻᒪᓕᕐᒪᖔᑕ 

ᓇᐅᒡᓗ ᐅᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐊᑕᐅᓯᒃᑲᓂᕐᒥᒃ 

ᐊᐱᖅᑯᑎᖃᒃᑲᓐᓂᖅᑐᖓ, ᐃᓛᒃ ᑕᒻᒪᕋᔭᕐᓂᕋᒪ. 

 

ᑐᑭᓯᐊᔭᒃᑯᑦ ᐱᓕᕆᕕᓕᒫᑦ ATIPP-

ᓕᕆᔨᖃᖅᑐᐃᓐᓇᕐᒪᑕ ᐅᖃᖃᑎᖃᖅᐸᒃᑐᒥᒃ 

ATIPP-ᑯᑦ ᐊᖓᔪᖅᑳᖓᓐᒃ. ᑖᒃᑯᐊ ᖃᖓᒃᑯᑦ 

ᑲᑎᒪᕙᑉᐸᑦ ᓄᑖᓂᓪᓗ ᐃᓕᖅᑯᓯᒃᓴᓂᑦ ᓴᖅᑮᕙᑉᐹᑦ 

ᑲᑎᒪᓂᖏᓐᓂ ᑖᒃᑯᓇᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᒥᔅᑕ 

ᐊᕿᐊᕈᒃ ᑭᐅᒍᓐᓇᓂᐊᖅᐸᑦ ᑖᒃᓱᒧᖓ ᐊᐱᖅᑯᑎᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓐᖑᓇᖅᑐᓕᕇᓃᑦ ᒐᕙᒪᒃᑯᑦ ᐃᔨᕋᖅᑐᕈᑎᖓ 

ᐃᒻᒥᓄᐃᓐᓇᖅ ᐃᓛᒃ ᑕᐃᒪ 

ᐃᓕᓐᓂᐊᖅᑎᑦᓯᖃᑦᑕᕆᐊᖃᖃᑦᑕᕋᑦᑕ ᑕᒪᐃᓐᓂᒃ 

ᐱᓕᒻᒪᔅᓴᖅᑕᑲᓐᓂᕐᖅᑕᕐᓗᒋᑦ. ᑕᐃᒪ ᑕᐃᒃᑯᐊ 

ᑕᐃᒪᐃᑦᑐᓕᕆᔨᖃᐅᑦᑕᕐᒪᑕ ᐊᖓᔪᖅᑲᐅᑏᑦ 

ᑎᑎᕋᕐᕕᓗᕿᖏᑦ ᑕᐃᒪᐃᑦᑐᓂᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᒋᕙᒃᑲ ᑖᒃᑯᐊ 

ᑕᐃᒪᓐᓇ ᑭᐅᒻᒪᑕ. ᐄ, ᐃᓛᒃ ᑕᐃᒪ ᖁᔭᒋᔭᒃᑲ 

ᑐᑭᓕᐊᖅᑎᑦᓯᔨᖁᑎᖃᕋᓗᒻᒪᑕ ᑕᐃᒪᐃᑦᑐᓂᒃ. 

 

ᓲᕐᓗ ᐃᖃᓗᐃᑦ ᐱᔾᔪᑎᒋᓗᒍ ᑖᑉᑯᓇᓂ 

ᐃᓚᐅᖃᑕᐅᔪᒪᓕᕐᒪᑕ ᐃᓚᖏᓐᓂᒃ 

ᑕᑯᔭᐅᑦᑕᖁᔨᓐᖏᒐᓗᒃᑐᑎᒃ ᑎᑎᖅᑲᓂᒃ 

ᓇᐃᓴᐅᑎᓂᓪᓗ ᐅᑉᕙ ᑕᐃᒪ ᑖᒃᑯᐊ ᒐᕙᒪᑎᒍᑦ 

ᐱᓕᕆᔾᔪᓯᕆᓕᑦᑕᓯ ᐃᖃᓗᒻᒥᐅᑦ ᑲᑎᒪᔨᖏᓐᓄᑦ 

ᓄᓇᓕᐸᐅᔭᖏᓐᓄᑦ ᒪᓕᒐᐅᑦᑕᖃᑕᐅᖁᓂᐊᓕᖅᑕᓰ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑏ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓕᕙᕋ ᐊᐱᖅᑯᑎᖓ 

ᑲᑎᒪᔨᕋᓛᖑᖃᑕᐅᔪᒥᒃ. ᐃᒃᓯᕙᐅᑖᖅ, ᐃᖃᓗᐃᑦ 

ᓄᓇᓕᐸᐅᔭᖓᑦ ᐃᑲᔪᖅᑐᓚᐅᖅᑐᑦ 

ᒪᓕᒍᒪᒐᔭᕐᓂᕐᒥᒃ ᐊᒻᒪᓗ ᐱᓕᕆᓪᓗᑕ 

ᑎᑎᕋᕐᕕᒃᑎᒍᑦ ᐃᑲᔪᕋᓱᑦᑐᑎᒍ ᑕᒪᑐᒨᓇ. 

 

ᒪᕐᕈᑲᓐᓃᑦᑕᐅᖅ ᓄᓇᓖᑦ ᐱᔪᒪᓂᖃᖅᓯᒪᒻᒥᔫᒃ. 

ᐃᓚᐅᔪᖃᖃᑦᑕᖅᓯᒪᔫᒐᓗᐊᖅ ᑲᖏᖅᖠᓂᕐᒥ 

ᐃᖃᓗᑦᑑᑦᑎᐊᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓯᐊᓅᓚᐅᖅᑎᓐᓇᑕ ᓄᖅᑲᖔᓚᐅᑲᓐᓂᐊᖅᑐᒍᑦ 

10 ᒥᓇᑦᑎᓂᑦ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᑦ 14:55ᒥ ᑲᔪᓯᒃᑲᓂᖅᑐᑎᓪᓗ 

15:19ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃ 

ᐅᑎᕐᒥᒐᔅᓯ. ᒪᑉᐱᒐᖅ B-4-ᒦᑦᑐᒍᑦ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑦ. 

ᐊᖓᔪᖅᑳᖃᕐᕕᒃ. ᒥᓂᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. 

ᖃᒪᓂᑦᑐᐊᕐᒥᐅᑕᐃᓪᓗ ᐅᑉᓗᒃᑰᖅᖢᒋᑦ 

ᓄᓇᕗᑦᒥᐅᑕᐃᓪᓗ ᑕᐅᑐᒃᑐᐃᑦ. 

ᒪᓕᒐᓕᐅᖅᑎᐅᖃᑎᒋᔭᒪ ᓇᓕᐊᒃᑭᐊᖅ 

ᐊᐱᕆᓚᐅᖅᑑᒐᓗᐊᖅ, ᑭᓯᐊᓂ ᖄᒃᑲᓐᓂᐊᒍᑦ 

ᐊᐱᕆᕼᐅᐊᕋᒪ ᑖᓐᓇ ᕼᐃᕗᓪᓕᖅᐹᖅ ᐊᐅᓚᓂᕐᒧᑦ 

ᐸᕐᓇᐅᑎᖏᓐᓂ. (ᑐᓵᔨᑎᒍᑦ) ᒪᑉᐱᒐᖅ 2-ᖓᓂ, 

ᐃᑯᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᑭᐅᕙᑉᐳᑦ ᐱᔭᒃᓴᓕᐊᖑᓯᒪᔪᓂᑦ ᐃᑯᒻᒪᖅᑐᑎᑦ 

ᐊᑭᖏᓐᓂᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᒪᓕᒐᕐᒥ 

ᕿᒥᕐᕈᖁᓪᓗᒋᑦ ᐊᑭᒋᔭᐅᔪᐃᑦ ᐋᖅᑭᒃᓯᒪᓂᖏᓐᓂᒃ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ ᐊᒻᒪᓗ 

ᐅᖃᐅᓯᖃᖅᑎᑦᑎᔨᐅᓪᓗᑎᑦ ᐊᑭᒋᔭᐅᔭᕆᐊᓕᓐᓂᑦ. 

 

ᓄᓇᓕᒋᔭᕗᑦ ᐃᓱᒪᒋᖃᓯᐅᔾᔭᐅᓚᐅᖅᐹᑦ 

ᐃᓅᓇᓱᓐᓂᐅᑉ ᐊᑭᒋᔭᖏᑦ ᐅᕝᕙᓘᓐᓃᑦ 

ᐊᑭᒋᔭᖏᓐᓂᒃ, ᓱᓇᒥᓄᓇ ᑐᓐᖓᕕᖃᖅᐸ 

ᕿᒥᕐᕈᓂᖃᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᓕᒐᖅᑕᖃᖅᑐᖅ 

ᒪᓕᒐᐅᑉ ᐃᓗᐊᓂ ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ 

ᐊᑭᓕᒃᓴᖃᓕᖁᓇᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕘᓇᑦᑕᐃᓐᓇᖅ ᓱᓕᒃᑲᓐᓂᖅ, ᑖᒃᑯᐊ  

ᐃᑯᒻᒪᖅᑯᑎᑦ ᐊᑭᖏᓐᓂᑦ ᕿᒥᕐᕈᔨᒃᑯᑦ 

ᐃᓱᒪᒋᖃᓯᐅᑎᕙᑉᐹᑦ ᑎᑎᖅᑲᖅᑖᕆᕙᒃᑕᒥᓂᒃ 

ᓄᓇᓕᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᐊᓯᖏᓐᓂᓪᓗ ᑎᒥᐅᔪᓂᒃ 

ᐱᖃᑕᐅᓪᓗᑎᑦ ᓇᒻᒥᓂᖁᑎᒋᔭᐃᑦ 

ᐱᔪᒪᓂᖃᖅᑐᐃᓪᓗ ᑕᖅᑳᓃᑦᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐃᔅᓯᕙᐅᑖᖅ. 

ᒪ’ᓈᒻᒫᖅᖢᒍ ᑭᐅᔾᔪᑎᒋᔮᓂᒃ. ᑖᑉᑯᐊ 

ᖃᐅᔨᓴᓚᐅᒐᓂᒃᑳᖓᒥᒃ ᓄᓇᓕᒋᔭᐅᔪᑦ 

ᑐᕼᐊᖅᑎᑕᐅᕙᓪᓕᐊᕼᐅᖅᐸᑕ ᖃᓄᖅ? ᒪ’ᓇ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑐᒃᓯᕋᐅᑎᓕᐅᕌᖓᑕ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᑦ ᑕᖅᑲᐅᓐᖔᕆᕙᒃᑐᑦ 

ᑐᓴᐅᒪᔭᐅᖁᓪᓗᒋᑦ ᑲᑎᒪᔾᔪᑕᐅᓗᓂᓗ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᓄᓇᓖᑦ ᐅᓂᕐᓗᕐᓂᖅᐸᑕ ᐊᑭᒋᔭᐅᔪᒪᔪᓂᑦ 

ᑕᐃᔅᓱᒧᖓ ᓄᓇᓕᓐᓄᑦ, ᑕᒪᓐᓇᑦᑕᐅᖅ 

ᐃᓱᒪᒋᖃᓯᐅᔾᔭᐅᓲᖑᕚ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᓕ ᐋᖅᑭᔪᖃᑐᐊᕌᖓᑦ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

872 

ᐊᑭᑦᑐᕆᐊᖅᑕᐅᔪᖃᖅᐸᓘᓐᓃᑦ ᐊᑦᑐᐃᕙᑉᐳᖅ 

ᓄᓇᓕᓕᒫᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇᐅᒻᒪᑦ ᐊᓯᐊᓅᓚᕐᒥᓚᖓ ᐆᕗᖓ ᐊᐅᓚᓂᕐᒧᑦ 

ᐸᕐᓇᐅᑎᒥ ᒪᑉᐱᒐᖅ 3-ᒥ ᐱᔾᔪᑎᖃᖅᑐᖅ 

ᓄᓇᓕᓐᓂ ᑐᓴᐅᒪᑎᑦᑎᔩᑦ. ᖃᐅᔨᒪᔪᖓ 

ᓄᓇᑦᑎᓐᓂ ᑕᐃᒪᑦᑐᖁᑎᖃᓐᖏᓇᑦᑕ ᒫᓐᓇᒃᑯᑦ 

ᑕᒪᓐᓇᓗ ᒪᓕᒐᓕᐅᖅᑎᖃᑎᒪ ᐃᓚᖓᓐᓄᑦ 

ᐊᐱᖅᑯᑕᐅᓯᒪᓪᓗᓂ. ᑐᓴᕐᓂᓚᐅᖅᑐᖅ 

ᑐᓴᐅᒪᑎᑦᑎᔨᑖᑐᐃᓐᓇᕆᐊᖃᕐᓂᑎᓐᓂ ᖃᒪᓂᑦᑐᐊᒥ 

ᐊᐅᔭᐅᓂᐊᖅᑐᒥᐅᑐᐃᓐᓇᕆᐊᓕᒥᒃ. 

 

ᐊᐱᖅᑯᑎᒋᔭᕋᓕ ᑕᒪᒃᑯᐊ ᓄᓇᓕᓐᓂ 

ᑐᓴᐅᒪᑎᑦᑎᔨᐅᓂᕐᒧᑦ ᐃᖅᑲᓇᐃᔮᔅᓴᐃᑦ 

ᓄᓇᕘᓕᒫᒥ, ᓱᓇᐃᑦ ᐊᔾᔨᐅᓐᖏᓐᓂᐅᒐᔭᖅᐸᑦ 

ᒫᓐᓇ ᐃᖅᑲᓇᐃᔮᖏᑕ ᐃᓗᓕᖏᓐᓂᒃ 

ᑕᐃᔅᓱᒪᓂᐅᓚᐅᖅᑐᒥᓂᒃ 

ᓄᓇᑦᑎᐊᖑᖃᑕᐅᑎᓪᓗᑕ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑖᓐᓇ ᑭᐅᒍᓐᓇᖏᑕᕋ ᖃᓄᐃᓘᓚᐅᕐᒪᖔᑕ 

ᓄᓇᑦᑎᐊᒦᖃᑕᐅᑎᓪᓗᑕ ᖃᐅᒪᓐᖏᓐᓇᒪ 

ᑕᒪᒃᑯᑎᒎᓇ ᓄᓇᓕᓐ ᑐᓴᐅᒪᑎᑦᑎᔨᓕᕆᓂᕐᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. ᑕᐃᒃᑯᐊ ᒐᕙᒪᓄᑦ 

ᐊᑦᑐᐊᔪᑦ ᖃᓪᓗᓇᐅᔭᔪᔪᖅ ᐃᓄᑦᑐᓪᓗ ᖃᓄᖅ 

ᑕᐃᒪᐃᑦᑐᓂᑦ ᑮᓇᐅᔭᖅᑖᒃᑲᓐᓂᖅᑕᕋᔭᖅᐸ ᐃᓄᑦᑐᑦ 

ᐅᖃᓗᓂᕐᒥᓄᑦ? ᐱᐊᓇᐃᑦᑐᒥᑦ ᐃᓄᑦᑎᑐᑦ 

ᐅᖃᓪᓚᓪᓗᓂ ᐱᓱᐊᖅᑐᒍᑦ, 

ᖃᓪᓗᓈᑐᐃᓐᓇᐅᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᐊᓇᐃᑦᑐᒥᑦ ᐃᓄᑦᑎᑐᑦ ᐅᖃᔪᓂᑦ 

ᐱᓱᐊᖅᑐᒍᑦ, ᖃᓪᓗᓈᑐᐃᓐᓇᐅᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᒋᕙᕋ ᓯᕗᓕᖅᑎ ᑭᐅᒻᒪᑦ. ᑕᐃᒪ ᑕᕝᕙᓂ 

ᑕᐅᑐᓪᓗᒍ ᒪᑉᐱᕐᓗᒍ 4, ᓯᕗᓪᓕᖅᐹᑦᑎᐊᒥᐊᖅ 

ᐅᖃᖅᓯᒪᔪᖅ, ᑎᑎᕋᖅᓯᒪᔪᖅ ᑕᒪᒃᑯᐊᒎᖅ 

ᓄᓇᕗᒻᒥᐅᓗᑦᑖᑦ 

ᐱᔨᑦᑎᕋᒐᐅᑦᑕᖅᑑᓪᓗᐊᕐᓂᐊᕐᓗᑎᒃ ᑖᒃᑯᐊ 

ᐊᖅᑯᑎᒋᓗᒋᑦ ᒐᕙᒪᓄᑦ ᐊᑦᑐᐊᔪᑦ ᖃᓄᒥᐊᖅ 

ᐱᓕᕆᔨᑖᕆᔭᐅᕙᓪᓕᐊᔪᓂᒃ. ᑖᓐᓇ ᐅᖃᖅᓯᒪᒻᒪᑦ 

ᐊᒻᒪᓗᒎᖅ ᑭᐅᑲᑦᑕᕐᓗᑎᒃ ᖃᓄᑎᒋ 

ᐅᖃᐅᓯᖃᖅᐸᑦ? ᓴᓇᑦᑕᐃᓕᐅᑉ ᐊᑕᐅᓯᖅ ᐃᓗᐊᓂ 

ᐅᕝᕙᓗ ᐅᕝᕙ ᐊᔾᔨᒌᓐᖏᑦᑐᑦ ᓇᓗᓕᑦᑐᐊᕐᓂᖅᐸᑦ 

ᑭᐅᑦᑎᕇᑦᑐᐊᓘᓕᖅᐸᑦ ᑭᐅᓇᓵᖅᑕᕋᔭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᑦᑎᐊᕐᓂᕈᒃᑯ ᑕᐃᒪ ᖃᓄᒥᐊᖅ 

ᖃᐅᔨᒪᓂᕐᒧᑦ ᒪᓕᑦᑐᒍ ᑕᒪᒃᑯᐊ 

ᖃᐅᔨᒪᑎᓐᓇᓱᑦᑕᕗᑦ ᓄᓇᓕᓐᓂ 

ᖃᐅᔨᒪᔨᒋᔭᐅᓂᐊᖅᑐᑦ ᒐᕙᒪᒃᑯᑦ ᐱᓕᕆᐊᖏᓐᓂᑦ, 

ᑕᐃᒫ ᖃᖓᓵᑦᑎᐊᒥᐊᖅ ᑭᐅᓵᖅᑕᖏᓪᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ, 

ᓯᕗᓕᖅᑎ ᐊᐱᕆᔪᖅ ᐊᐱᖅᑯᓯᕐᓂᒃ 

ᐅᖃᒃᑲᓐᓂᖁᔨᓪᓗᓂ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᑕᐃᒪ ᐱᓕᕆᐊᖃᕆᐊᖃᕌᖓᑕ 

ᐱᔾᔪᑎᒋᓪᓗᒍ ᓲᕐᓗ ᐃᑲᔪᕐᓗᓂ ᑕᐃᒪ 

ᑐᖁᔪᖃᕌᖓᑦ ᐱᖁᑎᓕᕆᔨᒥᒃ ᑐᓂᐅᖅᑲᐃᕕᒻᒥ, 

ᐃᒻᒪᖃ ᑐᓴᕐᓇᓵᕐᓂᖅᑕᑦᑐᐊᖑᒐᓗᐊᖅ ᑭᓯᐊᓂ 

ᐊᓕᓕᐊᔪᒥᐊ’ᓈᒥᒃ ᑎᕼᐅᐊᕐᓂᐊᕐᓗᓂ ᐊᖃᒍᑦ 

ᖃᓗ’ᓈ ᐱᐊᓃᓪᓚᑦᑑᓪᓗᐊᕋᔭᖅᑰᕐᒪᑦ. ᑭᑐᑎᐊᑦᓈᑦ 

ᐊᐱᕆᓂᓗᖅᑲᐅᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᑖᓐᓇ ᐊᐱᖅᑯᑎ 

ᐆᑦᑑᑎᒋᑦᑎᐊᖅᐸᐃᑦ ᑖᓐᓇ. ᐊᑐᖃᑦᑕᕋᑦᑎᒍ 

ᑐᓴᐅᒪᑎᑦᑎᔩᑦ ᖃᓄᑐᐃᓐᓇᖅ 

ᐱᔨᑦᓯᕋᖅᑕᐅᖁᓪᓗᒋᑦ ᑕᖅᑲᒃᑯᐊ 

ᓄᓇᓕᓐᓂᒥᐅᑕᐅᔪᑦ ᑕᒪᒃᑯᐊ ᑐᖁᔪᑦ 

ᐱᖁᑎᖏᓐᓂᑦ ᐱᖁᑎᓕᕆᔨᒃᑯᖏᑦ 

ᑕᑕᑎᕆᖃᑦᑕᖅᑐᑎᒃ ᑕᒪᒃᑯᓂᖓ ᕿᒪᑦᑕᐅᓯᒪᔪᓂᒃ 

ᑐᖁᔪᒧᑦ. ᑕᐃᒪᓐᓇ ᖃᓄᕐᓗ 

ᑎᑎᕋᖅᓯᒪᔪᖅᑕᖃᖅᐸᑦ ᖃᓄᐃᖁᔨᓯᒪᒻᒪᖔᑦ 

ᐱᖁᑎᒥᓂᒃ, ᑕᐃᒪ ᑕᑕᑎᕆᓚᐅᖅᑎᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑕᐃᒪᓐᓇᐃᑦᑐᖃᕐᒪᑦ ᐊᒻᒪᓗᑦᑕᐅᖅ 

ᑖᒃᑯᐊ ᓄᓇᓕᓐᓂ ᑐᓴᐅᒪᑎᑦᑎᔨᒃᑯᑦ 

ᑲᒪᒋᔭᖃᓕᖅᑐᓂ ᑖᒃᑯᓂᖓ 

ᐱᓕᕆᐊᕆᔭᐅᒋᐊᖃᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᒥᓂᔅᑕ ᑭᐅᒻᒪᑦ. 

ᑕᕝᕙᓂᔅᓴᐃᓐᓇᖅ ᑖᒃᑯᐊ 

ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ 2015-16, ᑖᒃᑯᐊ 

ᓯᕗᒧᑦ ᐊᓪᓗᖅᑕᒥᑦ ᐊᑐᖅᑕᐅᔪᓐᓇᕐᓂᖏᑦ 

ᐱᔾᔪᑎᒋᓪᓗᒋᑦ, ᑖᒃᑯᓄᖓᓗᑦᑖᖅ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓄᑦ ᑐᕌᖓᕚ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑕᑉᑑᓇ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᓇᓕᐊᑭᐊᖅ ᒐᕙᒪᐅᔪᖅ ᑎᒥᐅᔪᖅ 

ᓈᓚᓐᖏᓐᓇᔭᖅᐸᑕ ᖃᓄᕐᓕ ᑲᒪᒋᔭᐅᓇᔭᕐᒪᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑲᑎᒪᔨᓕᒫᑦ ᑲᑎᒪᑎᓪᓗᒋᑦ 

ᓯᕗᒧᑦ ᐊᓪᓗᖅᑕ ᑖᒃᑯᐊ ᒪᓕᑦᑐᒋᑦ ᑕᐃᒪᓐᓇ 

ᑕᒪᕐᒥᑦ ᐱᓕᕆᒋᐊᖃᖅᑐᑦ ᒐᕙᒪᒃᑯᑦ ᐱᖁᔭᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ B-

4-ᒦᒃᑲᑦᑕ. ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ. 

ᓇᐃᓈᖅᓯᒪᓂᖏᑦ ᐃᖅᑲᓇᐃᔭᕐᕕᐅᑉ 

ᐊᖓᔪᖅᑳᖃᕝᕕᒃ ᑲᑎᓪᓗᒋᑦ ᐊᑐᖅᑐᔅᓴᐃᑦ 

ᓂᕈᐊᖅᑕᐅᒋᐊᖃᑦᑐᑦ. $7,196,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᓗᑕ. 

ᓇᐃᓈᖅᓯᒪᓂᖓ ᐊᐅᓚᑦᓯᔩᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᐸᕐᓇᒃᓯᒪᒍᑎᖏᑦ. 

ᐊᐱᖅᑯᑏᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪ ᐊᑕᐅᓯᕐᒥᒃ ᐊᐱᖅᑯᑎᔅᓴᖃᕐᓂᐊᖅᑐᖓ. 

ᑕᕝᕙᓂ ᓯᕗᓪᓕᖅᐸᐅᑎᑕᐅᖁᔭᐅᔪᖅ 2014-15-ᒥ 

ᑕᕝᕙᓂ ᐅᖃᖅᓯᒪᒻᒪᑦ ᐋᖅᑭᒃᓱᐃᖃᑦᑕᕐᓗᑎᒃ 

ᑕᒪᒃᑯᓂᖓ ᖃᐅᔨᓴᕐᓂᕐᒧᑦ ᑕᒪᒃᑯᓂᖓ 

ᐱᓕᕆᐊᕐᕆᔭᐅᔪᓂᒃ ᐊᒻᒪᓗ 

ᐱᑦᓯᐊᖅᓯᒪᒐᓗᐊᕐᒪᖔᑕ ᒐᕙᒪᒃᑯᑦ ᐃᓗᐊᓂ 

ᐱᓕᕆᐊᕆᔭᐅᔪᑦ ᑕᕝᕙᓂ ᐊᑕᐅᓯᕐᒥᒃ 

ᐃᖅᑲᓇᐃᔭᖅᑎᒥᒃ ᐃᓚᓯᓚᐅᕋᑦᓯ ᐊᕐᕌᒎᒥ ᑕᕝᕙᓂ. 

ᑕᐃᒪᓐᓇ ᓲᕐᓗ ᐃᖅᑲᓇᐃᔭᖅᑎᑖᒃᑲᓂᕐᓂᐊᖅᐱᓰ 

ᑖᒃᑯᐊ ᖃᐅᔨᓴᖅᑎᔅᓴᐅᖃᑦᑕᓂᐊᖅᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓯᕗᓪᓕᖅᐸᐅᑎᖁᔭᖅᐳᑦ ᓯᕗᒧᑦ 

ᐊᑉᓗᒃᑕᖅ ᑎᑎᕋᖅᓯᒪᓂᖏᑦ ᒪᓕᒃᖢᒋᑦ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

874 

ᖃᓄᐃᓕᐅᕆᐊᕈᑎᖃᕐᓂᐊᖅᑐᑎᒃ ᑖᒃᑯᐊ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑕᐃᒪᒎᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᑕᕝᕙᓂᑦᑕᐅᖅ ᐊᐱᖅᑯᑎᖃᕋᒪ 

ᒪᑉᐱᐊᓂ 6, (ᑐᓵᔨᑎᒍᑦ) ᐊᐅᓚᓂᕐᒧᑦ ᐸᕐᓇᐅᑎᒃ, 

ᓯᕗᓪᓕᐅᔪᒃᓴᐃᑦ 2014-15, ᐱᖓᔪᐊᑦ, 

“ᐱᕚᓪᓕᕆᐊᕐᓗᒋᑦ ᐃᖅᑲᓇᐃᔭᕐᓂᕐᒧᑦ ᖃᐅᔨᓴᐅᑎᑦ. 

(ᑐᓵᔨᒃᑰᖏᑦᑐᖅ) ᒫᓐᓇᐅᔪᖅ ᓯᕗᓂᒃᓴᐅᓂᐊᖅᑐᒥᓗ 

ᐃᖅᑲᓇᐃᔭᓐᖏᑦᑐᑦ ᐃᖅᑲᓇᐃᔭᖅᑐᓪᓗ ᐊᒥᒐᖅᑐᑦ 

ᐊᒻᒪᓗ ᐱᒍᒪᔭᐅᔪᑦ.” ᓱᓇᒥᒃ ᐱᓇᓱᐊᖅᐱᓯ ᐊᒻᒪᓗ 

ᐱᔫᒥᓵᕈᑎᖃᑉᐹᑦ ᑕᒪᒃᑯᐊ 

ᐃᖅᑲᓇᐃᔭᖅᑎᒋᔭᐅᓕᕈᓐᓇᖅᑐᑦ 

ᐃᖅᑲᓇᐃᔭᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒥᔅᑕ ᐊᕿᐊᕈᒃ ᑭᐅᓂᐊᖅᐳᖅ 

ᑕᒪᑐᒧᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ): 

ᑖᓐᓇ ᐱᔾᔪᑎᒋᓪᓗᒍ ᐱᕙᓪᓕᐊᑎᑦᑎᓂᐊᖅᑐᒍᑦ 

ᓲᕐᓗ ᐱᓕᕆᐊᒃᓴᓂᒃ ᐋᖅᑭᒃᓱᐃᓂᖅ ᑖᒃᑯᐊ 

ᑎᑎᕋᖅᓯᒪᔪᓗᒃᑖᑦ ᑖᒃᑯᐊ ᑲᓇᑕᒦᑦᑑᒻᒪᑕ 

ᖃᓄᑭᐊᖅ ᐋᖅᑭᒃᓯᒋᐊᖃᕐᓂᐊᕋᑦᑕ ᑖᒃᑯᐊ 

ᑎᑎᕋᖅᓯᒪᔪᑦ ᑐᕌᖅᑎᒐᓱᐊᖅᑕᕗᑦ ᑕᒫᓂ ᓄᓇᕗᑦ 

ᐃᓗᐊᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᖓ ᑕᒪᓐᓇ ᐱᓕᕆᐊᕆᔭᐅᓯᒫᓂᒋᐊᖃᑉᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 2014-2015 ᐊᑯᓐᓂᖓᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖃᕈᓐᓂᕋᒪ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᐱᖅᑯᑎᔅᓴᖃᕋᒪ ᐊᑕᐅᓯᕐᒥᒃ. ᓯᕗᓕᖅᑎ 

ᐊᐱᕆᒍᒪᔭᕋ ᑖᒃᑯᐊ ᐸᕐᓇᐅᑎᒋᔭᐅᔪᑦ ᐱᔾᔪᑎᒋᓪᓗᑦ 

ᐊᐱᕆᒐᑦᑎᒍ ᐊᐱᖅᓱᕌᖓᑦᑎᒍ ᒥᓂᔅᑕ 

ᕿᒥᕐᕈᔭᐅᒻᒪᑕᒎᖅ, ᕿᒥᕐᕈᔭᐅᓂᐊᕐᒪᑕ, 

ᕿᒥᕐᕈᔭᐅᑐᐃᓐᓇᕆᐊᖃᑦᑐᓘᓐᓃᑦ. ᑕᐃᒪᖃᐃ 

ᐅᖃᕈᓐᓇᖅᐸ ᑖᒃᑯᓂᖓ ᐅᖃᐅᓯᖃᕈᓐᓇᖅᐸ 

ᕿᒥᕐᕈᔭᐅᓂᐊᖅᑐᑦ ᖃᖓᓗ ᐱᐊᓂᓐᓂᐊᕐᒪᖔᑕ 

ᑖᒃᑯᐊ ᐱᓕᕆᐊᕆᔭᐅᔪᑦ. ᐊᑏ, ᑕᐃᒪᓐᓇᖃᐃ 

ᑐᓴᖅᑎᓚᐅᕐᓕᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑎᑎᕋᖅᓯᒪᓗᒋᑦ ᐅᑭᐊᔅᓴᒦ 

ᑲᑎᒪᕕᐅᑉ ᐃᓗᐊᓄ ᓴᖅᑭᑎᓛᖅᐸᕋ. ᑖᒃᑯᐊ 

ᕿᒥᕐᕈᒋᔭᐅᓂᐊᖅᑐᑦ ᖃᐅᔨᓴᖅᑕᐅᓂᐊᖅᑐᓪᓗ, 

ᖃᖓᓗ ᐱᐊᓂᓐᓂᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᓯᒪᓂᖓ ᐊᐅᓚᑦᑎᔨ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᐸᕐᓇᒃᓯᒪᒍᑎᒋᔭᖏᑦ. 

ᑲᑎᓪᓗᒋᑦ ᐊᐅᓚᓂᕐᒧᑦ, ᐋᖅᑭᐅᒪᓂᕐᒧᓪᓗ 

ᓂᕈᐊᖅᑕᐅᓂᐊᖅᑐᑦ, $2,626,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑕᐃᒪ ᒪᑉᐱᕐᒥᓗᒍ, 

ᐊᐅᓪᓚᑦᑎᔨ ᒐᕙᒪᐅᖃᑎᒌᓕᕆᔨᒃᑯᓪᓗ 

ᓇᐃᓈᖅᓯᒪᓂᖏᑦ ᓄᓇᕗᑦ ᒥᓂᔅᑕᖏᑦ. B-6 

ᐊᐱᖅᑯᑏᑦ? ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ 

ᓂᕈᐊᕈᑕᐅᓂᐊᖅᑐᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕐᕕᐅᒍᒪᒐᓗᐊᕋᒪ ᑕᕝᕙᓂ ᓄᓇᕗᑦ 

ᒥᓂᔅᑕᖏᑦ ᐱᓪᓗᒋᑦ. ᑖᒃᑯᐊ ᒥᓂᔅᑕᐃᑦ ᒐᕙᒪᒃᑯᑦ 

ᑖᒃᑯᐊ ᐊᐅᓚᑦᑎᔨᖏᑦ, ᓯᕗᓕᖅᑎ, ᐊᒻᒪᓗ 7-ᓂᑦ 

ᒥᓂᔅᑕᖃᖅᑐᓂ. ᓯᕗᓕᖅᑎ ᖃᐅᔨᒪᔭᖃᖅᐸ, 

ᖃᐅᔨᒪᖏᑕᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 8-ᖑᔪᐃᑦ ᑖᒃᑯᐊ ᒥᓂᔅᑕᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐅᕙᓃᑦᑐᒍᑦ, ᐊᐅᓚᑦᑎᔩᑦ ᒐᕙᒪᐅᖃᑎᒌᓕᕆᔨᒃᑯᓪᓗ 

ᓇᐃᓈᖅᓯᒪᓂᖓ, ᓄᓇᕗᑦᒥ ᒥᓂᔅᑕᐃᑦ. ᑲᑎᓪᓗᒋᑦ 

ᐊᐅᓚᓂᕐᒧᑦ, ᐋᖅᑭᐅᒪᓂᕐᒧᓪᓗ 

ᓂᕈᐊᖅᑕᐅᓂᐊᖅᑐᑦ, $4,642,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᑕ B-7 

ᓇᐃᓈᖅᓯᒪᓂᖓ ᐊᐅᓚᑦᑎᔩᑦ 

ᒐᕙᒪᐅᖃᑎᒌᓕᕆᔨᒃᑯᓪᓗ, ᓄᓇᕗᑦᒥ ᑲᒥᓯᓇ, 

ᑲᑎᓪᓗᒋᑦ ᐊᐅᓚᓂᕐᒧᑦ, ᐋᖅᑭᐅᒪᓂᕐᒧᓪᓗ 

ᓂᕈᐊᖅᑕᐅᓂᐊᖅᑐᑦ $301,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, B-8 ᐊᐅᓚᑦᑎᔨ 

ᒐᕙᒪᐅᖃᑎᒌᓕᕆᔨᒃᑯᓪᓗ ᓇᐃᓈᖅᓯᒪᓂᖓ, 

ᓯᕗᒧᐊᖃᑎᒌᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓᓂ ᑕᕝᕙᓂ 8-ᖓᓂ ᐅᖃᖅᓯᒪᒻᒪᑦ, ᑖᒃᑯᐊ  

ᒐᕙᒪᒃᑯᑦ ᐋᖅᑭᒃᓱᐃᓚᐅᕐᓂᖏᓐᓂᒃ 

ᐃᖅᑲᓇᐃᔭᕐᕕᒋᔭᒥᓐᓂ, ᑖᒃᑯᐊ ᓯᐊᒻᒪᖅᑎᕆᓂᕐᒧᑦ 

ᐋᖅᑭᓱᖅᑕᐅᑲᓐᓂᕆᐊᖃᓚᐅᕐᒪᑦ. ᑖᒃᑯᐊ 

ᐱᐊᓂᓚᐅᖅᑐᑎᑦ ᕿᒥᕐᕈᔭᐅᔪᑦ 2014-15ᒥᒃ, 

ᓱᓇᓂᒃ ᑖᒃᑯᐊ ᓯᐊᒻᒪᖅᑎᕆᓂᕐᒧᑦ ᑖᒃᑯᐊ 

ᐋᖅᑭᒋᐊᕈᑕᐅᓂᐊᖅᑐᑦ, ᑭᓲᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᕿᒥᕈᒐᑦᑎᒍ ᒪᓐᓇ 

ᐋᖅᑭᒋᐊᕈᑎᒋᔭᐅᓂᐊᓚᐅᖅᑐᑦ, ᑖᒃᑯᓇᓂ 

ᐊᒥᓱᒐᓚᓐᓂ ᐃᖅᑲᓇᐃᔭᕐᕕᐅᔪᓂᒃ. 

ᐅᓂᒃᑳᕈᑎᖃᖅᓯᒪᓪᓗᑕᓗ ᐊᒻᒪᓗ 

ᑎᑎᕋᖅᐸᓪᓕᐊᓂᐊᖅᑐᑎᒍ. ᓯᐊᒻᒪᖅᑎᕆᓂᕐᒧᑦ 

ᐊᑲᐅᖏᓕᐅᕈᑎᒋᔭᐅᔪᑦ. ᒫᓐᓇ 

ᓇᓪᓕᐊᖑᒐᓗᐊᕐᒪᖔᑕ ᐱᓕᕆᐊᕆᒐᑦᑎᒍ ᓱᓕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᓯᕗᓕᖅᑎ ᐆᑦᑐᑎᖃᕈᓐᓇᖅᐹ 

ᐋᖅᑭᒋᐊᕈᑎᒋᓂᐊᖅᑕᖏᑦ, ᐃᓛᕐᔪᖏᓐᓂᒃ 

ᐅᖃᕈᓐᓇᖅᐹ, ᐆᑦᑐᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒥᔅᑕ ᐊᕿᐊᕈᖃᐃ ᑖᓐᓇ 

ᑭᐅᔾᔪᑎᖃᖅᐸᑦ ᑖᒃᓱᒥᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

ᐊᕿᐊᕈᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᕈᔪᒻᒪᑦ ᐆᑦᑑᑎᖃᕆᐊᔅᓴᖅ, ᐃᒪᓐᓇ ᐃᓛᒃ 

ᕿᒥᕐᕈᓕᑕᐃᓐᓇᕋᑦᑎᒍ. ᑕᕝᕙᓂ 

ᐅᓂᒃᑳᖅᑕᐅᓯᒪᔪᓂ, ᖃᓄᖅᑑᕈᑎᒃᓴᕗᑦ, 

ᖃᓄᐃᓕᐅᕆᐊᕐᓂᐊᕐᓂᕆᔭᕗᑦ ᐱᔾᔪᑎᒋᓪᓗ 

ᑎᑎᕋᖅᓯᒪᔪᖃᕐᒪᑦ ᐊᑐᓂ ᑖᒃᑯᓇᓂ 

ᐃᖅᑲᓇᐃᔭᕐᕕᐅᔪᓂᒃ ᐊᔾᔨᒌᓐᖏᑦᑐᓂᑦ ᐊᒻᒪᓗ 

ᓇᒻᒥᓂᖅ ᐅᕙᒍᑦᑕᐅᖅ ᑕᐃᒪᓐᓇ ᑲᒪᒋᔭᒐᑦᑎᒍ 

ᑕᒪᒃᑯᐊ ᐅᑦᑐᑎᖃᑦᓯᐊᕈᓐᓇᖏᓐᓇᒪ ᒫᓐᓇᐅᔪᒥᒃ 

ᐱᓕᕆᐊᕆᓂᑦᑎᓐᓂ. ᑕᐃᒪ ᐃᓛᒃ 

ᖃᐅᔨᓴᖅᑕᐅᖏᓐᓇᕐᒪᑕ ᕿᒥᕐᕈᔭᐅᓪᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᖓᑭᐊᖅ ᑕᐃᒪ ᑖᒃᑯᐊ 

ᐊᖅᑭᒋᐊᕈᑎᒋᔭᐅᓂᐊᖅᑐᑦ ᓴᖅᑭᑎᒍᓐᓇᓛᖅᐸᖏᑦ 

ᑕᖅᑳᓂᒥᐅᑕᐅᔪᓄᑦ ᐅᕙᒍᑦ 

ᐊᐃᕙᐅᑎᒋᔪᓐᓇᕐᓂᐊᕋᑦᑎᒍ 

ᐊᖅᑭᒋᐊᕈᑎᒋᔭᐅᖁᔭᐅᔪᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨᐅᔪᖅ 

ᐊᐱᕆᒻᒪᓐ. ᐃᒃᓯᕙᐅᑖᖅ ᑕᐃᒪ ᓂᕆᐅᒃᑐᖓ 

ᑕᐃᒪᖃᐃ ᐸᓐᓇᐅᑎᖃᖅᐸᒌᓐᓂᐊᖅᑐᒍᑦ ᐅᑭᐊᑦᓵᒥ 

ᑲᑎᒪᓕᕈᑦᑕ. 

 

ᑕᒪᒃᑯᓂᖓ ᐃᖅᑲᓇᐃᔮᕆᔭᐅᔪᓂᒃ ᐱᓕᕆᐊᖃᕋᑦᑕ 

ᐃᒪᓐᓇ ᐱᓪᓚᑦᑖᕈᒪᔪᒍᑦ ᑕᐃᒪᓐᓇ 

ᐃᑲᔪᑦᓯᐊᕈᓐᓇᖁᓪᓗᑕ 

ᐱᔨᓯᕋᑦᓯᐊᑲᓐᓂᕈᓇᕈᒻᒪᑦᓗᑕ ᓄᓇᕘᒥᐅᑕᐅᔪᓂᒃ 

ᐊᔪᓐᓇᖃᑦᑕᕐᒪ ᐃᓛᓐᓂᒃᑯᑦ ᑕᒪᒃᑯᓇᓂ 

ᓯᐊᒻᒪᒃᑎᑕᐅᓯᒪᔪᓂᒃ ᓄᓇᓕᖕᓂ. 

 

ᐄ, ᑕᐃᒪᓐᓇ ᐅᖃᐅᓯᖃᕋᐃᖓᑦᑕ 

ᐊᖅᑭᓱᒃᑕᐅᓯᒪᓂᖏᑦ ᑖᒃᑯᐊ ᓯᐊᒻᒪᒃᑎᑕᐅᓯᒪᔪᑦ 

ᑕᐃᒪᓐᓇ ᐊᖏᓛᒃᑯᑦ ᐱᔨᑦᓯᕋᑦᓯᐊᕈᑎᖃᕆᐊᖃᕋᑦᑕ  

ᒐᕙᒪᐅᓪᓗᑕ. ᑕᐃᒪᖃᐃ 

ᐅᖃᓪᓚᖃᑎᒋᒍᓐᓇᓐᓂᐊᖅᑐᒃᓴᐅᕗᒍᑦ 

ᐅᑭᐊᑦᓵᖑᓂᐊᖅᑐᒥ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᒫᓐᓇ ᓄᓇᕘᑦ ᒐᕙᒪᒃᑯᖏᑦ ᑲᑎᒃᑐᒋᑦ 

460-ᓂᒃ ᐃᖅᑲᓇᐃᔮᖁᑎᖃᖓᑕ 

ᓯᐊᒻᒪᒃᓯᒪᔭᒻᒥᓐᓂᒃ ᓄᓇᓕᖕᓄᑦ. ᐅᓪᓗᒥ ᖃᑦᓯᑦ 

ᑖᒃᑯᓇᓂ ᐃᖅᑲᓇᐃᔮᓂ ᐃᓐᓄᒃᓯᒪᖏᓪᓛᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓈᓴᐅᑎ ᑖᓐᓇ ᐱᓯᒪᖏᑦᑕᕗᑦ 

ᑕᑦᕙᓂ. ᑕᒫᓂ 459 ᐃᖅᑲᓇᐃᔮᑦ ᑲᑎᖓᓪᓗᒋᑦ 

ᑖᒃᑯᐊ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᓪᓚᕆᖏᒃᑲᓗᐊᖅᑐᒍᑦ ᖃᑦᓯᑦ 

ᐃᓐᓄᒃᓯᒪᖏᒻᒪᖔᑕ. ᑐᓴᐅᒪᒐᑦᑕ ᐊᒥᓱᑲᓪᓛᓗᐃᑦ 

ᐃᓐᓄᒃᓯᒪᖏᒻᒪᑕ ᒐᕙᒪᒃᑯᑦ ᐃᖅᑲᓇᐃᔮᒃᓴᖁᑎᖏᑦ. 

ᓯᕗᓕᖅᑏ ᓇᓗᓇᐃᖅᓯᔪᓐᓇᖅᑳ ᓱᒻᒪᑦ ᐅᑯᐊ 

ᐃᓐᓄᒃᑐᖅᑕᐅᓯᒪᖏᓪᓚᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒻᒪᑦ. ᒫᓐᓇ ᐱᓯᒪᖏᑦᑕᒃᑲ ᑖᒃᑯᐊ 

ᑐᓴᕈᒪᔭᖏᓐ. ᑕᐃᓐᓇ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᖓ ᐱᓯᒪᑐᐃᓐᓇᕆᐊᓕᐅᒐᓗᐊᖅ. ᑕᑦᕗᖓ 

ᒪᓕᒐᓕᐊᕐᕕᒃᒧᑦ ᐅᖃᐅᓯᕆᔪᒻᒪᒋᑦ ᐃᖅᑲᓇᐃᔮᒃ 

ᖃᑦᓯᑦᒍᑕᐅᒻᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐅᒡᒍᓇᕐᒥᔪᒐᓗᐊᖅ 

ᐱᓯᒪᖏᑦᓯᐊᕐᒥᒐᒃᑭᑦ ᑖᒃᑯᐊ ᐱᒍᓐᓇᖅᑕᕋᓗᐊᒃᑲ 

ᐱᔭᐅᒍᒪᓪᓚᕆᒃᐸᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑯᐊᑦᑕᐅᖃᐃ ᐱᓯᒪᖏᒻᒥᔭᓯ 

ᑐᓴᕈᒪᔭᕋᓗᐊᒃᑲᑦᑕᐅᖅ ᒐᕙᒪᒃᑯᓐᓂ 

ᐃᖅᑲᓇᐃᔮᑕᖃᖃ ᑕᖅᑳᓂ ᓯᐊᒻᒪᒃᑕᐅᓯᒪᔪᓂᒃ 

ᐃᓐᓄᒃᑕᐅᓚᐅᖅᓯᒪᖏᓪᓚᕆᒃᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖃᐅᔨᒪᖏᑦᑕᕋ ᑖᓐᓇ ᑭᐅᒋᐊᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᓕᓐᓂᓕ ᑕᐃᒪ 

ᐃᖅᑲᓇᐃᔭᖅᑎᓴᒃᓯᐊᕈᓐᓇᖏᒐᐃᒐᑦᓯ ᑕᐃᒃᑯᓄᖓ 

ᓯᐊᒻᒪᖅᑕᐅᓯᒪᔪᓄᑦ ᐃᖅᑲᓇᐃᔮᒃᓴᓄᑦ 

ᐃᓱᒪᖃᑦᑕᖅᑭᓯ ᐊᓯᐊᓄᑦ ᓄᓇᓕᖕᓄᖔᖅ 

ᓅᑦᓯᒐᓱᒋᐊᖅᓴᖅ ᑖᑯᓂᖓ ᓯᐊᒻᒪᖅᑕᐅᓯᒪᔪᓂᒃ 

ᐃᖅᑲᓇᐃᔮᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒡᒐᐃ ᒫᓐᓇ ᐊᒡᒐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᒃᓗᐊᕕᒃ, ᐃᒃᓯᕙᐅᑖᖅ. 

ᑖᑉᑯᓇᓂᑦᓴᐃᓐᓇᑦᑕᐅᖅ ᐊᐱᖅᑯᑎᖃᕋᒪ,  

Decentralized communities. ᖃᒪᓂᖅᑐᐊᖅ 

decentralized community-ᖑᖃᑕᐅᒋᑉᓗᓂ. 

ᑕᑉᓇᐅᑎᓪᓗᒍ ᓄᓇᓕᒋᔭᖅᐳᑦ 

ᐊᒃᑐᖅᑕᐅᓂᐊᕐᓂᖅᐸᖅ ᑕᕝᕗᓇ ᓄᓇᓕᒻᒥᐅᑕᐅᔪᐃᑦ 

ᑲᑎᒪᖃᑎᒋᔭᐅᔪᒫᖅᐸᑦ? 

 

ᐅᕝᕙᓘᓐᓃᑦ ᑕᐃᒃᑯᐊ ᓄᓇᓕᒋᔭᖏᑦᑕᐅᖅ 

decentralized communities-ᖑᖃᑕᐅᔪᑦ 

ᐅᖃᓗᒃᕕᐅᑕᖅᓯᒪᔪᒫᖅᐸᑦ 

ᑲᑎᒪᖃᑎᒋᔭᐅᓗᑎᓪᓘᓐᓃᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᕇᖅᑲᐅᔪᖓ ᓄᓇᓖᑦ 

ᑭᒡᒐᑐᖅᑕᐅᕙᒌᖅᐸᒻᒪᑕ ᒪᓕᒐᓕᐅᖅᑎᓄᑦ. 

ᒪᓕᒐᓕᐅᖅᑏᓪᓗ ᑐᓴᖅᑎᑕᐅᑦᑕᐅᑎᒋᒐᔭᖅᑐᑦ 

ᐊᓯᔾᔩᔪᖃᕐᓂᐊᕐᓕᖅᑲᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, 

ᓯᕗᓕᖅᑎᓗ ᑭᐅᒻᒪᑦ. ᑕᕝᕘᓇᑦᓴᐃᓐᓇᖅ 2014-

2015 ᐱᖓᔪᐊᓂ ᑎᑦᑕᖓᓂ ᑕᕝᕙᓂ 

ᓯᕗᓪᓕᐅᖁᔭᐅᓯᒪᔪᓂ ᕿᒥᕐᕈᔭᐅᓗᑎᒡᒎᖅ 

ᓯᕗᓕᐅᖅᑎᔅᓴᐃᑦ, ᓯᕗᓕᐅᖅᑎᕈᕆᐅᔅᓴᔪᑦ 

ᐃᖅᑲᓇᐃᔭᖅᑐᑦ ᑐᕌᒐᕐᒥᓄᑦ 

ᑎᑭᐅᑎᕙᓪᓕᐊᒐᓗᐊᕐᒪᖔᑕ.  

 

ᐊᐱᖅᑯᑎᒐ ᑕᕝᕗᖓ ᑐᕌᖓᔪᖅ, 

ᐃᖅᑲᓇᐃᔭᖅᓯᓐᓈᑦ ᐊᖓᔪᖅᑳᕈᕆᐅᔅᓴᓂᕐᒥᒃ 

ᕿᒥᕐᕈᕚᑦ ᒐᕙᒪᒃᑯᑦ ᐱᓕᕆᕕᓕᒫᕌᓗᖏᓐᓂ ᑕᒫᓂ 

ᖁᑦᑎᓂᖅᓴᓂ, ᕿᑎᖓᓃᑦᑐᓂᓪᓗ, ᐊᖓᔪᖅᑳᑦ 

ᐃᖅᑲᓇᐃᔮᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᒻᒪ 

ᑕᐃᒫᒃ. ᑕᐃᒪᐃᒍᒪᔪᒍᑦ, ᑕᐃᒪᐃᒐᓱᐊᖅᑐᒍᑦ 

ᓯᕗᓕᖅᑎᔅᓴᖅᑖᕋᓱᑉᐳᒍᑦ ᑕᕝᕗᓇ 

ᐊᐅᓚᑦᑎᔨᕈᕈᓐᓇᕋᔭᕐᖓᑕ 

ᐊᖓᔪᖅᑳᕈᕈᓐᓇᕋᔭᕐᓗᑎᓪᓗ ᑭᓱᑐᐃᓐᓇᕐᒧᑦ  

ᐃᖅᑲᓇᐃᔮᓪᓚᕆᒻᒧᑦ ᐃᓕᓴᑎᑕᐅᓯᒪᓗᑎᒃ 

ᓇᓕᐊᓐᓂᑐᐃᓐᓇᖅ ᐱᓕᕆᕕᒻᒥ 

ᐃᖅᑲᓇᐃᔭᕐᕕᖓᓂ. 

 

ᐃᖅᑲᓇᐃᔮᖅᑖᕋᓱᐊᖅᑐᖃᑉᐸᑦᑐᑦ ᓇᑭᓕᒫᖅ 

ᓄᓇᕗᑦᒥ ᐊᕕᑦᑐᖅᓯᒪᔪᓂ ᐱᖓᓱᓂ. ᒫᓐᓇ 

ᑎᓴᒪᓂᒃ ᐊᖏᖅᑕᐅᓯᒪᔪᖃᑦᑐᖅ ᐃᖅᑲᓇᐃᔮᓂ 

ᐃᓕᓴᕕᐅᓂᐊᕐᓗᑎᒃ ᑕᐃᒫᒃ ᐃᖅᑲᓇᐃᔭᖅᓯᓐᓈᑦ 

ᒫᓐᓇ ᑕᖅᑭᕆᓯᒪᔭᑦᑎᓐᓂ ᒪᕐᕉᓐᓂ ᐊᓂᒍᖅᓯᒪᔪᓂ. 

ᖁᕕᐊᓱᓪᓚᕆᒻᒥᔪᖓ ᐅᖃᕆᐊᔅᓴᖅ 

ᐃᖃᓗᒻᒥᐅᑕᖃᖏᑎᐊᖅᑐᖅ ᑖᒃᑯᐊ ᐱᒐᓱᐊᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᕗᓕᖅᑎᔅᓴᐃᑦ ᐃᓕᓐᓂᐊᖅᓯᓐᓈᑦ 

ᐃᖅᑲᓇᐃᔭᖅᐸᑦᑐᐃᑦ ᐊᖓᔪᖅᑳᕈᕆᐅᔅᓴᔪᑦ. ᑖᒃᑯᐊ 

ᐊᑐᖅᑕᐅᒍᓐᓇᖏᒻᒪᑕᖃᐃ ᑕᐃᒃᑯᓄᖓ ᓄᓇᓕᓐᓂ 

ᐃᖅᑲᓇᐃᔮᓗᑦ ᐃᓐᓄᒃᑕᐅᔪᓐᓇᖏᑦᑐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐲᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᖏᔪᖅᑳᒥᒃ 

ᐃᖅᑲᓇᐃᔭᖃᑎᖃᑦᑐᑎᒃ ᐃᖅᑲᓇᐃᔭᖅᐸᒻᒪᑕ 

ᐃᖅᑲᓇᐃᔮᓪᓚᕆᑦᑕᖃᖏᑉᐸᑦ ᓄᓇᓕᓐᓂ 

ᓯᐊᒻᒪᕐᕕᐅᓯᒪᔫᒐᓗᐊᓂ.  

 

ᐃᓛᒃ ᒫᓐᓇ, ᐃᒃᓯᕙᐅᑖᖅ, ᑕᒪᓐᓇ ᓯᕗᓕᖅᑎᔅᓴᒧᑦ 

ᐱᓕᕆᓂᕆᕙᑦᑕᕗᑦ ᐊᖓᔪᖅᑳᒃᓴᐅᓂᖅᓴᖔᓄᑦ 

ᑐᕌᖓᖃᑦᑕᕐᖓᑦ ᖁᑦᑎᓂᖅᓴᓄᑦ ᑕᐃᒫᒃ 

ᓴᖅᑮᐸᓪᓕᐊᒐᓱᒃᑐᒍᑦ ᐃᖅᑲᓇᐃᔭᖅᑎᓂᒃ 

ᑕᐃᒪᐃᒍᓐᓇᖅᑐᓂᒃ ᐊᖓᔪᖅᑳᕈᕈᓐᓇᖅᑐᓂᒃ. 

ᐊᓯᖏᓐᓂᓪᓗ ᑭᓱᑐᐃᓐᓇᕐᒧᑦ ᐃᖅᑲᓇᐃᔮᒧᑦ 

ᑐᕌᖓᓪᓚᕆᑦᑐᓂᒃ ᖃᐅᔨᒪᔨᑕᕈᕈᓐᓇᓂᐊᕐᓗᑎᒃ 

ᓇᓕᐊᓐᓂᑐᐃᓐᓇᖅ ᒐᕙᒪᒃᑯᑦ ᐱᓕᕆᕕᖏᓐᓂ. 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᓯᕗᓕᖅᑎ ᑕᐃᒫᒃ ᑭᐅᒻᒪᑦ.  

ᒐᕙᒪᒃᑯᑦ ᐱᓕᕆᕝᕕᖃᖅᑳᑦ ᒫᓐᓇ ᓯᕗᓕᖅᑎᔅᓴᒧᑦ 

ᐃᓕᓴᔪᒥᒃ ᐊᒻᒪ ᓇᓕᐊᖑᕙᑦ ᓯᕗᓕᖅᑎᔅᓴᒧᑦ 

ᐃᓕᓴᕕᐅᖏᑦᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖃᑦᑎᒻᒪᕇᒃᑭᐊᖅ ᐱᓕᕆᕕᕗᑦ 

ᑕᕝᕗᖓ ᐃᓚᐅᖃᑦᑕᖅᑐᑦ ᐊᒻᒪᓗ ᐃᓚᖏᑦ 

ᑐᔅᓯᕋᐅᑎᓕᐅᖅᓯᒪᒐᓗᐊᖅᑐᑎᒃ, 

ᑐᔅᓯᖃᖅᑐᖃᕋᐃᒻᒪᑦ ᑐᑭᒧᐊᖅᑎᑕᐅᓲᑦ ᐅᕙᖓ 

ᐊᓪᓚᕝᑯᖓᒍᑦ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ, ᓯᓚᑦᑐᓴᕐᕕᓕᕆᔨᒃᑯᑦ, 

ᐋᓐᓂᐊᖅᑕᐃᓕᓕᕆᔨᒃᑯᑦ, ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑎᒃᑯᑦ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ, 

ᒐᕙᒪᐅᖃᑎᒌᓂᑦ ᐱᓕᕆᔩᑦ, ᓯᕗᓕᖅᑏᓪᓗ ᐊᒻᒪᓗ 

ᒪᓕᒐᓕᕆᔨᒃᑯᑦ, ᑖᒃᑯᐊ ᑕᕝᕙ ᐊᖏᔪᖅᑳᔅᓴᒧᑦ 

ᐃᓕᓐᓂᐊᓯᓐᓈᖅᑐᒥᑦ ᐊᖏᔪᖅᑳᔅᓴᒥᑦ 

ᐃᖅᑲᓇᐃᔭᖅᑎᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᓯᕗᓕᖅᑏ ᑭᐅᒃᑲᓐᓂᕋᕕᑦ. ᑕᐃᒪ 

ᐊᐱᕆᒋᐊᒃᑲᓂᕐᓗᖓ ᐊᓯᖏᓪᓕ ᑕᐃᒃᑯᐊ ᒐᕙᒪᒃᑯᑦ 

ᐱᓕᕆᔨᖏᑦ ᐅᖃᐅᓯᐅᓯᒪᓐᖏᑦᑐᑦ, 

ᐅᖃᐅᓯᐅᕋᑖᓐᖏᑦᑐᑦ ᑕᐃᒃᑯᐊᑦᑕᐅᖅ 

ᐃᓱᒪᖃᕆᐊᕐᓂᐊᕆᕚᑦ ᓯᕗᓕᖅᑎᔅᓴᒧᑦ 

ᐱᖃᑕᐅᓛᕆᐊᔅᓴᖅ ᒫᓐᓇᕈᓘᓛᖅᑐᖅ ᓯᕗᓂᑦᑎᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑎᑎᖅᑲᒃᑯᑦ ᓱᒋᐊᖁᔨᔾᔪᑎᒃᑯᑦ 

ᑲᔪᖏᖅᓴᐃᕙᑦᑐᒍᑦ ᐊᒻᒪᓗ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᑎᒍᑦ 

ᑕᐃᒃᑰᓇ ᑲᔪᖏᖅᓴᐃᕙᒻᒥᔪᒍᑦ ᑕᑕᑎᕆᖁᔨᕙᑦᑐᒍᑦ, 

ᑐᔅᓯᕋᖁᔨᕙᑦᑐᒍᑦ ᐃᓚᐅᒍᒪᔪᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᐱᐅᓪᓚᕆᑦᑐᕐᖏᓛᒃ ᑐᓴᕆᐊᔅᓴᖅ ᑖᒃᑯᐊ 

ᓯᕗᓕᑎᕈᕆᐅᖅᓴᔪᑦ ᐃᖅᑲᓇᐃᔭᖅᑐᑎᒃ, ᓯᕗᒧᓂᓛᒃ 

ᑕᑯᒥᓇᑦᑎᐊᖅᑐᑯᓘᒻᒪᑕ ᓄᓇᕗᒻᒥᐅᓄᑦ 

ᓂᕆᐅᓇᑦᑎᐊᖅᑐᑯᓗᐃᑦ. ᑕᐃᒪ 

ᐃᖏᕐᕋᐃᓇᑦᑎᐊᖁᓪᓗᒍ ᑖᓐᓇ 

ᒪᓕᔅᓱᐊᖅᑕᐅᖏᓐᓇᓂᐊᖅᑳ 2014 

ᓯᕗᓪᓕᐅᑎᑕᐅᖁᔭᔅᓯᓐᓂᑦ ᑕᑉᐸᐅᖓ 2016-17-

ᓕᒫᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᖓᑦ ᐱᒋᐊᖅᑎᑕᐅᓚᐅᖅᓯᒪᒻᒪᑦ 

ᐊᖓᔪᖅᑳᕈᕆᐅᖅᓴᔪᑦ 2004-05-ᒥ 

ᐃᖅᑲᓇᐃᔭᖅᓯᓐᓈᑦ 23 ᐱᔭᕇᖅᓯᒪᓕᖅᑐᑦ. ᐄ, 

ᑕᕝᕙ ᐱᔭᕇᒃᑲᓐᓂᖃᑦᑕᖁᔨᕕᐅᑎᑦᑐᒍᑦ ᑕᕝᕘᓇ. 

ᐱᔭᕇᕐᓂᕋᐃᒐᐃᒐᒪ ᑐᑭᖃᖅᑐᖅ ᑖᓐᓇ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᖁᑦᑎᓂᖅᓴᒧᑦ ᐊᖏᔪᖅᑳᕈᕐᕕᔅᓴᒧᑦ 

ᐃᖅᑲᓇᐃᔮᒧᑦ ᐃᓕᒍᓐᓇᖅᓯᓯᒪᓕᖅᑐᑦ ᑕᕝᕙᓂ 

ᐱᓕᕆᕕᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᓐᓇ ᓯᕗᒧᑦ ᑕᑯᒥᓇᑦᑎᐊᓪᓚᕆᑦᑐᑯᓗᒃ 

ᐃᓅᓱᑦᑐᖁᑎᑦᑎᓐᓄᑦ ᓄᓇᕗᒻᒥ ᑕᐃᒃᑯᓄᖓ 

ᐊᖏᔪᖅᑳᕈᕋᓱᑉᐸᓪᓕᐊᔪᓄᑦ, 

ᐃᓕᓴᕙᓪᓕᐊᓯᓐᓈᓂᓛᒃ 

ᐊᖏᔪᖅᑳᕈᕋᓱᓐᓂᐊᖅᑐᓄᑦ. ᐊᐱᕆᒍᒪᔪᖓᓕ 

ᐊᑑᑎᖃᑦᑎᐊᓂᖅᓴᐅᒐᔭᓐᖏᒻᒪᖔᑦ ᒐᕙᒪᒃᑯᑦ 

ᐱᓕᕆᕕᓕᒫᑦᑎᐊᖏᑦ ᐊᓯᐊᒎᕐᕕᖃᓐᖏᓪᓗᑎᒃ 

ᐅᖃᐅᔾᔭᐅᑉᐸᑕ ᑕᐃᒪᐃᒋᐊᖃᕐᓂᕋᖅᑕᐅᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᓪᓚᕆᒃ, ᐊᖏᖃᑎᒋᒋᒃᑭᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᑕᐃᒪ, ᒥᔅᑕ ᔪᐊᓇᓯᐅᓂᐊᓕᕐᒥᔪᖅ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐊᐱᖅᑯᑎᖃᖅᑳᕈᒪᔪᖓ 

ᐅᖃᐅᓯᐅᖅᑲᐅᒻᒥᔫᒐᓗᐊᒥᑦ ᑕᐃᒃᑯᓄᖓ ᒪᕐᕉᓐᓂᒃ  

ᐅᖃᐅᓯᓕᓐᓂᑦ ᐃᖅᑲᓇᐃᖅᑐᑎᒃ 

ᑮᓇᐅᔭᖅᑖᑲᓐᓂᓲᖑᒻᒪᑕ, ᑮᓇᐅᔾᔭᔅᓴᒃᑲᓐᓂᓲᖑᒻᒪᑕ, 

B-4-ᒦᑦᑐᑦ. ᒫᓐᓇ ᐱᖓᓱᓂᑦ ᐅᖃᐅᓯᓖᑦ 

ᑮᓇᐅᔾᔭᔅᓴᓂᖅᓴᐅᓲᖑᒋᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ 

. ᐊᖏᖅᑭᓰ, ᒪᓕᒐᓕᐅᖅᑏᑦ ᐊᖏᕇᖅᑲᐅᔭᔅᓯᓐᓂᒃ 

ᐊᐱᖅᑯᑎᖃᕈᓐᓇᑎᑦᑎᓗᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ, ᐊᑏ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ. 

ᐊᐱᖅᑯᑎᖃᕈᒪᕋᑖᕋᒪ 

ᑮᓇᐅᔾᔭᔅᓴᒃᑲᓐᓂᓲᖑᓂᖏᓐᓂᒃ ᒪᕐᕉᓐᓂᒃ 

ᐅᖃᐅᓯᓕᑦ. ᐊᐱᕆᒍᒪᕋᑖᖅᑐᖓ ᐱᖓᓱᓂᒃ 

ᐅᖃᐅᓯᖃᕈᕕᑦ ᐃᖅᑲᓇᐃᔭᐅᑎᖃᕈᓐᓇᕈᕕᑦ 

ᑮᓇᐅᔾᔭᔅᓴᒃᑲᓐᓂᕈᓐᓇᕆᕕᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐋᒡᒐᐃ 

ᐱᖓᓱᓄᑦ ᐅᖃᐅᓯᓕᓐᓄᑦ ᐋᖅᑭᒃᓯᓯᒪᔪᖃᖏᑦᑐᖅ 

ᑭᓯᐊᓂ ᒪᕐᕉᓐᓄᑐᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 
 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᐅᒍᓛᒌᖅᐸᓚᐃᖅᑲᐅᒻᒥᔫᒐᓗᐊᖅ ᑕᒪᒃᑯᐊ 

ᐃᓕᓐᖓᑦᑎᐊᕋᓗᐊᕐᒪᖔᑕ 

ᖃᐅᔨᒪᑦᑎᐊᕋᓗᐊᕐᒪᖔᑕ ᖃᐅᔨᓴᕐᓃᑦ ᑎᑎᖅᑲᑎᒍᑦ 

ᖃᐅᔨᓴᖅᑕᐅᕙᑉᐹᑦ ᐅᕝᕙᓘᓐᓃᑦ 

ᐊᐱᖅᓱᖅᑕᐅᑐᐃᓐᓇᖅᑐᑎᒃ, ᐅᕝᕙᓘᓐᓃᑦ 

ᐃᒪᓐᓇᓂᒃ ᐊᐱᖅᑯᑎᓂᒃ ᑭᐅᒍᓐᓇᕈᕕᑦ ᑕᐃᒪ 

ᐃᓕᓯᒪᓱᒋᔭᐅᒍᓐᓇᖅᓯᕗᑎᑦ. ᒪᕐᕉᓐᓂᒃ 

ᐅᖃᐅᓯᓖᓐᓂᒃ ᖃᐅᔨᓴᕈᑎᒥᓂᖑᓇ ᐅᖃᐅᓯᓕᒃ. 

ᖃᐅᔨᓴᖅᑕᐅᖅᑳᓚᐅᖅᑐᓯ ᑭᓯᐊᓂ 

ᑮᓇᐅᔾᔭᔅᓴᓕᒃᑲᓐᓂᖅᑎᑕᐅᓲᖑᕙᑦ? ᑕᐃᒫᒃ 

ᐊᐱᕆᔪᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓯᓚᑦᑐᖅᓴᕐᕕᒃᑯᑦ ᓄᓇᕗᑦᒥ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑕᐅᑦᑕᐸᖅᐳᑦ ᐊᒻᒪ ᑕᐃᒎᓯᓕᐅᕐᕕᒃ ᐊᒻᒪ ᒥᔅᑕ 

ᐊᕿᐊᕈᒻᒧᑦ ᑖᓐᓇ ᑭᐅᔭᐅᑦᑎᐊᖁᔭᕋᓗᐊᕋ 

ᓇᓗᓇᐃᖅᑐᐃᓂᖅᓴᐅᓂᐊᖅᐸᓚᐃᒻᒪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ (ᑐᓵᔨᑎᒍᑦ): ᑕᐃᒃᑯᐊᓕ ᐃᖅᑲᓇᐃᔭᖅᑏᑦ 

ᓄᓇᕗᑦᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ ᐊᑖᓃᑦᑐᑦ 

ᖃᐅᔨᓴᖅᑕᐅᒍᑎᖃᑦᑕᐅᑎᒋᔪᑦ ᐅᖃᐅᓯᕐᒥᒃ 

ᒪᕐᕉᓐᓂᒃ ᖃᐅᔨᒪᒻᒪᖔᑕ. ᐃᓛᒃ 

ᑮᓇᐅᔾᔭᔅᓴᒃᑲᓂᖅᑐᓴᐅᒻᒪᖔᑕ. ᑕᕝᕙᓂᓗᒃᑕᐅᖅ 

ᓄᓇᕗᑦᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᑦ 

ᐊᖏᖃᑎᒌᒍᑎᖓᓂ ᑕᐃᒪᐃᓕᖓᔪᖅᑕᖃᒻᒥᔪᖅ 

ᐊᓯᖏᓐᓄᑦ ᒐᕙᒪᒃᑯᓐᓄᑦ ᒪᓕᔅᓴᖅᑕᐅᔭᕆᐊᓕᓐᓂᒃ 

ᐊᒻᒪᑦᑕᐅᖅ ᖃᐅᔨᓴᕈᑎᒡᓴᖅᑕᖃᕆᕗᖅ ᑕᕝᕙᓂ 

ᒪᕐᕉᓐᓂᒃ ᐅᖃᐅᓯᖃᑦᑎᐊᕋᓗᐊᕐᒪᖔᑦ ᐊᒻᒪ ᑕᕝᕙᓂ 

ᐸᕐᓇᐅᑎᑦᑎᓃᑦᑐᖅ ᓴᓇᕙᓪᓕᐊᔭᕗᑦ 

ᐱᔭᕇᕋᔭᖅᑕᔅᓴᕆᔭᕗᑦ 2014 ᐃᓱᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᒪᕐᕉᓐᓂᒃ ᐅᖃᐅᓯᖃᑦᑐᑎᒃ 

ᖁᔭᓐᓇᒦᕈᓯᐊᖃᑦᑕᖅᑐᑦ ᒪᓕᒃᓯᒪᓂᐊᖅᑐᖅ 

ᐃᖅᑲᓇᐃᔮᒃᓴᒥᒃ. ᑕᐃᒃᑯᐊ ᐃᖅᑲᓇᐃᔮᒃᓴᑦ ᒪᕐᕉᓐᓂᒃ 

ᐅᖃᐅᓯᖃᕆᐊᖃᑉᐸᑦ ᐊᒻᒪᓗᒃᑕᐅᖅ ᑕᐃᓐᓇ 

ᐃᖅᑲᓇᐃᔮᒃᓴᖅ ᐊᑐᖅᑕᐅᔭᕆᐊᖃᑦᑐᖅ 

ᑐᒃᓯᕋᐅᑎᒋᔭᐅᓗᓃ ᒪᕐᕉᓐᓂᒃ ᐅᖃᐅᓰᓐᓂᒃ 

ᖁᔭᓐᓇᒦᕈᓯᐊᖅᑖᕈᒪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑉᐱᕈᓱᒃᑐᖓ ᑖᒃᑯᐊ 

ᐅᖃᐅᓯᕆᒌᖃᐅᒐᑦᑎᒍ ᖃᐅᔨᒪᓕᕇᑦᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓᓗ ᐃᓚᖏᓐᓂᒃ ᐊᐱᖅᑯᑎᔅᓴᓂᒃ  

ᐅᖃᐅᓯᖃᒃᑲᓐᓂᓕᕋᒪ. ᑕᐃᒃᑯᐊ 

ᐅᖃᐅᓯᖃᖅᑲᐅᒻᒥᒻᒪᑕ ᒪᕐᕉᒃ ᐊᔾᔨᒌᖏᑦᑐᒃ 

ᖁᔭᓐᓇᒦᕈᓯᐊᖑᖃᑦᑕᖅᑐᖅ ᑲᑐᔾᔨᖃᑎᒌᓪᓗ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᓴᐃᔨᒃᑯᓪᓗ 

ᑲᑐᔾᔨᖃᑎᒌᖏᓐᓂᒃ. ᖃᓄᕐᓕ 

ᐊᔾᔨᒌᖏᓐᓂᖃᑦᑎᒋᒻᒪᑕ 

ᖁᔭᓐᓇᒦᕈᓯᐊᖅᑕᕆᔭᐅᕙᑦᑐᑦ ᑕᐃᒃᑯᓄᖓ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒥᒃ, 

ᐃᒃᓯᕙᐅᑖᖅ. ᒥᔅᑕ ᐊᕿᐊᕈᒃ ᑭᐅᓂᐊᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ (ᑐᓴᔨᑎᒍᑦ): ᖁᔭᓐᓇᒦᒃ. 

ᐊᔾᔨᒌᖏᓐᓂᖃᑦᑐᖅ ᓄᓇᕗᑦᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑕ ᐊᖏᕈᑎᒋᔭᖏᑦ ᒪᓕᒃᖢᒋᑦ 

ᐱᖓᓲᓕᖅᑲᖓᒻᒪᑕ ᖁᕝᕙᐸᓪᓕᐊᔪᑦ 

ᑐᓂᔭᐅᔪᓐᓇᖅᑐᑦ ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖅᑏᑦ 

ᒐᕙᒪᒃᑯᓐᓄᑦ ᐊᑕᐅᓯᑯᓗᒻᒥᒃ ᑭᓯᐊᓂ 

ᐋᖅᑭᒃᓯᒪᔪᖅᑕᓕᒃ ᐊᑐᖅᑕᐅᔪᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑏᖏᒃᑯᐊ ᑐᓂᔭᐅᔪᓐᓇᖅᐹ ᖃᑦᑎᐅᒻᒪᖔᑕ ᐊᑐᓂ 

ᑕᐃᒃᑯᐊ ᖁᕝᕙᖅᐸᓪᓕᐊᓂᖏᑦ ᐃᓛᒃᑯᖓᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐊᕿᐊᕈᒃ ᑭᐅᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕿᐊᕈᒃ. 

 

ᐊᕿᐊᕈᒃ (ᑐᓵᔨᑎᒍᑦ): ᓄᓇᕗᑦ ᒐᕙᒪᒃᑯᖏᑕ 

ᑲᑐᔾᔨᖃᑎᒌᖏᑕ ᐊᖏᖃᑎᒌᑐᐃᑦ $1,500-

ᖑᖅᑰᖅᑐᖅ ᑮᓇᐅᔭᖅ, ᐊᕐᕌᒍᑕᒫᑦ ᐱᔭᐅᖃᑦᑕᖅᑐᖅ. 

ᓄᑖᒥᒃ ᓄᓇᕗᑦᒥ ᑲᑐᔾᔨᖃᑎᒌᑦ ᐊᖏᕈᑎᖓᓐᓂ 

ᓄᑖᖅ ᐱᓯᒪᓐᖏᓐᓇᒃᑯ. ᐊᑎᓕᐅᖅᑕᐅᓚᐅᖅᑐᖅ  

ᑕᖅᑭᐅᕋᑖᖅᑐᒥᒃ ᑭᓯᐊᓂ ᓯᕗᓪᓕᖅᐹᖅ ᑖᓐᓇ 

$1,200, ᑐᓪᓕᐊ, $2,400, ᑕᓪᓕᒪᖓ $5,000 

ᐊᕐᕌᒍᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᔭᐅᒐᒪ. ᓄᓇᕗᑦᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ, ᖃᓄᕐᓕ 

ᐸᕐᓇᑉᐸᓪᓕᐊᓂᕋᖃᑦᑕᖅᐸ, ᖁᕙᓯᑉᐸᓪᓕᐊᓂᖓ 

ᒪᓕᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᓐᖏᓐᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᒐᒃᓴᑦ ᑕᐃᒃᑯᐊ ᐱᒍᒪᒻᒥᔭᕋᓗᐊᒃᑲ 

ᖃᓄᐃᒃᓴᖏᒃᑯᔅᓯ. ᐊᓯᐊᓄᑦ ᓅᓐᓂᐊᕋᒪ 

ᐊᐱᖅᑯᑎᒥᒃ. ᒪᓕᑦᑐᒋᑦ ᑖᒃᑯᐊ ᒫᓐᓇᓂᓴᐅᓂᖅᐹᑦ 

ᓴᖅᑭᑕᐅᕋᑖᖅᑐᑦ ᐅᓂᒃᑳᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑏᑦ, ᐃᒻᒪᖃ 33%-ᓗᐊᖏᑦ ᓄᓇᕗᑦ 

ᒐᕙᒪᒃᑯᖏᑕ, ᓇᓗᓇᐃᖅᑕᐅᓯᒪᒻᒪᑕ ᖃᓪᓗᓈᑎᑐᑦ, 

ᐃᓄᒃᑎᑐᓪᓗ ᐅᖄᓚᒍᓐᓇᖁᓪᓗᒋᑦ.  

 

ᖃᑏᑦ ᐃᖅᑲᓇᐃᔮᒃᓴᐃᑦ ᒪᕐᕉᓐᓂᒃ 

ᐅᖃᐅᓯᖃᕆᐊᖃᖅᐸᑦ ᐊᖏᔪᖅᑳᑯᕕᒻᒥ, ᐃᖃᓗᓐᓂ? 

ᐊᒻᒪᓗ ᖃᑎᑦ ᓄᓇᕗᑦ ᒐᕙᒪᒃᑯᖏᑕ 

ᑎᑎᕋᕐᕕᖏᓐᓂᐸ ᐃᖃᓗᐃᑦ ᓯᓚᑖᓂ? 

ᑕᐃᒪᐃᑦᑐᓂᒃ ᑐᓴᒐᒃᓴᓂᑦ ᐱᓯᒪᑉᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᑦ 

ᐱᓯᒪᖏᓇᑦᑕ ᖃᕋᓴᐅᔭᒃᑯᑦ ᓄᐊᑦᑎᕕᑦᑎᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᖅᑑᒐᓗᐊᖅ ᑕᐃᒪᓐᓇᐃᑦᑐᓂᒃ. ᓈᓴᐅᑏᑦ 

ᑖᒃᑯᐊ ᑐᓴᕈᒥᓇᕋᔭᖅᑑᒐᓗᐊᑦ. ᖃᐅᔨᔪᓐᓇᕈᔅᓯ 

ᖁᔭᒋᑦᑎᐊᕋᔭᖅᐸᒃᑲ ᑐᓂᔭᐅᔪᓐᓇᕈᑦᑕ.  

 

ᐅᖃᐅᓯᖃᖔᕈᒪᓕᕐᒥᔪᖓ ᑕᐃᒃᑯᓂᖓ 

ᐃᓕᓐᓂᐊᖅᑐᓄᑦ ᐃᖅᑲᓇᐃᔭᓕᒻᒪᒃᓴᖅᑐᓄᑦ, ᒥᔅᑕ 

ᒥᑭᓐᖑᐊᖅ ᐊᐱᖅᑯᑎᒋᖅᑲᐅᔭᖓᓐᓂ, ᑕᐃᒃᑯᐊ 

ᐃᓕᓐᓂᐊᖅᑐᑦ ᐊᖓᔪᖅᑳᑯᕕᐅᓂᕐᒥᑦ 

ᐃᖅᑲᓇᐃᔭᕐᓂᕐᒥᑦ ᓯᐊᒻᒪᖅᑎᖅᑕᐅᓯᒪᔪᓂ 

ᓄᓇᓕᓐᓂ, ᑕᐃᒪᐃᑦᑐᓂᒃ ᐱᑕᖃᖅᐹ? 

ᑭᖑᓪᓕᖅᐹᖑᖏᑦᑐᖅ, ᑭᒡᒍᓯᕋ, ᑭᓯᐊᓂ 

ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ 8-ᖑᔪᑦ ᐃᖅᑲᓇᐃᔮᒃᓴᑦ, 

ᑲᔪᓰᓐᓇᖅᑐᑦ ᑕᐃᒃᑯᐊ ᐃᓕᓐᓂᐊᖃᑦᑕᕐᒪᑕ 

ᐊᕐᕌᒍᓕᒫᒧᑦ, ᐃᓚᖏᑦ ᒪᕐᕉᓐᓄ, ᐃᓚᖏᑦ ᐊᕐᕌᒍᓄᑦ 

ᐱᖓᓱᓄᑦ. ᐃᓕᖓᓪᓗ ᐃᖅᑲᓇᐃᔮᒃᓴᐃᑦ ᑕᐃᒃᑯᐊ 

ᐊᑯᓐᓂᖅᓱᓕᖅᑐᑎᒃ ᐊᕐᕌᒎᓐᓂᒃ ᒪᕐᕉᓐᓄᒃ 

ᐃᓕᓐᓂᐊᓕᕇᖅᑐᑦ ᐱᖓᓱᓄᑦ, ᐃᓚᖏ 

ᐃᖃᓗᑦᑑᑦᑎᐊᕐᒦᑦᑐᑎᒃ. ᑭᖓᐃᑦ, ᖃᒪᓂᑦᑐᐊᖅ, 

ᐊᓯᖏᓪᓗ ᓄᓇᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓅᑉᐸᓪᓕᐊᓗᑕ. ᒪᑉᐱᒐ B-8ᒦᑦᑐᒍᑦ, ᓯᕗᒧᐊᖃᑎᒌᑦ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕐᓂᐊᕐᒥᒐᒪ ᐃᖅᑲᓇᐃᔭᓕᒻᒪᔅᓴᖅᑐᑦ ᑕᐃᒃᑯᐊ 

ᐊᖓᔪᖅᑳᖑᓂᕐᒧᑦ ᒪᓕᒐᓕᐅᕐᕕᒻᒥᑦ. 

ᐅᖃᐅᓯᕐᖓᐅᑎᖏᓐᓂᑦ ᐅᖃᐅᓯᖃᖅᑲᐅᒐᒪ 

ᐊᐱᖅᓱᕈᒪᓪᓗᒍ ᓯᕗᓕᖅᑎ. ᐅᓄᑲᓪᓚᑦᑐᓂᒃ 

ᑭᐅᒡᒍᓯᓂᑦ ᕿᓂᕐᕋᒪ ᐊᐱᖅᓱᖅᑎᓪᓗᑕ ᑕᐃᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᖅᑎᓪᓗᒋᑦ 

ᑭᐅᔭᐅᖃᑦᑕᕐᒪᑕ. 

ᑭᐅᒡᒍᓯᐅᖅᑲᐅᔫᒐᓗᐊᑦ ᑭᓯᐊᓂ 8-ᖑᔪᒡᒎᖅ ᒫᓐᓇ 

ᐃᓕᓐᓂᐊᖅᑐᑦ ᐃᖅᑲᓇᐃᔭᖅᑎᑖᕆᔭᐅᕋᑖᖅᑐᑦ 

ᑕᐃᑲᓂ ᐊᒡᒍᖅᑐᖅᓯᒪᓂᕐᒥᑦ ᐱᓕᕆᕕᐅᔪᓂᑦ. 

ᐃᖅᑲᐅᒪᑦᑎᐊᕋᒪ ᐃᒃᓯᕙᐅᑖᖅ, ᑖᒃᑯᓇᓐᖓᑦ 

ᐃᓚᐅᑎᓪᓗᖓ 14-ᖑᓚᐅᖅᓯᒪᒻᒪᑕ ᐃᓕᓐᓂᐊᖅᑐᑦ 

ᑮᓇᐅᔭᖅᑐᕈᑎᔅᓴᖏᑦ 20-ᓄᑦ 

ᐊᑐᕋᔅᓴᐅᒐᓗᐊᖅᑐᑎᒃ ᐃᓕᓐᓂᐊᖅᑐᓄᑦ 

ᐊᖓᔪᖅᑳᖑᓂᕐᒧᑦ. ᖃᑦᑎᑦᑖᓚᐃᑦ ᑮᓇᐅᔭᐃᑦ 

ᑖᒃᑯᐊ ᐊᑐᕈᒫᖅᑐᑦ, ᖃᑦᑎᓂᒃ ᐃᓐᓄᑦᑕᐅᔪᓐᓇᖅᐸᑦ 

ᒫᓐᓇ ᑮᓇᐅᔭᖅᑐᕈᑎᔅᓴᓂᑦ ᑖᔅᓱᒥᖓ ᐊᑐᕐᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᒃ ᐃᖅᑲᓇᐃᔮᔅᓵᒃ, 16. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᔾᔨᕆᔪᖓ ᑖᒃᑯᐊ ᑐᔅᓯᕋᐅᑎᓕᐊᕆᔭᐅᓯᒪᔫᒐᓗᐊᑦ 

ᑖᒃᑯᐊ ᑐᔅᓯᕋᐅᑎᓕᐅᕐᓗᑎᒃ ᐱᓕᕆᕕᔅᓯᓐᓄᑦ 

ᑐᔅᓯᕋᐅᑎᓕᐅᖃᑦᑕᕐᒪᑕ ᐃᓐᓄᑦᑕᐅᖁᓪᓗᒋᑦ 

ᑕᐃᒃᑯᐊ ᐃᓕᓐᓂᐊᖅᑐᓄᑦ. 

 

ᐅᖃᓚᐅᖅᓯᒪᒐᒪ ᑕᐃᔅᓱᒪᓂ ᐊᐱᖅᓱᑲᑕᑦᑎᓪᓗᖓ 

ᐃᖅᑯᓪᓕᐅᑎᒋᓚᐅᖅᓯᒪᔭᕋ ᑖᔅᓱᒧᖓ 

ᐱᓕᕆᔾᔪᑎᐅᔪᖅ ᐱᐅᑦᑎᐊᕋᓗᐊᕐᒪᑦ, ᐃᓚᖏᓪᓗ 

ᑕᐃᒃᑯᐊ ᓯᕗᒧᐊᑦᑎᐊᖏᓐᓂᖃᖅᑐᑎᒃ. 

ᕿᒥᕐᕈᓇᑦᑕᐅᔭᕆᐊᖃᖅᑰᕐᒪᑦ. 

ᕿᒥᕐᕈᓇᑦᑕᐅᓚᐅᖅᓯᒪᒻᒪᑦ ᐊᕐᕌᒍ 2008-ᒥ 

ᑕᒻᒪᖅᓯᒪᔪᖅᓯᐅᑎᒃᑯᑦ ᕿᒥᕐᕈᓇᑦᑎᑕᐅᑎᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔾᔪᑎᒋᓪᓗᒋᑦ 

ᓴᖅᑭᖅᑎᓪᓗᒋᑦ. ᐅᐱᒋᕙᔅᓯ ᐱᓕᕆᕕᓯ ᑕᒪᑐᒧᖓ 

ᕿᒥᕐᕈᓇᓐᓂᖅ ᐱᕐᔪᐊᕆᒐᔅᓯᐅᒃ. ᐃᓱᒪᒋᔭᒃᑯᑦ 

ᑕᐃᒪᓐᓇᐃᓕᓚᐅᖅᑲᒻᒥᔭᕆᐊᖃᓚᐅᖅᓯᒪᓐᖏᒃᑲᓗᐊ

ᕋᔅᓯ. ᐊᒃᓱᐊᓗᒃ ᐅᔾᔨᕈᓱᑎᑦᑎᕚᓪᓕᕐᓇᐅᒻᒪᑦ 

ᕿᒥᕐᕈᓇᓐᓂᐅᔪᖅ ᐃᓄᐃᑦ 

ᓯᕗᓕᖅᑎᑦᑎᐊᕙᐅᓂᐊᕐᒪᑕ ᐊᒻᒪᓗ 

ᐊᖓᔪᖅᑲᐅᑎᐅᓗᑎᒃ ᐃᖅᑲᓇᐃᔭᕈᓐᓇᕐᓂᐊᕐᒪᑕ 

ᐃᓘᓐᓇᖏᓐᓂᑦ ᐱᓕᕆᕕᐅᔪᓂᑦ.  

 

ᖃᓄᐃᓕᐅᓕᖅᐸᓪᓕ ᐱᓕᕆᕕᓯ, ᑎᑎᖅᑲᓂᒃ 

ᐊᐅᓪᓚᖅᑎᑦᑎᑲᑕᑲᐃᓐᓇᕐᓗᓯ ᐱᓕᕆᕕᓐᓄᑦ 

ᑐᔅᓯᕋᖁᓗᒋᑦ, ᖄᒃᑲᓐᓂᐊᒍᑦ 

ᐊᔭᐅᖅᑐᐃᒃᑲᓐᓂᕈᑎᖃᖅᐱᓰ ᐱᓕᕆᕕᔅᓯᓐᓂᑦ  

ᐃᓐᓄᑦᑕᐅᖁᓪᓗᒋᑦ ᑖᒃᑯᐊ 16-ᖑᔪᑦ 

ᐃᓐᓄᔅᓯᒪᓐᖏᑦᑐᑦ ᐃᑦᑲᓇᐃᔮᔅᓴᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓯᖁᔨᒐᓗᐊᕋᒪ ᐃᖅᑲᓇᐃᔭᖅᑎᑦᑕ 

ᐃᓚᖓᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ. 

 

ᑲᑎᒪᔨᕋᓛᑦ ᐊᖏᖅᐹᑦ ᐊᓯᐊᓂᑦ 

ᐃᓯᖅᑎᑦᑎᖁᔨᓪᓗᑎᒃ ᐊᐱᖅᓱᖅᑕᐅᕕᒻᒧᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐃᓯᖅᑎᒍᒃ. 

 

ᖁᔭᓐᓇᒦᒃ. ᓯᕗᓕᖅᑎ ᑕᑉᑑᓇ ᑭᓇᐅᒻᒪᖔᖅ 

ᓇᓗᓇᐃᓚᐅᕈᒃ ᐃᖅᑲᓇᐃᔭᖅᑏᑦ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓰᓚ ᑯᓗᓛᖅ, ᓯᕗᒧᐊᖃᑎᒌᓐᓄᑦ 

ᑐᑭᒧᐊᖅᑎᑦᑎᔨᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᓗᓛᖅ. 

 

ᑯᓗᓛᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎ ᑐᑭᓯᑦᑎᐊᕋᒃᑯ. ᖃᓄᐃᓕᐅᖅᑐᑕ 

ᐱᓕᕆᕕᑕ ᐱᓕᕆᕕᐅᔪᑦ ᐃᓕᓐᓂᐊᕐᓂᕐᒧᑦ 

ᐊᖏᔪᖅᑳᖑᓂᕐᒧᑦ ᑎᓕᐅᕆᕕᑕ? ᒫᓐᓇ ᐃᓄᐃᑦ 

ᐃᖅᑲᓇᐃᔭᖅᑎᑖᕆᔭᐅᕙᓪᓕᐊᓂᖏᓐᓄᑦ 

ᑐᑭᒧᐊᑦᑎᑦᑎᓂᕐᒧᑦ ᑲᑎᒪᔨᕋᓛᖃᕋᑦᑕ ᑕᐃᑰᓇ 

ᑲᔪᖏᖅᓴᐃᔪᒍᑦ ᐃᓕᓐᓂᐊᖁᔨᓪᓗᑕ. 

 

ᐊᒻᒪᓗᑦᑕᐅᖅ ᐱᓕᕆᕕᐅᔪᑦ ᑕᒪᒃᑯᐊᓗ 

ᐱᓕᕆᕕᑦᑎᓐᓄᑦ ᕿᒥᕐᕈᓇᒍᓐᓇᖅᑐᑦ 

ᐃᓕᓐᓂᐊᕈᑎᔅᓴᐅᓂᐊᖅᑐᓂᒃ ᕿᓂᒃᑲᓐᓂᕈᓐᓇᖅᑐᑦ 

ᓴᓇᖁᓪᓗᒋᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᕐᒪᑕ. ᐊᔾᔨᒌᓐᖏᑦᑐᓄᑦ 

ᐱᓕᕆᕕᓐᓄᑦ ᐊᑐᖅᑕᐅᔪᑦ, ᑭᓯᐊᓂᓕ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖅᑯᑎᖃᖃᑦᑕᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑐᑭᒧᐊᑎᑦᑎᓂᕐᒧᑦ ᑲᑎᒪᔨᕋᓛᒃᑯᑦ ᐊᒻᒪᓗ DMC 

ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑐᑭᒧᐊᑦᑎᑦᑎᔩᑦ ᑲᑎᒪᔨᕋᓛᖏᑎᒍᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑯᓗᓛᖅ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᔾᔨᕆᑦᑎᐊᖅᑐᖓ ᐱᓕᕆᕕᐅᔪᖅ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᕈᑎᔅᓴᐅᔪᓂᑦ ᓴᖅᑭᑦᑎᖃᑦᑕᕐᒪᑕ. 

ᐅᕙᖓᑑᓪᓘᓐᓃᑦ ᐃᓚᐅᓯᒪᓂᑰᒐᒪ ᐅᓄᑲᓪᓚᑦᑐᓄᑦ 

ᑖᒃᑯᓇᓂ ᐃᓕᓐᓂᐊᖃᑕᐅᓚᐅᖅᓯᒪᒐᒪ ᐃᓚᖏᑦ 

ᑕᐃᒃᑯᐊ ᐱᔾᔪᑎᒋᔭᐅᓪᓗᐊᑕᖅᑰᖅᑐᖅ 

ᑎᒃᑯᐊᖅᓯᖃᑦᑕᕐᓂᖅ ᐃᓕᓴᐃᔨᐅᖃᑦᑕᓂᐊᖅᑐᓂᒃ 

ᐃᓕᓐᓂᐊᖅᑐᓄᑦ ᑕᐃᒃᑯᓄᐊ ᐊᖓᔪᖅᑳᖑᓂᕐᒧᑦ 

ᐱᓗᐊᖅᑐᒥᒃ 

ᐃᖅᑲᓇᐃᔭᖅᑎᐅᓚᐅᑲᐱᓪᓚᑐᐃᓐᓇᖃᑦᑕᑎᓪᓗᒋᑦ 

ᑭᖑᕝᕕᖅᑎᒋᓂᐊᖅᑕᒥᓐᓂᒃ 

ᐃᓕᓐᓂᐊᖅᑎᑦᑎᒍᒪᓗᐊᖅᐸᖏᒻᒪᑕ.  

 

ᑖᓐᓇ ᐅᖃᐅᓯᕆᑐᐃᓐᓇᕐᓗᒍ ᐊᓯᐊᓄᑦ 

ᐅᖃᐅᓯᖃᑲᐃᓐᓇᕐᓗᖓ. ᐅᖃᐅᓯᖃᖔᕈᒪᔪᖓ 

ᐱᓕᕆᐊᔅᓴᑎᓐᓄᑦ ᓯᐊᒻᒪᖅᑎᕆᓂᕐᒧᑦ 

ᐊᐅᓚᔾᔭᐃᔾᔪᑎᒋᓂᐊᖅᑕᓯ 

ᐅᖃᐅᑕᐅᖃᑦᑕᖅᑲᐅᔫᒐᓗᐊᑦ ᓅᑦᑎᕆᖃᑦᑕᕐᒪᑕ 

ᐃᖅᑲᓇᐃᔮᒃᓴᓂᒃ. 

 

ᐃᓚᖓ ᑕᐃᓐᓇ ᑐᓴᕈᒪᖅᑲᐅᔭᕋ ᐸᕐᓇᐅᑎᒋᔭᔅᓯᓐᓂ. 

ᓇᐃᓴᐅᑎᖏ ᒪᑉᐱᒐᖏᑦ ᐅᖃᖅᓯᒪᖏᒻᒪᑕ ᐃᓚᖏ 

ᐊᑐᓕᖁᔭᓕᐊᕆᔭᐅᓯᒪᔪᑦ ᐊᓯᔾᔨᖁᔭᐅᓯᒪᔪᑦ 

ᓯᐊᒻᒪᖅᑎᕆᓂᕐᒧᑦ ᐊᑐᐊᒐᐃᑦ ᒪᓕᒐᖏᓐᓂᓗ 

ᐅᖃᐅᓯᖃᒻᒪᑕ ᐊᐅᓚᔾᔭᐃᔪᒪᓪᓗᑎᒃ ᐃᓕᓴᖅᓯᓗᑎᑦᒃ 

ᐃᖅᑲᓇᐃᔮᒃᓴᐃᑦ ᐃᖃᓗᐃᑦ ᓯᓚᑖᓃᑦᑐᓂᒃ 

ᐊᑐᖅᑕᐅᑎᐊᕐᓂᖅᓴᐅᓂᐊᕐᒪᑕ ᓄᓇᓕᓐᓂ 

ᓴᓐᖏᑦᑎᒋᐊᕐᓗᒋᑦ ᐊᒻᒪᓗᒃᑕᐅᖅ 

ᐃᖅᑲᓇᐃᔭᖅᑎᑖᕈᓐᓇᕐᓂᕆᔭᖏᑦ. 

 

ᑐᑭᓯᔭᒃᑯᑦ ᑖᓐᓇ ᕿᒥᕐᕈᓇᒃᑕᐅᓂᐊᕐᒪᑕᒎᖅ 

ᐱᓕᕆᕖᑦ ᓯᐊᒻᒪᑎᖅᑕᐅᓯᒪᔪᓂᒃ ᓄᓇᓕᓐᓂ  

ᐃᖅᑲᓇᐃᔭᖅᑎᖏᓪᓗ ᐊᑐᐃᓐᓇᐅᔪᑦ 

ᕿᒥᕐᕈᓇᒃᑕᐅᓗᑎᒃ ᐃᓚᖏᓪᓗ ᓄᑦᑎᖅᑕᐅᓗᑎᒃ 

ᓄᓇᓕᓐᓂᑦ ᓄᓇᓕᓐᓄᑦ ᐱᓕᕆᕕᐅᔪᑦ. 

 

ᐃᒻᒪᖄ ᓯᕗᓪᓕᖅᐹᒥ ᑖᒃᓱᒧᖓ ᑐᑭᓕᐊᕆᔭᕋ 

ᑕᒻᒪᖏᓚᖔ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᑯᓗᓛ ᑭᐅᑎᓐᓂᐊᖅᐸᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑯᓗᓛ. 

 

ᑯᓗᓛ (ᑐᓵᔨᑎᒍᑦ): ᑖᒃᑯᐊ ᐋᖅᑭᒋᐊᕈᑎᐅᔪᑦ 

ᕿᒥᕐᕈᓇᒃᑕᐅᓂᖏᑦ ᓯᐊᒻᒪᖅᑎᕆᓂᕐᒧᑦ 

ᐊᐅᓚᔾᔭᐃᒋᐊᕈᑎᓄᑦ ᐸᕐᓇᐅᑏᑦ ᓯᐊᒻᒪᖅᑎᕆᓂᕐᒧᑦ 

ᓯᕗᓕᖅᑎᑦᑕ ᐅᖃᐅᓯᕆᖅᑲᐅᔭᖓ 

ᑕᐃᒪᐃᓕᐅᑐᐃᓐᓇᖅᑐᑦ. ᕿᒥᕐᕈᓇᒃᑐᖅ ᑕᒪᒃᑯᓂᖓ 

ᐊᐅᓚᔾᔭᐃᒋᐊᕈᑎᐅᖃᑦᑕᓚᐅᖅᓯᒪᔪᓄᑦ 

ᒪᓕᒐᓕᐅᕐᕕᒻᒥ ᐸᕐᓇᐅᑎᓄᑦ ᐊᒻᒪᓗ 

ᖃᐅᔨᒋᐊᒃᖢᑎᒃ ᐊᔪᓐᖏᒃᑲᓗᐊᕐᒪᖔᑕ 

ᐱᓕᕆᕕᐅᔪᖅ ᐅᖃᖃᑎᒋᔭᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓂᐊᓕᖅᐳᖓ ᑕᐃᒪ ᒫᓐᓇ 

ᓄᑦᑎᖅᑎᕆᔾᔮᖏᒻᒪᑕ ᑕᒪᒃᑯᓂᖓ ᑎᑎᕋᕐᕕᓐᓂᒃ 

ᐊᕕᑦᑐᖅᓯᒪᔪᓃᑦᑐᓂᒃ ᐊᖓᔪᖅᑳᓐᓇᕕᐅᓯᕕᓐᓂᒃ. 

 

ᑕᐃᒪ ᑖᓐᓇᓗ ᐊᒻᒪ ᐱᐅᓯᑎᑦᑎᕆᓂᖅ ᑕᐃᒪ 

ᖃᐅᔨᒪᓗᒃᑖᖅᑰᕋᑉᑕ ᐊᒃᓱᕈᓐᓇᓲᖑᖅᑰᒻᒪᑦ ᑕᒪᒃᑯᐊ 

ᐃᖅᑲᓇᐃᔭᖅᑎᖏᑦ ᒐᕙᒪᑦ ᐊᖓᔪᖅᑳᖃᑦᑐᑦ 

ᐅᖓᓯᑦᑐᒦᓪᓗᑎᒃ ᑲᑎᒪᓐᖏᑦᑕᕌᖓᑕ ᑕᒪᒃᑯᐊ 

ᐊᖓᔪᖅᑳᖏᓪᓗ ᐱᓕᕆᔨᖏᓪᓗ ᑕᐃᒪ ᑕᕝᕙᓂ 

ᐊᔪᓐᓇᖏᑦᑕᕌᖓᓐᖒᖅ ᑕᒫᓂ ᐊᑕᐅᓯᖅ  

ᐱᓕᕆᖃᑎᒌᑦ ᑲᑎᒪᑦᑕᖁᓪᓗᒋᑦ ᓄᓇᓕᒻᒥ 

ᐊᑕᐅᓯᕐᒥᒃ ᐅᖓᓯᑦᑐᕋᐅᖃᑦᑕᖏᓪᓗᑎᒃ 

ᐊᖓᔪᖅᑲᑎᑉᓗ. 

 

ᑕᐃᒪ ᑖᓐᓇ ᖃᐅᔨᓴᕐᓂᕆᔭᓯ ᖃᓄᐃᓕᖅᐸᑭᐊᖅ 

ᑐᑭᓯᓯᒪᓕᖅᐱᓯ ᐅᕝᕙᓘᓐᓃᑦ ᓴᐱᓐᓇᖅᑐᐊᓘᑉᕙ 

ᐅᕝᕙᓘᓐᓃᑦ ᐱᔭᕆᐊᒃᖠᕙ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᐅᔪᖅ ᓄᑖᓂᒃ 

ᑐᓴᒐᔅᓴᖅᑕᖃᖏᑦᑐᖅ. ᐃᒻᒪᖄ ᐅᑭᐊᒃᓵᖃᐃ 

ᑎᑭᐅᑎᓯᒪᓕᕋᔭᖅᑐᒍᑦ ᐊᐅᓚᒃᔭᖅᓯᒪᓕᕋᔭᕋᑦᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᐊᖓᔪᖅᑲᐅᓯᕕᓕᕆᔪᒍᑦ ᓇᐃᓕᑎᖅᓯᒪᔪᒥ 

ᓯᕗᒧᐊᖃᑎᒌᑦ ᑕᐃᒪᓐᓇ ᐊᑎᖃᑦᑐᒥ ᑲᑎᒃᖣᒍ 

ᑮᓇᐅᔭᖅ ᐊᑐᕈᒪᔭᖏᑦ. $8,222,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ. ᑖᒃᑯᐊᓕ 

ᒐᕙᒪᓕᕆᔨᐅᖃᑎᒌᑦ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓱᐊᓗᓐᓂᒃ ᐊᐱᕆᔪᒪᓐᖏᑦᑐᖓᐅᒐᓗᐊᖅ 

ᑭᓯᐊᓂ ᐅᑯᐊ ᐱᖓᓐᓇᕐᒥᐅᑦ ᑲᓇᑕᒥ 

ᐊᕕᑦᑐᖅᓯᒪᓂᐅᔪᑦ ᐊᖓᔪᖅᑳᖓᓂ ᑲᑎᒪᓂᐊᕋᑦᓯ 

ᓯᕗᓕᖅᑎᓗᒃᑖᑎᒍᑦ. ᖃᑉᓯᒃᑭᐊᖅ ᑕᒪᐅᓐᖓᕈᒫᖅᐸᑦ 

ᐃᖃᓗᓐᓄᑦ? ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑲᑎᒪᖃᑎᒋᓂᐊᖅᑲᐅᔭᕋᓗᐊᒃᑲ 

3:00-ᒨᖅᑲᑦ ᑭᓯᐊᓂ ᑕᐃᒃᑯᐊ ᐊᕕᑦᑐᖅᓯᒪᔪᓂᑦ 

ᓯᕗᓕᖅᑎᐅᔪᑦ ᑕᒪᐅᖓᕐᓂᐊᖅᑐᑦ, ᑖᕚᖔᕐᓗᑎᑦ, 

BC-ᒥᑦ Manitoba-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎᖃᐃ ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᑦ 

ᑲᑎᒪᒃᔪᑎᒃᓴᖃᕐᓂᐊᕐᒪᖔᑕ ᑕᒪᐅᖓ ᑐᕌᕋᔭᖅᑐᓂᑦ 

ᓄᓇᕗᑦᒥᐅᓄᑦ ᐅᖃᐅᓯᕆᓂᐊᖅᑕᖏᓐᓄᑦ ᑲᓇᑕᐅᑉ 

ᐊᕕᑦᑐᖅᓯᒪᓂᖓᑕ ᓯᕗᓕᖅᑎᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᑉᐸᔅᓴᖅ ᑕᐃᒪ 

ᓇᓗᓇᐃᖅᓯᓚᐅᕋᓗᐊᖅᑐᖓ, ᓇᖏᖅᓯᓚᐅᕋᒪ, 

ᐅᖃᓚᐅᖅᑐᖓᓗ ᓄᓇᓕᓐᓂ 

ᐊᔪᓐᖏᔾᔪᑎᒃᓴᐅᒐᔭᖅᑐᓂᑦ, ᐊᒻᒪᓗ 

ᐊᑲᐅᖏᓕᐅᕈᑕᐅᕙᑦᑐᓂᑦ 

ᐅᖓᓯᑦᑐᒥᐅᑕᐅᓂᖏᓐᓂᑦ ᓄᓇᓕᕋᓛᖑᓂᖅᓴᐅᔪᑦ 

ᐅᑭᐅᖅᑕᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎ ᐊᐱᕆᒍᓐᓇᖅᑲᕋ, ᖃᓄᓪᓚᕆᒃ 

ᑐᑭᖃᕐᒪᖔᖅ ᐊᑲᐅᖏᓕᐅᕈᑕᐅᔪᑦ 

ᓄᓇᓕᕋᓛᖑᓂᖅᓴᐅᔪᑦ ᐅᖓᓯᑦᑐᒦᑦᑐᓂᑦ 

ᐅᑭᐅᖅᑕᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᖓ ᑖᓐᓇ 

ᐅᖃᐅᓯᔅᓴᖃᕐᕕᐅᒻᒪᕆᓐᓂᐊᕐᖓᑦ. ᑲᑎᒪᒃᔪᑎᒃᓴᐅᔪᖅ 

ᐱᔭᕇᓐᖏᓐᒪᑦ ᓱᓕ. ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ 

ᖃᐅᔨᒪᑦᑎᐊᖅᑐᐃᑦ, ᐊᑭᑐᔪᒻᒪᕆᐊᓘᓂᖓᓂᑦ 

ᐱᔨᑦᑎᕈᑎᓄᑦ ᐅᑭᐅᖅᑕᖅᑐᒥ, ᐱᑕᖃᓗᐊᕋᑎᓪᓗ  

ᐋᖅᑭᒍᑎᒃᓴᐅᔪᑦ ᐅᑭᐅᖅᑕᖅᑐᒥ ᐊᒻᒪᓗ 

ᐃᓚᖏᓐᓂᑦ ᐊᕕᑦᑐᖅᓯᒪᔪᓂᒃ ᐅᑭᐅᖅᑕᖅᑐᒥ. 

ᑲᓱᖅᑎᒍᑎᒃᓴᑐᐊᕐ ᐱᓯᒪᔭᕋ ᐅᑯᑎᒎᓈᖓᔪᖅ 

ᑕᒪᓐᓇᓗ ᐊᑭᑦᑐᕈᑎᐅᒻᒪᕆᑉᐸᒻᒪᑦ, ᑕᒪᕐᒥᐸᓗᓐᓄᑦ 

ᓄᓇᓕᐅᔪᓄᑦ ᐊᒻᒪᓗ ᒐᕙᒪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ: (ᑐᓴᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓱᒪᒋᓗᒍ ᑕᕝᕙ ᐃᑲᔪᖅᑐᖅᑕᐅᔪᒪᓂᐊᖅᐱᑦ 

ᑲᓇᑕᐅᑉ ᐊᕕᑦᑐᖅᓯᒪᓂᖏᑕ ᓯᕗᓕᖅᑎᖏᓐᓄᑦ, 

ᐃᑲᔪᖅᑐᐃᓂᐊᕐᓗᑎᑦ, 

ᐃᑲᔪᖅᑕᐅᔪᑎᒋᒃᑲᓂᕆᐊᖃᖅᑕᑎᓐᓄᑦ, 

ᑮᓇᐅᔭᑎᒍᓪᓘᓐᓂᑦ, ᑕᒪᒃᑯᐊ 

ᓄᓇᓕᕋᓛᖑᓂᖅᓴᐅᔪᐃᑦ ᐅᑭᐅᖅᑕᖅᑐᒥ 

ᐃᑲᔪᖅᓱᓂᐊᕐᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ: (ᑐᓴᔨᑎᒍᑦ) ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᓐᖏᑎᐊᖅᑐᖅ ᑕᒪᓐᓇ 

ᐅᖃᐅᓯᕆᔭᐅᖏᓐᓇᑦᒪᑦ, ᐊᒻᒪᓗ ᑕᒪᓐᓇ 

ᐅᖃᐅᓯᕆᓕᕋᐃᒐᑦᑎᒍ, ᐅᖃᐅᓯᕆᓲᕆᒻᒥᔭᕗᑦ 

ᐃᓪᓗᓕᕆᓂᖅ, ᓇᓗᓇᐃᖅᑲᐅᒐᒃᑯ 

ᐅᐊᑦᑎᕈᒃᑲᓂᐊᖅᑲᐅᔪᖅ. ᓄᓇᕗᑦ 

ᐃᓗᖁᑎᑖᕆᐊᖃᒻᒪᕆᒻᒪᑦ ᐃᓗᓕᕆᔨᒃᑯᑎᒍᑦ 3600 

ᐃᓪᓗᓂ, ᐊᒻᒪᓗ ᖃᓂᒋᓛᖑᔪᓂᑦ ᐅᑭᐅᖅᑕᖅᑑᑉ 

ᓄᓇᓕᖏᑦ ᐱᓕᕆᖃᑎᒋᓂᐊᕐᓗᒋᑦ ᑖᒃᑯᐊ 

ᐊᕕᑦᑐᖅᓯᒪᔪᓂᒃ ᑲᓇᑕᐅᑉ ᐃᓚᖓᓂ 

ᓯᕗᓕᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒃᑲᓗᐊᖅᑮᑦ ᑖᒃᑯᓄᖓ 

ᐃᑲᔪᖅᑐᖅᑕᐅᒍᒪᓂᐊᕐᓗᑎᑦ ᑲᓇᑕᐅᑉ 

ᐊᕕᑦᑐᖅᓯᒪᔪᖏᑕ ᓯᕗᓕᖅᑎᖏᓐᓄᑦ, ᑖᔅᓱᒧᖓ 

ᐊᑲᐅᖏᓕᐅᕈᑕᐅᒻᒪᕆᑦᑐᒧᑦ ᐃᓪᓗᓕᕆᓂᕐᒧᑦ 

ᐅᖃᐅᓯᕆᔭᐅᓂᐊᕐᓗᓂ ᑲᓇᑕᐅᑉ 

ᐊᖏᔪᖅᑳᔪᐊᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒃᑯᐊ ᐅᑭᐅᖅᑕᖅᑐᒥ 

ᓯᕗᓕᖅᑏᑦ ᐱᖃᑎᒋᓗᒋᑦ, ᐊᒻᒪᓗᑦᑕᐅᖅ 

ᐃᑲᔪᖅᑕᐅᓗᑕ ᑲᓇᑕᐅᖅ ᐊᕕᑦᑐᖅᓯᒪᓂᐊᑕ  

ᓯᕗᓕᖅᑎᖏᓐᓄᑦ. ᑕᒪᒃᑯᐊ ᐅᖃᐅᓯᕆᓕᕋᐃᒐᑦᑎᒍ 

ᓯᕗᓕᖅᑏᑦ ᐊᓯᖏᓐᓄᑦ, ᑕᒪᒃᑯᐊ 

ᑐᓐᓂᖁᑎᒋᔭᐅᕙᑦᑐᑦ ᑲᑎᒪᔨᐅᔪᓄᑦ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ: (ᑐᓴᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎ ᓇᓗᓇᐃᖅᓯᒍᓐᓇᖅᑲ ᖃᑦᑎᐅᒻᒪᖔᖅ 

ᑮᓇᐅᔭᖅᑑᑎᒃᓴᒫᖓ ᑕᒪᔅᓱᒧᖓ 

ᑲᑎᒪᓂᐅᓂᐊᖅᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᖅᑑᑎᒃᓴᒫᖓ ᓱᓕ 

ᖃᐅᔨᔭᐅᓪᓚᕆᓚᐅᓐᖏᑦᑐᖅ, ᐊᒻᒪᓗ 

ᐋᖅᑭᑦᑕᐅᓯᒪᓕᑐᐊᖅᑲᑦ ᑕᕝᕗᖓ ᑐᓂᒍᓐᓇᖅᑕᕋ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎ ᐃᖅᑲᐃᑎᒃᑲᓂᕈᓐᓇᖅᑳᖓ ᑖᓐᓇ 

ᑲᑎᒪᓂᐅᓂᐊᖅᑐᖅ ᖃᖓ ᐱᒋᐊᕐᕕᔅᓴᖃᕐᒪᖔᖅ 

ᐊᒻᒪᓗ ᖃᓄᑎᒋᐅᒐᔭᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑲᑎᒪᓂᖅ ᐱᒋᐊᓛᖅᑐᖅ ᔪᓚᐃ 

9, ᓄᓇᕗᑦ ᐅᓪᓗᖓᓂ, ᑖᓐᓇᓗ ᐅᓪᓗᖓ 

ᓂᕈᐊᓚᐅᖅᑕᕋ ᐊᒻᒪᓗ ᐅᕙᖓ 

ᐃᖅᑲᓇᐃᔭᖅᑎᖁᑎᖏᓐᓄᑦ, ᑕᒪᓐᓇ 

ᑕᑯᔅᓴᐅᑎᒃᑲᓐᓂᕈᓱᑦᑐᒍ ᓄᓇᕗᑦᒥ 

ᖃᓄᐃᓕᐅᓂᐅᒐᔭᖅᑐᖅ ᑕᐃᑲᓂ ᐅᓪᓗᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓯᓚᕐᔪᐊᕐᒥ ᐃᓄᐃᑦ ᐅᑭᐅᖅᑕᖅᑐᕐᒥᐅᑦ  

ᑲᑎᒪᔨᕐᔪᐊᖏᓐᓅᕈᒪᓕᕐᒥᒐᒪ ᑖᓐᓇ ᒐᕙᒪᒋᔭᕗᑦ 

ᑕᐃᒃᑯᓄᖓ ᑲᑎᒪᔭᖅᑐᖃᑕᐅᑦᑕᓂᐊᖅᐱᓯ?  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᐄ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎᐅᑉ ᐅᖃᐅᑎᔪᓪᓗᐊᖅᐹᑎᒍᑦ ᓱᓇᓂᒃ 

ᐅᖃᐅᓯᐅᓯᒪᓕᕐᒪᖔᑕ ᓯᓚᕐᔪᐊᕐᒥᐅᑦ 

ᐅᑭᐅᖅᑕᖅᑐᕐᒥᐅᓂᒃ ᑲᑎᒪᔨᕐᔪᐊᖁᑎᖏᓐᓄᑦ. 

ᓱᓇᓂᒃ ᐅᖃᐅᓯᖃᑦᑕᖅᓯᒪᕙᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒐᕙᒪᐅᔪᒍᑦ ᑕᐃᒪ ᐃᑲᔪᖅᑐᐃᑕᔪᔪᒍᑦ 

ᐱᖓᓱᐃᓗᐊᓂᒃ ᑕᒪᒃᑯᐊ ᐃᓅᓯᖃᑦᓯᐊᕐᓂᕐᒥᒃ 

ᐅᑭᐅᖅᑕᖅᑐᕐᒥᐅᓄᑦ ᐊᒻᒪᓗ ᑕᒪᒃᑯᓄᖓ 

ᑯᕕᐅᖅᑲᐃᑦᑕᐃᓕᓂᕐᒥᒃ ᐅᒥᐊᕐᔪᐊᒐᓚᓐᓄᑦ ᑕᕆᐅᒥ 

ᐊᒻᒪᓗ ᓯᓚᕐᔫᑉ ᓯᓚᖓ ᐊᓯᓐᖑᐸᓪᓕᐊᓂᖓ 

ᐱᔾᔪᑎᒋᓪᓗᒍ. ᖃᓄᖅᑕᐅᖅ ᐱᓕᕆᑦᑕᕆᐊᖃᕐᓂᕐᒥᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᕙᓂ ᐅᖃᖅᓯᒪᒐᑦᓯ 

ᐱᓕᕆᐊᕐᕆᓂᐊᕐᓂᕋᑦᑕᓯᓐᓂ ᑕᒫᓂ ᐃᖃᓗᓐᓂ 

ᓯᕗᓕᖅᑏ, ᔫᓂ 2014-ᒥ. ᑖᒃᑯᐊ ᓱᓕ 

ᑲᑎᒪᓂᐊᖅᐸᑦ? ᔫᓐᒥᒎᖅ ᑲᑎᒪᓂᐅᓚᐅᕐᒪᑕ ᑕᕝᕙᓂ 

ᑕᖅᑭᒥ? 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒋᐊᕐᓂᐊᖅᐸᕋ 

ᐱᔫᓪᓗᐊᖃᓕᑐᐊᕈᒪ ᐅᖃᐅᑎᔪᒫᒐᕋ 

ᐅᖃᐅᑎᔭᐅᒍᑦᑕ ᑕᐃᒃᑯᐊ ᖃᖓ ᐱᒋᐊᕐᓂᐊᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪ ᖁᔭᒋᕙᕋ ᑕᐃᒪᓐᓇ ᑭᐅᒻᒪᑦ. ᑕᐃᒪ 

ᓂᕆᐅᓐᓂᐊᖅᐳᒍᑦ ᒫᓐᓇ ᐅᖃᐅᓯᖃᕈᒪᓕᕐᒥᔪᖓ 

ᑖᒃᑯᐊ ᐊᒥᐊᕆᑲᒃᑯᓪᓗ ᑖᒃᑯᐊ ᑲᑎᒪᔩᑦ ᑕᑭᔪᐊᓗᒃ 

ᓱᓇᑭᐊᖅ ᐊᒥᐊᓕᒃᑲᒥᐅᓪᓗ ᑲᓇᑕᒥᐅᓪᓗ 

ᐱᓕᕆᖃᑎᒌᓐᓂᕆᔭᖏᑦ ᑕᐃᒪ ᑲᓇᑕᐅᑉ 

ᒐᕙᒪᒃᑯᖏᑦ ᐱᓕᕆᖃᑎᖃᕐᓂᐊᕐᓂᕐᒪᖓ ᑲᓇᑕᐅᑉ 

ᒐᕙᒪᐃᓂᒃ ᑯᐊᐳᕇᓴᕐᔪᐊᓂᒃ, ᑎᒥᕐᔪᐊᓂ, 

ᓱᓇᓂᑭᐊᖅ ᑲᑎᒪᔾᔪᑎᖃᕈᒪᓚᐅᖅᐱᓯ? ᑕᒫᓂ 

ᐊᒃᑐᖅᑕᐅᓂᖃᕋᔭᕐᒪᑦ ᓄᓇᕗᑦ ᖃᓄᖅ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓇᒥᒃ 

ᓇᓕᐊᓐᓂᑭᐊᖅ ᐅᖃᐅᓯᖃᒻᒫᖅᐱᑦ ᒪᑉᐱᕐᓗᒍ? ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓴᔨᑎᒍᑦ): ᖁᔭᓐᓇᒦᒃ. ᑕᐅᑐᒐᕋ 

ᒪᑉᐱᕐᓗᒍ 10.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

10 ᐊᐅᓚᓂᕐᒧᑦ ᐸᕐᓇᐅᑎᒃ. ᐱᖓᔪᐊᑦ ᑎᑦᑕᖅ. 

ᓯᕗᓕᖅᑎ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᐊᓂᒃᑯᒪ ᑕᐃᒪ ᑭᐅᔪᒫᖅᑯᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᔪᓯᓗᖓ. ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᔭᖓᓂᒃ ᑲᑎᒪᔨᕋᓛᓂᒃ 

ᐅᖃᐅᓯᐅᒪᖏᑎᐊᕐᒪᑦ ᑲᓇᑕᐅᑉ ᒐᕙᒪᐃᓂᒃ, 

ᓄᓇᕗᑦ ᒐᕙᒪᐃᓄᑦ ᐱᔪᓐᓇᓂᕐᓂ 

ᖃᐃᑎᕆᖅᑲᓐᓂᕋᔭᕐᓂᖏᓐᓂᒃ. ᑕᐃᒪ 

ᓇᓗᓇᐃᖅᓯᓚᕿᓚᐅᕋᓗᐊᕐᒪᑦ ᐊᖓᔪᖅᑳᒻᒪᕆᒃ 

ᕼᐋᐸ ᑲᓇᑕᐃᒡᒎᖅ ᒐᕙᒪᖏᑦ ᑐᓐᖓᓇᒐᔮᕐᒪᑕ. 

 

ᐊᐅᓚᓂᕐᒧᑦ ᐸᕐᓇᐅᑎᐅᑉ ᐃᓗᐊᓂ 

ᓯᕗᓪᓕᐅᑎᑕᐅᕙᒃᑐᓂᓪᓗ ᐊᕐᕌᒍᑕᒫᑦ 

ᐊᒃᓱᕈᐃᓐᓇᕐᒪᑕ ᐱᔪᓐᓇᖅᑎᑕᐅᓂᕐᒧᐊ 

ᐊᖏᖃᑎᒌᓕᐅᕋᓱᓐᓂᕐᒧᑦ ᒐᕙᒪᑐᖃᒃᑯᑦ ᓄᓇᕗᑦ 

ᒐᕙᒪᒃᑯᖓᓪᓗ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. 

 

ᐅᔾᔨᕆᓕᖅᐸᕋ ᑐᓴᒐᒃᓴᖅᓯᐅᓐᖏᓐᓇᒪ ᒫᓂ 

ᓇᓗᓇᓐᖏᑦᑐᖅ ᐱᑕᖃᖅᐸᑦ ᓯᕗᓕᖅᑎᒧᑦ 

ᑐᓴᖅᑎᑕᐅᒐᔭᖅᑐᒍᑦ. ᑭᓯᐊᓂ ᑭᖑᓪᓖᑦ 

ᒐᕙᒪᐅᓚᐅᖅᑐᑦ ᐱᔾᔪᑎᒋᓪᓗᒍ ᐅᑯᐊ 

ᐅᖃᐅᓯᖃᖃᑦᑕᖅ ᐅᖃᐃᓐᓇᖅᑐᐊᓗᓚᐅᕐᒪᑕ 

ᑲᓇᑕᐅᑉ ᒐᕙᒪᐃᓐᓂ ᑕᒫᓂᒃᑐᓂᒃ 

ᑐᓂᐅᖅᑲᐃᔪᒫᖅᑐᓂᒃ ᑕᐅᒪᐅᖓ ᓄᓇᕘᑦ 

ᒐᕙᒪᐃᓐᓄᑦ ᑭᓯᐊᓂ ᒐᕙᒪᐅᓕᕋᑉᑕ ᐅᕙᒍᑦ ᐃᓕᑉᓯ 

ᓱᓇᑕᖃᖏᑦᓯᐊᓕᕐᒪᑦ ᓂᐸᐃᓕᕋᑦᓯ ᐃᒃᑯᐊ 

ᐊᐳᕈᑎᖃᓕᖅᐱᓯ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖃᐅᔨᒪᔪᖓ ᐃᓛ ᐄ 

ᐅᖃᐅᓯᐅᓕᓚᐅᕐᒪᑕ ᑕᐃᒃᑯᐊ ᓄᓇᑦᓯᐊᕐᒥᐅᑦ 

ᒐᕙᒪᖏᓪᓕ ᐱᐊᓂᒃᑐᐊᓗᒃᒪᑕ 

ᐱᔪᓐᓇᕐᓂᖅᑖᖅᑐᑲᓐᓂᖅᓱᑎᒡᓗ ᐱᓗᐊᔪᓕᕐᒪᑕ. 

 

ᑭᓯᐊᓂᓕ ᐅᕙᒍᑦᓕ ᐅᖃᖃᑎᖃᖅᓯᒪᖏᑦᑐᒍᑦ  

ᑲᓇᑕᐅᑉ ᒐᕙᒪᐃᓂᒃ ᑕᒪᓐᓇ ᐱᔾᔪᑎᑦᒋᓪᓗᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᓯᕗᓕᖅᑎ ᑕᐃᒪᒃ ᑭᐅᒻᒪᑦ ᖁᔭᒋᕙᕋ. ᑕᐃᒪ 

ᑕᐃᒃᑯᐊ ᑐᓂᐅᖅᑲᐃᔩᑦ ᐱᓕᕆᔩᑦ 

ᐱᒋᐊᓚᐅᖅᓯᒪᖕᒪᑕ 2009-10 ᑕᓪᓕᒪᓂᒃ 

ᐱᓕᕆᔨᖃᓚᐅᖅᓯᒪᓪᓗᑎᒃ ᒫᕐᕉᓂᒃᑲᓐᓂᖅ 

ᐃᓚᓯᓪᓗᑎᒃ 2010-11 ᐊᒻᒪ 

ᐱᓕᕆᔨᑖᒃᑲᓐᓂᕈᒪᓚᐅᖅᓱᑎᒃ 2013 ᑭᓯᐊᓂ 

ᐊᖏᓚᐅᖏᓚᐅᒃᓱᑎᒃ ᒫᓐᓇ ᒫᓐᓇᓕ 9ᓂᒃ 

ᐱᓕᕆᔨᖃᓐᓂᕋᓕᕋᑉᓯ ᒫᓐᓇ ᑖᒃᑯᐊᓗᒃᑖᑦ 

ᐃᓄᖃᖅᐸᑦ ᐃᓐᓄᒃᓯᒪᕙᓐ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᑕᒪᕐᒥᒃ ᐃᓂᖃᖏᑦᑐᑦ 

ᑎᓴᒪᐃᓐᓇᕐᓂᒃ ᐱᓕᕆᔨᒃᑕᓕᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒫᓂ 

ᐱᓕᕆᑲᐃᓐᓇᖅᑐᓂ ᐱᓕᕆᔨᑕᖃᖅᐸ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒡᒐ ᐱᑕᖃᖏᑦᑐᖅ ᑕᑦᕙᓂ 

ᐃᓐᓄᒃᑕᐅᓯᒪᖏᑦᑐᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᖃᐃ ᑖᒃᑯᐊ ᓯᑕᒪᑦ 9ᓂᑦ ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᑐᐃᓐᓇᓂᐊᖅᐸᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᑖᒃᑯᐊ ᐊᐱᖅᑯᑎᒋᖃᐅᔭᐅᔪᐃᑦ 

ᐃᖅᑲᓇᐃᔭᓚᐅᐱᓪᓚᖃᑦᑕᕐᒪᖔᑕ ᐊᐱᕆᕋᑖᕋᕕᑦ. 

ᑖᒃᑯᐊ ᐃᓐᓄᒃᑕᐅᓯᒪᔪᓂ ᐊᑕᐅᓯᖅ 

ᐃᖅᑲᓇᐃᔭᓪᓚᐅᓚᐱᑐᐃᓐᓇᖃᑦᑕᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ 

ᑕᐃᒪᖃᐃ ᑖᒃᑯᐊ ᒪᓕᒃᓯᒪᖏᓇᑭᖃᐃ 

ᖃᐅᔨᒪᓗᐊᕋᓗᖏᑦᑕᒃᑲ ᑕᓕᓪᒪᓂ ᑖᒃᑯᓇᖓᑦ 

ᐃᖅᑲᓇᐃᔭᖅᑎᐅᔪᓂᒃ ᑕᐃᒪᓐᓇ 

ᐱᓕᕆᔨᑖᒃᑲᓐᓂᕋᓱᐊᖅᐱᓯ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᓯᕗᓕᖅᑎᖑᓵᖅᓯᐊᖅᓱᖓ ᑖᒃᑯᓇᓂ 

ᑖᒃᑯᓂᖓ ᒐᕙᒪᑐᖃᕐᑯᓐᓂᑦ ᐱᓕᕆᐊᑦ 

ᒪᐅᖓᖅᑎᑕᐅᕙᓪᓕᐊᓂᐊᕐᓂᖏᓐᓂᒃ ᑕᐃᒪ 

ᐅᑭᐊᑦᓵᒥ ᐊᔪᖏᓕᕐᓂᐊᖅᑐᒃᓴᐅᔪᖓ 

ᖃᐅᔨᒍᓐᓇᕐᓂᐊᕐᒃᑐᒃᓴᐅᔪᖓ ᖃᑦᓯᓪᓚᕆᓐᓂᒃ 

ᐃᖅᑲᓇᐃᔭᖅᑎᖃᓐᓂᐊᕐᒪᖔᑦᑕ ᑖᒃᑯᓇᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗ ᑖᓐᓇ ᓯᐊᒻᒪᒃᑎᕆᓂᖅ ᐃᓛᒃ ᓱᕐᓗ 

ᒐᕙᒪᑐᖃᒃᑯᓐᓂᑦ ᒐᕙᒪᑐᖃᑦᑯᑦ ᐃᖅᑲᓇᐃᔮᖏᑦ  

ᒪᐅᖓᖅᐸᓪᓕᐊᓂᐊᕐᓂᖏᑦ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔭᔭᓚᐅᐱᓪᓚᖃᑦᑕᑦᑎᑦᓯᒻᒪᑕ ᑖᒃᑯᐊ 

ᒐᕙᒪᒃᑯᑦ ᑖᒃᑯᐊ 

ᐃᖅᑲᓇᐃᔭᓚᐅᐱᓐᓇᓂᐊᖅᑎᓪᓗᒋᑦ ᑕᑦᕙᓂ 

ᐃᖅᑲᓇᐃᔭᕐᕕᐅᓂᐊᖅᑐᓂ ᑕᐃᒪ 

ᑐᒃᓯᕋᕐᑲᓐᓂᕐᓂᐊᖅᐱᓰ ᐅᑦᕙᓘᓐᓂᑦ 

ᐱᔨᐅᒥᓵᕈᑎᒃᓴᓂᒃ ᓴᖅᑭᑎᒃᓯᓂᐊᖅᐱᓯ ᐊᑯᓂᑲᓪᓚᒃ 

ᑕᐃᓐᓇ ᐃᖅᑲᓇᐃᔭᖅᓯᒪᓕᖕᒫᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑕᑉᑑᓇ.  

 

ᓯᕗᓕᖅᑎ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇ 

ᐃᓱᒪᓕᐅᕈᑎᒋᓯᒪᓪᓛᑦᑖᖏᑦᑕᕋ ᓱᓕ ᒫᓐᓇᒧᓐ 

ᑲᓇᑕᐅᑉ ᒐᕙᒪᒃᑯᖏᑦ ᑕᐃᒪᓐᓇ 

ᐋᔩᖃᑎᖃᕈᒪᓕᕐᒪᑕᒎᖅ ᑖᓐᓇ 

ᐱᓕᕆᐊᕆᔭᐅᑎᒍᒪᓗᑎᒍᓪᓗ ᐋᖅᑭᓱᖅᓯᒪᓐᖏᑦᑐᒍᑦ 

ᑕᒪᒃᑯᓂᖓ ᐃᖅᑲᓇᐃᓚᐅᐱᓪᓚᖃᑦᑕᖅᑐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓱᓕᒋᐊᕐᓂᐊᕋᒪ ᐅᖃᐅᓯᑐᐃᓐᓇᕐᒥᒃ. ᓯᕗᓕᖅᑎ 

ᐊᔭᐅᕆᔪᒪᑐᐃᓐᓇᖅᑕᕋ ᑕᑯᒋᐊᖁᓪᓗᒍ 

ᐃᖅᑲᓇᐃᔭᓚᐅᐱᑦᑎᑕᐅᔪᓕᒫᓂᑦ ᑲᒪᒋᔭᖓᓃᑦᑐᓂᑦ 

ᐊᒻᒪᓗ ᐱᖃᑎᒋᓗᒍ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ 

ᕿᒥᕐᕈᓇᖁᓪᓗᒋᑦ ᐱᓗᐊᖅᑐᒥᒃ ᐊᑯᓂᐅᓕᖅᑐᖅ 

ᐃᖅᑲᓇᐃᔭᓚᐅᐱᑦᑎᑕᐅᓯᒪᓕᖅᑐᓂᑦ ᑕᒪᒃᑯᐊ 

ᐃᖅᑲᓇᐃᔮᒥᓂᒃ 

ᐋᖅᑭᒃᓯᐊᖅᓯᒪᔭᐅᓂᖅᓴᐅᓕᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐅᖃᐅᓯᑐᐃᓐᓇᐅᖅᑰᕐᒪᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. B-9. ᑲᑎᓪᓗᒋᑦ  

ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᓂᕈᐊᖅᑕᐅᔪᒃᓴᐃᑦ. 

$4,322,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᒐᖅ B-3. 

ᐱᓕᕆᕕᒻᒧᑦ ᓇᐃᓈᕈᑎᒃ. 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᐊᑭᓕᐅᑕᐅᔪᒃᓴᐃᑦ 

ᐃᓗᓕᖏᑦ. ᑲᑎᓪᓗᒋᑦ ᐊᐅᓚᑦᑎᓂᕐᒧᑦ 

ᐋᖅᑭᐅᒪᒍᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 

$27,309,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᒃᓴᐃᑦ, ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᓕᔪᖓ ᑕᒪᓐᓇ 

ᑲᒪᒋᓯᒪᓕᕋᑦᑎᒍ ᑖᒃᑯᐊᓗ ᐱᒃᑯᒋᔭᕆᐊᖃᖅᑕᕗᑦ 

ᐃᖅᑲᓇᐃᔭᖅᑎᖁᑎᕗᑦ, ᑕᒪᒃᑯᐊᖏᓛᖅ 

ᐱᓕᕆᕕᓕᒫᑦ ᑕᒪᒃᑯᓂᖓ ᐊᐅᓚᓂᕐᒧᑦ 

ᐸᕐᓇᐅᑎᓕᐅᖅᓯᒪᒻᒪᑕ ᓇᓚᐃᒃᓵᒐᓕᐅᖅᓯᒪᓪᓗᑎᓪᓗ 

ᑐᒃᓯᕋᐅᑎᓂᒃ ᕿᓚᒥᐅᔾᔫᒥᔪᒥᒃ 

ᓂᕈᐊᖅᑕᐅᓂᕆᓚᐅᖅᑕᑦᑕ ᑭᖑᓂᑦᑎᐊᖓᓂᒃ. 

ᑕᒪᓐᓇ ᐊᒃᓱᕈᓐᓇᒻᒪᕆᓚᐅᖅᑐᖅ 

ᑲᑐᔾᔨᒋᐊᖃᕐᓇᒻᒪᕆᓚᐅᖅᑐᓂᓗ ᑕᒪᒃᑯᐊ ᐱᓕᕆᕖᑦ 

ᐊᑯᓐᓂᖓᓂ. ᑕᕝᕘᓇ ᐃᖅᑲᓇᐃᔭᖅᑏᑦ 

ᐱᒃᑯᒋᔪᒪᕙᒃᑲ ᑕᒪᒃᑯᓂᖓᓕᒫᖅ ᐱᓕᕆᓯᒪᒻᒪᑕ. 

 

ᐃᒃᓯᕙᐅᑖᖅ, ᐅᖃᐅᓯᐅᓯᒪᔪᑦ ᐅᕙᓂ 

ᐱᒻᒪᕆᐅᑎᒻᒪᕆᐊᓗᑉᐸᕗᑦ ᐊᒻᒪᓗ ᐊᐱᖅᑯᑕᐅᓯᒪᔪᑦ 

ᕿᓂᕈᑎᒋᓂᐊᖅᐸᕗᑦ 

ᐱᕚᓪᓕᕈᑎᒋᒋᐊᒃᑲᓐᓂᕈᑎᒃᓴᑎᓐᓄᑦ ᖃᓄᓕᒫᖅ 

ᐱᔨᑦᑎᓂᑦᑎᓐᓂ ᐃᓄᓕᒫᓄᑦ. ᐃᒃᓯᕙᐅᑖᖅ, 

ᑭᖑᓪᓕᖅᐹᖅ ᐅᖃᐅᓯᖃᑖᖅᑐᖅ 

ᐃᖅᑲᓇᐃᔭᓚᐅᐱᑦᑐᐃᑦ ᒥᒃᓵᓄᑦ ᑕᒪᓐᓇ 

ᕿᒥᕐᕈᑦᑎᐊᕐᓂᐊᖅᑕᕗᑦ. ᐅᑉᐱᕈᓱᒃᑲᒪ ᑕᖅᑳᓃᑦᑐᑦ 

ᐃᖅᑲᓇᐃᔮᑯᑖᕈᓐᓇᕋᔭᕐᒪᑕ ᒐᕙᒪᑦᑕ ᐃᓗᐊᓂ 

ᓇᐅᒃᑯᑐᐃᓐᓇᓕᒫᖅ ᐊᒻᒪ ᓂᕆᐅᑦᑎᐊᖅᐳᖓ 

ᐃᓄᐃᑦ ᐃᖅᑲᓇᐃᔮᓂᒃ 

ᐃᓚᐅᓂᖅᓴᐅᓕᕐᓂᐊᕐᓂᖏᓐᓂᒃ ᓄᓇᕘᓕᒫᒥ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, 

ᐊᓂᑎᑦᑑᓪᓗᐊᕈᕕᒋᑦ ᑖᒃᑯᐊ ᐃᑲᔪᖅᑎᒋᓚᐅᒐᐃ. 

ᒪ’ᓇᓪᓗᐊᕕᒃ. ᑲᔪᓯᒋᐊᒪᐅᖅᑳᖅᑎᓐᓇᑕ 

ᐱᓕᕆᕕᐅᓂᐊᓕᖅᑐᓂᒃ (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 5 ᒥᓇᓂᒃ. ᖁᔭᓐᓇᒦᒃ. 

 

>>ᓄᖅᑲᑲᐃᓐᓇᖅᑐᐃᑦ 16:33ᒥ ᑲᔪᓯᒃᑲᓂᖅᑐᑎᓪᓗ 

16:46ᒥ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐃᓕᖅᑯᓯᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᕗᑦ 

ᐱᒋᐊᖁᓕᕆᕙᕋ. ᒥᓂᔅᑕ ᐅᑲᓕᖅ 

ᐃᖅᑲᓇᐃᔭᖅᑎᖁᑎᖃᕐᒪᖔᖅ 

ᑲᑎᒪᔨᕋᓛᓅᖃᑎᒋᔪᒪᔭᒥᓂᒃ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 

ᒥᓂᔅᑕᐅᑉ ᐱᓕᕆᔨᖏᑦ 

ᐊᐱᖅᓱᖅᑕᐅᕕᒻᒧᐊᖃᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐊᐱᖅᓱᖅᑕᐅᓂᐊᖅᑐᐃ ᐃᓯᖅᑎᑲᐃᓐᓇᓚᐅᕐᒥᒃᑭᑦ. 

 

ᓇᓗᓇᐃᖅᑕᐅᓯᒪᓂᐊᕐᒪᑦ ᑲᑎᒪᔾᔪᑎᒃᓴᑎᓐᓂ, 

ᑭᒃᑰᒻᒪᖔᑕ ᐊᐱᖅᓱᖅᑕᐅᕕᒻᒦᖃᑎᒋᓂᐊᖅᑕᑎᑦ 

ᐅᖃᐅᓯᕆᓚᐅᒃᑭᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᑖᒃᑯᐊ ᑕᒫᓃᖃᑎᒋᓂᐊᖅᑕᒃᑲ 

ᐅᓐᓄᓴ, ᑕᓕᖅᐱᓃᑦᑐᖅ ᑐᖏᓕᕆᔭᕋ, ᔫ ᑯᓄᒃ, 

ᐋᓪᓚᐅᖏᑦᑐᖅ ᑕᒫᓂ. ᓴᐅᒥᓐᓃᓐᓂᐊᖅᑐᖅ 

ᐅᕋᐃᒡᒋᓕ ᐊᓪᓚ, ᑮᓇᐅᔭᓕᕆᔨᒃᑯᓐᓂ 

ᑐᑭᒧᐊᖅᑎᑦᑎᔨᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ 

ᒪᑐᐃᕈᑎᓐᓂᒃ ᐅᓂᒃᑳᓚᐅᕐᒥᒋᑦ, ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᖁᔭᓕᖑᐊᓯ ᑕᒫᓂ ᐃᓕᔅᓯ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓵᖓᓅᕈᓐᓇᕋᒪ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᐃᑦ ᐊᑐᕈᒪᓂᐊᖅᑕᖏᑦ ᓇᓚᐅᒃᓵᖅᓯᒪᔪᑦ 

ᑕᒫᓂ ᐊᕐᕌᒎᓂᐊᖅᑐᒥ 2014-15-ᒧᑦ ᐊᒻᒪᓗ ᑖᒃᑯᐊ 

ᐸᕐᓇᐸᓪᓕᐊᓯᒪᔭᕗᑦ ᖃᓄᐃᓕᐅᕈᒪᓛᕐᒪᖔᑦᑕ 

2014-17-ᒧᑦ ᐅᓂᒃᑳᕆᔭᐅᓯᒪᔪᑦ. 
 

ᑖᒃᑯᐊᖏᓛᖅ ᐊᓪᓚᕝᕕᕗᑦ ᓯᕗᓕᖅᑎᐅᕙᒻᒪᑕ 

ᑕᒪᒃᑯᓄᖓ ᒥᐊᓂᕆᓇᓱᓐᓂᕐᒧᑦ ᐊᒻᒪᓗ 

ᐸᐸᑦᑎᓇᓱᓐᓂᕐᒧᑦ, ᐱᓗᐊᖅᑐᒥᒃ ᑕᒪᓐᓇ 

ᓴᓐᖏᑦᑎᕆᐊᒃᑲᓐᓂᕋᓱᒍᒪᒐᑦᑎᒍ ᐃᓕᖅᑯᓯᑐᖃᑯᓗᑉᐳᑦ 

ᐊᒻᒪᓗ ᑕᒪᒃᑯᐊ ᐅᖃᐅᓯᕗᑦ ᓄᓇᕗᒻᒥᐅᑕᓕᒫᓄᑦ ᓱᓕ 

ᐊᑑᑎᖃᕕᔾᔪᐊᕋᓗᐊᕐᖓᑕ. 
 

ᐃᔅᓯᕙᐅᑖᖅ, ᑕᐃᒪᐃᒻᒪᑦ ᑖᒃᑯᐊ ᓯᕗᒧᑦ ᐊᓪᓗᖅᑕ 

ᒪᓕᒃᑐᒋᑦ, ᐊᓪᓚᕝᕕᕗᑦ ᕿᒥᕐᕈᕙᓪᓕᐊᓂᐊᖅᑲᕗᑦ 

ᖃᓄᒃᑲᓐᓂᖅ ᑖᒃᑯᐊ ᐊᑐᑦᑎᐊᒃᑲᓐᓂᕈᓐᓇᕐᒪᖔᑦᑎᒍ 

ᑮᓇᐅᔭᐃᑦ ᐊᑐᖅᐸᑦᑕᕗᑦ ᐊᑑᑎᖃᒃᑲᓐᓂᖁᓪᓗᒋᑦ 

ᑭᒡᒐᑐᖅᑕᑎᓐᓄᑦ. ᖃᓄᑐᐃᓐᓇᖅ 

ᕿᒥᕐᕈᒋᐊᒃᑲᓐᓂᕋᓱᓐᓂᐊᕆᕗᒍᑦ ᐊᒻᒪᓗ ᑖᒃᑯᐊ 

ᐊᑐᒐᕗᑦ ᖃᐅᔨᒋᐊᒃᑲᓐᓂᕋᓱᓪᓗᒋᑦ ᖃᓄᒃᑲᓐᓂᖅ 

ᐊᑑᑎᖃᒃᑲᓐᓂᕈᓐᓇᕋᓗᐊᕐᒪᖔᑕ, ᐱᓗᐊᖅᑐᒥᖃᐃ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᓐᓂᕐᒧᑦ. 
 

ᑖᒃᑯᐊ ᐊᓪᓚᕝᕕᒋᔭᕗᑦ ᐅᓪᓗᒥᒧᑦ ᐃᑲᔪᖃᑦᑕᖅᓯᒪᔪᑦ 

ᐅᓄᖅᑐᑲᓪᓚᓂᒃ ᕿᓂᕋᓱᑦᑐᓂᒃ ᖃᓄᒃᑲᓐᓂᖅ 

ᐅᖃᐅᓯᕗᑦ ᐊᑐᖅᑕᐅᒃᑲᓐᓂᕈᓐᓇᕐᒪᖔᖅ ᐃᒫᓪᓗ 

ᐱᓇᓱᐊᕈᓯᕐᒥ ᓴᓂᕝᕙᐃᖃᑦᑕᖅᓯᒪᓪᓗᑎᒃ 

ᐃᓄᑦᑎᑑᖅᑎᑦᑎᒃᑲᓐᓂᕋᓱᑦᑐᑕ ᓄᓇᕘᓕᒫᒧᑦ 

ᐃᑲᔪᖅᐸᑦᑐᑕᓗ ᓄᓇᓕᓐᓂ ᐊᒡᒍᖅᓯᒪᔪᓂ ᐊᒻᒪᓗ 

ᑕᒪᒃᑯᓂᖓ ᐊᔾᔨᒌᓐᖏᑦᑐᓂᒃ ᐅᖃᐅᓯᕐᓄᑦ ᑐᕌᖓᔪᓂᒃ 

ᖁᕝᕙᕆᐊᖅᑎᑦᑎᒃᑲᓐᓂᕋᓱᑦᑐᓂᑦ ᐅᖃᐅᓯᓂᑦ 

ᐃᓄᑦᑎᑐᑦ ᐱᓗᐊᖅᑐᒥ ᑕᒫᓂ ᓄᓇᕗᒻᒥ ᑖᒃᑯᓂᖓ 

ᐊᑑᑎᖃᑉᐸᔅᓯᒪᒻᒥᔪᒍᑦ. 
 

ᐃᔅᓯᕙᐅᑖᖅ, ᖁᕕᐊᓱᑉᐳᖓᐃᓛᒃ ᑕᒫᓂ 

ᐊᕐᕌᒍᕆᓂᐊᖅᑕᑎᓐᓂ ᐊᒻᒪᓗ ᐊᑐᓚᐅᖅᑕᑎᓐᓂ 

ᑖᓐᓇ ᐅᓗᒥ ᐊᑐᖅᓯᒪᔪᒍᑦ $3,109,486-ᓂᒃ, 

ᑖᒃᑯᐊ 80 ᐳᓴᓐ ᐅᖓᑖᓃᑦᑐᓂᒃ ᓄᓇᓕᓐᓄᑦ 

ᑐᓂᖃᑦᑕᖅᓯᒪᔭᕗᑦ. ᑖᒃᑯᐊ ᐊᔾᔨᒌᓐᖏᑦᑐᑦ 

ᑐᓂᓯᕕᒋᖃᑦᑕᖅᓯᓚᐅᖅᑕᕗᑦ ᓄᓇᓕᓐᓃᖔᖅᑐᑦ 

ᐃᓄᐃᑦ ᐊᒻᒪᓗ ᑕᒪᒃᑯᐊ ᕼᐋᒻᓚᐃᑦ ᑖᒃᑯᓂᖓ 

ᐊᑐᓕᖅᑎᔅᓯᒃᑲᓐᓂᕋᓱᑦᑐᑕ ᓄᓇᓄᑦ 

ᐅᖃᐅᓯᖏᓐᓂᑦ, ᒪᓕᒐᖏᓐᓂᑦ ᒪᓕᒃᑲᓐᓂᕋᓱᑦᑐᑕ 

ᐊᒻᒪᓗ ᐃᓕᖅᑯᓯᑐᖃᑦᑎᓐᓂᑦ 

ᐊᓚᒃᑲᐅᒪᑎᑦᑎᒋᐊᒃᑲᓐᓂᕋᓱᑦᑐᑕ. 

ᑕᐃᒪᐃᒃᑲᓗᐊᖅᑎᓪᓗᒍ ᖃᐅᔨᒪᒐᑦᑕ ᑖᓐᓇ 

ᐅᖃᐅᓯᕐᒧᑦ ᒪᓕᒐᐅᔪᖅ ᐊᒻᒪᓗ ᐃᓄᓐᓄᑦ 

ᐅᖃᐅᓯᖏᓐᓄᑦ ᓴᐳᒻᒥᔾᔪᑕᐅᔪᖅ ᑖᒃᑯᐊ 

ᕿᒥᕐᕈᔭᐅᒋᐊᖃᕐᓂᐊᕐᒥᒻᒪᑕ ᐊᕐᕌᒎᓂᐊᖅᑐᒥᑦ 

ᑕᕝᕘᓇ ᐊᑐᐃᓐᓇᐅᒐᓱᓐᓂᐊᕆᕗᒍᑦ.  
 

ᐃᒃᓯᕙᐅᑖᖅ, ᓄᓇᕗᑖᓚᐅᖅᓯᒪᒐᑦᑕᓂᑦ ᑕᒪᒃᑯᐊ 

ᐃᑦᑕᕐᓂᓴᐃᑦ ᓯᓚᑎᑦᑎᓐᓂᑦ ᑎᒍᒥᐊᖅᑕᐅᓯᒪᒻᒪᑕ 

ᑖᒃᑯᐊᓗ ᐊᑭᑦᑐᖅᐸᓪᓕᐊᓯᒪᓪᓗᑎᒃ ᑕᒫᓂ $1 

ᒥᓗᐊᓐ ᐅᖓᑖᓃᐸᓗᑦᑐᑎᒃ ᐊᑐᕆᐊᖃᖅᐸᑦᑕᕗᑦ, 

ᑭᓯᐊᓂᓕ ᑕᒪᓐᓇ ᐊᓯᐅᔾᔪᑎᒋᒃᑲᓐᓂᖅᓯᒪᔭᕗᑦ ᐃᒫᒃ 

ᐃᓕᖅᑯᓯᑐᖃᕗᑦ ᐅᓂᒃᑳᕆᔭᐅᒍᓐᓇᕋᓂ. ᑕᐃᒫᒃ 

ᑖᒃᑯᐊ ᓱᓕ ᑕᐃᒪᐃᑎᓪᓗᒍ ᐊᑭᖏᓪᓕ 

ᑕᑯᓐᓈᓐᖑᐊᕈᒪᓐᖏᑕᕗᑦ ᑖᒃᑯᐊ 

ᐊᑑᑎᖃᒃᑲᓐᓂᕈᓐᓇᕕᔾᔪᐊᕋᓗᐊᕐᖓᑕ ᓄᓇᕗᓕᒫᒧᑦ. 

ᑕᐃᒫᒃ ᑕᕝᕙ ᓯᕗᒧᑦ ᐸᕐᓇᐸᓪᓕᐊᔪᒍᑦ ᑖᒃᑯᐊ 

ᓄᓇᕗᒻᒧᑦ ᐃᓕᔭᐅᖁᓪᓗᒋᑦ.  
 

ᐃᒃᓯᕙᐅᑖᖅ, ᑕᐃᒪᐃᒻᒪᑦ ᖃᓄᑐᐃᓐᓇᑦᑎᐊᖅ 

ᕿᒥᕐᕈᖃᑕᐅᓇᓱᑉᐳᒍᑦ ᓄᓇᕗᒻᒧᑦ ᑕᒪᒃᑯᓂᖓ 

ᐅᑎᖅᑎᑕᐅᕙᓪᓕᐊᖁᓪᓗᒋᑦ, ᕿᓂᖅᐸᓪᓕᐊᔪᒍᑦ 

ᐅᓪᓗᒥ ᑲᖏᖅᖠᓂᕐᒥ, ᑭᓐᖓᕐᓂ ᐊᒻᒪᓗ ᑕᒫᓂ 

ᐃᖃᓗᓐᓂ. ᑕᒪᒃᑯᐊᖃᐃ ᐊᑦᑕᓇᓐᖏᔾᔫᒥᔪᑦ 

ᑕᒪᐅᖓ ᐅᑎᖅᑎᒍᓐᓇᕈᑦᑎᒍ ᐱᓇᓱᒡᒐᓂᐊᖅᑐᒍᑦ, 

ᑕᐃᒪᐃᒃᑲᓗᐊᖅᑎᓪᓗᒍ 

ᐸᕐᓇᐸᓪᓕᐊᖃᑕᐅᓇᓱᓐᓂᐊᖅᑐᒍᑦ ᐃᒫᒃ 

ᓇᔪᒐᔅᓴᐅᓂᐊᖅᑐᒥᑦ ᑖᒃᑯᓄᖓ ᐃᑦᑕᕐᓂᓴᕐᓄᑦ 

ᓴᐳᒻᒥᔭᐅᑦᑎᐊᕐᓂᐊᕐᖓᑕ ᓯᕗᒧᑦ. 

 

ᐄ, ᑕᕝᕙᓗᐊᑐᐊᑲᐃᓐᓇᖅ. ᖁᔭᓕᕗᖓ ᐃᓕᔅᓯ 

ᓵᖓᓃᒍᓐᓇᕋᒪ ᐊᒻᒪᓗ ᑭᐅᓇᓱᖃᑦᑕᕐᓂᐊᕆᕗᒍᑦ 

ᐃᓕᔅᓯ ᐊᐱᖅᑯᑎᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐅᑲᓕᖅ. ᑲᑎᒪᔨᕋᓛᑦ ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ 

ᐅᖃᐅᓯᔅᓴᖃᖅᑳᑦ ᒪᐃᖅᓯᒍᑎᔅᓴᓂᑦ? ᐊᑏᒎᖅ, ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓅᓯᕐᒥᑦ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᓄᑦ 

ᐃᔅᓯᕙᐅᑕᕆᔭᐅᓪᓗᖓ ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᓐᓂᒃ ᐅᖃᐅᓯᖃᕈᓐᓇᕋᒪ 

ᑲᑎᒪᔾᔪᑎᖃᖅᐸᓪᓕᐊᓂᑦᑎᓪᓗᑕ ᐃᓕᖅᑯᓯᓕᕆᔨᒃᑯᑦ 

2014-15 ᑮᓇᐅᔭᑦ ᐊᑐᖅᑐᔅᓴᖏᓐᓂᑦ ᐊᒻᒪᓗ 

ᐱᓕᕆᔾᔪᑎᔅᓴᖏᑦᑕ ᐸᕐᓇᐅᑎᖏᓐᓂᑦ. 

 

ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᐊᑐᖅᑐᔅᓴᓂᒃ 

ᑐᔅᓯᕋᖅᓯᒪᕗᑦ $25.6 ᒥᓕᐊᓂᒃ 2014-15-ᒧᑦ. 

ᐅᓄᕐᓂᖏᑦ ᐊᔾᔨᐸᓗᑐᐃᓐᓇᕆᕙᖓ 2013-14-ᒥ 

ᐊᑐᓚᐅᖅᓯᒪᔭᖏᓐᓂᑦ.  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐅᔾᔨᕈᓱᓚᐅᖅᑐᑦ ᐃᓕᖅᑯᓯᓕᕆᔨᒃᑯᑦ 

ᑐᕌᖓᓗᐊᓐᖑᐊᖃᑦᑕᕐᖓᑕ ᐃᓕᖅᑯᓯᑐᖃᕐᓄᑦ 

ᐃᑦᑕᕐᓂᓴᓕᕆᓂᕐᒧᓪᓗ ᑐᕌᖓᖃᓯᐅᔾᔨᓯᒪᒋᓪᓗᑎᒃ 

ᐅᖃᐅᓯᓕᕆᓂᕐᒧᑦ ᐱᔾᔪᑎᓕᓐᓂᑦ ᐊᒻᒪᓗ ᓄᓇᕗᒻᒥ 

ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᖓ 

ᐊᑐᓕᖅᑎᑕᐅᓯᒪᓂᖓᓂ. 
 

ᑲᑎᒪᔨᕋᓛᑦ ᖁᕕᐊᓱᑉᐳᑦ ᑖᒃᑯᐊ ᐱᓕᕆᕝᕕᒋᔭᖏᑕ 

ᐊᑐᕈᒫᕐᓂᐊᖅᑕᖏᑦ ᐊᖏᔪᒥᑦ ᐊᕕᑦᑐᐃᓯᒪᒻᒪᑕ $6.6 

ᒥᓕᐊᓂᒃ ᐅᖓᑖᓃᑦᑐᑎᒃ ᑐᓐᓂᖅᑯᑎᓄᑦ ᐃᑲᔫᑎᓄᓪᓗ 

ᐊᑐᖅᑐᔅᓴᑦ ᐊᔾᔨᒌᓐᖏᑦᑐᑦ ᑕᖅᑲᒃᑯᓄᖓ 

ᐊᑐᖅᑕᐅᔪᔅᓴᐅᑕᐅᔪᓐᓇᕋᔭᖅᑐᓂᒃ. ᒪᓕᒐᓕᐅᖅᑏᑦ 

ᖁᕕᐊᓱᑉᐳᑦ ᒥᓂᔅᑕ ᐊᖏᖅᓯᓚᐅᕐᒪᑦ 

ᐊᒡᒍᖅᑐᖅᓯᒪᑎᓪᓗᒋᑦ ᓇᓕᕋᐃᔭᕆᐊᒃᑲᓐᓂᕐᓂᐊᕐᒪᒋᑦ. 

ᐊᒡᒍᖅᑐᖅᓯᒪᓪᓗᑎᒃ ᖃᓄᐃᑦᑐᓄᑦ 

ᐊᑐᖅᑕᐅᓚᐅᕐᒪᖔᖏᑕ ᐊᒻᒪᓗ ᓇᓕᐊᓐᓄᑦ 

ᓄᓇᓕᓐᓄᑦ ᑮᓇᐅᔭᑦ ᑐᓐᓂᖅᑯᑎᓄᑦ ᐃᑲᔫᑎᓄᓪᓗ 

ᐊᑐᖅᑐᔅᓴᓐᖑᖅᑎᑕᐅᓯᒪᓚᐅᕐᒪᖔᑕ. ᒪᓕᒐᓕᐅᖅᑏᑦ 

ᐃᑲᔪᖅᓱᑦᑎᐊᕋᓗᐊᖅᑎᓪᓗᒋᑦ ᑕᒪᒃᑯᓂᖓ 

ᖃᓄᐃᓕᐅᕐᓂᐅᕈᓘᔭᖃᑦᑕᖅᑐᓂᒃ 

ᐱᓕᕆᐊᓐᖑᖅᑎᑕᐅᔪᓂᒃ ᐊᒻᒪᓗ ᐱᒋᐊᖅᑎᑕᐅᓯᒪᔪᓂᒃ 

ᓄᓇᕗᒻᒥ ᐱᖅᑯᓯᑐᖃᖏᓐᓄᑦ ᐃᑦᑕᕐᓂᓴᓄᓪᓗ 

ᑐᕌᖓᔪᓂᒃ. ᐃᖅᑲᐅᒪᐃᓐᓇᐅᔭᕆᐊᖃᑦᑐᒍᑦ ᑖᒃᑯᐊ 

ᑮᓇᐅᔭᑦ ᒐᕙᒪᒃᑯᓐᓄᑦ ᓇᒻᒥᓂᕆᔭᐅᒻᒪᑕ ᐊᒻᒪ 

ᓴᖅᑭᔮᑦᓯᐊᕆᐊᖃᕐᓂᖅ ᓵᑕᐅᔪᓐᓇᕐᓂᐅᓪᓗ 

ᑐᓐᖓᕕᖏᑦ ᓱᓕ ᐊᑐᕆᐊᓖᑦ. ᑲᑎᒪᔨᕋᓛᑦ 

ᐃᓕᖅᑯᓯᓕᕆᔨᒃᑯᓐᓂᑦ ᐊᔭᐅᖅᑐᐃᕗᑦ ᐊᑯᓚᐃᒃᑐᒃᑯᑦ 

ᐅᓂᒃᑲᐅᓯᖃᖃᑦᑕᖁᓪᓗᒋ, ᓇᓗᓇᐃᔭᖃᑦᑕᖁᓪᓗᒋᓪᓗ 

ᑭᓱᓂᒃ ᓴᖅᑭᑦᑐᖃᓚᐅᕐᒪᖔᑦ 

ᐱᓕᕆᐊᓐᖑᖅᑎᑕᐅᓯᒪᔪᑎᒍᑦ 

ᐱᒋᐊᖅᑎᑕᐅᓚᐅᖅᑐᑎᒍᓪᓗ ᒐᕙᒪᒃᑯᓐᓄᑦ. 

ᒐᕙᒪᒃᑯᓐᓄᑦ ᑮᓇᐅᔭᖃᑦᑎᑕᐅᓯᒪᔪᕕᓃᑦ 

ᑐᓐᓂᖅᑯᑎᑎᒍᑦ ᐃᑲᔫᑎᒃᑯᓪᓗ 

ᐊᐅᓚᑦᑎᒍᑎᕕᓂᖏᓐᓂᒃ. 
 

ᑲᑎᒪᔨᕋᓛᑦ ᓇᓗᓇᐃᖅᓯᑲᓐᓂᕈᒪᔪᑦ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ ᐊᕐᕌᒍᑕᒫᑦ 

ᑮᓇᐅᔭᖅᑖᖅᑎᑕᐅᒃᑲᓐᓂᖃᑦᑕᕐᓂᖏᓐᓂᒃ $2.5 

ᒥᓕᐊᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑖᒃᑯᐊᓗ 

ᐊᑐᖅᑕᐅᖃᑦᑕᒃᖢᑎᒃ ᐅᐃᕖᑦ ᐊᒻᒪ ᐃᓄᐃᑦ 

ᐅᖃᐅᓯᖏᑦ ᓴᖅᑭᔮᖅᑎᑕᐅᒃᑲᓐᓂᕈᓐᓇᕐᓂᐊᕐᒪᑕ. 

ᑲᑎᒪᔨᕋᓛᑦ, ᖁᕕᐊᓱᒃᑲᓂᕐᓂᐊᖅᑐᑦ ᖃᓄᖅ ᑲᓇᑕᐅᑉ 

ᒐᕙᒪᒃᑯᖏᓐᓃᖓᖅᑐᑦ ᑮᓇᐅᔭᑦ 

ᐊᑐᖅᑕᐅᖃᑦᑕᕐᒪᖔᖏᑦ ᐊᒻᒪᓗ 

ᑎᒍᓯᒃᑲᓐᓂᕈᑎᒋᓇᓱᖃᑦᑕᕐᓗᓂᒋᑦ ᑕᐃᒃᑯᐊ ᐅᖃᐅᓰᑦ 

ᐃᓕᓴᕆᔭᐅᓯᒪᔪᒃᑯᑦ ᐱᔪᓐᓇᐅᑏᑦ ᐊᑐᖅᑕᐅᔭᕆᐊᓖᓪᓗ 

ᓄᓇᕗᓕᒫᒥ ᐊᑐᖅᑕᐅᖃᑦᑕᓂᐊᕐᒪᑕ. 
 

ᐃᒃᓯᕙᐅᑖᖅ, ᑲᑎᒪᔩᑦ, ᖃᐅᔨᒪᕗᑦ ᑖᒃᑯᐊ ᐃᓄᐃᑦ 

ᐱᖅᑯᓯᑐᖃᖏᑎᒍᑦ ᐱᖁᑎᑦ, ᐃᑦᑕᕐᓂᓴᐃᑦ  

ᑐᖅᑯᑦᑕᐅᓯᒪᒻᒪᑕ ᓄᓇᕗᑦ ᓯᓚᑖᓂ ᑲᓇᑕᒥ ᐊᒻᒪ 

ᑲᑎᒪᔩᑦ ᑎᓕᐅᕆᕗᑦ ᐃᖅᑲᓇᐃᔭᕐᕕᒻᒥ 

ᐅᑎᖅᑎᑦᑎᓇᓱᐊᖁᓪᓗᒋᑦ ᐱᖁᑎᓂᒃ 

ᐊᔪᓐᓇᖏᒃᑳᖓᑦ. ᑕᒪᒃᑯᐊᓗ ᐃᓚᐅᑎᑕᐅᓗᑎᒃ 

ᓄᓇᓕᓐᓂ ᐃᑦᑕᕐᓂᓴᓂᒃ ᑕᑯᒃᓴᐅᑎᑦᑎᕙᑦᑐᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᑉᐳᑦ 

ᐃᖅᑲᓇᐃᔭᕐᕕᐅᔪᑦ ᐱᓕᕆᐊᔅᓴᖃᒻᒪᑕ 

ᐊᔾᔨᒌᖏᑦᑐᓂᒃ ᐱᓕᕆᐊᖃᕆᐊᖅᓯᒪᓪᓗᑎᓪᓗ 

ᐱᔨᑦᓯᕋᐅᑎᖃᑦᑐᑎᓪᓗ ᐃᑲᔪᕈᑎᔅᓴᓂᒃ ᑕᒪᐃᓐᓄᑦ 

ᓄᓇᕗᑦ ᐃᓐᓇᑐᖃᖏᓐᓄᑦ, ᒪᒃᑯᑦᑐᖏᓐᓄᓪᓗ. 

ᑲᑎᒪᔩᑦ ᑎᓕᐅᕆᕗᑦ ᒥᓂᔅᑕᒥᒃ ᑕᒪᒃᑯᐊ ᒪᕐᕉᒃ 

ᐱᒻᒪᕆᐅᔪᑦ ᐃᓄᐃᑦ ᐃᑲᔪᖅᑕᐅᓂᖃᖁᓪᓗᒋᑦ 

ᐱᓗᐊᖅᑐᒥᒃ ᐃᓱᒪᓗᐊᖏᓂᖅᓴᐅᖁᓪᓗᒋ ᐃᓅᓯᕐᒥᒃ 

ᑭᐱᓯᓇᓱᐊᖅᑕᐃᓕᖁᓪᓗᒋᑦ, ᐃᓐᓇᑐᖃᐃᓪᓗ 

ᐱᑦᑎᐊᖅᑕᐅᖃᑦᑕᖏᓐᓂᖏᑦ 

ᓄᖅᑲᑦᑎᑕᐅᓇᓱᐊᒃᑲᓐᓂᖁᓪᓗᒋᑦ. 

 

ᐃᒃᓯᕙᐅᑖᖅ, ᒫᑦᓯᐅᑎᓪᓗᒍ ᐊᕐᕌᒎᑦᑎᓐᓂ, ᒥᓂᔅᑕ 

ᓴᖅᑭᑦᑎᓚᐅᕐᒪᑦ ᒐᕙᒪᒃᑯᑦ ᐅᓂᒃᑳᓕᐅᖅᓯᒪᔭᖏᓐᓂᒃ 

ᖃᓄᖅ ᐃᓄᐃᑦ ᐱᒻᒪᕆᐅᑎᑕᖏᑕ 

ᐃᓚᓕᐅᔾᔭᐅᖃᓯᐅᑎᓯᒪᓂᖓ 

ᐱᕙᓪᓕᐊᓂᖃᖅᓯᒪᒻᒪᖔᑦ. ᑲᑎᒪᔩᑦ 

ᐅᓂᒃᑳᓕᐅᖅᑕᐅᓯᒪᔪᓂᒃ ᑕᑯᒃᑲᓐᓂᕈᒪᓂᐊᖅᑯᑦ 

ᑕᒪᑐᒪ ᒥᒃᓴᓄᑦ. ᐆᑦᑑᑎᒋᓗᒍᓗ ᖃᐅᔨᓴᕐᓂᒃᑯᑦ 

ᖃᓄᖅ ᐊᔾᔨᒌᖏᑦᑐᑦ ᐃᖅᑲᓇᐃᔭᕐᕖᑦ ᑎᒥᐅᔪᓪᓗ 

ᒐᕙᒪᒃᑯᓐᓂᑦ ᐊᑐᓕᖅᑎᑦᑎᕙᓪᓕᐊᓯᒪᑦᑎᐊᕐᒪᖔᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᓪᓗ 

ᐱᒻᒪᕆᐅᑎᑕᖏᓐᓂᒃ. ᐊᑐᐊᒐᖁᑎᒋᔭᖏᑕ 

ᐱᓕᕆᐊᕆᕙᑦᑕᖏᑦᑕᓗ ᐃᓗᐊᒍᑦ. 

ᐅᖃᖅᑐᖃᓚᐅᕆᕗᖅ ᐃᓐᓇᑐᖃᐃ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᐅᖃᐅᓯᖅᑕᖏᑦ 

ᑐᑭᓕᐅᓯᒪᑦᓯᐊᕆᐊᖃᓐᓂᖏᓐᓂᒃ 

ᐊᑐᖅᑕᐅᔪᓐᓇᓂᐊᕐᒪᑕ ᐊᑐᐊᒐᕐᓂ ᐱᓕᕆᐊᓂᓗ 

ᓴᓇᕙᓪᓕᐊᓕᖃᑦᑕᑎᓪᓗᒋᑦ. 

 

ᐃᒃᓯᕙᐅᑖᖅ, ᑲᑎᒪᔨᕋᓛᖅ ᐅᔾᔨᕈᓱᑉᐳᑦ 

ᐃᖅᑲᓇᐃᔭᕐᕕᒃ ᐊᖏᔪᒥᒃ ᑮᓇᐅᔭᐃᔭᖅᓯᒪᒻᒪᑕ 

ᐃᓄᐃᑦ ᐅᖃᐅᓯᖏᑦ ᓄᓇᕗᑦᒥ 

ᒪᑭᑉᐸᓪᓕᐊᑎᑕᐅᓇᓱᐊᕐᓂᖏᓐᓄᑦ, 

ᓴᓐᖏᑦᑎᑕᐅᓇᓱᐊᕐᓂᖏᓐᓄᓪᓗ. ᑲᑎᒪᔩᑦ, 

ᑎᓕᐅᕆᕗᑦ ᒥᓂᔅᑕᒥᒃ ᖃᐅᔨᓴᖁᓪᓗᒍ 

ᖃᓄᐃᓕᐅᕈᑕᐅᓇᓱᐊᖅᑐᓂᒃ ᐊᓯᖏᓐᓂᒃ 

ᒐᕙᒪᒃᑯᓐᓂᑦ ᓄᓇᕗᑦ ᓯᓚᑖᓂ. ᓲᕐᓗ ᑯᐸᐃᒃᒥ. 

ᓴᓐᖏᔪᓂᒃ ᐊᑐᖅᑕᐅᓯᐊᖅᑐᒥᓪᓗ ᐊᑐᐊᒐᖃᒻᒪᑕ. 

ᑲᑎᒪᔩᑦ ᐅᔾᔨᕈᓱᑉᐳᑦ ᐃᓄᐃᑦ ᐅᖃᐅᓯᖏᓐᓄᑦ 

ᑲᑎᒪᔨᒋᔭᐅᔪᑦ ᐃᓄᐃᑦ ᐅᖃᐅᓯᖏᓐᓂᒃ  

ᑕᐃᒎᓯᓕᐅᖅᑏᑦ ᒐᕙᒪᒃᑯᓐᓄᑦ ᐊᒃᑐᐊᖓᒻᒪᑕ 

ᐃᖅᑲᓇᐃᔭᕐᕕᒃ ᐱᒻᒪᕆᒻᒥᑦ ᐃᑲᔪᖅᑐᐃᒻᒪᑕ ᑖᒃᑯᐊ 

ᐱᓕᕆᐊᕐᖏᓐᓂᒃ. 

 

ᐃᒃᓯᕙᐅᑖᖅ, ᑕᕝᕙ ᐅᖃᐅᓯᒃᓴᒃᑲ ᒪᑐᐃᕈᑎᓄᑦ 

ᐃᓱᓕᑉᐳᑦ. ᖃᐅᔨᒪᕗᖓ ᑲᑎᒪᔨᐅᖃᑎᒃᑲ 

ᐅᖃᐅᓯᖃᕈᒪᓂᐊᕐᒪᑕ, ᐃᓱᒫᓘᑎᖃᕐᓂᐊᕐᒪᑕᓗ 

ᑲᑎᒪᓂᑦᑎᓐᓂ ᑲᔪᓯᑎᓪᓗᑕ. ᓇᑯᒻᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᑲᔪᓯᒋᐊᓕᖅᑕ, ᑖᒃᑯᐊ 

ᒪᑉᐱᒐᖏᑦ ᕿᒥᕐᕈᐊᕐᓗᒋᑦ. ᒪᑉᐱᒐᖅ F-4, 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ ᐊᖓᔪᖅᑳᖃᕝᕕᖓ. ᒥᔅᑕ 

ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᖃᕈᒪᔪᖓ ᓯᕗᓪᓕᐅᑎᒐᓱᓐᓂᐊᖅᑕᖏᓐᓂᒃ 

2014-15-ᒥ. ᑖᓐᓇ ᓯᕗᓪᓕᖅᐹᑦᑎᐊᖅ 

ᐅᖃᐅᓯᐅᓯᒪᔪᖅ ᓯᕗᓪᓕᖅᐹᖑᖁᔭᐅᓪᓗᓂ ᓯᕗᒧᑦ 

ᒥᔅᓴᐅᓯᑦᑎᐊᓂᖅᓴᕈᕋᓱᒃᑐᑎᒃ ᖃᐅᔨᓴᕐᓂᐅᓴᔪᑦ 

ᑮᓇᐅᔭᒃᓴᖏᓐᓂᒃ ᐊᑐᖅᑐᔅᓴᖏᓐᓂᒃ ᑮᓇᐅᔭᓂᒃ 

ᐊᒥᐊᒃᑯᐃᖃᑦᑕᓗᐊᕐᓂᑯᒧᓪᓘᓐᓃᖅᑲᐃ 

ᑕᐃᒪᐃᓐᓂᐅᓴᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᑖᓐᓇ 

ᑮᓇᐅᔭᓕᕆᔨᑦᑎᓐᓄᑦ ᑭᐅᔭᐅᑎᑲᐃᓐᓇᕐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᑦᓚ. 

 

ᐊᑦᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᖃᐅᔨᔭᐅᓯᒪᒻᒪᑦ ᑕᒪᒃᑯᐊ ᐃᖅᑲᓇᐃᔭᖅᑎᕈᓘᔭᐃᑦ 

ᑮᓇᐅᔭᖁᑎᓕᒫᒥᓂᒃ ᓄᖒᑦᑎᕙᓐᖏᒻᒪᑕ. ᑕᐃᒫᓪᓗ 

ᑮᓇᐅᔭᐃᑦ ᐃᓗᐊᓃᑦᑐᑦ ᐃᖅᑲᓇᐃᔭᕐᕖᑦ 

ᐊᓯᖔᖏᓐᓄᑦ ᑮᓇᐅᔭᑭᓐᓂᖅᓴᓄᑦ 

ᐊᐅᓛᖅᑕᐅᖃᑦᑕᖅᓯᒪᔪᑦ. ᑕᐃᒫᓪᓗ ᐱᖓᓱᓄᑦ 

ᑎᓴᒪᓄᑦ ᐊᕐᕌᒎᓐᓄᑦ ᒥᔅᓴᐅᓴᖃᑦᑕᕋᑦᑕ ᑕᕝᕗᖓ 

2014-15-ᒧᓪᓗ. ᐋᖅᑭᒋᐊᕆᓯᒪᔪᒍᑦ ᐊᕐᕌᒎᒃ  

ᒪᕐᕉᓯᒪᔫᒃ ᑕᑯᓐᓈᖅᑐᒋᑦ ᒪᓕᒃᓴᕆᐊᖅᑐᒋᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑮᓇᐅᔭᐃᑦ ᐅᑎᑐᐃᓐᓇᕆᐊᖃᓲᑦ 

ᓄᖑᑕᐅᓂᖏᒻᒪᑕ. ᐊᒃᑐᐃᖃᑦᑕᖅᑳᓐ ᐃᓕᒃᓯ 

ᐃᖅᑲᓇᐃᔮᕆᒐᓱᒃᑕᖏᓐᓂᒃ 

ᐱᓕᕆᐊᕐᕆᓇᓱᒃᑕᖏᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐋᒡᒐ 

ᒫᓐᓇᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᖒᓯᓕᐅᖅᑏᑦ 

ᐊᐱᖅᑯᑎᒋᔪᒪᒐᒃᑭᓐ. ᒪᑯᐊ ᐃᓄᐃᑦ ᐅᖃᐅᓯᖓᓂᒃ 

ᑲᒪᔩᑦ. ᒥᓂᔅᑕᐃᑦ ᐊᓯᖏᑦ ᑭᐅᖃᑦᑕᖅᓯᒪᒻᒪᑕ 

ᐱᓗᐊᖅᑐᒦᓛᒃ ᐃᓕᓐᓂᐊᖅᑐᓕᕆᔨᒃᑯᑦ 

ᓯᓚᑦᑐᖅᓴᕐᕕᓕᕆᔨᒃᑯᓪᓗ ᐅᖃᐅᓯᖃᑉᐸᓚᐅᕐᖓᑕ 

ᐱᒡᒐᓇᖅᑐᖅᓯᐅᕈᑎᖃᑉᐸᒻᒪᑕᒎᖅ ᐃᓄᐃᑦ 

ᐅᖃᐅᓯᖓᓂᒃ ᐃᓕᓴᑎᑦᑎᓇᓱᐊᖅᑐᑏᒃ. ᐅᖃᐅᓯᕐᒥᒃ 

ᓇᓕᐊᓐᓂᒃ ᓄᓇᓖᑦ ᐅᖃᐅᓯᖓᓂᒃ 

ᐊᑐᕐᓂᐊᕐᕆᐊᔅᓴᖅ ᐱᒡᒐᓇᖅᑐᖅᓯᐅᖃᑦᑕᕐᖓᑕᒎᖅ 

ᐊᔾᔨᒌᖏᑦᑐᒐᓛᓘᑎᓪᓗᒋᑦ ᐅᐊᑦᑎᐊᕈᐊᓗᓪᓕ 

ᐊᑯᑭᑦᑐᕐᒥᐅᑦ ᓂᕈᐊᖅᓯᓚᐅᖅᓯᒪᓐᓂᕐᖓᑕ 

ᐊᑕᐅᓯᕐᒥᒃ ᐅᖃᐅᓯᕐᒥᒃ ᐊᑐᕈᒪᓪᓗᑎᒃ. 

 

ᐄ, ᑖᓐᓇ ᑕᑯᓚᐅᖅᑑᔮᖏᑦᑎᐊᕋᒃᑯᑦ ᒥᓂᔅᑕᐅᑉ 

ᒪᑐᐃᖅᓯᒍᑎᖏᓐᓂᒃ ᐅᖃᐅᓯᖏᓐᓂ. ᑲᑎᒪᔨᕋᓛᓪᓗ 

ᐅᖃᐅᓯᒥᓂᖏᓐᓂ. ᓴᖅᑭᔮᕐᓂᖅᓴᐅᕌᕐᔪᔅᓯᒪᒻᒪᑦ 

ᒫᓐᓇ ᑲᑎᒪᓂᑐᐃᓐᓇᒃᑯᑦ. 

ᐱᑕᖃᕆᐊᖃᓪᓚᕆᒃᑲᓗᐊᕐᖓᑦ 

ᐱᒋᐊᖅᑕᐅᔭᕆᐊᖃᓪᓚᕆᒃᑲᓗᐊᕐᖓᑦ ᑕᒪᓐᓇ 

ᐊᒃᑐᐃᖃᑦᑕᕐᖓᑦ ᐊᓯᖏᓐᓂ ᒐᕙᒪᒃᑯᑦ 

ᐱᓕᕆᕕᖏᓐᓂ. ᐃᖅᑲᓇᐃᔭᕐᓂᑐᐃᓐᓇᐅᖏᑦᑐ 

ᓱᕈᓯᖁᑎᑦᑕ ᐃᓕᓐᓂᐊᖅᑎᑕᐅᓂᖏᓐᓂ 

ᐊᒃᑐᐃᖃᑦᑕᕐᖓᑦ. 

ᑕᒪᓐᓇ ᖃᓄᖅ ᐃᓱᒪᒋᒻᒪᖔᖅᐱᐅᒃ 

ᐅᖃᐅᓯᕆᒍᓐᓇᖅᑭᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᕋ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᐃᓄᐃᑦ 

ᐱᖁᑎᖏᓐᓂ ᓇᐅᑦᑎᑐᖅᑏᑦ ᑖᒃᑯᐊ 

ᑕᐃᒪᐃᑦᑐᓕᕆᔨᓪᓚᕆᐅᒻᒪᑕ ᐃᓄᐃᑦ ᐅᖃᐅᓯᖏᓐᓂ 

ᑖᒃᑯᐊ ᑕᐃᒎᓯᓕᐅᖅᑏᑦ ᐅᓂᒃᑳᓕᐅᒃᑲᓐᓂᓛᕐᒥᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᑎᒋ ᓯᕗᓪᓕᐅᑎᑉᐱᓯᐅᒃ ᑖᒃᑯᐊ ᐃᓄᐃᑦ 

ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ ᑲᑎᒪᔨᕋᓛᖏᑦ 

ᖃᓄᑎᒋ ᖁᑦᑎᑦᑎᒋᑎᑉᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᖓ ᐱᓕᕆᓯᒪᕈᓘᔭᕕᐅᑎᒻᒪᑕ 

ᐃᓄᐃᑦ ᑕᐱᕇᒃᑯᓐᓂᒃ 

ᐱᓕᕆᖃᑎᖃᖃᑦᑕᖅᓯᒪᓪᓗᑎᑦ. ᐃᖅᑲᓇᐃᔭᕐᓂᖏᑦ 

ᑲᔪᓰᓐᓇᖅᑐᑦ ᑕᒪᓐᓇ ᐱᕙᓪᓕᐊᕌᕐᔪᓂᐊᖅᑑᒐᓗᐊᖅ 

ᐱᕙᓪᓕᐊᖑᔮᕐᔪᓂᐊᖅᑑᒐᓗᐊᖅ ᐊᒻᒪ 

ᐊᓐᓂᕆᔭᕕᔾᔪᐊᕌᓗᓐᓂᒃ ᓄᓇᓖᑦ ᐅᖃᐅᓯᖏᓐᓂ 

ᓵᖓᑦᑎᒋᐊᖃᕋᑦᑕ ᐊᑯᓂᑲᓪᓚᕈᓗᒃ ᑕᒪᓐᓇ 

ᐋᖅᑭᑦᑕᐅᒐᓱᓐᓂᐊᐸᓪᓚᐃᔪᖅ 

ᐱᓕᕆᐊᖑᐃᓐᓇᓂᐊᖅᑑᒐᓗᐊᖏᓛᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖃᐅᔨᒪᒻᒪᑦ ᑕᐃᒪ 

ᑲᑎᒪᔨᕋᓛᓕᐅᕋᑖᓚᐅᕐᒥᒐᑦᑕ  

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ  

ᕿᒥᕐᕈᓂᐊᖅᑐᓂᒃ ᐃᒃᐸᔅᓵᓂᑦᑎᐊᖅ 

ᐋᖅᑭᕋᑖᓚᐅᖅᑕᕗᑦ. ᐃᓚᖓᑦ ᑕᕝᕙ 

ᕿᒥᕐᕈᐊᕐᓂᐊᕋᑦᑎᒍ ᐃᓄᑦᑎᑐᑦ 

ᐃᓕᓐᓂᐊᑎᑦᑎᓂᐅᖃᑦᑕᖅᑐᖅ 

ᐃᓕᓴᑎᑦᑎᓂᐅᖃᑦᑕᖅᑐᖅ ᑕᕝᕙᓂ ᒪᓕᒐᐅᑉ 

ᐃᓗᐊᓂ ᐅᖃᐅᓯᐅᓯᒪᓂᖓ. 

 

ᑕᐃᒫᒃ ᒪᓕᑦᑎᐊᕋᓗᐊᕐᒪᖔᑦᑎᒍ ᒪᓕᒐᓕᐊᖑᓯᒪᔪᖅ 

ᐅᖃᐅᓯᓕᕆᔾᔪᑏᑦ ᐊᒻᒪ 

ᑕᐃᒍᐃᓯᒪᔪᖃᓐᖏᑎᐊᖅᑎᓪᓗᒍ ᐅᓇᐅᓕᖅᑲᑦ 

ᐅᓪᓗ ᓈᒻᒪᓯᑉᐸᑦ ᐃᒪᓐᓇᓂ 

ᐱᔭᕇᖅᓯᒪᒋᐊᖃᓛᖅᑑᓚᓯᒪᔪᖃᓐᖏᑎᐊᕐᖓᑦ ᐊᒻᒪ 

ᐃᓕᓴᔭᐅᒐᓱᒋᐊᖃᓛᖅᑐᑎᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᓐᓇ 

ᕿᒥᕐᕈᔭᐅᒐᔭᕐᒪᖔᖅ ᐊᒻᒪ ᖃᓄᖅ 

ᕿᒥᕐᕈᐊᒍᓐᓇᖅᓯᒐᔭᖅᑲᕗᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᕐᔪᐊᖅᑐᖃᓛᖅᑐᖅ 

ᐅᖃᐅᓯᓕᕆᔪᓂᒃ ᒫᓐᓇ ᐅᑭᐊᔅᓵᖅ ᑕᐃᑲᓂ 

ᐅᖃᐅᓯᐅᑦᑎᐊᓛᖅᐸᓪᓚᐃᔪᖅ ᐊᒻᒪᑦᑕᐅᖅ 

ᒪᑐᐃᖅᓯᒍᑎᓐᓂ ᐅᖃᓕᒫᖅᑐᖓ ᐅᖃᖅᑲᐅᒻᒥᒐᒪ 

ᑕᐃᒃᑯᐊ ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᒍᑎᖓ 

ᐱᖁᔭᖅ ᑕᕝᕙᐅᓪᓗᓂ. ᑖᓐᓇ 

ᐊᖅᑯᑎᔅᓴᐅᒐᔭᕐᒥᔪᖅᑕᐅᖅ 

ᖃᖓᒃᑰᖅᑕᖅᓯᒪᓂᖏᓐᓂ ᐋᖅᑭᖅᑎᒋᐊᖃᕈᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐃᓕᖅᑯᓯᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᓕᐅᑎᐅᖃᑎᒋᔭᒪ ᐊᐱᖅᑯᑎᒋᓚᐅᒑ 

ᖃᒃᑲᓐᓂᐊᒍᑦ ᐊᐱᕆᓂᐊᕋᒪ. ᐃᓄᐃᑦ 

ᐅᖃᐅᓯᖏᓐᓂ ᑕᐃᒎᓯᓕᐅᖅᑏᑦ 

ᑲᑎᒪᔨᑕᖃᕐᓂᕋᐃᓚᐅᕋᔅᓯ ᖃᑉᓯᓂᒃᑭᐊᖅ  

ᑲᑎᒪᔨᑕᖃᖅᐸᑦ ᐅᕝᕙᓘᓐᓃᑦ ᐱᓕᕆᔨᓂᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. ᑖᒃᑯᐊ 8-

ᖑᔪᑦ ᑲᑎᒪᔨᐅᔪᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ. ᐃᒃᓯᕙᐅᑖᖅ, 

ᓇᑭᖔᖅᓯᒪᕙᒃᑭᐊᖅ ᑕᐃᒃᑯᐊ ᑲᑎᒪᔨᐅᔪᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. ᑖᒃᑯᐊ 

ᐅᓪᓗᒥ ᑲᑎᒪᔨᐅᔪᑦ ᐃᒃᓯᕙᐅᑕᖃᖅᑐᑦ ᐃᓚᐃᔾᔭ 

ᐃᖅᖢᒥ, ᒥᑦᑎᒪᑕᓕᒻᒥᐅᖅ, ᑐᖏᓕᐊ ᒥᐊᕆᐊᒻ 

ᐊᒡᓘᒃᑲᖅ ᐅᖅᓱᑑᕐᒥᐅᖅ, ᐃᒃᓯᕚᖃᑕᐅᔪᖅ ᑕᐃᓯ 

ᑎᐊᓚ ᐸᓐᓂᖅᑑᕐᒥᐅᖅ, ᒥᐊᕆ ᑖᒻᓴᓐ ᐊᕐᕕᐊᕐᒥᐅᖅ 

ᐊᒻᒪᓗ ᐅᐱᑎ ᐊᓚᒃᑲᓐᓄᐊᖅ ᑰᒑᕐᔪᐊᕐᒥᐅᖅ. ᑖᒃᑯᐊ 

ᑕᕝᕙ ᒫᓐᓇ ᑲᑎᒪᔨᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐅᖃᕆᐊᖃᖃᑎᒌᓐᖏᑦᑐᕐᔫᒐᑦᑕ 

ᒪᓕᒐᓕᐅᖅᑎᐅᑎᓪᓗᑕ ᓄᓇᓕᓐᓂ ᐊᒥᕼᐅᓂᒃ 

ᑭᒡᒐᖅᑐᖅᑎᓪᓗᑕ, ᑕᒪᓐᓇᓗ ᐱᔭᕐᓂᖏᓐᓂᐊᕐᒪᑦ 

ᖃᐅᔨᒪᑦᑎᐊᖅᑐᒍ. ᒪᓕᒐᓕᐅᖅᑎᐅᖃᑎᒋᔭᕐᒪ 

ᑕᒪᓐᓇ ᐅᖃᐅᕼᐃᕆᔮ ᐱᕕᑭᑦᑐᑦᓈᑦᑐᑦ 

ᑐᕼᐊᕐᓂᐊᕐᒪᒍ ᑭᕼᐃᐊᓂ ᑭᒡᒐᖅᑑᒪᓗᑦᑖᖅᑎᓪᓗᑕ 

ᓇᓗᓇᐃᒃᑲᓐᓂᕆᐊᖅᐳᖓ. ᐊᒃᕼᐅᕉᑎᖃᕐᓗᑕ 

ᐃᓄᐃᑦ ᐅᖃᐅᕼᐃᖏᓐᓂᑦ ᐅᖃᐅᕼᐃᖅᑎᓐᓂᑦ 

ᐸᒥᒃᕼᐊᕐᓂᑯᑦᑎᓐᓂᑦ ᒥᐊᓂᖅᕼᐄᓐᓇᕐᓂᐊᕋᑦᑕ 

ᓇᓗᓇᓐᖏᒻᒪᑦ. ᑕᕼᐊᓐᓇᐅᑎᓪᓗᒍ ᐃᓄᐃᑦ 

ᐅᖃᐅᕼᐃᖏᑦ, ᑕᐃᒎᕼᐃᖏᑦ ᑲᑎᒪᔨᖃᖅᑎᓪᓗᒋᑦ 

ᑕᐃᒪ ᐅᕙᑦᑎᐊᖅ ᑕᓪᓕᒪᓂᒃ ᓇᓗᓇᐃᔭᐃᒐᑉᕼᐃ  

ᑖᒃᑯᐊ ᐱᖓᕼᐅᒃᑲᓐᓃᑦ ᐅᖃᐅᕼᐃᕆᓐᖏᑕᕼᐃ 

ᐅᒃᑯᐃᑦᑑᔪᑦ ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᓱᒪᔭᕆᐊᓖᑦ ᒫᓐᓇ 

ᑕᓪᓕᒪᐅᑐᐃᓐᓇᖅᑐᑦ, ᐱᖓᓱᓂᑦ ᑕᐃᒪ 

ᕿᓂᒃᑲᓂᕐᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ: ᒪ’ᓚᓪᓗᐊᕕᒃ, ᐃᒃᓯᕙᐅᑖᖅ. 

ᖃᒪᓂᑦᑐᐊᕐᒥᐅᑕᐅᓪᓗᖓ ᓄᓇᓕᒋᔭᑦᑎᓐᓂᑦ 

ᖁᓕᓪᓗ ᒪᕐᕈᐃᓂᑦ ᐅᖃᐅᕼᐃᕐᓂᑦ ᐃᓄᓐᓂᑦ 

ᐱᑕᖃᐅᕐᒪᑦ ᓇᑭᓐᖔᕐᓂᑰᓪᓗᑎᒃ. 

ᓄᓇᓕᓐᖑᓚᐅᖅᕼᐃᒪᒻᒪᑦ ᖃᒪᓂᖅᑐᐊᖅ 

ᑖᓐᓇᐅᑎᓪᓗᒍ ᐃᕼᐅᒪᒋᔭᐅᓇᔭᖅᐸ ᖃᒪᓂᖅᑐᐊᖅ 

ᑲᑎᒪᔨᑖᕆᐊᖅ ᑖᒃᑯᓇᓂ ᑲᑎᒪᔨᐅᔪᓂᑦ? ᒪ’ᓇ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ, ᑐᓐᖓᓵᕆᑦᑎᐊᖅᑐᒍᑦ 

ᑭᒃᑯᑐᐃᓐᓇᑦᑎᐊᓂᑦ, ᑕᐃᒫᒃ ᒪᑐᐃᖅᓯᓛᖅᑐᒍᓂᓛ 

ᑖᔅᓱᒥᖓ ᒫᓐᓇᒫᖑᓛᖅᑐᖅ. ᐃᓇᑦᑎᓪᓗᑕ ᐊᒻᒪᓗ 

ᐆᑦᑐᕈᒪᔪᓂᑦ ᐆᑦᑐᖁᔨᕖᓐᖓᖅᑐᒍᑦ 

ᓇᒥᑐᐃᓐᓇᑦᑎᐊᖅ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᒻᒥᔭᒃᑲ ᑭᐅᔾᔪᑎᒋᕙᕋᑖᖅᑕᖏᑦ. ᒫᓐᓇᑦᑕᐅᖅ 

ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᔾᔪᑎᖓᓂ ᐱᖁᔭᕐᒥᑦ 

ᑕᑯᓐᓈᕋᐃᒐᑦᑕ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑏᑦ ᑕᐃᒃᑯᐊ 

ᐃᓄᑦᑎᑑᓕᖅᑕᐅᒋᐊᖃᕐᓂᖏᑦ ᐊᒻᒪᓗ 

ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᑦ 

ᐃᓱᒪᒋᔭᐅᕙᒃᑲᓗᐊᖅᑳᑦ? ᖃᖓ ᓂᕈᐊᕋᔅᓴᓕᐅᕐᓃᑦ 

ᒪᑐᓛᖅᑲᑦ ᑲᑎᒪᔨᕋᓛᔅᓴᓄᑦ ᐊᒻᒪᓗ ᖃᓄᖅ ᐊᑯᓂ 

ᑲᑎᒪᔨᐅᓲᖑᕙᑦ ᑲᑎᒪᔨᕋᓛᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᓄᑦ ᐊᕐᕌᒍᓄᑦ ᐃᓕᔭᐅᓯᒪᓲᑦ 

ᑕᕝᕗᖓ ᑲᑎᒪᔨᐅᓂᐊᖅᑐᑦ ᐊᒻᒪᓗ ᐅᖃᖅᑲᐅᒐᒪ 

ᒫᓐᓇᒫᑦᑎᐊᖅ ᐃᓇᑦᑎᒍᑎᓂᒃ ᐊᓚᒃᑲᐃᓛᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑭᐊᑭᐊ 

ᑎᒃᑯᐊᖅᑕᖅᐸᖏᑦ ᑖᒃᑯᐊ ᑲᑎᒪᔨᓐᖑᕐᓇᕼᐅᑦᑐᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᑦᑎᐊᕋᓱᓛᕐᒥᔭᒃᑲ 

ᐊᓪᓚᕕᑦᑎᓅᖅᑕᐅᓚᐅᖅᑎᓪᓗᒋᑦ ᐊᒻᒪᓗ 

ᖃᐅᔨᓴᑦᑎᐊᕐᓗᒋᑦ. ᑖᒃᑯᐊ ᒪᓕᒐᑦ ᒪᓕᑦᑐᒋᑦ 

ᐃᓄᑦᑎᑐᑦ ᐊᔪᓐᖏᑦᑎᐊᕆᐊᖃᕐᒥᒻᒪᑕ, ᑕᐃᒫᒃ 

ᑖᒃᑯᐊ ᖃᐅᔨᓴᑦᑎᐊᕐᓗᒋᑦ ᐃᓕᓛᕐᒥᔭᕗᑦ ᑕᕝᕘᓇ 

ᐊᐅᓚᑦᑎᔨᒃᑰᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖃᓕᕐᒥᔪᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑦᑕᕐᓂᓴᓕᕆᓂᕐᒥᑦ ᐊᐱᖅᑯᑎᔅᓴᖃᖅᑐᖓ. ᑕᕝᕙᓂ 

ᓯᕗᓪᓕᐅᑎᑕᔅᓯᓐᓂ ᑕᑯᒐᒪ, ᓯᕗᓪᓕᐅᖁᔭᔅᓯᓐᓂᑦ 

2013-14... 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᔪᖅᑳᖃᕐᕕᒻᒦᒃᑲᑦᑕ 

ᒫᓐᓇ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. 2012 -13 

ᐊᕐᕌᒍᖓᓂ ᑮᓇᐅᔭᓂᒃ ᑐᓐᓂᖅᓵᕈᑏᑦ ᐊᐃᑐᑎᓂ 

$5 ᒥᓕᔭᓐ ᐅᖓᑖᓂ. ᑕᐃᒃᑯᐊ ᖃᓄᕐᓕᑭᐊᖅ 

ᖃᐅᔨᓴᖅᑕᐅᓲᖑᕙᑦ ᑕᐃᒃᑯᐊ ᖃᓄᖅ 

ᐊᐅᓚᓂᖃᑦᓯᐊᖅᓯᒪᖕᒪᖔᑕ 

ᐃᖏᕐᕋᓂᖃᑦᓯᐊᕐᒪᖔᑕ ᖃᓄᖅ 

ᖃᐅᔨᓴᖃᑦᑕᖅᐱᓯᐅᒃ ᑕᐃᒃᑯᐊ ᐊᐃᑦᑑᑏᑦ ᑮᓇᐅᔭᑦ 

ᐱᓕᕆᐊᖑᖃᑦᑕᖅᑎᓪᓗᒋᑦ ᓄᓇᓕᖕᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐅᓂᒃᑳᖓᓂ ᑐᓂᓯᔭᕆᐊᖃᓲᑦ ᑕᐃᒪ ᖃᓄᖅ 

ᐱᐅᓯᖃᓚᐅᕐᒪᖔᑕ ᖃᓄᕐᓗ 

ᐊᑐᒃᓯᐊᕐᓂᕋᓗᐊᕐᒪᖔᑕ ᑮᓇᐅᔭᓂᒃ ᐊᑐᕆᐊᓕᒥᓂᒃ 

ᑕᒪᒃᑯᓄᖓ ᐆᑦᑑᑎᒥᓂᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᒻᒪᓗ 

ᐃᖏᕐᕋᑦᓯᐊᖏᑦᑐᖃᓐᓂᖅᐸᑦ ᐱᓕᕆᐊᖑᓯᒪᔪᓂᒃ 

ᑕᐃᒫᒃ ᑕᑦᕘᓇᑐᐃᓐᓇᖅ ᓄᖅᑲᑎᒃᓯᒐᔭᖅᑲ ᑕᐃᒪ 

ᐅᓂᒃᑳᓕᐅᖅᓯᒪᖏᑦᐸᑕᓘᓐᓂᑦ ᑮᓇᐅᔭᓂᒃ 

ᐊᑐᑦᓯᐊᖏᒃᐸᑕᓘᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐅᑲᓕᖅ: ᐄ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᒻᒪᑦᑕᐅᖅ 2014-

15ᒥ ᕿᒥᕐᕈᓂᐊᕐᓂᕋᖅᓯᒪᖕᒪᑕ ᐃᓕᖅᑯᓯᓕᕆᔨᒃᑯᑦ 

ᐊᑐᓕᖅᑎᒃᓯᕙᓪᓕᐊᓗᑎᓪᓗ ᑖᓐᓇ ᑮᓇᐅᔭᓂᒃ 

ᐊᐃᑦᑑᑎᓄᑦ ᑐᓂᖅᑯᑕᐅᖃᑦᑕᖅᑐᓄᑦᓗ 

ᐊᑐᐊᒐᖓᓂ ᖃᓄᐃᑦᑐᓂᓪᓕᑭᐊᖓᐃ 

ᐊᓯᔾᔨᕙᓕᐊᓂᐊᖅᑲᑦ ᓱᒻᒪᑦᓗ ᑖᓐᓇ 

ᐊᓯᔾᔨᑕᐅᕙᓪᓕᐊᓂᐊᕐᒪᖔᑦ. ᐃᒃᓯᕙᐅᑖᖅ ᓇᑯᒻᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐅᑲᓕᖅ: ᐄ ᑕᐃᒪᐃᓛᒃ 

ᐅᖃᖅᓯᒪᒐᑦᑕ ᓯᕗᒧᑦ ᐊᓪᓗᖅᑕᓂᒃ ᑕᐃᒫᒃ 

ᕿᒥᕐᕈᒋᐊᒃᑲᓐᓂᕈᒪᓪᓗᑕ ᑕᒪᒃᑯᐊ ᐊᑐᖅᐸᑦᑕᕗᑦ 

ᐊᑑᑎᖃᑦᓯᐊᓕᕋᓗᐊᕐᒪᖔᑕ ᑕᐃᒫᒃ ᑖᓐᓇ 

ᒐᕙᒪᓕᒫᒧᑦ ᑐᕌᖓᒻᒪᑦ ᐅᕙᒍᑦ ᐃᓚᒋᔭᐅᓪᓗᑕ. 

ᑕᐃᒪᒃ ᑖᒃᑯᐊ ᐊᑐᖃᑦᑕᖅᓯᒪᔭᕗᑦ 

ᕿᒥᕐᕈᒋᐊᒃᑲᓐᓂᕐᓂᐊᖅᑕᕗᑦᑕᐅᖅ ᖃᓄᖅ 

ᐊᑑᑎᖃᒃᑲᓐᓂᕈᓐᓇᕋᓗᐊᕐᒪᖔᑕ ᓄᓇᕘᒻᒥᐅᑕᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᒻᒪ ᑕᒪᓐᓇ 

ᕿᒥᕐᕈᓂᕆᓂᐊᖅᑕᒐᑦ ᓄᓇᕗᒻᒥᐅᑦ 

ᑭᓇᑐᐃᓐᓇᐅᑉᐸᑦ ᐃᓚᐅᖃᑕᐅᒍᓐᓇᕐᓂᐊᕆᕙ 

ᖃᓄᖅ ᐊᖅᑭᒋᐊᖅᓯᒍᓐᓇᕐᒪᖔᑕ ᑖᒃᑯᓇᖓᑦ 

ᑮᓇᐅᔭᐃᑦ ᐊᑐᖅᑕᐅᓯᖃᑦᑕᕐᓂᖏᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐅᑲᓕᖅ: ᑖᒃᑯᐊᓕ ᐅᕙᒍᑦ 

ᐊᐅᓚᒃᑲᑦᑎᒍ ᖃᓄᕐᑲᓐᓂᖅ 

ᕿᒥᕐᕈᒋᐊᒃᑲᓐᓂᕋᓱᓐᓂᐊᖅᑕᕗᑦ ᐊᒻᒪᓗ 

ᖃᓄᒃᑲᓐᓂᖅ ᐊᖅᑭᒋᐊᕈᓐᓇᕐᒪᖔᑦᑎᒍ 

ᖃᐅᔨᓴᖃᑕᐅᓂᐊᖅᑐᒍᑦ ᒐᕙᒪᓕᒫᖑᓪᓗᑕ ᑖᓐᓇ 

ᕿᒥᕐᕈᓂᐊᕋᑦᑎᒍ ᐊᔾᔨᒌᖏᑦᑐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᐊᓯᖓᓄᕐᒥᓗᖓ. 

ᑕᐃᒎᓯᓕᐅᖅᑏᑦ. ᑐᑭᓯᒋᐊᕋᓱᐊᕈᒪᑐᐃᓐᓇᖅᑐᖓᓕ 

ᐃᓛᒃ ᐅᖃᐅᓯᓕᕆᓂᖅ ᐅᕙᓐᓄᑦ ᐱᒻᒪᕆᐅᓯᒪᖕᒪᑦ 

ᐃᓅᓯᓐᓂ ᐊᒻᒪ ᑖᒃᑯᐊᓗ 

ᐃᖅᑲᓇᐃᔭᕝᕕᒋᖃᑦᑕᕐᒃᓯᒪᓚᐅᕆᓪᓘᓐᓂᑦ 

ᑕᐃᒎᓯᓕᐅᖅᑎᒃᑯᑦ. ᑭᓯᐊᓂ ᑖᓐᓇ 

ᑎᒥᐅᓕᕋᓗᐊᖅᑎᓪᓗᒍ ᐊᒻᒪᓗ 

ᑕᐃᒎᓯᓕᐅᖃᑦᑕᖅᑎᓪᓗᒋᑦ ᖃᓄᕐᓕ 

ᑕᐃᒎᓯᓕᐊᕆᖃᑦᑕᖅᑕᖏᑦ 

ᐊᑐᓕᖅᑎᑕᐅᖃᑦᑕᕐᓂᐊᖅᑲᑦ ᓄᓇᕘᑦᒥᐅᓄᓐ. 

ᑐᑭᓯᓇᕐᓂᕈᒪ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐅᑲᓕᖅ: ᐄ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ ᑖᒃᑯᐊᖏᓛᒃ ᐅᕙᓐᓄᑦ ᐅᓂᒃᑳᕆᐊᖅᐸᑦᑐᑦ 

ᐊᒻᒪᓗ ᑕᐃᑰᓇ ᕿᒥᕐᕈᓚᐅᖅᑐᒋᑦ 

ᐃᖅᑲᓇᐃᔭᖃᑎᒋᓪᓗᒋᑦ ᑕᒪᒃᑯᐊ 

ᐊᑐᓕᖅᐸᓪᓕᐊᒋᐊᓕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. 

ᐊᐱᕆᔭᐅᖅᑲᐅᕙᓪᓚᐃᖏᑦᑐᖅ ᐅᕙᓘᓐᓃᑦ, 

ᒪᒥᐊᑉᐳᖓ ᐊᐱᕆᔭᐅᒌᖅᑲᐅᑉᐸᑦ. ᑖᒃᑯᐊᓕ 

ᑕᐃᒎᓯᓕᐅᖅᑏᑦ ᑲᑎᒪᔨᖏᑦ ᖃᓄᑎᒋ 

ᑎᒃᑯᐊᖅᑕᐅᓯᒪᓲᖑᒻᒪᖔᑕ? ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᐱᖓᓱᓄᑦ 

ᐊᕐᕌᒍᓄᑦ ᐃᓕᔭᐅᓯᒪᓲᑦ ᒪᓕᒐᒃᑯᑦ ᒪᓕᑦᑐᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᓱᓕ 

ᐊᐱᖅᓲᑕᐅᔪᒥᑦ ᒥᓂᔅᑕᒧᑦ ᑐᓴᕆᐊᒃᑲᓐᓂᕈᒪᓪᓗᖓ, 

ᐱᓗᐊᖅᑐᒥᒃ ᐅᑯᐊ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑏᑦ, ᐊᒻᒪᓗ ᐃᓄᐃᑦ ᐅᖃᐅᓯᖓᓐᓄᑦ 

ᓴᐳᒻᒥᔭᐃᓂᕐᒧᑦ ᐱᖁᔭᖅ. ᑕᒪᒃᑮ ᑕᒪᒃᑯᐊ ᐃᓄᐃᑦ 

ᐅᖃᐅᓯᖓᓂᑦ ᓴᐳᔾᔨᓇᓱᐊᕐᒪᑕ, 

ᐊᑐᖅᑕᐅᑎᑦᑎᓇᓱᐊᖅᑐᑎᓪᓗ. 

 

ᒥᓂᔅᑕ ᐅᖃᐅᑎᑲᐃᓐᓇᕈᓐᓇᖅᐱᑎᒎ ᖃᓄᖅ ᑖᒃᑯᐊ 

ᐊᑐᖅᑕᐅᑎᓐᓇᓱᒻᒪᖔᔅᓯᐅᒃ ᐱᓕᕆᕝᕕᐅᔪᓕᒫᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᑖᒃᑯᐊᖏᓛᒃ 

ᓇᓗᓇᐃᔭᑦᑎᐊᖅᓯᒪᔪᑦ ᐱᔪᓐᓇᐅᑎᖏᑦ ᑕᕝᕙᓂ 

ᒪᓕᒐᕐᒦᑦᑐᑦ, ᐊᒻᒪᓗ ᐅᓂᒃᑳᕆᔭᐅᓯᒪᑦᑎᐊᖅᑐᑎᑦ 

ᑕᕝᕙᓂ ᒪᓕᒐᕐᒥ. ᑖᒃᑯᐊ ᐱᐅᓯᕆᔭᕆᐊᓕᖏᑦ, 

ᓇᓗᓇᐃᔭᖅᑕᐅᓯᒪᓪᓗᑎᑦ Section 17-ᒦᑦᑐᑦ, 

ᐃᓄᐃᑦ ᐅᖃᐅᓯᖏᓐᓂᑦ ᓴᐳᒻᒥᔾᔨᖏᑕ ᑖᓐᓇ 

ᒪᓕᒐᖅ ᒪᓕᑦᑐᒍ ᑖᒃᑯᐊ ᐅᓂᒃᑳᕆᐊᕈᓐᓇᑕᒃᑲ 

ᐃᓗᓕᖏᑦ ᐅᓂᒃᑳᖁᑉᐸᒋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇᖔᖃᐃ 

ᕿᓚᒻᒥᐅᔾᔪᒥᓂᐊᕐᒪᑦ ᐊᐱᕆᖔᕈᒪ, ᑖᒃᑯᐊ 

ᐊᑐᖅᑕᐅᖁᔭᐅᓯᒪᔪᑦ ᐱᖁᔭᓪᓚᑦᑖᕌᓗᑦᑎᒍᓪᓗ  

ᓴᖅᑭᑕᐅᓯᒪᔪᑦ, ᒥᓂᔅᑕᐅᓪᓗᑎᑦ ᑖᒃᑯᓇᓐᖓ 

ᐱᓕᕆᕝᕕᐅᔪᓂᑦ ᐊᑐᖅᑕᐅᑎᐊᕋᓱᒐᓱᒋᕕᒋᑦ? Are 

they being utilized? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᑦ ᑲᑎᒪᔩᑦ ᐅᓪᓗᒥᒧᑦ 

ᐊᐳᖃᑦᑕᒐᓚᒃᓯᒪᔪᑦ 

ᐃᖅᑲᓇᔭᑎᖃᒡᒐᑲᐃᓐᓇᖅᓯᒪᓚᐅᕐᖓᑕ. ᒫᓐᓇᓕ 

ᐃᖅᑲᓇᐃᔭᖅᑎᒃᓴᒥᓂᒃ ᐊᓚᒃᑲᐃᕙᓪᓕᐊᓕᕐᒥᒻᒪᑕ. 

ᑕᕝᕘᓇ ᑖᒃᑯᐊ ᐱᔭᒃᓴᖏᑦ 

ᐅᕿᓪᓕᐅᒥᓂᐊᖅᑐᔅᓴᐅᓕᖅᑑᒐᓗᐊᑦ. 

ᑕᕝᕙᓗᐊᑲᐃᓐᓇᖅ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᐅᕙᓂ 

ᐃᓄᐃᑦ ᐅᖃᐅᓯᖏᓐᓄᑦ ᑲᑎᒪᔩᑦ, ᑎᑎᕋᖅᓯᒪᒻᒪᑕ 

ᓇᓗᓇᐃᖅᓯᓯᒪᔪᓂ 8-ᓂᒎᖅ ᐃᖅᑲᓇᐃᔭᖅᑎᖃᕐᒪᑕ. 

ᑖᒃᑯᐊ ᑕᒪᕐᒥᒃ ᒫᓐᓇ ᐃᖅᑲᓇᐃᔮᑦ, 

ᐃᖅᑲᓇᐃᔮᕆᔭᐅᕙᑦ, ᐊᒻᒪᓗ 

ᐃᓄᖃᖅᑐᐃᓐᓇᐅᖏᑉᐸᑕ, ᓇᓪᓕᐊᒃ 

ᐃᓄᖃᓐᖏᓚᑦ? ᑖᓐᓇ ᐱᓯᒪᓐᓂᕈᒃᓯᐅᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇᒧᑦ 8-ᖑᔭᕆᐊᓖᑦ, 

ᐃᖅᑲᓇᐃᔭᖅᑏᑦ ᒫᓐᓇ ᑕᓪᓕᒪᐅᔪᑦ. ᑖᓐᓇ 

ᑐᑭᒧᐊᖅᑎᓪᓚᕆᖓ ᓱᓕ 

ᐃᓕᔭᐅᓪᓚᕆᓚᐅᓐᖏᑦᑐᖅ ᐅᓪᓗᒥᒧᑦ, 

ᐃᓕᓯᒪᑲᐃᓐᓇᑐᐃᓐᓇᖅᑐᒥᑦ 

ᑐᑭᒧᐊᖅᑎᖃᑲᐃᓐᓇᖅᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ 

ᑕᕝᕙᓂ F-4 ᒥᑦ ᐊᐱᖅᑯᑎᒋᔪᓐᓇᖅᑰᕋᒃᑯ 

ᐃᒃᓯᕙᐅᑖᖅ. ᐅᓇ, ᓯᕗᓪᓕᐅᖁᔭᕕᓂᖅᓯ, 

ᒪᑉᐱᖅᑐᒐᖓᓂ 62, ᑕᐃᒎᓯᓕᐅᖅᑎᑦ 

ᐊᑎᑦᑎᐊᖓᓃᑦᑐᖅ. ᓯᕗᓪᓕᐅᑎᑕᐅᖁᔭᐅᔪᖅ 

2013-14-ᒧᑦ ᐅᖃᒻᒪᑦ ᐃᓚᒋᓕᐅᑎᓗᒍᒎᖅ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᓕᕆᕝᕕᒃ ᑕᕝᕗᖓ  

ᐸᕐᓇᓂᕐᒧᓪᓗ ᒪᓕᒐᓕᐅᕐᓂᒧᓪᓗ. ᑖᓐᓇᒎᖅ 

ᑲᔪᓯᓂᑰᖏᒻᒪᑦ ᐱᔾᔪᑎᒋᓪᓗᒍ ᑖᓐᓇ ᐱᓕᕆᕝᕕᐅᔫᑉ 

ᓯᕗᓪᓕᐅᖁᔭᖏᑦ ᐊᓯᔾᔨᖅᓯᒪᒻᒪᑕ. ᑖᒃᓱᒥᖓᖃᐃ 

ᑭᓱᑦ ᐊᓯᔾᔨᖅᓯᒪᓂᖏᓐᓄᑦ 

ᐅᓂᒃᑲᐅᔾᔭᐅᕌᔾᔪᒍᓐᓇᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᑲᐃᓐᓇᓂᐊᕐᖓᑦ 

ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓄᒃ. 
 

ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᒫᓐᓇ 

ᑲᔪᓯᓯᒪᖏᑦᑐᖅ. ᑕᐃᒃᑯᐊ ᐊᓯᔾᔩᕙᓪᓕᐊᓂᕐᒧᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᑕᒪᒃᑭᑦᑐᒍ 

ᕿᒥᕐᕈᔪᒪᓪᓗᒍ ᐊᓯᖏᓪᓗ ᐊᓯᔾᔨᒋᐊᖃᖅᑲᑕ. ᑖᓐᓇ 

ᐊᑕᐅᓯᖅ ᐃᓱᒪᒋᔭᐅᓚᐅᖅᑐᖅ ᐊᓯᔾᔨᕆᐊᖃᕐᓂᐅᔪᖅ 

ᖄᖓᑎᒍᑦ ᒪᕐᕉᕚᓪᓕᐊᔫᓐᓂᒃ ᐊᓯᔾᔨᒍᑎᐅᒐᔭᖅᑐᓂᒃ 

ᓱᓕ ᕿᒥᕐᕈᒐᑦᑕ. ᑕᐃᒃᑯᐊ ᐊᓯᔾᔩᕙᓪᓕᐊᓂᕐᒧᑦ 

ᐃᖅᑲᓇᐃᔭᕐᕕᐅᑉ ᐃᓗᐊᓂ ᑲᔪᓯᓚᐅᖏᓐᓂᖓᓂ 

ᑕᐃᒃᑯᐊ ᒪᕐᕈᒃ ᐊᓯᖏᒃ ᕿᒥᕐᕈᔭᕆᐊᖃᕋᑦᑎᒍ. 
 

ᐊᒻᒪᓗ ᒫᓐᓇᐅᔪᖅ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓯᒪᒻᒪᑕ 

ᐊᐃᕙᒍᒪᓪᓗᑎᑐᒃ ᑕᐃᒃᑯᐊ ᐊᖏᕈᑎᐅᔪᓄᑦ 

ᓄᑕᓐᖑᖅᑎᒋᐊᖁᓪᓗᒋᑦ. ᑕᐃᓐᓇ ᐊᐃᕙᓂᐅᔪᖅ 

ᓄᑖᓐᖑᖅᑎᐸᓪᓕᐊᓂᕐᒧᑦ ᑲᔪᓯᓚᐅᖏᓐᓂᖏᓐᓂ 

ᑖᒃᑯᐊ ᓴᓂᕐᕙᐃᑲᐃᓐᓇᕆᐊᖃᓲᖑᒻᒪᑕ. ᓇᑯᒻᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᐃᓕᖅᑯᓯᓕᕆᔨᒃᑯᑦ 

ᐱᖅᑯᓯᑐᖃᓕᕆᔨᒃᑯᑦ ᓇᐃᓈᖅᓯᒪᔪᑦ, 

ᐊᖓᔪᖅᑳᖃᕝᕕᒃ ᑲᑎᒃᖢᒋᑦ ᐊᐅᓚᔾᔪᑏᑦ 

ᐊᑐᕈᒫᖅᑐᓪᓗ ᓂᕈᐊᕈᑐᐅᓂᐊᖅᑐᑦ, $5,375,000 

ᐊᖏᖅᐱᓯᐊᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᓈᕐᓗᒍ, 

ᓇᐃᓈᖅᓯᒪᔪᖅ ᐃᓕᖅᑯᓯᓕᕆᔨᒃᑯᑦ 

ᐱᖅᓯᑯᓯᓕᕆᔨᒃᑯᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ ᓯᕗᓪᓕᐅᑎᓯᒪᔭᔅᓯᓂ 

13-14 ᐃᓗᐊᓂ. ᐅᖃᐅᓯᖃᒻᒪᑕ ᒪᑉᐱᒐᖅ 65 

ᐃᓗᐊᓂ ᐱᓕᕆᕕᒎᖅ ᐅᐃᕖᓂᒃ ᑐᓴᕋᓱᐊᖅᓯᒪᒻᒪᑕ  

ᓇᓗᓇᐃᖅᓯᓇᓱᒃᑎᓪᓗᒋᑦ ᑭᓱᒥᒃ ᑭᓐᖒᒪᑦᑎᒻᒪᖔᑕ. 

ᓯᕗᓪᓕᐅᔾᔭᐅᓯᒪᔪᓂᓪᓗ ᐅᐃᕖᑎᑐᑦ ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ 14-15 ᐊᑖᓂ ᑕᐅᓇᓂ 

ᓯᕗᓪᓕᖅᐹᖅ ᐅᐸᓗᖓᐃᔭᐅᑎᓕᐅᕈᒪᒻᒪᑕ ᐅᐃᕖᑦ 

ᐅᖃᐅᓯᖏᓐᓄᑦ ᐊᑐᕐᓗᑎᒃ ᐱᔨᑦᓯᓂᐊᕐᒪᑕ 

ᒐᕙᒪᒃᑯᑦ ᐱᓕᕆᔾᔪᑎᖃᓪᓗᑎᓪᓗ. 

 

ᐊᒻᒪ ᑕᐃᒪ ᐅᐃᕖᓂᒃ ᑐᓴᕋᓱᐊᓚᐅᖅᑎᓪᓗᒋᑦ 

ᐅᓄᑲᓪᓚᒃᑐᓂᒃ ᐱᔾᔪᑎᓂᒃ ᓴᖅᑭᑦᑎᓚᐅᖅᓯᒪᒻᒪᑕ. 

ᑕᒪᒃᑯᐊᓗ ᑐᓴᒐᔅᓴᐃᑦ ᓄᐊᑕᐅᓯᒪᓪᓗᑎᒃ 

ᐅᐸᓗᖓᐃᔭᐅᑎᓕᐅᓂᕐᐊᖅᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑭᓱᓂᒃ ᐱᔾᔪᑎᓂᒃ 

ᓴᖅᑭᑦᑐᖃᓚᐅᖅᓯᒪᒻᒪᖔᑦ ᑐᓴᕋᓱᐊᕐᓂᖃᑦᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑐᑭᓯᒪᔭᒃᑯᑦ ᐱᓕᕆᐊᔅᓴᓕᒻᒪᕆᐊᓘᖃᑦᑕᖅᑐᑦ 

ᖁᔭᒋᑦᑎᐊᒃᖢᑎᒍᓪᓗ ᐃᑲᔪᖃᑦᑕᕐᓂᖏᓐᓄᑦ 

ᓄᓇᑦᑎᓐᓄᑦ. ᐊᒻᒪᓗᒃᑕᐅᖅ ᐅᖃᐅᔾᔨᓯᒪᓪᓗᑎᒃ 

ᐅᕙᑦᑎᓐᓄᑦ ᐅᐃᕖᓄᑦ 

ᐃᑉᐱᒍᓱᑦᑎᐊᓂᖅᓴᐅᖁᔭᐅᓪᓗᑕ ᑕᐃᒪᓐᓇ ᑕᕝᕙ 

ᑐᓴᖅᓯᒪᓪᓗᑕ. 

 

ᖁᔭᒋᑦᑎᐊᐸᒃᑲ ᓂᓪᓕᐅᑎᖃᖃᑦᑕᒪᑕ ᐱᐅᓂᖅᓴᒥᒃ 

ᐱᔨᑦᓯᓐᓂᖃᖁᓪᓗᒋᑦ ᐅᐃᕖᓄᑦ ᑕᐃᒃᑯᐊ 

ᐃᓄᒃᑎᑐᑐᑦᑕᐅᖅ ᐊᑐᖃᑦᑕᕐᒥᒐᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᑲᓪᓚᒃᑐᓂᒃ ᐱᐅᓱᒋᔭᐅᔪᓂᒃ 

ᐊᑐᖅᑕᐅᔪᓐᓇᖅᑐᓂᒃ ᐅᖃᐅᓯᖏᓐᓄᑦ ᑕᒪᒃᑮᓐᓄᑦ 

ᐅᐃᕖᓄᑦ ᖃᓪᓗᓈᑎᑐᑦ, ᐃᓄᒃᑎᑐᓪᓗ. 

ᖃᓄᐃᑦᑐᓂᒃ ᐱᓕᕆᔾᔪᑎᖃᑉᐱᓯ ᐅᐃᕖᓄᑦ 

ᐊᑐᖅᑕᐅᓂᐊᖅᑐᓂᒃ ᐃᓕᖅᑯᓯᓕᕆᔾᔪᑎᖃᒻᒥᒻᒪᑕ 

ᖃᐅᔨᒪᔪᖓ. ᑕᐃᒃᑯᐊ ᐊᒡᒐᒻᒧᑦ ᓴᓇᐅᒐᖃᖃᑦᑕᖅᑐᑦ 

ᑕᐃᒃᑯᐊ ᐱᓕᕆᐊᕆᓪᓗᓂᒋᑦ ᐱᓕᕆᔭᐅᖃᑦᑕᖅᑐᓐ 

ᑕᐃᒪᐃᑦᑐᓂᒃ ᐱᓕᕆᐊᖃᖃᑦᑕᕆᕚᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 

ᑕᐃᒪᓐᓇᓕᐅᖅᑎᑦᑎᕈᓘᔭᖃᑦᑕᖅᑐᒍᑦ. 

ᑮᓇᐅᔭᖃᑦᑎᑦᑎᖃᑦᑕᒃᖢᑕᓗ ᐸᐃᕆᕕᓐᓄᑦ 

ᒐᕙᒪᑐᖃᒃᑯᓃᓐᖔᖅᑐᓂᒃ ᐅᐃᕖᓪᓗ 

ᐃᓕᓐᓂᐊᕐᕕᖓᓄᑦ ᐱᓕᕆᐊᕐᕆᕈᓘᔭᖃᑦᑕᒃᖢᓂᒋᑦ 

ᐅᐃᕖᓄᑦ. ᐄ, ᐱᓕᕆᐊᔅᓴᓂᑦ ᐱᐅᔪᓂᒃ 

ᓴᖅᑭᖅᑐᖃᖃᑦᑕᖅᓯᒪᔪᖅ ᓇᐃᓴᐅᑎ 

ᐅᖄᓚᐅᑎᖃᖅᖢᑎᑦ ᐅᐃᕖᓄᑦ ᐅᖄᓚᕕᐅᔪᓐᓇᖅᑐᑦ 

ᐃᓄᑦᑎᑐᑦᑕᐅᖅ ᑕᐃᒪᓐᓇᐃᓕᐅᕐᓂᐊᕐᒥᔪᒍᑦ. 

ᑕᒪᒃᑯᐊ ᓴᖅᑭᓯᒪᔪᑦ ᑕᐃᒃᑯᐊ ᐅᐃᕖᑦ 

ᐃᖅᑲᓇᐃᔭᕐᓂᖏᑦᑐᑎᑦ ᐃᓄᑦᑎᑐᓪᓗ 

ᐅᖃᐅᓯᖏᓐᓄᑦ ᐊᑎᖃᓯᐅᔾᔭᐅᒋᓪᓗᑎᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐃᖅᑲᐃᑎᕋᑖᕐᒪᖔ ᑕᐃᓐᓇ 

ᐅᖃᓚᕕᐅᖃᑦᑕᖅᑐᑦ ᐅᐃᕖᑎᑐᑦ ᑐᓵᔨᖃᕈᒪᓂᕐᒧᑦ 

ᓯᕗᓂᔅᓴᑦᑎᓐᓂ ᐃᓄᑦᑎᑐᑦᑕᐅᖅ ᐊᑐᖅᑕᐅᔪᒪᒻᒪᑕ. 

ᒥᓂᔅᑕᐅᑉ ᓈᓴᐅᑎ ᑐᓂᓚᐅᖅᓯᒪᒐᓗᐊᕐᒪᒍ 

ᑐᓂᒃᑲᓐᓂᕈᓐᓇᕐᒪᖔᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, 975-5544 

ᐅᖄᓚᐅᑎᓕᒃ, ᐃᓄᑦᑎᑐᑦ ᓈᓴᐅᑎᖓ 1-866-684-

5056.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓪᓚᒍᒪᓂᐊᕐᒥᔪᖅ ᐊᐱᖅᓱᕈᒪᓂᐊᕐᒥᔪᖅ ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᕈᑎᑐᐃᓐᓇᖅ. ᒪᒃᐱᖅᑐᕋᖓᓂ 65 

ᖁᓪᓕᖅᐹᖅ, ᐃᒃᓯᕙᐅᑖᖅ, ᐅᖃᖅᓯᒪᔪᖅ, 

ᑎᑎᖅᑲᑎᒍᓪᓗ ᐃᓄᑦᑎᑑᓕᖅᑎᕆᓂᖅ 

ᖃᓪᓗᓈᑎᑑᖓᓕᖅᑎᕆᓂᖅ ᐊᒻᒪᓗ 

ᐸᐃᑉᐹᓕᕆᓂᖅ ᑖᒃᑯᓇᓂ ᐱᖓᓱᓄᑦ ᐅᖃᐅᓯᕐᓂ. 

ᐆᒥᖓ ᐊᐱᕆᔪᒪᓪᓗᖓ. 
 

ᐃᓐᓇ ᓯᓚᑦᑐᓴᕐᕕᒻᒥᐅᑦ ᒥᓂᔅᑕᖓᑦ 

ᑕᑲᓇᓃᑦᑎᓪᓗᒍ ᐊᐱᖅᓱᖅᖢᑎᒍᑦ 

ᑮᓇᐅᔭᖅᑐᕈᑎᒋᓂᐊᖅᑕᒥᓐᓂᒃ 

ᐊᐱᖅᓱᒐᓛᓚᐅᕋᑦᑎᒍ ᑕᒪᒃᑯᓂᖓ ᑐᓵᔨᑦ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓪᓗ ᑕᒪᒃᑯᓂᖓ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᖅᑐᓪᓗ. 

ᒫᓐᓇᒎᖅ ᖃᔅᓰᓇᒻᒪᕆᐋᓗᖃᑦᑕᕐᓂᕋᖅᑕᐅᖅᑰᔨᓚᐅᕐᒪᑕ 

ᑖᒃᑯᐊ ᐅᖃᖅᑎᓪᓗᒋᑦ ᐱᓇᓱᑦᑐᑦ 

ᐅᓄᓗᐊᖃᑦᑕᖏᒻᒪᑕ ᐊᒻᒪᓗ ᒐᕙᒪᐅᓪᓗᑕ 

ᐊᔪᕐᓇᖏᑦᑐᐊᕌᖓᑦ ᑕᒪᒃᑯᐊ ᐸᐃᑉᐹᖁᑎᕗᓪᓗ 

ᑖᒃᑯᓇᓂ ᐃᓕᓴᕆᔭᐅᓯᒪᔪᓂ ᐅᖃᐅᓯᕐᓂ 

ᑎᑎᕋᖅᓯᒪᔭᕆᐊᖃᖅᑎᒃᖢᑎᒍ. ᑖᓐᓇᖃᐃ 

ᑕᒪᒃᑯᓂᖓ ᐊᔪᓐᖏᑦᑐᓂᒃ ᐃᖅᑲᓇᐃᔭᖅᑎᖃᕐᓂᖅ 

ᓱᒃᑲᐃᐹᓪᓕᐅᑕᐅᕙ ᐅᓪᓗᒥ 

ᐱᑕᖃᕈᓐᓇᖏᓐᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓗᒥᒧᑦ ᑕᒪᓐᓇ 

ᐊᒃᑐᕐᓂᖃᓗᐊᖅᓯᒪᓐᖏᑦᑐᖅ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᑐᓵᔨᕗᑦ ᐃᓄᑦᑎᑑᓕᖅᑎᑦᑎᕗᑦ 

ᑖᒃᑯᐊ ᐊᑕᑦᑎᐊᖅᓯᒪᒻᒪᑕ ᑕᒪᓐᓇ 

ᐊᐳᕈᑎᒋᓗᐊᖅᓯᒪᓐᖏᑕᕗᑦ ᐅᓪᓗᒥᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  
 

ᐃᓄᒃ: ᖁᔭᓐᓇᒦᑦᑕᐅᖅ, ᐃᒃᓯᕙᐅᑖᖅ ᐊᒻᒪᓗ 

ᒪᒃᐱᕐᓗᒍ 66 ᑎᓴᒪᖓᓂᒃ ᐋᖅᑭᓐᖑᐊᖅ 

ᐅᖃᖅᓯᒪᒻᒪᑦ ᐱᓕᕆᖃᑎᒋᓗᒋᒡᒎᖅ ᐃᓄᐃᑦ 

ᐅᖃᐅᓯᕐᓂᑦ ᑕᐃᒎᓯᓕᐅᖅᑏᑦ ᐊᒻᒪᓗ ᐊᓯᖏᑦ 

ᑎᒥᐅᔪᑦ ᓴᓐᖏᑎᑉᐸᓪᓕᐊᖁᓪᓗᒍ 

ᐊᑐᖅᑕᐅᓕᖅᐹᓪᓕᐸᓪᓕᐊᖁᓪᓗᒍᓗ ᐊᔾᔨᒌᒥᒃ 

ᐃᓄᑦᑎᑐᑦ ᑎᑎᕋᐅᓯᖃᕐᓂᖅ. ᖃᓄᖅ ᑖᓐᓇ 

ᒐᕙᒪᒃᑯᑦ ᐃᓗᐊᓂ ᖃᓄᖅ ᑖᓐᓇ ᑐᑭᖃᕋᓱᒻᒪᖔᑦ 

ᐅᓂᒃᑲᐅᔾᔭᐅᒃᑲᓐᓂᐊᕐᔪᒍᓐᓇᕈᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᐅᖃᐅᓯᕗᑦ ᖃᐅᔨᒪᓪᓗᒍ 

ᐊᓐᖑᑎᓇᓱᒋᐊᖃᕐᖓᑦ ᐅᓪᓗᒥ ᐊᑐᖅᑕᑦᑎᓐᓂ ᐃᒫᒃ 

ᖃᕋᓴᐅᔭᒃᑯᑦ ᐃᓄᑦᑎᑑᕈᒪᒍᒪ ᑭᓯᐊᓂ ᑕᒪᒃᑯᐊ 

ᐃᓄᑦᑎᑑᖓᔪᑦ ᐊᑐᐃᓐᓇᐅᓲᖑᓐᖏᒻᒪᑕ. ᑕᐃᒫᒃ 

ᐃᓄᑦᑎᑐᑦ ᐊᑐᖅᑕᐅᑎᑲᓐᓂᕈᒪᓂᐊᕈᑦᑎᒍ ᓯᕗᒧᑦ 

ᑕᐃᒫᒃ ᑕᒪᓐᓇ ᐊᓐᖑᑎᑦᑎᒐᓱᒋᐊᖃᕐᓂᐊᕋᑦᑎᒍᑦ. 

ᑕᒪᓐᓇ ᕿᒥᕐᕈᕙᓪᓕᐊᕆᐊᖃᕐᓂᐊᕋᑦᑎᒍ 

ᖃᐅᑕᒫᖅᓯᐅᑎᓄᑦ ᐊᑐᓕᖅᑎᑲᓐᓂᕈᒪᒍᑦᑎᒍ 

ᑕᒪᒃᑯᐊ ᐊᑐᐃᓐᓇᕈᕐᕕᒋᔭᕆᐊᖃᕋᑦᑎᒍ. ᑕᐃᒫᒃ 

ᑖᒃᑯᐊ ᐃᑲᔪᖃᑎᒋᔪᒪᑦᑎᐊᖅᑲᕗᑦ ᑕᐃᓯᓕᕆᔩᑦ. 

 

ᐊᒻᒪᓗ ᐅᖃᖅᑲᐅᒐᒪ ᐅᑭᐊᖅ ᑕᒫᓂ ᓄᓇᕗᒻᒥ 

ᑲᑎᒪᕕᔾᔪᐊᓛᕐᖓᑕ ᑕᒪᑦᑐᒥ 

ᐅᖃᐅᓯᖃᕆᐊᒃᑲᓂᕐᓗᑎᑦ ᖃᓄᒃᑲᓂᕐᓕ 

ᓴᓐᖏᑦᑎᒋᐊᒃᑲᓐᓂᕈᓐᓇᓂᐊᕐᒪᖔᑦᑎᒍ ᐅᖃᐅᓯᕗᑦ. 

ᑕᐃᒫᒃ ᐊᑐᐃᓐᓇᐅᓇᓱᓐᓂᐊᕆᕗᒍᑦ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ, ᑖᓐᓇ 

ᐅᖃᓕᒫᖅᑕᕋ ᐃᒻᒪᖃ ᖃᐅᔨᒪᓪᓗᐊᖅᑖᓗᒐᓗᐊᕋ 

ᑭᓯᐊᓂ ᑐᑭᓯᑦᑎᐊᖏᓐᓇᒃᑯ, ᐅᓇ ᖃᓪᓗᓈᑎᑑᖓᓂ 

ᑐᑭᓯᓐᖏᓐᓇᒃᑯ. ᑎᑎᕋᖅᓯᒪᓂᖓ ᐅᖃᖅᓯᒪᖅᑰᔩᒻᒪᑦ 

ᒫᓐᓇᒎᖅ ᐱᑕᖃᖅᐸᒌᕐᒪᑦ ᐊᔾᔨᒌᓕᖅᑎᓯᒪᔪᓂᒃ 

ᐃᓄᑦᑎᑐᑦ ᑎᑎᕋᐅᓯᕐᒥᒃ, ᑖᓐᓇᒎᖅ 

ᐊᑐᖅᑕᐅᕙᒌᖅᑐᖅ ᓴᓐᖏᑦᑎᒋᐊᖅᑕᐅᖁᓪᓗᒍ, 

ᐃᒪᐃᓕᖓᖅᑰᔨᒻᒪᑦ. ᑕᐃᒪᓐᓇ 

ᑐᑭᓯᑦᑎᐊᖅᑰᓐᖏᔾᔪᑎᒋᕙᕋ. ᐅᖃᖅᑐᕐᖑᓈ ᒫᓐᓇ 

ᐱᑕᖃᖅᐸᒌᕐᒪᑦ standardized ᐊᑕᐅᓯᕐᒥᑦ 

ᐊᑐᖅᑕᐅᔪᒥᑦ ᐃᓄᑦᑎᑐᑦ ᑎᑎᕋᐅᓯᕐᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᕋᐅᓯᖃᕋᑦᑕ ᐃᓄᑦᑎᑐᑦ ᓄᓇᕗᑦ 

ᐃᓗᐊᓂ, ᑖᒃᑯᐊ ᑕᕝᕙ ᐊᑐᖅᑕᕘᓪᓗᓂ, ᑭᓯᐊᓂ  

ᖃᐅᔨᒪᔪᒍᑦ ᐃᓚᖓᒍᑦ ᐋᖅᑭᒋᐊᕈᒥᓇᕋᓗᐊᕐᖓᑦ, 

ᓴᓐᖏᑦᑎᕆᐊᒃᑲᓐᓂᕋᓱᓪᓗᒍ 

ᐊᑐᖅᑕᐅᒃᑲᓐᓂᕋᓱᓪᓗᒍ ᐃᓄᑦᑎᑐᑦ ᓇᒥᓕᒫᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᐅᓇᐅᓕᕐᒥᔪᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐱᓕᕆᕝᕕᒋᔭᖓᑕ ᐸᕐᓇᐅᑎᖏᓐᓂ 2014-15-ᒥ 

ᐃᓄᑦᑎᑑᖅᑐᓂᒃ ᒪᑉᐱᒐᖓ 72, ᖃᓪᓗᓈᑎᑑᖅᑐᓂᑦ 

66 ᑖᓐᓇ ᓯᕗᓪᓕᖅᐹᖓ ᕿᒥᕐᕈᔭᐅᓂᕋᕐᒪᑕᒎᖅ 

ᐊᑐᐊᒐᕐᓂᑦ ᐱᓕᕆᐊᓂᓪᓗ ᐃᑲᔪᖅᓱᖅᑎᓪᓗᒋᑦ 

ᓴᖅᑭᔮᖅᑎᑕᐅᒋᐊᒃᑲᓐᓂᕐᓂᖓᓂᑦ ᐃᓄᑦᑎᑐᑦ, 

ᐱᓗᐊᖅᑐᒥᑦ ᒪᒃᑯᑦᑐᐃᑦ ᐊᒻᒪᓗ ᓄᓇᓕᓐᓂᑦ. 

ᖃᓄᐃᑦᑐᓂᒃ ᐊᐅᓚᑦᑎᒍᒫᕐᓂᐊᖅᑲᑦ ᑖᒃᑯᐊ 

ᑖᒃᑯᓄᖓ ᑐᕌᖓᓂᐊᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᓄᓕᒫᖅ ᐊᕐᕌᒍᑕᒫᑦ 

ᑐᔅᓯᕋᐅᑎᓂᒃ ᑐᓂᓯᔭᐅᕙᒃᑲᑦᑕ ᑖᒃᑯᓂᖓ 

ᖃᓄᑐᐃᓐᓇᖅ ᐆᑦᑐᕈᒪᔪᓂᑦ ᓄᓇᓕᓐᓂᑦ 

ᐅᖃᐅᓯᑦᑎᓐᓂᑦ ᐊᑐᒃᑲᓐᓂᕋᓱᑦᑐᑯᓗᓐᓂᑦ. ᑕᐃᒫᒃ 

ᑖᒃᑯᓄᖓ ᒪᑐᐃᖓᑦᑎᐊᓂᐊᕐᒥᔪᒍᑦ ᐊᕐᕌᒎᓂᐊᖅᑐᒥ 

ᓄᓇᓕᓐᓃᓐᖔᖅᑐᓂᒃ ᖃᓄᐃᓕᐅᒃᑲᓐᓂᕈᒪᔪᓂᑦ, 

ᑖᒃᑯᐊ ᕿᒥᕐᕈᑎᐊᕐᓗᒋᑦ ᐊᖏᖃᑦᑕᓂᐊᕐᒥᔭᕗᑦ 

ᐱᔪᒥᓇᖅᑐᑯᓘᒻᒥᒻᒪᑕ ᖃᐃᑕᐅᓂᐊᕐᖓᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᔅᑕ 

ᐃᓅᑦᑕᐅᖅ ᐊᐱᖅᑯᑎᒋᕋᑖᖅᑕᖓᑕ ᒥᔅᓵᓄᑦ, 

ᑖᔅᓱᒥᖓᔅᓴᐃᓐᓇᖅ ᑎᑎᕋᐅᓯᖃᕐᓂᕐᒥᒃ 

standardized inuktitut writing system. ᑖᓐᓇ 

ᐋᖅᑭᒋᐊᖅᑕᐅᓯᒪᓂᐊᕐᓂᕋᖅᑕᐅᕙᓚᐅᕐᖓᑦ 

ᑕᐃᒃᑯᐊ ᒪᕐᕈᐃᓕᖓᓂᕋᖅᑲᐅᔭᖏᒃ ᒫᓐᓇᐅᔪᖅ 

ᐊᑐᖅᑕᐅᔫᒃ ᖃᓕᐅᔮᖅᐸᐃᑦ, ᖃᓂᐅᔮᖅᐸᐃᑦ - 

ᒪᕐᕉᒻᒪᑎᒃ ᑖᒃᑯᐊ ᐊᑐᖅᑕᐅᖏᓐᓇᕐᓂᐊᕋᓱᒋᕕᓯᐅᒃ 

ᓯᕗᓂᑦᑎᓐᓄᑦ ᐅᕝᕙᓘᓐᓃᑦ ᐊᑕᐅᓯᑐᐊᕐᒥᑦ 

ᐊᑐᕐᓂᐊᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᓄᑐᐃᓐᓇᖅ 

ᒪᑐᐃᖓᓇᓱᒍᒪᓂᐊᕆᕗᒍᑦ ᑕᐃᒃᑯᐊ ᑲᑎᒪᓛᖅᑐᑦ 

ᐊᑐᐃᓐᓇᐅᕕᒋᒐᓱᓪᓗᒋᑦ. ᑖᒃᑯᐊ ᑕᑯᓐᓈᖅᑐᒋᓂᓛᒃ 

ᓯᓚᑎᕗᑦ ᐊᑕᐅᓯᕐᒥᑦ ᑎᑎᕋᐅᓯᓖᑦ, 

ᐅᖃᐅᓯᖃᑎᒌᓐᖏᑦᑎᐊᕋᓗᐊᖅᑐᑎᒃ ᐊᓪᓛᑦ 

ᑕᒪᒃᑯᐊ ᐃᓚᖏᑦ ᓱᖅᑯᐃᖃᑦᑕᐅᑎᓲᖑᒻᒪᑕ 

ᑎᑎᕋᐅᓯᒃᑯᑦ. ᑕᐃᒫᑦᑕᐅᖅ ᓯᕗᓂᑦᑎᓐᓂ 

ᑕᑯᒍᒪᑦᑎᐊᕋᓗᐊᕋᑦᑕ, ᓴᓐᖏᑦᑎᕆᐊᒃᑲᓐᓂᕋᓱᓪᓗᒍ 

ᑕᒪᓐᓇ ᐅᖃᐅᓯᕗᑦ ᐊᓐᖑᑎᑎᒋᐊᕐᓗᒍ ᐅᓪᓗᒥ 

ᐊᑐᖅᑕᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖃᐅᔨᒪᔪᐃᓐᓇᐅᖅᑰᕐᒥᔪᒍᑦ ᐱᒃᑯᐊ ᐊᑯᑭᑦᑐᕐᒥᐅᑦ 

ᐊᑯᓂᒻᒪᕆᑲᓪᓚᒃ ᑖᔅᓱᒥᖓᔅᓴᐃᓐᓇᖅ ᑎᑎᕋᐅᓯᕐᒥᑦ 

ᐊᑐᖅᓯᒪᒻᒪᑕ, ᖃᓕᐅᔭᖅᐸᐃᖑᖅᑰᖅᑐᕐᖏᓐᓇ 

roman orthography-ᒥᑦ. ᑖᓐᓇᖃᐃ, ᐊᒻᒪᓗ 

ᖃᐅᔨᒪᓇᖅᑐᓂ, ᓲᕐᓗ ᖁᑦᑎᓐᓂᖅᓵᓗᒻᒥ 

ᐊᑐᖅᑕᐅᓂᖅᓴᐅᔪᕐᔫᔮᕐᓂᖓᓄᑦ ᑕᑉᐹᓂ, 

ᐅᖃᐅᓯᒃᑯᓪᓘᓐᓃᑦ ᑎᒐᖅᑐᖅᓴᕕᖃᖅᑐᑎᒃ. 

ᑖᓐᓇᖃᐃ ᐆᑦᑐᑎᒋᓗᒋᑦ ᑕᑉᐱᒃᑯᐊ ᐊᑯᑭᑦᑐᕐᒥᐅᑦ, 

ᐊᑕᐅᓯᒃᓴᐃᓇᕐᒥᑦ ᑖᔅᓱᒪᖓᔅᓴᐃᓐᓇᖃᐃ 

ᑎᑎᕋᐅᓯᖅᑖᕈᑦᑕ ᑖᓐᓇ ᐅᖃᐅᓯᓕᕆᓂᕗᑦ, 

ᒪᒃᑯᑦᑐᕗᓪᓗ ᐱᕚᓪᓕᕈᑎᒋᒐᔭᖅᑲᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖃᓄᑐᐃᓐᓇᖅ 

ᒪᑐᐃᖓᓇᓱᒋᐊᖃᕋᑦᑕᐃᓛᒃ, ᑕᑯᓐᓈᖅᑐᒍ ᐅᓪᓗᒥ. 

ᐄ, ᑕᐃᒃᑯᐊ ᕿᑐᕐᖓᒃᑲ ᐃᓄᒃᑎᑑᕕᒋᔪᒪᒍᒃᑭᑦ 

ᖃᕋᓴᐅᔭᒃᑯᑦ ᑕᐃᒃᑯᐊ ᑭᓯᐊᓂ ᐊᑐᕐᓗᒋᐅᒻᒪᑦ. 

ᑕᐃᒫᒃ ᐃᓄᒃᑎᑑᕕᒋᕙᑦᑕᒃᑲ. ᑖᒃᑯᐊ ᐅᓪᓗᒥ 

ᐊᑐᖅᑕᕗᑦ ᐊᔾᔨᒋᓐᖏᑦᑎᐊᓕᕐᖓᒋᑦ. 

ᑐᐊᕕᕐᓇᑐᒃᑯᓪᓗ ᖃᐅᔨᒃᑲᐃᓇᓱᓪᓗᓂ ᐃᓄᒃᑎᑐᑦ 

ᑕᒪᒃᑯᐊ ᐊᑐᕐᓗᒋᑦ ᐱᐅᓯᖃᓕᕋᑦᑖ ᐃᓛᒃᑯᑦ ᑕᐃᒫᒃ. 

ᑕᐃᒪ ᑕᒪᒃᑯᐊ ᒪᓕᑦᑐᒋᑦ 

ᐃᓄᒃᑎᑑᖏᓐᓇᕈᒪᓂᐊᕈᑦᑕ ᑕᒪᒃᑯᐊ 

ᐊᖑᑎᕕᒋᔭᕆᐊᖃᕐᓂᐊᕋᑦᑎᒍ 

ᕿᒥᕐᕈᐊᑲᓐᓂᕆᐊᖃᓪᓚᕆᑦᑕᕗᑦ, ᑎᑎᕋᐅᓯᕗᑦ 

ᐅᓪᓗᒥ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᕙᖓᑦᑕᐅᖅ ᕿᑐᕐᖓᑲᑦᑕᐅᖅ 

ᐃᓄᒃᑎᑑᕕᒋᓱᐊᖏᓐᓇᕐᒥᔭᒃᑲ, ᐊᒻᒪᓗᐃᓛᒃ 

ᐅᖃᖅᑲᐅᒐᒪ, ᐅᖃᐅᓯᓕᕆᓂᖅ ᐱᒻᒪᕆᐅᑎᒃᑲᒃᑯ, 

ᐊᒻᒪᓗ ᐊᓯᓐᓅᕙᖓᑦᑕᐅᖅ 

ᐊᒃᓱᕉᑎᒋᒐᓱᐊᖏᓐᓇᕋᒃᑯ ᕿᑐᕐᖓᒃᑲ, ᕿᑐᕐᖓᕗᑦ, 

ᐃᕐᖓᑕᕗᑦ, ᑭᖑᕚᕆᓂᐊᖅᑕᕗᑦᑕᐅᖅ 

ᐊᑐᖏᓐᓇᖃᑦᑕᖁᓪᓗᒋᑦ. ᐃᓛᒃ ᐊᑖᑕᐅᓪᓗᖓᓕ 

ᑖᓐᓇ ᑎᒍᒥᐊᖅᑕᕋ ᑭᓯᐊᓂᑦᑕᐅᖅ ᒐᕙᒪᐅᓪᓗᓯ 

ᐱᕕᒃᓴᖃᕐᒥᒐᔅᓯᑦᑕᐅᖅ ᑕᒪᔅᓱᒪᖓ. 

ᐃᓱᒪᔅᓴᖅᓯᐅᕈᑎᒋᒋᐊᑐᐃᓐᓇᖅᑲᕋ ᐃᓕᔅᓯᓐᓄᑦ 

ᑖᓐᓇ. ᑕᐃᓐᓇ ᖃᓕᐅᔮᖅᐸᐃᖏᓛᒃ, 

ᖃᓪᓗᓈᑎᑑᕐᓗᖓᖃᐃ. 
 

 (ᑐᓵᔨᑎᒍᑦ) ᖃᓕᐅᔮᖅᐸᐃᑦ ᐅᖃᓕᒫᕋᔅᓴᐅᒻᒪᑕ 

ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᐊᑐᖅᑐᑎᒃ 

ᖃᓪᓗᓈᑦ ᑎᑎᖅᑲᖏᓐᓂᒃ. ᑕᒪᓐᓇ 

ᐱᕚᓪᓕᕈᑕᐅᒐᔭᖅᐸᓪᓚᐃᔪᖅ ᐅᖃᓕᒫᕐᓂᕐᒧᑦ, 

ᐃᓄᒃᑎᑐᑐᐃᓐᓇᐅᖏᑦᑐᖅ, ᖃᓪᓗᓈᑎᑐᑦᑕᐅᖅ 

ᑕᒪᒃᑮᓐᓄᑦ ᐅᖃᐅᓰᓐᓄᑦ. ᑕᒪᓐᓇ 

ᐅᖃᓕᒫᕈᓐᓇᕐᓂᕗᑦ ᑕᐃᒫᓪᓗᐊᖅ 

ᑐᑭᓯᐅᔭᒪᐅᓕᕐᓗᓂ. ᑕᐃᒫᒃ ᐅᖃᖅᑲᐅᒐᒪ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᖁᓪᓗᒍ. 
 

 (ᑐᓵᔨᒃᑰᖏᑦᑐᖅ) ᐊᒻᒪ ᑭᓯᐊᓂ ᐅᑎᕐᒥᓗᖓ 

ᐅᕗᖓ, ᐸᐃᑉᐹᖁᑎᑦᑎᓄ ᒪᑉᐱᒐᖓᓂᑦ 66 

ᖃᓪᓗᓈᑎᑐᑦ, ᐃᓄᒃᑎᑐᖅ 72. ᑕᓪᓕᒪᖓᓐᓂᑦ 

ᓯᕗᓪᓕᐅᑎᑕᖏᓐᓂᑦ 2014-15-ᒥᑦ, 

ᑐᖅᑯᖅᑐᐃᕕᒻᒥᒎᖅ ᓄᐊᑦᑎᕙᓪᓕᐊᓂᐊᕐᒪᑕ, 

ᓈᓴᐃᓗᑎᓪᓗᖃᐃ ᐃᖅᑲᓇᐃᔭᖅᑎᓂᒃ ᒐᕙᒪᐅᑉ 

ᐃᓗᐊᓂ. ᑐᓴᐅᒪᖃᑦᑕᐅᑎᒍᓐᓇᖅᑐᓂᑦ 

ᓄᓇᕗᑦᒥᐅᓂᒃ ᐱᔨᑦᑎᖅᑎᓪᓗᒋᑦ, ᐃᓛᒃ ᑖᒃᑯᐊ 

ᐃᓕᓴᕆᔭᐅᓯᒪᔪᓄᑦ ᑐᕌᖓᔪᑦ. ᑕᒪᓐᓇ ᖃᖓ 

ᐱᒋᐊᕐᓂᐊᕐᒪᖔᖅ ᐊᐱᕆᒐᓱᐊᖅᑐᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᑕᒪᓐᓇ ᐅᑭᐊᖅ 

ᐱᒋᐊᓛᖅᑐᖅ ᓯᑎᐱᕆᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 
 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪ ᖃᖓᓕᑭᐊᖅ 

ᐱᔭᕇᕋᔭᖅᑲ? ᓇᑯᕐᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒎᓚᖅᑐᒥ ᐅᐱᕐᖓᔅᓵᒥ  

ᐱᔭᕇᕋᓱᒍᒪᓛᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᒃ ᐊᒻᒪ 

ᑕᕝᕗᖓ ᑐᓴᖅᑎᑕᐅᒍᓐᓇᓛᖅᑭᑕᑦᑕᐅᖅ ᑕᒪᓐᓇ 

ᖃᓄᐃᓕᖓᓯᒪᓂᕆᓚᐅᖅᑕᖓᓂᒃ? ᐃᒃᓯᕙᐅᑖᖅ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᐊᔅᓱᓪᓗᑭᐊᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᒪ’ᓇᓗᐊᕕᒃ, ᐃᒃᓯᕙᐅᑖᖅ. 

ᓯᕗᓪᓕᐅᑎᒍᒪᔭᓯ 2014-15 ᓴᖅᑭᑦᓯᒌᒍᒫᕋᑉᓯᒎᖅ 

ᑕᐃᒻᒪ ᐃᓐᓂᖅᑐᓂᓪᓗ ᑎᑎᖅᑐᓂᓪᓗ ᓄᑖᓂᒃ 

ᑕᐃᒪᓐᓇ ᑎᒡᒍᓴᐅᖃᑎᒌᖅᑎᑦᑎᓗᑎᑦ. ᑕᐃᒪ ᖃᓄᖅ 

ᑖᓐᓇ ᐱᕚᓪᓕᑎᑦᑎᓂᐊᕐᒪᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᐅᒐᓗᐊᖅ. 

ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇᐃᓛᖅ ᐊᕐᕌᓂ 

ᐱᒋᐊᓚᐅᖅᓯᒪᔫᒐᓗᐊᖅ ᓄᑖᖑᓗᐊᔾᔮᒍᓐᓃᖅᑐᖅ 

ᑭᓯᐊᓂ ᑖᓐᓇ ᖁᕕᐊᒋᔭᐅᑦᑎᐊᓚᐅᕐᖓᑦ ᐊᒻᒪᓗ 

ᐆᑦᑐᑲᓐᓂᓛᖅᑕᕗᑦ ᑕᐃᒪᐃᑦᑐᑲᓐᓂᕐᒥᒃ 

ᐊᕐᕌᒎᓛᖅᑐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᒪ’ᓈᒫᖅᖢᒍ 

ᒥᓂᔅᑕ ᑕᒪᑦᓱᒥᖓ ᑐᓴᕐᓂᖅᑐᒥᒃ ᑐᓴᕐᓇᖅᑎᑦᓯᒻᒪᑦ. 

ᑖᒻᓇᐅᑎᓪᓗᒍ ᖃᓄᖅ ᑕᒪᓐᓇ ᐱᔫᒥᓵᕈᑎᔅᓴᖅ 

ᐋᖅᑭᐅᒪᓂᐊᖅᐸ ᓄᓇᕗᒻᒥᐅᑕᓗᑦᑖᓄᑦ? ᒪ’ᓇ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒫᑦ ᓱᓕ ᐊᓚᒃᑲᐅᒪᑎᑦᑎᓛᕐᒥᔪᒍᑦ 

ᑐᒃᓯᕋᐅᑎᓂᒃ ᑐᓴᕈᒪᔪᒍᑦ ᑐᓴᕈᒪᓪᓗᑕ 

ᑭᒃᑯᑐᐃᓐᓇᕐᓂᑦ ᐆᒃᑐᕈᒪᔪᓂᑦ ᐃᓇᑦᑎᒋᐊᕐᓗᑕ 

ᐱᕙᓪᓕᐊᔪᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒫᖅᖢᒍ. ᐃᑲᔪᖅᑐᓇᖅᐳᖅ ᓄᓇᕗᒻᒥᐅᑕᐃᑦ 

ᒪᒃᑯᑦᑐᐃᑦ. ᐊᓯᐊᓄᐊᕐᓗᖓᓕ. 

 

(ᑐᔨᑎᒎᓕᖅᑐᖅ) ᑖᒃᑯᓇᓂ 

ᑐᕌᒐᕆᔭᐅᓇᓱᖃᑦᑕᖅᓯᒪᔪᓯ ᓄᒍᓐᓂᑦ ᑕᒪᒃᑯᓂᖓ 

ᐅᖃᐅᓯᓕᕆᔨᒃᑯᓐᓂ ᑕᒫᓂ 

ᖃᐅᔨᒫᖃᑦᑕᕈᓐᓈᖁᓪᓗᓯ ᒐᕙᒪᒃᑯᑦ. 

 

ᖃᐅᔨᒪᖃᑦᑕᕈᓐᓇᖁᓪᓗᒋᑦ ᐃᓄᐃᑦ 

ᐅᖃᕈᓐᓇᑦᓯᐊᓕᕐᒪᖔᑕ ᐃᓄᑦᑎᑐᑦ ᑕᒪᒃᑯᓄᖓ 

ᒐᕙᒪᐃᑦ ᐃᖅᑲᓇᐃᔭᖅᑎᖁᑎᖏᑦ ᖃᓄᖅ 

ᐅᖃᕈᓐᓇᑦᓯᐊᖅᑎᒋᒻᒪᖔᑕ ᐃᓄᑦᑎᑐᑦ 

ᖃᐅᔨᒪᒍᑎᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᒫᓐᓇ 

ᐱᓕᕆᖃᑎᖃᖅᑐᒍᑦ ᑖᒃᑯᓂᖓ ᖁᑦᑎᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. ᒥᔅᑕ 

ᓲᔪᖅ-ᖑᓕᕐᒥᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᓂᒃ 

ᐊᐱᖅᑯᑎᔅᓴᖃᕐᓂᐊᖅᑐᖓ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᖃᖅᑎᓪᓗᒍ ᑕᒪᓐᓇ 

ᐊᒃᓱᕈᕐᓇᕐᒪᑦ ᐅᖃᐅᓯᕗᑦ. ᐊᒃᓱᕈᕐᓇᓪᓚᑦᑖᕐᓂᖓᓄᑦ 

ᑕᐃᓐᓇ ᖃᓘᔭᖅᐸᐃᑦ ᖃᓂᐅᔭᖅᐸᐃᑦ ᑕᐃᓐᓇ 

ᐅᖃᐅᓯᕆᓐᖏᓇᒃᑯᓕ ᓲᕐᓗ ᑕᐃᒃᑯᐊ 

ᖃᓪᓗᓇᐅᔨᖓᔪᑦ ᐃᓄᐃᓕᖓᔪᓂᒃ ᑕᐃᒐᒃᑭᑦ. 

ᑖᒃᑯᑐᐊᖅ ᑕᐃᒃᑯᐊ ᑎᑎᕋᐅᓯᖏᑦ ᐃᓛᒃ ᑕᐃᒃᑯᐊ 

ᖃᐅᔨᕐᖓᐅᑎᒋᒐᒃᑭᑦ. 

ᑖᔅᓱᒥᖓ ᑐᑭᓯᒍᒪ ᐃᓄᐃᑦ ᐃᓱᒪᖅᓱᕐᕕᖃᖅᑐᑦ 

ᑎᑎᕋᐅᓯᖅ ᑖᓐᓇ ᐃᓅᔨᖓᔪᖅ ᐊᑐᕈᒪᓕᕈᑦᑎᒎ 

ᑕᐃᒪᓐᓇ ᑐᕌᒐᖃᖅᐱᑖ ᐅᕝᕙᓘᓐᓃᑦ ᒪᕐᕉᓐᓂᒃ 

ᑎᑎᕋᐅᑎᖃᕐᓗᑕ ᐃᓄᑦᑎᑐᑦ ᐃᓅᓕᖓᔪᑎᑐᑦ? 

ᖃᓄᕐᒪᓐᓇ ᑐᕌᒐᖃᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᑦᑎᐊᖅᑐᒍᑦ ᑕᒪᓐᓇ 

ᐱᑐᐃᓐᓇᐅᖏᑦᑐᖅ ᐊᒻᒪᓗ ᑖᒃᑯᐊ ᐃᓐᓇᐅᑎᑯᓗᐃᑦ 

ᐱᓗᐊᖅᑐᒥ ᑖᒃᑯᐊ ᐃᓄᑦᑎᑐᓪᓚᕆᓪᓕ 

ᑎᑎᕋᐅᓯᖏᓐᓂ ᑕᐃᒪᐃᑦᑐᓂᒃ ᑭᓯᐊᓂ ᖃᐅᔨᒪᒻᒪᑕ. 

ᑖᓐᓇ ᐊᑐᐃᓐᓇᓂᐊᖅᑕᕗᖅᑲᐃ ᒫᓐᓇᒫᖅ. 

ᑭᓯᐊᓂᓕ ᓯᕗᒧᑦ ᑕᑯᓐᓈᖑᐊᖅᑐᒍ ᓯᕗᓂᔅᓴᕗᑦ 

ᐊᑐᓕᖅᑕᕗᑦ ᐅᓪᓗᒥ ᓴᓐᖏᑦᑎᕆᐊᕈᑦᑎᒍ ᐃᓄᐃᑦ 

ᐅᖃᐅᓯᖓ ᐊᑐᖅᑕᐅᖃᑦᑕᕐᓂᖓ ᑖᒃᑯᐊ 

ᑎᑎᕋᐅᓯᖓ ᓯᕗᒧᑦ 

ᐋᖅᑭᒋᐊᕆᐊᖃᓐᓂᐊᖅᑕᔅᓴᕆᒐᑦᑎᒍ 

ᐊᓐᖑᑎᑎᒐᓱᓪᓗᑎᒍ. ᐊᑐᓕᖅᑕᐅᑎᒃᑲᓐᓂᕋᓱᓪᓗᑎᒍ 

ᐃᓄᒃᑎᑐᑦ ᑎᑎᕋᓐᓂᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᖅ. 

 

ᓲᔪᖅ: ᐃ, ᖁᔭᓐᓇᒦᒃ, ᑐᑭᓯᑎᑦᑎᐊᕋᕕᓐᖓ. ᐃᓛᒃ 

ᑖᓐᓇ ᐅᖃᐅᓯᕗᑦ ᐊᒃᓱᕈᓐᓇᕐᒪᑦ ᐱᕐᔪᐊᖑᓪᓗᓂᓗ. 

ᑕᐃᒪ ᐃᓄᓪᓚᑦᑖᖑᒐᒪ ᖃᓪᓗᓇᐅᔭᕈᔪᓐᖏᑎᐊᖅᑐᑕ 

ᑕᕝᕙᓂ ᐃᒡᓗᑎᓐᓂ. ᐃᕐᖑᑕᕗᑦ 

ᐅᖃᒻᒥᓂᓪᓚᑦᑖᖑᒻᒪᑕ ᐅᖃᓯᒃᑎᓐᓂᒃ ᒪᓕᒃᖢᑎᒃ 

ᑕᒪᐅᖓ ᐃᓗᓕᑦᑎᓐᓄᑦ. ᐅᕙᖑᖔᖅ ᑕᕝᕙ 

ᐸᓯᔭᒃᓴᐅᒐᑦᑕ ᐃᓪᓗᒥ ᖃᓪᓗᓇᐅᔭᖃᑦᑕᖅᑐᓂᒃ 

ᑐᓵᒍᑎᒃ ᕿᑐᕐᖓᒃᑲ, ᐃᕐᖑᑕᒃᑲ, ᐃᓗᓕᒃᑲ 

ᖃᓪᓗᓇᐅᔭᓕᕈᓐᓇᕐᒪᑕ. ᑕᐃᒪᐃᑦᑑᑎᓪᓗᒍ 

ᐅᖃᐅᓯᖅ ᑖᓐᓇ ᐱᕐᔪᐊᖑᓂᖓᓄᑦ 

ᐊᔪᓐᖏᓐᓂᓕᒫᕗᑦ ᒪᓕᓪᓗᒍ ᐅᖃᐅᓯᖅ ᑖᓐᓇ 

ᐊᒃᓱᕉᑎᒋᓚᕗᑦ. ᑖᓐᓇᓗ ᑐᑭᓯᓪᓗᒍ ᐅᕙᒍᑦ 

ᐊᖏᔪᑦᑎᕈᓘᔪᒍᑦ ᐃᓅᔪᓐᓃᕐᓂᕈᑦᑕ ᑖᓐᓇ 

ᐅᖃᐅᓯᑐᐃᓐᓇᖅ ᑕᐃᓐᓇ ᐊᑐᓕᕋᓗᐊᕐᓂᖅᐸᑦ 

ᖁᕕᐊᓇᕈᒫᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑐᐃᓐᓇᖅ. 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒫᖏᓛᖅ 

ᐊᑐᐃᓐᓇᖁᑦᑎᐊᕋᑦᑎᒍ ᐆᒪᑎᒋᐊᒃᑲᓂᕐᓗᒍ 

ᐅᖃᐅᓯᕗᑦ ᑕᒪᓐᓇ ᑎᑎᕋᐅᓯᖅ  

ᕿᒥᕐᕈᒋᕆᐊᖃᕐᓂᐊᕐᕋᑦᑎᒍ ᐊᓐᖑᑎᑎᒐᓱᓪᓗᒍ 

ᐅᓪᓗᒥᒧᑦ ᐊᑐᖅᑕᑎᓐᓄᑦ. ᑖᒃᑯᐊ ᒪᒃᑯᓂᖅᓴᐃᑦ 

ᐊᑑᑎᖃᒃᑲᓂᕐᓂᐊᕐᖓᑕ ᐅᖃᐅᓯᑦᑎᓐᓂᒃ. ᑕᕝᕘᓇ 

ᑕᑯᓐᓈᕋᓱᒃᑐᒍ ᓯᕗᒧᑦ ᐸᕐᓇᐸᓪᓕᐊᒍᒪᓂᐊᖅᑐᒍᑦ. 

ᑕᐃᑲᓃᓛᒃ ᑲᑎᒪᕕᔾᔪᐊᓂᐊᕐᖓᑕ ᑕᒫᓂ 

ᐊᕐᕌᒎᒋᓂᐊᖅᑕᑎᓐᓂ ᑕᐃᑲᓂ 

ᒪᑐᐃᖓᕕᒋᓇᓱᑦᑎᐊᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. F-5-ᒦᑦᑐᒍᑦ 

ᓇᐃᓈᖅᓯᒪᓂᖓ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᑲᑎᓪᓗᒋᑦ 

ᓂᕈᐊᖅᑕᐅᓂᐊᖅᑐᑦ. $10,905,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᖅᑯᓯᓕᕆᓂᖅ 

ᐃᑦᑕᕐᓂᓴᓕᕆᓂᕐᓗ ᑖᒃᑯᐊ ᐃᑦᑕᕐᓂᓴᓕᕆᕝᕕᒃ F-6. 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 57-

ᐸᒥ ᑖᒃᑯᐊ ᐸᕐᓇᐅᑕᐅᓯᒪᔪᓂ ᑖᒃᑯᐊ ᑕᐃᒪᓐᓇ 

ᓴᐳᒻᒥᖃᑦᑕᕋᑦᑕ ᐊᒻᓐᒪᓗᒃᑕᐅᖅ ᖃᐅᔨᓴᖃᑦᑕᖅᑐᑕ 

ᑐᑭᑖᖅᑎᑕᐅᖃᑦᑕᒃᖢᑎᓪᓗ ᑖᒃᑯᐊ ᐃᑦᑕᕐᓂᓴᖃᕝᕖᑦ 

ᓄᓇᕗᑦᒥ. 

 

ᓯᕗᓪᓕᖅᐹᖅ ᐊᐱᖅᑯᑎᒋᔭᕋ ᖃᓄᐃᓕᐅᖃᑦᑕᖅᐱᓯ, 

ᑎᑎᕋᖃᑦᑕᖅᐱᓯᓗ ᑕᒪᒃᑯᓂᖓ 

ᐃᑦᑕᕐᓂᓴᖃᕝᕕᐅᔪᓂᒃ ᓄᓇᒦᑦᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, 

ᓄᓇᕗᑦᒥ ᑕᒫᓂ ᐃᓄᐃᑦ ᐱᖅᑯᓯᑐᖃᖏᑦ ᑕᐃᒃᑯᐊ 

ᐸᐸᑦᑎᔩᑦ ᐱᓕᕆᖃᑎᒋᖃᑦᑕᖅᑕᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᑉᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓂᒋᔭᐅᔪᑦ ᐃᑦᑕᕐᓂᓴᓄᑦ ᓇᓗᓇᐃᖅᑕᐅᒑᖓᑕ 

ᖃᓄᖅ ᐱᖁᔭᑎᒍᑦ ᖃᐅᔨᓴᖃᑦᑕᖅᐱᓯ ᑖᒃᑯᐊ 

ᐊᒃᑐᖅᑕᐅᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᑕᐃᒪ 

ᐱᔪᓐᓇᐅᑎᖃᑦᑐᒍᑦ ᐊᓪᓚᕕᑦᑎᓐᓂ ᓲᕐᓗ 

ᐱᓕᕆᔪᒪᔪᖃᑉᐸᑦ ᐱᔪᓐᓇᐅᑎᑖᕆᐊᖃᒻᒪᑕ 

ᐊᒻᒪᓗᒃᑕᐅᖅ ᐊᔪᓐᖏᓐᓂᖃᕋᓗᐊᕐᒪᖔᑕ 

ᖃᐅᔨᓴᖃᑦᑕᖅᑕᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᕐᕌᒍ 

ᑎᓴᒪᐅᓕᖅᑐᓂ, ᐊᕐᕌᒍᓂᒃ ᐱᖓᓱᓂᒃ 

ᐱᓇᓱᐊᖏᓐᓇᖅᓯᒪᒐᒪ ᐃᓂᒃᑕᖃᒻᒪᑦ ᓴᓂᑭᓗᐊᖅ 

ᓴᓂᐊᓂ ᖃᓂᒋᔭᖓᓃᒃᖢᑎᓪᓗ ᑕᐃᑲᓂ 

ᓯᐅᕋᖅᑕᕕᑦᑕ. ᑕᐃᒪᓐᓇ ᑖᒃᑯᐊ ᐃᓕᒃᓯ 

ᕿᒥᕐᕈᔭᖅᑐᖃᑦᑕᖁᒐᓗᐊᕋᑦᓯ ᑖᒃᑯᐊ 

ᐸᐸᑕᐅᔪᓐᓇᖁᓪᓗᒋᑦ ᐃᓂᒋᔭᖏᑦ ᒪᓕᓪᓗᒋᑦ.  

 

ᐄ, ᖃᐅᔨᒪᒐᒪ ᑖᒃᑯᐊ 

ᕿᒥᕐᕈᔭᖅᑐᖅᑕᐅᓚᐅᖅᓯᒪᖏᒻᒪᑕ 

ᑕᑯᔭᖅᑐᖅᑕᐅᓚᐅᖅᓯᒪᖏᒻᒪᑕ 12-ᔪᓗᐃᑦ 15-

ᓘᓐᓃᑦ ᑖᒃᑯᐊ ᐃᑦᓴᓐᓂᑕᐃ ᐃᓂᖃᒻᒪᑕ 

ᓯᐅᕋᖅᑕᕕᒃᑎᓐᓂ ᑕᐃᒃᑲᓂ. ᐄ ᑖᒃᑯᐊᖃᐃ 

ᐃᖅᑲᓇᐃᔭᖅᑎᓯᖃᐃ ᐸᕐᓇᓯᒪᕙᑦ 

ᓴᓂᑭᓗᐊᓕᐊᕈᓇᕆᐊᑦᓴᖏᑦᑕ ᑖᒃᑯᐊ 

ᐸᐸᑕᐅᑦᓯᐊᖁᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ ᑕᐃᒪᓐᓇᐃᓗᕈᓐᓇᕐᓂᐊᖅᑐᒍᑦ ᑕᐃᒪ 

ᑖᒃᑯᐊ ᓱᕐᓗ ᐊᖏᔪᖅᑲᐅᑎᒋᔭᐅᔪᑦ ᓄᓇᓕᖕᓂ 

ᑖᒃᑯᐊ ᐱᑕᖃᒻᒪᑕ ᑖᒃᑯᐊ ᐊᑐᖃᑦᑕᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐱᖃᑖ ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐅᖃᕈᓐᓇᖅᑎᑕᐅᓕᑕᐃᓐᓇᖅᐳᖓ. ᑖᒃᑯᑭᐊ 

ᐸᕐᓇᐅᑕᐅᓯᒪᔪᖅ ᒪᑉᐱᒐᕐᒥ 68-ᒥᑦᑐᑦ ᑕᑯᒐᒪ 

ᑖᒃᑯᐊ ᓯᕗᓪᓕᖅᐸᐅᑎᑕᐅᒋᐊᖃᖅᑐᑦ 2013-14-ᒥ 

ᑎᑎᕋᖅᓯᒪᖕᒪᑕ ᑕᒫᕐᒥᓗᒃᑖᓯᐊᑲᓴᖕ 

ᐱᓕᕆᐊᕆᔭᐅᓯᒪᖏᒻᒪᑕ 

ᑭᖑᕙᕆᐊᖅᑕᐅᓯᒪᓪᓗᑎᓪᓗ. $5.8 ᒥᓕᐊᓂᒃ 

ᐊᑐᕐᓂᐊᖅᓱᑎᒃ ᓱᓇᓄᑦ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓂᐊᖅᐸᑦ ᐅᑯᐊ 

ᐱᓕᕆᐊᕆᔭᐅᓚᐅᖏᑦᑎᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐅᑲᓕᖅ: ᒪᒥᐊᓇᖅ ᑕᑦᕙᓂ. 

ᑖᓐᓇᖃᐃ ᑐᖏᓕᕋ ᑭᐅᑎᑲᐃᓐᓇᕐᓂᐊᕋᒃᑯ 

ᑖᒃᓱᒥᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓄᒃ.  

 

ᑯᓄᒃ: ᓇᑯᒻᒦᒃ ᐃᒃᓯᕙᐅᑖᖅ. ᑖᒃᑯᐊ ᐊᔾᔨᒌᖏᑦᑐᑦ 

ᑐᓪᓕᕆᐊᕆᔭᐅᓯᒪᔪᑦ ᒫᓐᓇᒧᑦ ᑎᑭᑦᑐᒍ 

ᑲᒪᒋᔭᐅᕙᓪᓕᐊᔪᑦ ᐸᕐᓇᑕᐅᒋᐊᕆᐊᖃᒻᒥᒻᒪᑕ 

ᑖᒃᑯᐊ ᐊᔾᔨᒌᖏᑦᑐᑦ ᓄᑦᑎᖅᑕᐅᕙᓪᓕᐊᖁᔭᐅᔪᑦ 

ᑕᒪᐅᖓ ᓄᓇᕘᑦ ᐃᓗᐊᓄᑦ 

ᕿᒥᕐᕈᔭᐅᕙᓪᓕᐊᓪᓗᑎᒃ. ᐊᒻᒪᓗ ᑕᐃᒃᑯᐊ 

ᓯᕗᓪᓕᕐᒥ ᐅᖃᐅᓯᐅᖅᑲᐅᔪᑦ ᐊᑦᑕᓇᖏᑦᑐᒃᑯᑦ 

ᑐᖅᑯᓯᒪᒍᓐᓇᕐᒪᑕ ᑕᒪᓐᓂ ᓄᓇᕘᑉ ᐃᓗᐊᓂ 

ᖃᓪᓗᓈᓂ ᖃᓪᓗᓈᓂᑦᑐᓂ ᐊᒻᒪᓗᓂ 

ᔨᐊᓗᓇᐃᕝᒥᑦᑐᓂ ᑖᒃᑯᐊ 

ᕿᒥᕐᕈᔭᐅᔭᕆᐊᖃᕆᓪᓗᑎᒃ. 

 

ᐊᒻᒪᓗ ᑕᐃᒃᑯᐊ ᓄᓇᕕᒃᒥᐅᑦ ᐊᖏᕈᑎᖃᒻᒥᒻᒪᑕ 

ᓄᓇᓕᖕᒥᐅᑦ ᐊᖏᕈᑎᖓ ᒪᓕᒃᑐᒍ ᑕᐃᑯᓄᖓ 

ᓄᓇᕘᒧᑦ ᑐᕌᖓᔪᒥᓃᑦ ᐊᖏᕈᑕᐅᔪᒥᑦ  

ᖃᓪᓗᓈᑎᑐᑦ ᑕᐃᔭᐅᕙᒃᑐᖅ MOU ᑐᑭᒧᐊᒍᑎ 

ᑐᑭᓯᓂᒃᑯᑦ ᐊᖏᕈᑕᐅᔪᑦ ᑖᒃᑯᐊ 

ᕿᒥᕐᕈᔭᐅᔭᕆᐊᖃᒻᒥᒻᒪᑕ ᖃᓄᖅ 

ᑎᒍᒥᐊᖅᑎᒋᓂᐊᕐᒪᖔᑕ ᓄᓇᕕᒃᒥ. ᐊᒻᒪ ᑕᐃᒃᑯᐊ 

ᕿᒥᕈᕐᕙᓪᓕᐊᖏᓐᓇᖅᑐᑦ ᑕᒪᐅᖓ ᖃᐅᔨᓴᕈᒪᔪᑦ 

ᖃᐅᔨᓴᕈᑎᐅᔪᓂᒃ ᖃᐅᔨᓴᕈᑏᑦ ᐸᐃᑉᐹᖁᑎᖏᑦ 

ᑐᒃᓯᕋᐅᑏᑦ ᐅᕙᒍᑦ ᐃᖅᑲᓇᐃᔭᕐᕕᖓᑎᒍᑦ 

ᕿᒥᕐᕈᔭᐅᓲᖑᒻᒪᑕ. 
 

ᑖᓐᓇ ᒥᓂᔅᑕᕆᔭᕗᑦ ᐊᑎᓕᐅᓚᐅᖏᓐᓂᖓᓂ 

ᐊᖏᕈᑕᐅᓂᐊᖅᑐᓂᒃ. ᐊᒻᒪ ᒪᒃᑯᐊ 

ᐅᖃᐅᓯᕆᖅᑲᐅᔭᖏᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ 

ᑖᒃᑯᐊᑕᐅᖅ ᐃᑲᔪᖅᑎᒋᖃᑦᑕᕐᒥᒐᑦᑎᒍ ᓯᓚᑦᑐᓴᕐᕕᒃᒥ 

ᖃᐅᔨᓴᖅᑎᖏᑦ. ᑖᒃᑯᐊ ᖃᐅᖁᔨᓴᖅᑕᐅᕙᓪᓕᐊᔪᑦ 

ᓄᓇᓕᖕᓄᑦ ᐅᑎᖅᑕᐅᕙᓪᓕᓂᐊᒐᓗᐊᕐᒪᖔᑕ 

ᑲᒪᒋᓲᖑᓪᓗᑎᒍ ᐊᒻᒪ ᐅᓂᒃᑳᕈᑎᐅᔭᕆᐊᓖᑦ 

ᓄᓇᓕᖕᓄᑦ ᕼᐋᒻᓚᖑᔪᓐᓄᑦᓘᓐᓂᑦ 

ᒪᓕᒃᑕᐅᓯᐊᕋᓗᐊᕐᒪᖔᑕ ᑕᑦᕘᓇ ᑲᒪᒋᕙᒃᑕᕗᑦ. 

ᓇᑯᒻᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  
 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᐅᓯᖃᕋᕕᑦ ᑕᒪᒃᑯᓂᖓ ᐱᓗᐊᖅᑐᒥᒃ ᑕᒪᒃᑯᐊ 

ᐃᑦᑕᕐᓂᑕᖃᕖᑦ ᐊᒻᒪ ᐸᐸᑕᐅᒋᐊᖃᓐᓂᖏᓐᓄᓐ 

ᐃᑦᑕᕐᓂᑕᐃᑦ ᐊᒻᒪᓗ ᐱᖁᑎᕕᓃᑦ $1.8 

ᒥᓕᐊᑐᐃᓐᓇᐅᒻᒪᑕ ᑭᓯᐊᓂ ᑖᒃᑯᐊ 

ᖃᐅᔨᒍᒪᓚᐅᕋᒃᑭᑦ ᑖᒃᑯᐊ ᐱᓕᕆᐊᕆᔭᐅᒋᐊ 

ᑕᒪᕐᒥᒃ ᐱᐊᓂᒃᓯᒪᖏᒻᒪᑕ ᑖᒃᑯᐊ 

ᐱᔾᔪᑎᒋᓪᓗᒍᒋᑦᓕ. 
 

ᑕᒪᒃᑯᐊ ᐅᒥᐊᕐᔪᐊᑦ ᐊᒻᒪᓗ ᑖᒃᑯᓂᖓ ᐅᖃᐅᓯᖃᕋᑦᑕ 

ᐱᑐᖃᕐᓂᒃ ᐃᑦᑕᕐᓂᖃᕐᕕᓐᓂᑦ ᖃᓄᖅ ᑖᒃᑯᐊ 

ᐃᖅᑲᓇᐃᔭᕐᕕᓯ ᐱᓕᕆᖃᑦᑕᖅᐸᑦ ᑕᒪᒃᑯᐊ 

ᐅᒥᐊᕐᔪᐊᕐᒃᒥᐅᑕᐃᑦ ᐱᓱᓗᐊᓕᕋᐃᖓᑕ ᓄᓇᓕᖕᓂ 

ᐅᑦᕙᓗ ᐃᒪᓐᓇ ᑎᒍᓚᒃᓗᑎᒡᓗ ᐊᐅᓚᒃᔭᒃᓯᓪᓗᑎᓪᓗ 

ᐃᑦᑕᕐᓂᑕᓂᒃ ᐱᓕᕌᖓᑕ ᖃᓄᐃᓗᖃᑦᑕᖅᐱᓯᐅᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ 

ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐳᓚᕋᑉᐸᑦᑐᑦ ᐃᓛᒃ ᑖᒃᑯᐊ 

ᐳᓚᕋᑎᑦᑎᔨᐅᕙᑦᑐᑦ ᖃᐅᔨᒪᑎᑦᑎᐊᓲᕗᑦ ᑖᒃᑯᐊ 

ᓴᐳᒻᒥᔭᐅᒋᐊᖃᕐᓂᖏᓐᓂᑦ ᐃᑦᑕᕐᓂᓴᐃᑦ ᐊᒻᒪᓗ 

ᒪᓕᒐᑦᑎᓐᓂᑦ ᖃᐅᔨᒪᑎᑦᑎᐊᖅᐸᑦᑐᑎᒍ 

ᒪᓕᒐᖃᕋᑦᑕ ᑕᒪᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑭᒃᑯᑐᐃᓐᓇᐃᑦ ᒐᕙᒪᒃᑯᓐᓃᓐᖔᖅᑐᑦ 

ᑕᐃᒪᓐᓇ ᓇᒻᒥᓂᖅ ᐅᐸᓲᖑᕙᑦ ᑕᒪᒃᑯᐊ 

ᐃᑦᑕᕐᓂᓴᑐᖃᐃᑦ, ᐱᖁᑎᑐᖃᐃᑦ ᖃᓄᖅ 

ᖃᐅᔨᓴᖃᑦᑕᖅᐱᓯ ᑖᒃᑯᓂᖓ, 

ᐸᕝᕕᓴᑦᑕᐅᖏᒃᑲᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊᖏᓛᒃ 

ᐊᖏᖅᑕᐅᒋᐊᖃᓲᖑᒻᒪᑕ ᐳᓚᕋᓐᓂᐊᖅᑲᑕ, ᑕᐃᒪ 

ᑕᕝᕘᓇ ᐊᖏᕈᑎᒃᑯᑦ ᖃᐅᔨᒪᑎᑦᑎᐊᓲᕗᑦ ᑖᒃᑯᐊ 

ᒪᓕᒐᐃᑦ ᒪᓕᑦᑕᐅᒋᐊᖃᕐᖓᑕ ᑕᒪᐅᖓ 

ᑐᓐᓂᐊᖅᑲᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒪᓕᒐᐃᑦ ᒪᓕᑦᑕᐅᔭᕆᐊᓖᑦ 

ᒪᓕᑦᑕᐅᓪᓚᑦᑖᕋᓗᐊᕐᒪᖔᖅ ᖃᓄᖅ 

ᖃᐅᔨᓴᖃᑦᑕᖅᑭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᐃᖅᑲᓇᐃᔭᖅᑏᑦ ᑕᒪᐅᖓ 

ᖃᐅᔨᒋᐊᖃᑦᑕᓲᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᑎᓂᒃ 

ᐃᖅᑲᓇᐃᔭᖅᑎᖃᖅᑭᓯ ᖃᐅᔨᓴᖅᑎᐅᔪᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᑦ ᐃᖅᑲᓇᐃᔭᖅᑏᑦ 

ᑕᐃᒪᐃᑦᑐᓕᕆᔩᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᒻᒥ, ᑕᐃᒃᑯᐊ ᖃᐅᔨᓴᖅᑏᑦ ᓱᓇᒥᑦ 

ᐱᔾᔪᑎᖃᕐᒪᑕ ᑖᒃᑯᐊ ᐃᖅᑲᓇᐃᔭᖅᑎᓯ 

ᐱᓕᕆᐊᕆᔭᓯ ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᑐᓴᕐᓂᑎᐊᖅᑐᖅ. ᑖᒃᑯᐊ 

ᒪᒃᑯᑦᑐᑯᓗᐃᑦ ᐃᓕᓐᓂᐊᒃᑲᓐᓂᕈᒪᓚᐅᖅᓯᒪᓐᓂᕐᖓᑕ 

ᖃᓄᖅ ᐱᐅᓯᖃᕐᓂᕐᒪᖔᑕ, ᓇᑭᓐᖔᓂᕐᒪᖔᑕ 

ᐊᒻᒪᓗ ᑖᒃᑯᐊ ᐃᓐᓇᐃᑦ ᐃᓚᒋᔭᐅᑦᑎᐊᓕᖅᑐᑎᒃ 

ᑖᒃᑯᓂᖓ ᑲᒪᖃᑕᐅᓕᖅᑐᑎᒃ ᐅᓂᒃᑳᖃᑦᑕᖅᑐᑎᒃ, 

ᑕᕝᕘᓇ ᐱᒋᐊᓪᓚᕆᔅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᖅᑎᒍᓐᓇᖅᐱᑎᒎᑦ 

ᖃᓄᐃᓕᐅᖅᐸᓪᓕᐊᔭᐅᓕᕐᒪᖔᖅ ᑕᒪᓐᓇ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᑉᐹᓂ ᐊᑯᑭᑦᑐᒥ ᑖᒃᑯᐊ 

ᑲᑎᒃᑲᓐᓂᓛᖅᑐᑦ ᐅᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓇᐅᓂᐊᓕᕐᒥᔪᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐃᑦᑕᕐᓂᓴᕐᓃᓂᑦᑎᓐᓂ ᐅᖃᒃᑲᓐᓂᕈᒪᒐᒪ. ᑕᒪᓐᓇ 

ᐃᑦᑕᕐᓂᓴᐃᑦ ᐱᕐᔪᐊᓪᓚᑦᑖᖑᒻᒪᑕ ᑕᑯᒥᓇᖅᑐᑎᓪᓗ. 

ᑖᓐᓇ ᒪᓕᒐᓕᐅᖅᑎ ᓴᓂᑭᓗᐊᕐᒧᑦ ᐅᖃᖅᑲᐅᒻᒪᑦ 

ᓴᐳᒻᒥᔭᐅᖁᔨᓪᓗᓂ ᐊᒻᒪᑦᑕᐅᖅ ᓄᓇᓕᓐᓂ 

ᐱᑕᖃᕐᒥᒻᒪᑦ ᑕᑉᐹᓂ ᓂᒋᐊᓂ ᐅᖓᓯᑦᑐᑲᓪᓚᒻᒥᑦ 

ᓄᓇᓕᕋᓛᖃᕐᕕᒋᓚᐅᖅᑕᕐᓂᑦ ᑕᐃᒃᑯᐊ ᑐᓃᑦ 

ᐃᓪᓗᖁᑎᖏᓐᓂᑦ. ᐅᕐᓂᔅᓯᒪᓐᖏᑦᑎᐊᒻᒪᕆᒻᒪᑕ 

ᑕᐃᒃᑯᐊ ᖃᐅᔨᒪᔭᐅᑦᑎᐊᓐᖏᑦᑐᓪᓘᓐᓃᑦ 

ᖃᑦᑎᑲᓪᓚᐅᓪᓗᑎᒃ. ᓴᐳᒻᒥᔭᐃᓂᕐᒥᑦ 

ᐱᑕᖃᓚᑦᑕᖅᐸ ᑕᒪᑐᒧᖓ ᐃᑦᑕᕐᓂᓴᐃᑦ ᑕᕝᕙᓂ 

ᓄᓇᕗᑦ ᐃᓗᐊᓂ, ᐃᒃᑯᐊ ᐅᓇᑕᖅᑐᔅᓴᐃᑦ  

ᓇᒧᑐᐃᓐᓇᑦᑎᐊᖅ ᐊᐃᔪᓐᓇᖃᑦᑕᕐᒪᑕ ᑕᑉᐸᐅᖓᓗ 

ᑲᖏᖅᑐᑦᑎᓐᓄᑦ ᐃᖏᕐᕋᔪᖃᖅᓯᒪᕙᒌᖅᑐᓂ, ᑕᑉᐹᓂ 

ᖃᓂᒋᔮᓂ. ᑕᒪᓐᓇᓖ ᐅᒥᐊᕐᔪᐊᑦ 

ᓇᒧᑐᐃᓐᓈᖃᑦᑕᖅᑐᑦ ᑕᒪᒃᑯᐊ ᓴᐳᒻᒥᔪᓐᓇᕆᕕᓯᐅᒃ 

ᑕᒪᒃᑯᐊ ᐱᑐᖃᐃᑦ ᓯᕐᒥᑦᑕᐅᖁᓐᖏᓪᓗᓯᐅᒃ, 

ᑕᐃᒪᓐᓇ ᒪᓕᒐᖃᖅᐱᓰ ᑕᒪᑐᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᑲᓕᖅ.  
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᑕᐃᒃᑯᐊ ᖃᐅᔨᓴᐅᑎᒐᓚᐃᑦ 

ᐊᑎᓕᐅᕆᐊᓕᒃᑲ ᐅᑕᖅᑭᒐᓚᑦᑐᑦ. ᑕᐃᒃᑯᐊ 

ᓇᓕᑐᐃᓐᓇᖅ ᓄᓇᒥᑦ ᐊᑐᕈᒪᓂᐊᖅᑐᑦ 

ᖃᐅᔨᓴᖅᑳᕆᐊᖃᕐᖓᑕ, ᓱᕋᐃᓂᐊᖏᒃᑲᓗᐊᕐᒪᖔᑕ 

ᑕᒪᒃᑯᓂᖓ ᐃᑦᑕᕐᓂᓴᕐᓂᑦ. ᑕᐃᒫᒃ ᑕᐃᒃᑯᐊ 

ᓇᓕᐊᑐᐃᓐᓇᖅ ᐊᑐᕈᒪᓂᐊᖅᑐᑦ ᖃᐅᔨᓴᖅᑎᒥᒃ 

ᐊᑐᖅᑐᑎᒃ, ᑕᐃᒫ ᐱᓇᓱᖅᑳᕆᐊᖃᕐᖓᑕ ᑕᐃᒃᑯᐊ 

ᑕᕝᕙ ᐊᑎᓕᐅᕆᐊᖃᕐᓂᐊᖅᑐᒋᑦ ᐊᖏᕐᓗᒋᑦ 

ᑲᔪᓯᑦᑎᐊᖁᓪᓗᒋᑦ, ᖃᐅᔨᓴᑦᑎᐊᓂᐊᕐᖓᑕ 

ᓱᕋᐃᓂᐊᖏᒃᑲᓗᐊᕐᒪᖔᑕ, ᐊᒻᒪᓗ 

ᓱᕈᐃᓂᐊᖏᒃᑲᓗᐊᕐᒪᖔᑕ ᐃᑦᑕᕐᓂᓴᕐᓂᑦ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᔪᒃ. 
 

ᓲᔪᒃ: ᖁᔭᓐᓇᒦᓪᓗ ᑕᒪᑐᒥᖓ ᑭᐅᑦᑎᐊᕋᕕᑦ. 

ᑕᒪᓐᓇᐃᓛᒃ ᐱᔭᕆᐊᖃᓪᓚᑦᑖᕐᒪᑦ ᐃᑦᑕᕐᓂᓴᖅ 

ᓴᐳᒻᒥᔭᐅᓪᓚᑦᑖᕆᐊᖃᖅᑐᓂᓗ. ᑕᐃᒪᓕ 

ᖃᐅᔨᓐᓂᕈᒪ ᑕᒪᓐᓇ ᓴᕐᒥᑦᑕᐅᓯᒪᓕᖅᑐᖅ, ᓇᒧᓪᓕ 

ᑕᐃᒪ ᐅᓐᓂᕐᓗᒃᕕᓴᖃᕋᔭᖅᐳᖓ, ᑭᒃᑯᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᐃᓛᒃ ᓈᓴᐅᑎ ᐅᖄᓚᐅᑎ 

ᑐᓂᖅᑲᐅᔭᕋ 1-866-684-5056 ᑕᕝᕗᖓ 

ᐃᓄᑦᑎᑑᕈᓐᓇᖅᑐᒧᑦ ᑭᐅᔭᐅᑦᑎᐊᕋᔭᖅᑐᑎᑦ 

ᑖᒃᑯᓄᖓ ᐃᑲᔪᖅᑕᐅᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᒪᑉᐱᒐᖓᓃᑦᑐᒍᑦ F-6 ᖃᓪᓗᓈᑎᑐᑦ, 

ᐃᑦᑕᕐᓂᓴᓕᕆᔨᒃᑯᑦ ᓇᐃᓈᖅᓯᒪᔪᑦ ᐅᓂᒃᑳᖏᒃ 

ᑲᑎᑦᑐᒋᑦ ᐊᐅᓚᑦᑎᒍᑎᒃᓴᐃᑦ ᓂᕈᐊᖅᑕᐅᓂᐊᖅᑐᑦ 

$5,917,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᓯᒋᐊᑐᐃᓐᓇᖅᑕ. ᓇᐃᓈᖅᓯᒪᔪᑦ ᐅᓂᒃᑳᖏᑦ 

ᐃᑦᑕᕐᓂᓴᓕᕆᔨᒃᑯᑦ ᐃᓕᖅᑯᓯᓕᕆᔨᒃᑯᑦ, 

ᐃᓐᓇᑐᖃᐃᑦ, ᐃᓅᓱᑦᑐᐃᓪᓗ ᑖᒃᑯᐊ ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᓂᕈᐊᕈᑎᔅᓴᑦ $2,322,000, 

ᐊᖏᖅᑭᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᑐᐃᓐᓇᖅᑕ 

ᐃᓕᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᔨᒃᑯᑦ 

ᓇᐃᓈᖅᓯᒪᔪᑦ ᐅᓂᒃᑳᖏᑦ, ᐃᓄᐃᑦ 

ᖃᐅᔨᒪᔭᑐᖃᖏᑦ. ᑲᑎᑦᑐᒋᑦ ᐊᐅᓚᑦᑎᒍᑎᒃᓴᐃᑦ 

ᓱᒋᐊᖅᑕᐅᒍᑎᒃᓴᐃᑦ ᓂᕈᐊᖅᑕᐅᒋᐊᓖᑦ 

$1,157,000, ᐊᖏᖅᑭᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ F-3-ᒧᑦ ᐅᑎᕐᓗᑕ, 

ᒪᑉᐱᒐᖅ F-3 ᐱᓕᕆᕕᐅᑉ ᓇᐃᓈᖅᓯᒪᔪᑦ 

ᐅᓂᒃᑳᖏᑦ, ᐃᑦᑕᕐᓂᓴᓕᕆᔨᒃᑯᑦ, 

ᐃᓕᖅᑯᓯᓕᕆᔨᒃᑯᑦ ᓇᓗᓇᐃᔭᕈᑎᖏᑦ 

ᑮᓇᐅᔭᖅᑐᕈᑎᓴᖏᓐᓂᒃ ᓂᕈᐊᖅᑕᐅᔭᕆᐊᓖᑦ 

$25,676,000 ᐊᖏᖅᑭᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᑖᒃᑯᐊ 

ᐃᓕᖅᑯᓯᓕᕆᔨᒃᑯᑦ, ᐃᑦᑕᕐᓂᓴᓕᕆᔨᒃᑯᑦ 

ᐱᓕᕆᕕᖓ ᐱᔭᕇᕐᖓᑦ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᑐᓯᕙᓪᓕᐊᒍᑏᑦ ᐅᖃᐅᓰᑦ, ᒥᓂᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ 

ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᒃᑲ. ᐊᓪᓚᕕᕗᑦ 

ᒥᑭᔪᑯᓘᔮᖅᑐᒐᓗᐊᖅ ᑭᓯᐊᓂ ᐱᔭᒃᓴᖏᑦ 

ᐅᓄᕐᖓᑕ, ᑕᐃᒪ ᐊᑯᓂᑲᓪᓚᕈᓘᖅᐸᑦᑐᑎᑦ ᐃᓚᖏᑦ 

ᑭᓯᐊᓂ, ᑖᒃᑯᐊ ᐃᖅᑲᓇᐃᔭᖅᑎᕗᑦ 

ᒪᑭᒪᑎᑦᑎᑎᐊᖅᐸᒻᒪᑕ ᐱᔭᔅᓴᖏᑦ 

ᐅᓄᕋᓗᐊᖅᑎᓪᓗᒋᑦ, ᖁᔭᓐᓇᒦᕕᔾᔪᐊᑕᒃᑲ ᐊᒻᒪᓗ 

ᐊᔭᐅᒃᑲᓂᖅᑐᒋᑦ, ᐊᑏ 

ᐊᓚᒃᑲᐃᑲᓐᓂᖃᑦᑕᓂᐊᖅᑯᒍᑦ 

ᓴᓐᖏᑦᑎᒋᐊᒃᑲᓐᓂᕋᓱᓪᓗᒋᑦ ᐃᓕᖅᑯᓯᕗᑦ, ᐊᒻᒪ 

ᐅᖃᐅᓯᕗᑦ. ᖁᔭᓐᓇᒦᒻᒪᕆᐊᓗᒃ, ᐊᒻᒪᓗ 

ᑲᔪᓯᑦᑎᐊᕐᓂᐊᕆᕗᒍᑦ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑎ, 

ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᓂᑎᑕᐃᓐᓇᓚᐅᕐᒥᒃᑭᑦ.  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᑭᖑᓪᓕᖅ ᐱᒋᐊᓚᐅᓐᖏᓂᑦᑎᓐᓂ 5 

ᒥᓂᔅᓯᒥᑦ ᑕᖃᐃᖅᓯᑲᐃᓐᓇᖅᑕ.  

 

>>ᓄᖅᑲᖓᑲᐃᓐᓇᖅᑐᐃᑦ 18:09ᒥ 

ᑲᔪᓯᒃᑲᓂᖅᑐᑎᓪᓗ 18:19ᒥ 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑐᓐᖓᓱᒃᑲᓐᓂᓕᕐᒥᒋᔅᓯ. ᒥᓂᔅᑕ ᒪᐃᒃ ᐊᐱᕆᒍᒪᔭᕋ 

ᐃᖅᑲᓇᐃᔭᖅᑎᖃᖅᑮᑦ ᑕᕝᕙᓃᖃᑎᒋᔪᒪᔭᓐᓂ 

ᑲᑎᒪᔨᕋᓛᓂ ᑲᑎᒪᓂᑐᐃᓐᓇᕐᒥ. ᐄᒎᖅ.  

 

ᐊᖓᔪᖅᑳᖅ ᔮᓂ ᒪᐃᒃ: ᐄ. ᖁᔭᓐᓇᒦ, 

ᐃᒃᓯᕙᐅᑖᖅ. ᑕᒪᐅᓐᖓᖁᔨᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ ᑕᕝᕗᖓ 

ᐅᖃᕆᐊᖅᑐᖅᓯᒪᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, ᑖᒃᑯᐊ 

ᐅᖃᕆᐊᖅᑐᖅᑐᑦ ᑕᕝᕗᖓ 

ᐃᖏᑦᑎᑲᐃᓐᓇᓚᐅᕐᒥᒃᑭᑦ. 

 

ᑕᐃᒪ ᓂᐱᓕᐅᖅᑕᐅᓯᒪᓂᐊᕐᖓᑦ ᒥᓂᔅᑕ ᒪᐃᒃ 

ᑖᒃᑯᐊ ᓇᓗᓇᐃᖅᑐᑲᐃᓐᓇᒃᑭ ᐃᖅᑲᓇᐃᔭᖅᑎᑎᑦ 

ᑭᒃᑰᒻᒪᖔᑕ?  

 

ᐊᖓᔪᖅᑳᖅ ᔮᓂ ᒪᐃᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. 

ᑖᓐᓇ ᓴᐅᒥᓐᓃᑦᑐᖅ ᓯᑏᕝ ᐱᓐᒃᓴᓐ, ᒥᓂᔅᑕᐅᑉ 

ᑐᖏᓕᐊᑕ ᑐᖏᓕᖓ ᒫᓐᓇ 

ᑐᖏᓕᐅᑲᐃᓐᓇᖅᓯᒪᔪᖅ, ᐊᒻᒪ ᑖᓐᓇ 

ᑐᑭᒧᐊᑦᑎᑦᑎᔨ ᑮᓇᐅᔭᓕᕆᓂᕐᒧᑦ, ᓂᑭ ᓄᐊᔭᓯ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑐᐃᖅᓯᒍᑎᓂᒃ ᐅᖃᖅᐸᓪᓕᐊᒍᓐᓇᓕᖅᑐᑎᑦ, 

ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑏᑦ, ᑕᕝᕙᓃᑦᑐᓪᓗ. 

ᐃᒃᓯᕙᐅᑖᖅ, ᒫᓐᓇ ᖁᕕᐊᓱᑦᑐᖓ  

ᑕᕝᕙᓃᖃᑕᐅᔪᓐᓇᕋᒪ ᑖᒃᑯᐊ ᐱᔾᔪᑎᒋᓪᓗᒋᑦ 

ᐊᕙᑎᓕᕆᔨᒃᑯᑦ ᐱᓕᕆᐊᕆᖃᑦᑕᖅᑕᖏᑕ 

ᐸᕐᓇᓯᒪᓂᖏᓐᓂ ᐊᒻᒪ ᑮᓇᐅᔭᖅᑐᕐᓂᐊᕈᓇᐅᔪᓂᒃ 

ᑕᒫᓂ 2014-15 ᐊᕐᕌᒍᖓᓂ.  

 

ᐊᕙᑎᓕᕆᔨᒃᑯᑦ ᑮᓇᐅᔭᔅᓴᖓᓂ ᒫᓐᓇ 

ᐋᖅᑭᓯᓯᒪᔪᒍᑦ 2014-15 $23,994,000. ᑖᓐᓇ 

ᐊᕐᕌᓂᓂ ᐊᓯᕈᖅᓯᒪᓐᖏᑦᑐᖅ ᑕᐃᒫᔅᓴᐃᓈᖅᑐᖅ. 

ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖃᐅᑎᖃᑦᑕᖅᑐᑦ 

ᐊᔾᔨᒌᓐᖏᑦᑐᓂᒃ ᑎᒥᐅᔪᓂᒃ. 

ᐱᓕᕆᖃᑎᒋᕙᑦᑐᑎᒍᓪᓗ ᑖᒃᑯᐊ ᑎᒥᐅᔪᑦ 

ᖃᖓᑐᐃᓐᓇᒃᑯᑦ ᑕᐃᒪᐃᒋᐊᖃᓕᕋᐃᒐᑦᑕ 

ᐊᒻᒪᑦᑕᐅᖅ ᒫᓐᓇᐅᔪᖅ ᖁᕕᐊᓱᑦᑐᖓ ᑖᒃᑯᐊ 

ᑲᔪᓯᑎᑦᑎᐊᖅᓯᒪᒐᑦᑕ ᐊᕙᑎᓕᕆᔨᒃᑯᑦ ᑮᓇᐅᔭᐅᑉ 

ᐊᑑᑎᖃᑦᑎᐊᖁᓪᓗᒍ ᐊᑐᕈᓐᓇᕐᓂᓕᒫᖓᓄᑦ.  

 

ᐊᕐᕌᒍᖓᓂ 2013-14 ᑮᓇᐅᔭᖅᑐᕐᓇᐅᑉ 

ᐊᕐᕌᒍᖓᓂ ᑕᐃᒪ ᑮᓇᐅᔭᓂᑦ 

ᓄᐊᑦᑎᔪᓐᓇᖅᓯᒪᓚᐅᖅᑐᒍᑦ $5,200,000 ᑕᒫᓐᖓᑦ 

ᓯᓚᑎᑦᑎᓐᓂ ᓯᓚᑎᖔᑦᑎᓐᓂ ᐊᒻᒪᑦᑕᐅᖅ 

ᑕᐃᒫᔅᓴᐃᓐᓇᖅ ᓂᕆᐅᒃᑲᓗᐊᕆᕗᒍᑦ 

ᑕᐃᒪᐃᒃᑲᓐᓂᖁᓪᓗᒍ ᑕᒫᓂ ᐊᕐᕌᒍᒥ 2014-15.  

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 2014-15 

ᐱᓕᕆᐊᔅᓴᖏᑕ ᐸᕐᓇᑕᐅᓯᒪᓂᖏᓐᓄᑦ ᐊᒻᒪ 

ᑮᓇᐅᔭᖅᑐᕐᓂᕆᓂᐊᖅᑕᖏᓐᓄᑦ ᑖᒃᑯᓂᖓ 

ᐱᔾᔪᑎᖃᓗᐊᖅᓯᒪᕗᖅ ᓯᕗᓪᓕᐅᔾᔭᐅᖁᔭᐅᓯᒪᔪᓂᑦ 

ᐊᒻᒪ ᑕᑯᔭᐅᒍᒪᓯᒪᔪᓂᒃ ᓇᓗᓇᐃᖅᑐᖅᓯᒪᔪᓂᒃ 

ᓯᕗᒧᑦ ᐊᕐᓗᖅᑕᒥ ᐊᒻᒪᑦᑕᐅᖅ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᐱᔭᔅᓴᖃᕐᒥᒻᒪᑕ ᐊᒻᒪᓗ ᐊᑐᕆᐊᖃᖅᑐᑎᑦ 

ᑖᒃᑯᓂᖓ ᐊᖏᖃᑎᒌᒍᑕᐅᓯᒪᔪᓂᒃ ᓄᓇᕗᒻᒧᑦ 

ᓄᓇᑖᕈᑕᐅᓯᒪᔪᐃᑦ ᐊᒻᒪᓗ ᐊᓯᖏᑦ ᑕᒪᒃᑯᐊ 

ᓄᓇᒦᖔᖅᑐᐃᑦ ᐊᐅᓚᑕᐅᖃᑦᑕᕐᓂᖏᓐᓄᑦ ᐊᒻᒪᓗ 

ᑖᓐᓇ ᑲᔪᓯᓯᒪᑦᑎᐊᖁᓪᓗᒍ ᖁᓚᕐᓇᖏᑦᑐᒥᒃ 

ᐊᕙᑎᓕᕆᔨᒃᑯᑦ ᐱᔭᔅᓴᑖᖅᑎᑕᐅᓯᒪᓂᖓ 

ᑐᑭᑖᑦᑎᐊᖁᓪᓗᒍ.  

 

(ᑐᓵᔨᑎᒎᓕᖅᑐᖅ) ᐊᕙᑎᓂ ᑲᒪᑦᑎᐊᕐᓂᖅ ᓱᓕ 

ᑲᔪᓰᓐᓇᖅᑐᓂ ᑐᕌᒐᓪᓗᐊᑕᕆᕙᕗᑦ ᑕᕝᕙᓂ. 

ᐱᖃᓯᐅᔾᔨᔪᖅ ᐆᒪᔪᖁᑎᑦᑎᓐᓂ 

ᐊᐅᓚᑦᑎᑦᑎᐊᕋᓱᐊᕐᓂᕐᒥᒃ ᐊᑑᑎᖃᑦᑎᐊᑐᒃᑯᑦ 

ᐊᒻᒪᑦᑕᐅᖅ ᐃᖅᑲᓇᐃᔭᖃᑎᖃᕐᓂᒃᑯᑦ ᒐᕙᒪᒃᑯᓐᓂ 

ᓇᒻᒥᓂᖃᐅᑎᓕᓐᓂᓪᓗ. ᑕᐃᒫᒃ ᑕᒪᒃᑯᐊ ᐊᖏᔪᑦ 

ᐱᓕᕆᓂᐅᔪᑦ ᓄᓇᕗᒻᒥ ᐱᓕᕆᐊᖑᖃᑦᑕᖁᓪᓗᒋᑦ 

ᑕᐃᒫᒃ ᐊᑦᑐᐃᓂᕐᓗᖃᑦᑕᖏᓪᓗᑎᑦ ᐊᕙᑎᑦᑎᓐᓂ. 

ᑕᒪᐅᓇ ᓱᕈᖅᑕᐅᑎᑦᑎᑕᐃᓕᒪᓂᒃᑯᑦ ᐊᒻᒪ 

ᖃᐅᔨᓴᖃᑦᑕᓂᒃᑯᑦ ᐊᒻᒪ ᒪᓕᒐᕐᓂᑦ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑦᑕᐅᑎᑦᑎᓂᒃᑯᑦ ᑕᕝᕘᓇ ᐊᑖᒍᑦ 

ᐆᒪᔪᓕᕆᓂᕐᒧᑦ ᐱᖁᔭᖓᑕ, ᐊᒻᒪᓗᑦᑕᐅᖅ ᐊᕙᑎᒥ 

ᓴᐳᔾᔨᓂᕐᒧᑦ ᐱᖁᔭᖓᑕ ᑕᐃᒫᒃ ᑲᔪᓰᓐᓇᓂᐊᖅᑐᒍ, 

ᖃᐅᔨᓴᖃᑦᑕᕐᓗᑕ ᓴᐳᔾᔨᖃᑦᑕᕐᓗᑕᓗ ᐊᕙᑎᑦᑎᓐᓂᒃ 

ᓯᕗᓂᕆᓂᐊᖅᑕᑎᓐᓄᑦ. 

 

(ᑐᓵᔨᒃᑰᖏᑦᑐᖅ) ᑕᐃᒪ ᑕᒫᓂ ᐊᕐᕌᒍᒥ ᐊᒡᒋᖅᑐᒥᑦ 

ᐊᕙᑎᓕᕆᔨᒃᑯᑦ ᐱᓇᓱᐊᕐᓂᕆᓂᐊᖅᑕᖓ ᑕᒪᓐᓇ 

ᓯᓚ ᐱᔾᔪᑎᒋᓪᓗᒍ ᐊᓂᖅᓵᑐᖅᐸᑦᑕᕗᑦ 

ᖃᐅᔨᒪᔭᐅᒐᓱᒋᐊᖃᕐᓂᖓ ᐱᕙᓪᓕᖅᑎᒍᒪᔭᕗᑦ 

ᑭᕙᓪᓕᕐᒥᓗ, ᕿᑎᕐᒥᐅᓂᓗ ᓄᓇᓕᖏᓐᓂ. 

(ᑐᓵᔨᑎᒍᑦ) ᑲᔪᓰᓐᓇᓂᐊᖅᑐᒍᑦ 

ᐃᑲᔪᖅᓰᖏᓐᓇᕋᑦᑕᕐᓗᑕ, 

ᐃᓕᓴᑎᑦᑏᓐᓇᖃᑦᑕᕐᓗᑕᓗ ᑕᐃᑲᓂ ᐊᕙᑎᒥᑦ, 

ᐊᕙᑎᓕᕆᓂᕐᒥᑦ ᐃᓕᓴᔪᓄᑦ ᓯᓚᑦᑐᓴᕐᕕᒻᒥ. ᑕᐃᒪ 

ᑕᐃᒃᑯᐊ ᐸᐸᑦᑎᔨᒃᓴᐅᒻᒪᑕ ᓄᓇᕗᑦ ᐊᕙᑎᖓᓂᑦ 

ᓯᕗᓂᕆᓛᖅᑕᑎᓐᓂ ᐊᒻᒪᓗᑦᑕᐅᖅ 

ᐱᔨᑦᑎᕋᖅᑎᐅᓛᖅᑐᑎᑦ ᐃᖅᑲᓇᐃᔭᖅᑎᐅᓗᑎᒃ. 

ᑕᒪᓐᓇᑦᑕᐅᖅ ᐱᒍᓐᓇᓂᑦᑎᓐᓂ 

ᐊᖏᓪᓕᒋᐊᖅᑎᑦᑎᓂᐊᖅᑐᖅ 

ᐊᐅᓚᑦᑎᒍᓐᓇᓂᑦᑎᓐᓂ ᐊᖏᔪᓂᑦ 

ᐱᓕᕆᐊᖑᖃᑦᑕᓂᐊᖅᑐᓂᑦ ᓴᖅᑭᐸᓪᓕᐊᓂᐊᖅᑐᓂᑦ 

ᓄᓇᕗᑦᒥ.  

 

(ᑐᓵᔨᒃᑰᖏᑦᑐᖅ) ᐆᒪᔪᐃᑦ ᐊᐅᓚᑕᐅᖃᑦᑕᕐᓂᖏᑦ 

ᓄᓇᕗᑦᒥ, ᐊᒥᓱᓂᒃ ᑐᓴᕈᒥᓇᖅᑐᓂᒃ 

ᑲᔪᓯᑦᑎᐊᖅᓯᒪᔪᓂᒃ 2013-14ᒥᒃ. ᑖᒃᑯᓄᖓ 

ᐃᑲᔪᖅᓱᑕᐅᓪᓗᑕ, ᒪᒥᐊᓇᖅ ᑖᔅᓱᒥᖓ 

ᐃᑲᔪᖅᑐᐃᒋᓪᓗᑕ ᕿᑭᖅᑖᓗᒻᒥ ᑐᑦᑐᓕᕆᓂᕐᒧᑦ 

ᑲᑎᒪᓂᐅᓚᐅᖅᑐᒥᒃ. ᑖᒃᑯᐊᓗ ᑲᑐᔾᔨᖃᑎᒌᑦᑐᑎᒃ 

ᑲᑎᒪᔨᕋᓛᓐᖑᖅᓯᒪᔪᐃᑦ ᑕᕝᕙᖓᑦ 

ᐊᕙᑎᓕᕆᔨᒃᑯᓐᓂᑦ ᕿᒥᕐᕈᓇᓚᐅᕐᖓᑕ 

ᓯᕗᓪᓕᐹᑦᑎᐊᒥ ᕿᑭᖅᑖᓗᓕᒫᒧᑦ ᑐᕌᖓᔪᒥᑦ 

ᖃᖓᑕᓲᒃᑯᑦ ᑐᒃᑐᓕᕆᓂᕐᒥᒃ, ᐊᒻᒪᓗ ᑕᑉᐹᓂ 

ᐅᐊᓐᓇᖔᕐᕙᓪᓗᑎᓐᓂᒃ, ᐱᖓᓐᓇᖅᐸᓯᐊᓂ 

ᕿᑭᖅᑖᓘᑉ. ᐃᖅᑲᓇᐃᔭᖃᑎᒋᑦᑎᐊᖅᑐᒋᑦ ᑖᒃᑯᐊ 

ᐆᒪᔪᓕᕆᖃᑎᒋᖃᑦᑕᖅᑕᕗᑦ. ᖁᓚᓐᖏᑎᐊᖅᑯᖓ 

ᑖᒃᑯᐊ ᕿᑭᖅᑖᓗᒻᒥ ᑐᒃᑐᐃᑦ ᑕᕝᕘᓇ 

ᐊᐅᓚᑕᐅᓂᕆᓂᐊᓕᖅᑕᖓᒍᑦ 

ᐅᑎᖅᐸᓕᐊᑦᑎᐊᖁᓪᓗᒋᑦ ᐅᓄᕐᓂᖏᑦ.  

 

(ᑐᓵᔨᒃᑰᖏᑦᑐᖅ) ᐊᒻᒪᓗᑦᑕᐅᖅ ᓄᑖᓂᑦ 

ᐊᐅᓚᑦᑎᒍᑎᒃᓴᐃᑦ, ᐸᕐᓇᐅᑏᑦ ᓇᓄᓕᕆᔾᔪᑎᒃᓴᐃᑦ, 

ᐊᒻᒪ ᑐᒃᑐᕋᓛᓕᕆᔾᔪᑎᒃᓴᐃᑦ ᓴᓇᔭᐅᕙᓪᓕᐊᒥᔪᑦ  

2014-15-ᒧᑦ ᐊᑐᖅᑕᐅᓛᕐᓗᑎᒃ. 

ᐊᑑᑎᓕᕕᔾᔪᐊᕌᓗᓐᓂᒃ ᓄᓇᓕᓐᓂ 

ᐅᖃᐅᔾᔭᐅᒋᐊᖅᐸᑦᑐᑕ, ᐊᒻᒪᑦᑕᐅᖅ 

ᐊᐅᓚᑦᑎᖃᑎᑦᑎᓐᓂᒃ. ᐃᒃᓯᕙᐅᑖᖅ 

ᐊᖑᓇᓱᖃᑦᑕᕐᓂᖅ ᐱᒻᒪᕆᒋᔭᒻᒪᕆᐅᒻᒪᑦ ᓄᓇᓕᓐᓂ. 

ᒪᑭᒪᔾᔪᑕᐅᖃᑦᑕᕐᖓᑦ, ᖃᓂᒪᓇᖏᑦᑑᓪᓗᓂᓄ 

ᐊᒻᒪᓗ ᑕᒪᓐᓇ ᓂᕿᔅᓴᖃᑦᑎᐊᕆᐊᖃᕐᓂᖅ 

ᐱᓗᐊᖅᑐᒥᒃ ᑖᒃᑯᓄᖓ ᓄᓇᕗᑦᒥᐅᑕᓄᓪᓗ 

ᖃᓄᐃᓐᖏᒍᑕᐅᑦᑎᐊᐸᑦᑐᓂ. 
 

 (ᑐᓵᔨᑎᒍᑦ) ᑕᐃᑲᓂ 2014-15 ᑮᓇᐅᔭᓕᕆᔾᔪᑏᑦ 

ᐊᕐᕌᒍᖓᓂᒃ ᐱᒋᐊᓛᖅᑐᒍᑦ ᓄᑖᓂᒃ 

ᐊᐅᓚᑦᑎᒍᓂᒃᓴᓕᐅᕐᓗᑕ ᐸᕐᓇᐅᑎᓂᑦ ᑲᑕᓐᓂᓕᒃ 

ᒥᕐᖑᐃᓯᕐᕕᒻᒧᑦ, ᐊᒻᒪ ᐃᖃᓗᐃᑦ ᑰᖓᑕ 

ᒥᕐᖑᐃᓯᕐᕕᖓᓄᑦ, ᐊᒻᒪ ᐱᔭᕇᓪᓗᒋᑦ ᐃᖃᓗᐃᑦ 

ᑰᖓᑕ ᒥᕐᖑᐃᓯᕐᕕᖓᑕ 

ᐊᖏᓪᓕᒋᐊᖅᑕᐅᒍᑎᖏᓐᓂ, ᐊᒻᒪᑦᑕᐅᖅ 

ᐱᔭᕇᖅᐸᓪᓕᐊᓂᐊᕐᒥᔭᕗᑦ, ᐃᓄᐃᑦ 

ᓄᓇᒋᔭᐅᓂᖏᑦ ᓇᓗᓇᐃᖅᑐᕐᓗᒋᑦ, ᐃᓄᐃᑦ 

ᑲᑕᓐᓂᓕᒃ ᒥᕐᖑᐃᓯᕐᕕᖓᓂ, ᐊᒻᒪᑦᑕᐅᖅ 

ᐃᑦᑕᕐᓂᓴᐃᑦ ᓈᓴᖅᑕᐅᓗᑎᑦ ᑎᑎᖅᑐᑕᐅᓗᑎᑦ 

ᑲᑕᓐᓂᓕᒃᒥᑦ.  
 

(ᑐᓵᔨᒃᑰᖏᑦᑐᖅ) ᓄᓇᕗᑦ ᒐᕙᒪᒃᑯᑦ ᖃᐅᔨᓴᕐᓂᕐᒧᑦ 

ᐅᒥᐊᖁᑎᖓ ᐱᔭᕇᓚᐅᖅᑐᖅ ᑲᔪᓯᑦᑎᐊᕐᓂᖃᖅᑐᓂᓗ 

ᖃᐅᔨᓴᕐᓂᕐᒥᑦ 2013-ᒥᒃ, 2014-15ᒥᒃ ᐸᕐᓇᓯᒪᕗᒍᑦ 

ᑖᓐᓇ ᓄᑕᕐᔨᖅᑕᐅᖁᓪᓗᒍ ᓄᓇᕗᑦᒥ ᐃᖃᓗᓕᕆᓂᕐᒧᑦ 

ᐸᕐᓇᓯᒪᓂᐅᖃᑦᑕᖅᑐᖅ, ᐊᒻᒪᓗ ᑕᒪᒃᑯᐊ 

ᐃᖃᓗᓕᕆᓂᕐᒥᑦ ᐱᓕᕆᕕᐅᖃᑦᑕᖅᑐᐃᑦ ᐊᒻᒪᓗ 

ᐊᐅᓚᑕᐅᖃᑦᑕᕐᓂᕆᔭᖏᑦ ᑕᕝᕙᓂ ᓄᓇᕗᑦ, 

ᐱᓕᕆᖃᑦᑕᖅᑐᐃᑦ, ᐊᒻᒪᓗ ᐱᓕᕆᖃᑎᒋᖃᑦᑕᑕᑦᑕ 

ᐃᓗᐊᒍᑦ, ᑲᔪᓯᑎᑦᑎᒋᐊᕐᓂᐊᖅᑯᒍᑦ ᑕᒪᔅᓱᒥᖓ. 

ᑲᔪᓯᑎᒋᐊᕐᓂᐊᕐᒥᔪᒍᑦ ᑕᒪᔅᓱᒥᖓ ᐃᑲᖅᑐᐃᓗᑕ 

ᓄᓇᖅᐸᓯᑦᑐᒥ ᐃᖃᓗᓕᕆᓂᖅ ᐱᕙᓪᓕᐊᖁᓪᓗᒍ 

ᑕᕝᕙᓂ ᓄᓇᕘᑦ ᐃᓗᐊᓂ. 
 

ᐃᔅᓯᕙᐅᑖᖅ, ᑖᒃᑯᓂᖓ ᓇᓗᓇᐃᖃᑖᖅᑕᕐᓂ 

ᐊᕙᑎᓕᕆᔨᒃᑯᑦ 2014-15 

ᑮᓇᐅᔭᖅᑐᕈᑎᒋᓂᐊᖅᑕᖏᓐᓂᒃ ᐊᒻᒪ ᐱᓕᕆᐊᖏᑦ 

ᐸᕐᓇᓯᒪᖃᑦᑕᕐᓂᐊᕐᓂᖏᓐᓂᒃ ᑖᒃᑯᐊ ᐱᔭᔅᓴᐃᑦ 

ᐊᒻᒪ ᓯᕗᓪᓕᐅᔾᔭᐅᒋᐊᓖᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᓇᓗᓇᓐᖏᓚᖅ ᐃᑲᔪᖑᓱᒻᒪᑕ ᓴᖅᑮᓗᑎᓪᓗ 

ᐃᑲᔫᑎᒋᓂᐊᖅᑐᓂᒃ ᓄᓇᕗᒻᒥᐅᓄᑦ. ᖁᔭᓐᓇᒦᒃ. 

ᐊᐱᖅᑯᑎᔅᓴᖃᑐᐊᕈᔅᓯ ᑭᐅᓇᓱᒍᓐᓇᓂᐊᖅᑯᖓ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᒪᑐᐃᕈᑎᒃᓴᖃᖅᐹ? ᒥᔅᑕ 

ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒥᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ. ᐃᒃᓯᕙᐅᑖᖅ, 

ᖁᕕᐊᓱᒃᐳᖓ ᓯᕗᓪᓕᖅᐸᒥᒃ ᐅᖃᐅᓯᖃᕐᓂᐊᕋᒪ 

ᓄᓇᓕᓕᕆᔨᑯᑦ ᐱᕙᓪᖠᐊᑎᑦᓯᔨᓪᓗ ᑲᑎᒪᔨᐊᓚᖏ 

ᐅᖃᕈᑎᓪᓗᒋᑦ 2014-15-ᒧᑦ ᑭᓇᐅᔭᑦ ᖃᑉᓯᑦ 

ᐊᑐᖅᑕᐅᓂᐊᕋᓱᒋᔭᐅᖕᒪᖓᑕ ᐊᒻᒪᓗ 2014-2017-

ᒧᑦ ᐊᕙᑎᓕᕆᔨᒃᑯᓐᓄᑦ. 

 

ᑲᑎᒪᔨᐊᓚᑯᑦ ᖃᐅᔨᒪᖁᔨᔪᑦ ᐊᑐᕈᒪᔭᖏ 2014-

15-ᒧᑦ ᐊᒥᓱᑎᒋᔪᑦ $23,994,000-ᓂᒡᓗ, ᑕᑉᑯᐊᓗ 

ᓱᖁᓯᖅᓯᒪᖏᓚᑦ ᑕᐃᒪᖓᓂᑦ 2013-14-ᒧᑦ 

ᓴᕿᑕᐅᖃᓚᐅᒃᑎᓪᓗᒋᑦ. ᐃᖃᓇᐃᔭᖅᑎᓪᓕ 128.5-

ᓂᒃ ᓱᓕ ᐊᒥᓱᑎᒋᔪᑦ. 

 

ᒥᓂᔅᑕ ᖃᕿᕋᑕᓚᐅᒃᑎᓪᓗᒍ ᑲᑎᒪᔨᐊᓚᑯᓐᓂ 

ᑲᑎᒪᔨᑐᐃᓐᓇᐃᑦ ᐊᐱᕆᖃᑕᓚᐅᒃᑐᑦ. 

 

ᐊᕙᑎᓕᕆᔨᑯᑦ 2014-15−ᒧᑦ ᐊᑐᕈᒪᔭᖏᑦ 

ᐃᓚᓯᒪᕗᑦ $1,046,000-ᓂᒡᓗ ᑐᕋᖓᔪᐃᑦ 

ᐊᖑᓇᓱᒃᑎᑦ ᐃᑲᔪᑎᖏᓐᓄᑦ, ᐃᓚᒋᔭᐅᓗᑎᒃ 

ᐊᖑᓇᓱᒃᑎᑦ ᑲᑎᒪᔨᓕᒪᖏᓄᑦ ᐊᒃᕋᒍᑕᒪᑦ 

ᒪᑭᑕᐅᑎᒃᓴᖏᓐᓂᒃ, ᐊᕕᒃᑐᖅᓯᒪᔪᓂᓗ 

ᑲᑐᔾᔨᖃᑎᒋᖁᑎᓐᖏᓐᓂ, ᒥᖁᓕᓪᓗ 

ᐊᑭᑦᑐᕆᐊᕈᑎᓐᖏᓐᓄᑦ, ᐊᒻᒪᓗ ᓱᓇᒃᑯᑕᑦ 

ᐊᖑᓇᓱᒍᑎᑦ ᐊᓯᐅᕙᖕᓂᖏᓐᓄᑦ. 

 

ᐱᓕᕆᕕᐅᑉ ᐃᖃᓇᐃᔭᕆᔪᒪᔭᖏ 2014-17-ᒧᑦ 

ᓯᕗᓪᓕᐅᑎᑦᓯᔪᒪᓂᕋᕐᒪᑕ 2014-15−ᒧᑦ 

“ᕿᒥᒃᕈᓗᖕᓂᐊᕐᓗᑎᒃ ᐊᖑᓇᓱᒃᑎᓄᑦ 

ᐃᑲᔪᑎᓕᒪᒥᓐᓂᒃ, ᖃᓄᖅ ᑕᒪᑯᐊ 

ᐊᑐᑎᖃᑦᓯᐊᕐᒪᖓᖏᑕ, ᑕᑉᑯᐊᓗ 

ᐊᖑᓇᓱᒃᑎᓪᓚᕆᖕᓄᑦ ᐊᑐᖅᑕᐅᒐᓗᐊᕐᒪᖓᖏᑕ, 

ᐊᒻᒪᓗ ᐊᐅᓚᑕᐅᑦᓯᐊᕐᒪᖓᖏᑕ.  

 

ᒪᑦᓯ 13, 2006-ᒥ, ᓄᓇᕗᑦ ᒐᕙᒪᖏ ᑐᖓᕕᒃᑯᓪᓗ 

ᖃᐅᔨᓴᕐᓂᕆᓚᐅᒃᓯᒪᔭᖏ ᐊᖑᓇᓱᒃᑎᓄᑦ  

ᐃᑲᔪᑕᐅᓱᓂᒃ ᒪᓕᒐᓕᐅᖅᑎᓄᑦ 

ᓴᕿᑎᑕᐅᓚᐅᒃᓯᒪᕗᖅ ᐊᕙᑎᓕᕆᔨᑦ 

ᒥᓂᓯᑕᖓᓐᓄᑦ. 

 

ᑕᑉᑯᐊ ᐊᒥᓱᓂᒃ ᐃᓗᓕᖃᓚᐅᖅᑐᑦ 

ᓇᓗᓇᐃᔭᑦᓯᐊᒃᓯᒪᔪᓂᒃ ᐊᑐᓕᕆᐊᖁᔭᐅᓯᒪᔪᓂᒃ, 

ᑕᑉᑯᐊᓗ ᑲᔪᓯᑐᐃᓇᕋᔭᖢᑎᒃ ᕿᒥᕈᓗᖕᓂᕐᒥ 

ᐊᓯᔾᔨᖅᑕᐅᔪᖃᕆᐊᕐᓂᖅᐸᑦ. ᑲᑎᒪᔨᐊᓚᑦ 

ᑎᓕᐅᕆᓯᓐᓇᖅᑐᑦ ᐱᕙᓪᓕᐊᑎᑦᓯᔨᑯᑦ 

ᐃᓚᐅᑎᑕᐅᖁᑉᓗᒋᑦ ᐃᖏᒃᕋᔪᓕᕆᔨᑯᓪᓗ ᓂᕿᓂᒃ 

ᐊᐅᓪᓚᖅᑎᑎᕆᓂᖅ ᓄᑕᖑᒃᑎᖅᑕᐅᑎᓪᓗᒍ. 

 

ᑖᑉᑯᐊ ᑲᑎᒪᔨᐊᓚᑯᑦ ᑎᓕᐅᕆᔪᑦ 

ᐱᕙᓪᓕᐊᔪᓕᕆᔨᑯᑦ ᐃᖏᒃᕋᔪᓕᕆᔨᑯᓪᓗ ᐊᓯᒥᓐᓂᒃ 

ᑎᒥᐅᔪᓂᒃ ᑕᑉᑯᐊᖑᔪᑦ ᐊᕕᒃᑐᖅᓯᒪᓂ ᐃᓄᐃᑦ 

ᐊᖑᓇᓱᒃᑎᓕᕆᔨᖏᑕ ᑲᑐᔾᔨᖃᑎᒋᒍᑎᖏ , 

ᓯᓚᑦᑐᖅᓴᕐᕕᓕᕆᔨᓂᒡᓗ ᖃᓄᖅ ᓄᓇᓕᖕᓂ 

ᐊᖑᓇᓱᒃᑎᑦ ᑲᑎᒪᔨᖏ 

ᐃᓕᓐᓂᐊᒃᑎᑕᐅᑲᓂᕈᖕᓇᕐᒪᖓᖏᑕ ᑭᓇᐅᔭᓂᒃ 

ᐊᐅᓚᑦᓯᑦᓯᐊᕐᓂᕐᒥᒃ, ᐊᔪᖏᓂᒃᓴᐅᓕᕈᒥᒃ 

ᓇᑭᑐᐃᓐᓇᖅ ᑭᓇᐅᔭᖅᑕᕐᕕᐅᓱᓂᒃ ᑕᑕᑎᕆᓗᑎᒃ 

ᐱᓂᒃᓴᐅᕙᓕᕋᔭᕐᒪᑕ. 

 

ᐊᕙᑎᓕᕆᔨᑯᑦ 2014-17-ᒧᑦ ᐊᑐᕈᒪᔭᖏ 

ᓇᓗᓇᐃᒃᓯᓯᒪᕗᑦ ᓯᕗᓪᓕᐅᑎᑦᓯᔪᒪᖕᒪᑕ 2014-15-

ᒧᑦ “ᖃᓄᖅ ᐊᕿᒃᓱᖅᓯᒪᖕᒪᖓᕐᒥᒃ 

ᐊᖑᒪᔪᖕᓇᕈᒪᓂᖅ ᐱᕙᓪᓕᐊᔪᓂᒃ ᐱᔾᔪᑎᒋᑉᓗᒍ, 

ᓄᓇᕗᓪᓗ ᒐᕙᒪᖏ ᓇᓕᖏᓐᓂᒃ 

ᓯᕗᓪᓕᐅᖁᔨᖕᒪᖓᖏᑕ.” 

 

ᑲᑎᒪᔨᐊᓚᑯᑦ ᐅᔾᔨᕈᓱᒃᐳᑦ ᒐᕙᒪᐃᑦ 

ᑎᒥᖁᑎᓪᓗᐊᑕᖏ ᒪᒃᕈᐃᖑᔪᒃ ᑕᑉᑯᐊᖑᓪᓗᑎᒃ: 

ᑭᓇᐅᔭᓕᕆᔨᒃ ᐊᒻᒪᓗ ᒐᕙᒪᐅᖃᑎᒋᓕᕆᔨᑦ  

ᐊᑕᐅᑦᓯᑯᑦ “ᕿᒥᒃᕈᐊᑦᓯᐊᕐᓂᐊᕐᒪᓂᒃ ᑕᒪᑯᐊᓕᒪᑦ 

ᒐᕙᒪᐃᑦ ᑮᓇᐅᔭᓕᖅᑐᓱᖏᓂᒃ 2014-15-ᒧᑦ.” 

ᑲᑎᒪᔨᐊᓚᑦ ᐊᑕᐅᑦᓯᑯᑦᓯᐊᖁᔨᕗᑦ ᑐᑭᓕᐊᒃᑐᒥᒃ 

ᖃᐅᔨᓴᕐᓂᑦ ᐃᖏᒃᕋᖁᑉᓗᒋᑦ. 

 

ᐊᕙᑎᓕᕆᔨᑯᑦ 2014-17-ᒧᑦ ᑮᓇᐅᔭᓂᒃ 

ᐊᑐᕈᒪᓂᖏᓐᓂ ᐅᖃᖅᓯᒪᔪᖃᕐᒪᑕ 

ᐱᒋᐊᒃᑎᑦᓯᓂᐊᕐᓂᕋᒃᑐᑎᒃ ᐊᖑᓇᓱᒍᑎᓄᑦ 

ᐊᐅᓚᑦᓯᔾᔪᑎᓂᒃ ᐅᑭᐅᓂ ᐱᖓᓱᓂ ᖃᐃᔪᓂ, 

ᐃᓚᒋᔭᐅᓗᑎᒃ ᑕᒪᑯᐊᓕᒪᑦ ᑐᒃᑐᓂᒃ 

ᐊᐅᓚᑦᓯᑦᓯᐊᕈᑎᑦ, ᐊᒻᒪᓗ ᓇᓄᐃᑦ 

ᐊᐅᓚᑕᐅᑦᓯᐊᕈᑎᒃᓴᖏᓐᓂᒃ ᐊᒻᒪᓗ ᐊᒃᓚᐃᑦ 

ᒪᓕᒐᖁᑎᒃᓴᖏᓐᓂᒃ. ᑕᑉᑯᐊ ᓂᕆᐅᒋᔭᐅᓂᐊᒃᐳᑦ 

ᓄᑕᖑᒃᑎᖅᑕᐅᓂᐊᒃᑎᓪᓗᒋᑦ. 

 

ᐊᕙᑎᓕᕆᔨᑯᑦ ᐊᐅᓚᑕᖃᒃᐳᑦ ᑭᓇᐅᔭᓂᒃ ᑐᕋᖓᔪᑦ 

“ᓄᓇᐅᑉ ᓂᕐᔪᑎᖁᑎᖏᓐᓂᒃ ᐅᖑᒪᑦᓯᐊᕈᑎᓂᒃ.” 

ᑐᕋᒐᕆᔭᐅᔪᑦ ᐃᓚᖓᑦ ᐃᒪᐃᑐᕗᖅ 

“ᑎᓕᐅᕆᕙᖕᓂᕐᒥᒃ ᐃᓄᐃᑦ ᖃᐅᔨᒪᓂᑐᖃᖏ 

ᐊᑐᒃᑕᐅᕙᒡᓗᑎᒃ 

ᐃᓕᓐᓂᐊᕈᑕᐅᕙᒡᓗᑎᒡᓗ,ᓂᕐᔪᑎᓂᒡᓗ 

ᐅᐱᒍᓱᑦᓯᐊᒃᐸᖕᓂᕐᒥᒃ ᐊᒻᒪᓗ ᓄᖑᑦᓯᑦᑕᐅᓕᓂᕐᒥᒃ.” 

 

2012−13-ᒧᑦ ᑭᓇᐅᔭᓂᒃ ᓄᐊᑦᓯᔨᑦ 

ᖃᓄᐃᓕᐅᒃᓯᒪᓕᕐᒪᖓᖏᑕ ᐅᓂᑲᖅᓯᒪᔪᑦ 

ᓇᓗᓇᐃᖅᓯᓯᒪᔪᑦ ᒪᓕᒐᓕᐅᕐᕕᖕᒥ ᓴᕿᑕᐅᓚᐅᒃᐳᑦ 

ᒪᑦᓯ 6, 2014-ᒥ. ᑭᐅᔾᔪᑕᐅᖃᑕᓚᐅᒃᑐᑦ ᒪᓕᒡᓗᒋᑦ 

ᒪᓕᒐᓕᐅᕐᕕᖕᒥ ᐊᐱᕆᔪᖃᖃᑕᒃᑎᓪᓗᒍ ᖃᓄᖅ 

ᐊᑐᖅᑕᐅᖃᑕᕐᒪᖓᖏᑕ ᑕᑉᑯᐊ ᓂᕐᔪᑎᓂᒃ 

ᐅᖑᒪᑦᓯᒍᑎᑦ, ᑕᐃᒪᒍᖅ ᓚᐃᓴᑕᕈᑎᑦ ᐊᔾᔨᒋᖏᑐᑦ 

ᐊᑭᓕᒍᑕᐅᕙᒃᑐᑦ ᖃᐅᕆᑦᓯᑉᕕᐅᖃᑕᕐᓂᐊᕐᒪᑕ 

“ᑭᓇᐅᔭᐃᑦ ᑐᖁᖅᑕᐅᕙᓪᓕᐊᔪᑦ 

ᐊᒥᓱᖑᒃᐸᓪᓕᐊᖏᓐᓇᖁᑉᓗᒋᑦ ᑕᕗᖓᓕᒪᖅ.” 

ᑕᑉᑯᐊ ᑕᒪᑐᒥᖓ ᑲᒪᔨᑦ ᐊᒃᕋᒍᑕᒪᑦ  

ᑲᑎᖅᓱᐃᖃᑦᑕᕐᓂᐊᕋᓱᒋᔪᑦ $200,000-ᓂᒃ 

ᐅᑭᐅᑕᒪᑦ. ᐊᐅᔭᖅ ᔪᓚᐃᒥ ᑕᐃᒪ 

ᐃᓗᓪᓕᖅᑕᐅᕙᓪᓕᐊᓂᐊᓕᖅᑐᖅ ᓄᑕᑦ ᒪᓕᒐᐃᑦ 

ᓄᑭᓂᒃᐸᑕ ᐊᑕᐅᑦᓯᑯᖃᑎᒋᓗᒋᑦ. ᑲᑎᒪᔨᐊᓚᑦ 

ᓂᕆᐅᒃᑐᑦ ᑕᑉᑯᐊ ᑭᓇᐅᔭᐃᑦ ᓄᐊᑕᐅᔪᑦ ᐅᑭᐅᓂ 

ᖃᐃᔪᓂ ᐊᑐᖅᑕᐅᕙᓚᕐᒪᑕ. 

 

ᐊᕙᑎᓕᕆᔨᑯᑦ ᐊᖑᓇᓱᖕᓂᐅᑉ ᒪᓕᒐᕐᔪᖓᖏᑕ 

ᐊᓯᖏᓐᓂᒃ ᐊᐅᓚᑦᓯᕙᖕᒥᔪᑦ, ᐃᓚᒋᓗᒍ 

ᐊᕙᑎᓕᕆᓂᕐᒧᑦ ᒪᓕᒐᕐᔪᐃᑦ ᓴᐳᑎᓯᒪᐅᑎᑦ. ᑕᐃᒪ 

ᐊᕙᑎᓕᕆᔨᑦ 2014-15-ᒧᑦ ᐊᑐᕈᒪᔪᑦ 

$2,649,000-ᓂᒡᓗ. ᐊᕙᑎᓕᕆᔨᑯᑦ ᓴᐳᑎᓯᒪᑦᓯᔪᑦ 

ᑲᔪᓯᑎᑦᓯᕙᖕᓂᕐᒥᒃ “ᖃᐅᔨᓴᒃᐸᒃᖢᑎᒃ, 

ᑕᑯᔭᖅᑐᒃᐸᒃᖢᑎᒃ, ᑐᑭᓯᒋᐊᒃᐸᒃᖢᑎᒃ, ᑯᕕᔪᓂᒃ 

ᑕᑯᔭᖅᑐᖅᐸᒃᖢᑎᒃ, ᐊᒻᒪᓗ ᐃᓚᓐᓂᑯᑦ 

ᑲᔪᓯᑎᑦᓯᒋᐊᒃᐸᒃᖢᑎᒃ.” 

 

ᑕᑉᑯᐊ ᐊᕙᑎᓕᕆᔨᑯᑦ ᐱᓕᕆᐊᖏ 

ᐊᑐᖅᑐᐊᓗᖕᒪᑕ ᓄᓇᕗᒥᐅᑦ 

ᖃᓄᐃᖏᑦᓯᐊᕈᑎᒃᓴᖏᓐᓄᑦ ᑕᐃᒪᓕ ᑲᑎᒪᔨᐊᓚᑦ 

ᑎᓕᐅᕆᕗᑦ ᒥᓂᔅᑕᐅᔪᒥᒃ ᓴᕿᑎᑦᓯᓴᓕᖃᑕᖁᑉᓗᒍ 

ᒪᓕᒐᓕᐅᕐᕕᖕᒥ ᐱᖁᔭᑯᑦ ᐱᓕᕆᐊᓕᒪᑎᒃ 

ᐱᔾᔪᑎᒋᑉᓗᒋᑦ. 

 

ᐊᕙᑎᓕᕆᔨᑯᑦ 2009-10-ᒥ 

ᓇᓗᓇᐃᒃᓯᓚᐅᒃᓯᒪᖕᒪᑕ “ᐊᒃᑕᑯᓂᒃ ᓴᓗᒪᐃᑐᓂᒃ 

ᐊᓯᕈᒃᑎᖁᑎᖃᖏᓐᓂᖅ ᒪᓕᒐᐅᔪᒥᒃ ᓴᓗᒪᕈᔨᔪᒥᒃ 

ᓄᑭᖃᕈᖕᓇᐃᒃᑎᑦᓯᓯᒪᖕᒪ.” ᑲᑎᒪᔨᐊᓚᑦ ᐅᔾᔨᕈᓱᒃᑐᑦ 

ᓄᓇᓕᓕᕆᔨᑦ 2014-17ᒧᑦ ᐱᓕᕆᐊᖃᕈᒪᖕᒪᑕ 

2014-15-ᒧᑦ… 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

ᕋᒻᐴᑦ (ᑐᓵᔨᑎᒍᑦ): ᑕᐃᒪᖃᐃ? ᒪᒥᐊᓇᖅ 

ᐃᒃᓯᕙᐅᑖᖅ. ᒪᑉᐱᒐᖅ ᑖᓐᓇ ᐱᒋᐊᒃᓐᓂᕈᒃᑯᖃᐃ. 

 

ᐊᕙᑎᓕᕆᔨᑯᑦ 2009-10-ᒥ 

ᓇᓗᓇᐃᒃᓯᓚᐅᒃᓯᒪᖕᒪᑕ “ᐊᒃᑕᑯᓂᒃ ᓴᓗᒪᐃᑐᓂᒃ 

ᐊᓯᕈᒃᑎᖁᑎᖃᖏᓐᓂᖅ ᒪᓕᒐᐅᔪᒥᒃ ᓴᓗᒪᕈᔨᔪᒥᒃ 

ᓄᑭᖃᕈᖕᓇᐃᒃᑎᑦᓯᓯᒪᖕᒪ.” ᑲᑎᒪᔨᐊᓚᑦ ᐅᔾᔨᕈᓱᒃᑐᑦ 

ᓄᓇᓕᓕᕆᔨᑦ 2014-17-ᒧᑦ ᐱᓕᕆᐊᖃᕈᒪᖕᒪᑕ 

2014-15-ᒧᑦ “ᓄᓇᓕᑦ ᐊᒃᑕᑯᓯᕕᖏ ᖃᓄᖅ 

ᓴᓗᒪᑎᑕᐅᔪᖕᓇᒪᖓᖏᑕ ᐊᕿᒃᓱᐃᔪᒪᑉᓗᑎᒃ 

ᑲᓇᑕᒥ ᐊᕙᑎᓕᕆᔨᑦ ᑲᑎᒪᔨᕐᔪᐊᖏ 

ᐱᓕᕆᖃᑎᒋᓗᒋᑦ ᐊᖏᖃᑎᖃᒃᓯᒪᓂᑎᒃ ᒪᓕᒡᓗᒍ.” 

 

ᐊᕙᑎᓕᕆᔨᑯᑦ 2014-15-ᒧᑦ ᓇᓗᓇᐃᒃᓯᓯᒪᖕᒪᑕ 

ᓴᓂᕙᐃᓯᒪᑉᓗᑎᒃ $865,000-ᓂᒃ ᐊᑐᒃᑕᐅᔪᒃᓴᓂᒃ 

ᐃᖃᓗᓕᕆᓂᕐᒧᑦ, ᐱᓗᐊᒃᑐᒥᒃ ᐃᖃᓗᐃᑦ ᖃᓄᖅ 

ᓂᐅᕕᐊᒃᓴᓕᐅᖑᑲᓂᕈᓇᕐᒪᖓᖏᑕ ᐊᒻᒪᓗ 

ᖃᖓᑕᐅᑎᖏᓄᑦ ᐊᑭᑭᒡᓕᒋᐊᕈᑎᒃᓴᖏᓂᒃ. 

ᐊᕙᑎᓕᕆᔨᑯᑦ ᓯᕗᓪᓕᐅᑎᑦᓯᔪᒪᓐᓂᕐᒪᑕ 2014-

15-ᒧᑦ ᐃᓚᒋᓗᒍ “ᓄᓇᕗᒥ ᐃᖃᓗᓕᕆᓂᐅᑉ 

ᑐᕋᒐᖁᑎᖏᑦ ᓯᕗᒻᒧᒋᐊᒃᑕᐅᖁᑉᓗᒋᑦ”, ᐊᒻᒪᓗ 

“ᐃᖃᓗᐃᑦ ᓂᐅᕕᐊᒃᓴᐅᓂᐊᒃᑐᑦ ᖃᓄᖅ 

ᓴᓗᒪᑎᑕᐅᒋᐊᖃᕐᒪᖓᖏᑕ”, ᐊᒪᓗ “ᓇᓂᓕᒪᖅ 

ᓄᓇᕗᒥ ᐃᖃᓗᖕᓂᐊᕈᑎᑦ ᐃᑲᔪᕈᑕᐅᖁᑉᓗᒋᑦ.” 

 

ᑲᑎᒪᔨᐊᓚᖑᔪᑦ ᑎᓕᐅᕆᔪᑦ ᑕᑉᑯᐊ ᓄᓇᕗᑦ 

ᒐᕙᒪᐃᑦ ᑯᐊᐳᕆᓴᖁᑎᖏ 

ᐱᓕᕆᖃᑎᒋᔭᐅᖁᑉᓗᒋᑦ−ᑕᑉᑯᐊ ᐃᓚ 

ᓇᖕᒥᓂᖁᑎᖃᕐᒪᑕ ᓂᐅᕕᐊᒃᓴᓕᐅᕐᕕᖕᓂᒃ ᐊᒪᓗ 

ᓂᕿᓕᕆᑉᕕᖕᓂᒃ ᐊᐅᓪᓚᖅᑎᑎᕆᓂᕐᒥᒡᓗ 

ᐃᓚᒋᓗᒋᑦ ᑕᕆᐅᒥᑦ ᐱᔪᓂᒃ. ᑲᑎᒪᔨᐊᓚᑦ 

ᑎᓕᐅᕆᖕᒥᔪᑦ ᒥᓂᓯᑕᐅᔪᖅ ᒪᓕᒐᓕᐅᒃᑎᓂᒃ  

ᑐᓴᖅᑎᑦᓯᖃᑕᖁᑉᓗᒍ ᑕᒻᓇ ᐅᒥᐊᐸᒃ ᐊᑎᓕᒃ 

ᓄᓕᐊᕐᔪᖕᒥᒃ ᑭᓱᓕᕆᓕᕐᒪᖓᑦ. 

 

ᐃᒃᓯᕙᐅᑕᖅ, ᑕᐃᒪᓕ ᐅᖃᐅᓯᒃᓴᑲ ᓄᖑᒪᑕ 2014-

15-ᒧᑦ ᐊᑐᖅᑕᐅᓂᐊᕋᓱᒋᔭᑉᑎᖕᓂᒃ ᐊᒪᓗ ᐅᑭᐅᓄᑦ 

2014-17-ᒧᑦ ᑎᑭᓪᓗᒍ ᐊᕙᑎᓕᕆᔨᒃᑯᓐᓄᑦ. 

ᖁᔭᓐᓇᒥᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᐃᑦ? ᒪᑉᐱᒐᕐᒧᐊᓚᐅᖅᑕ I-4. ᑎᒥᐅᔪᒥ 

ᐊᐅᓚᑦᑎᓂᖅ. ᐊᕙᑎᓕᕆᔨᒃᑯᑦ. ᐱᓕᕆᕕᒻᒧᑦ 

ᓇᐃᓈᕈᑎᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒐ ᐱᔾᔪᑎᖃᖅᑐᖅ ᐊᑐᐊᒐᓕᕆᓂᕐᒧᑦ. 

ᑲᑎᒪᔩᑦ ᖃᐅᔨᒪᔪᐃᓐᓇᐅᔪᒃᓴᐅᕗᑦ 

ᐊᖏᖃᑎᖃᑎᖃᓐᖏᓐᓂᖏᑦ ᓄᓇᕗᑦ ᑐᓐᖓᕕᒃᑯᑦ 

ᐅᖃᓕᒫᕐᕕᒃ 5-ᒥᒃ ᓄᓇᑖᕈᑎᐅᑉ 

ᐊᖏᖃᑎᒌᒍᑎᖓᓂᓗ ᑮᓇᐅᔭᑎᒍᑦ 

ᐃᑲᔫᑕᐅᔪᓐᓇᖅᑐᓂᑦ ᐆᒪᔪᕐᓂᒃ, ᐱᓗᐊᖅᑐᒥ 

ᓴᓪᓕᐅᑉ ᕿᑭᖅᑕᖓᓂ ᑐᒃᑐᓂᒃ, 

ᓄᓇᕘᓕᒫᖓᓂᖓᓄᑦ, ᐅᑯᐊᓗ ᒐᕙᑐᖃᒃᑯᑦ 

ᐃᒪᐃᓕᖓᓪᓗᑎᒃ ᐱᔭᐅᔭᕆᐊᓖᑦ 

ᑭᓪᓕᖃᖅᑎᑕᐅᓂᖏᑦ ᐱᖃᓯᐅᑎᔪᒃᓴᐅᖏᒻᒪᑦ 

ᑮᓇᐅᔭᓕᐅᕈᑕᐅᒐᔭᖅᑐᓂᒃ. ᓇᓗᕈᔫᔭᓕᕋᒪ 

ᑕᒪᒡᒌᓐᓂᒃ ᑕᒪᓐᓇ ᖃᐅᔨᒪᓗᐊᓐᖏᓐᓂᑯᓐᓄᒃ, 

ᐃᒻᒪᖄ ᒥᓂᔅᑕᒧᑦ ᖃᐅᔨᑎᑕᐅᔪᓐᓇᖅᑐᖓ 

ᖃᓄᐃᓪᓚᑦᑖᕐᒪᖔᖅ ᑕᒪᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓐᓂ ᒪᐃᒃ: ᖁᔭᓐᓇᒦᒃ ᐃ{ᓯᕙᐅᑖᖅ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᐃᓛᒃ ᑖᒃᑯᐊ ᐊᕙᑎᓕᕆᔨᒃᑯᑦ 

ᐆᒪᔪᓕᕆᓂᖅ ᐱᔾᔪᑎᒋᓪᓗᒍ ᐊᖏᖃᑎᒌᒍᑎᓂᒃ 

ᐅᖃᓕᒫᕐᕕᒃ 5 ᑕᒪᒃᑯᐊ ᑐᑭᑖᖅᑐᕆᐊᖃᕐᖓᑕ.  

ᑖᓐᓇ ᐅᖃᐅᓯᕆᖃᑖᖅᑕᖓᑕ ᐱᔭᕆᐊᖃᓪᓗᐊᑕᐃᑦ 

ᐱᔾᔪᑎᒋᓗᐊᕐᓗᒍ. 

 

ᑖᓐᓇ ᐅᖃᕈᒪᔭᕋ ᒫᓐᓇ ᐃᒫᒃ, ᐅᕙᒍᓪᓕ 

ᑖᒃᑯᐊᖓᓪᓗᑕ ᐊᕙᑎᓕᕆᔨᒃᑰᓪᓗᑕ ᒐᕙᒪᒃᑰᓪᓗᑕ 

ᑖᓐᓇ ᖃᓄᖅ ᑐᑭᖓ ᕿᓂᕋᑦᑎᒍ 

ᑐᑭᑖᖅᑎᒐᓱᐊᖅᓯᒪᔭᕗᑦ ᑖᓐᓇ ᐱᔾᔪᑎᑐᐊᕆᓪᓗᒍ 

ᑐᑦᑑᑉ ᐊᒥᓲᓂᖏᓐᓂᒃ ᐅᖃᓐᖏᑦᑐᒍᑦ ᑕᕝᕙᓂ. 

ᑖᓐᓇ ᐆᒪᔪᖅᑕᐅᓚᕆᓪᓚᑦᑖᕆᐊᓖᑦ subsistence 

ᑖᓐᓇ ᐊᖑᓇᓱᓐᓂᕐᒧᑦ ᐊᖑᔭᐅᒋᐊᓕᒻᒧᑦ. ᑖᓐᓇᓕ 

ᐅᖃᐅᓯᖅᑕᖓᑕ ᑐᑭᖓ ᕿᓂᕋᑦᑎᒍ ᒫᓐᓇ. 

 

ᑕᐃᒪ ᐆᒪᔪᓕᕆᔨᕐᔪᐊᑯᓐᓄᑦ ᑐᓂᓯᒪᕗᒍᑦ ᑖᓐᓇ 

basic needs level ᐱᔾᔪᑎᒋᓪᓗᒍ ᒐᕙᒪᒃᑯᑦ, 

ᐊᕙᑎᓕᕆᔨᒃᑯᑦ ᐱᓗᐊᖅᑐᒥ ᑕᐃᒫᒃ 

ᐆᒪᔪᓕᕆᔨᕐᔪᐊᒃᑯᑦ ᓵᖓᓅᕆᐊᖃᕐᖓᑦ. 

ᑕᐃᒃᑯᐊᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ ᓇᒻᒥᓂᖅ 

ᑐᑭᓯᔭᒥᓂᒃ, ᐃᒫᒃ ᑐᑭᖃᕆᐊᓕᒻᒫᕈᑎᖓᓂ 

ᐆᒪᔪᓕᕆᔨᕐᔪᐊᒃᑯᓐᓄᑦ ᑐᓂᓯᒋᐊᖃᕆᓪᓗᑎᒃ. ᑖᓐᓇ 

ᐆᒪᔪᓕᕆᔨᕐᔪᐊᒃᑯᑦ ᐃᓛᒃᑰᖓᓪᓚᕆᒻᒪᑦ ᑭᓇᓕᒫᒧᑦ, 

ᑖᓐᓇ ᑕᕝᕙ ᒫᓐᓇᓕ ᓇᓗᓇᐃᕈᓐᓇᖅᑕᕋ 

ᑕᐃᒪᐃᓕᖓᓪᓗᒍ, ᐃᒃᓯᕙᐅᑖᖅ. 

 

ᑖᓐᓇ ᖃᓪᓗᓈᑎᑐᑦ ᐅᖃᑐᐃᓐᓇᕐᓗᒍ (ᑐᓵᔨᑎᒍᑦ) 

ᐃᓄᐃᑦ ᓂᕿᔅᓴᖏᑦ ᐆᒪᔪᖅᑕᐅᔪᓐᓇᖅᑐᑦ ᑭᓪᓕᖓ 

ᑐᓂᓚᐅᖅᑕᕗᑦ ᑐᑭᖓᓂᑦ ᐃᓄᐃᑦ ᓂᕿᔅᓴᖏᓐᓂᑦ 

ᐆᒪᔪᖅᑕᐅᔪᓐᓇᖅᑐᑦ ᑭᓪᓕᖏᓐᓂᑦ 

ᑐᓂᔭᐅᓯᒪᓕᖅᑐᒍᑦ ᐆᒪᔪᓕᕆᔨᕐᔪᐊᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐅᐱᒋᑦᑎᐊᖅᑕᕋ ᐱᔭᕐᓂᖏᑦᑐᕈᓘᒻᒪᑕ. ᐃᓄᐃᑦ 

ᓂᕿᔅᓴᖏᓐᓂᑦ ᐆᒪᔪᖅᑕᐅᔪᓐᓇᖅᑐᑦ ᑭᓪᓕᖏᓐᓂᑦ 

ᒪᓕᒐᕐᓂᐅᖅᑎᐅᖏᓐᓇᒪ, ᓂᐅᕐᕈᑕᐅᑎᓪᓗᒋᑦ 

ᐆᒪᔪᐃᑦ ᑮᓇᐅᔭᖅᑖᕆᔭᐅᑎᓪᓗᒍ 

ᓂᐅᕐᕈᑕᐅᓂᐊᖅᐸᓪᓗ 

ᓂᐅᕐᕈᑎᔅᓴᔅᓯᐊᕆᔭᐅᑉᐸᓪᓘᓐᓃᑦ ᐅᕝᕙᓘᓐᓃᑦ 

ᐃᖃᓗᓐᓄᑦ ᓂᐅᕐᕈᖃᑦᑕᓕᖅᐸᑕ ᓂᐅᕕᕐᕕᐅᑉ 

ᓯᓚᑖᓂ.  

ᓱᓕ ᑐᑭᓯᑦᑎᐊᖏᓐᓇᒃᑯ ᒪᒥᐊᓇᖅ ᒥᓂᔅᑕ, ᓱᓕ 

ᓱᖅᑯᐃᖏᓐᓇᒃᑯ. ᑮᓇᐅᔭᖅᑎᒍᑦ 

ᐃᑲᔪᕈᑎᐅᖃᑦᑕᕐᓂᐊᖅᑐᖅ ᐲᖅᑕᐅᓗᓂ 

ᑲᑎᓐᖓᔪᓂᒃ ᐆᒪᔪᖅᑕᐅᔪᓐᓇᖅᑐᑦ ᑭᓪᓕᖏᑦ 

ᐲᖅᑕᐅᑎᓪᓗᒍ. ᐅᖃᕈᒪᓐᖏᓐᓇᒪᐃᓛᒃ ᑕᐃᒪᓐᓇ, 

ᑐᑭᖓ ᑖᔅᓱᒪ ᓈᓴᐅᑎᖓ 5 ᓄᓇᑖᕈᑎᐅᑉ 

ᐱᒋᐊᕐᓂᖓᓂ, ᑭᓯᐊᓂ ᑐᑭᖓ 

ᑮᓇᐅᔭᓕᐅᕈᑎᖃᕐᓂᕐᒧᑦ ᐃᑲᔪᕈᑎᖃᕐᓂᐊᖅᑐᖅ 

ᐊᖑᓇᓱᓐᓂᐅᑉ ᑕᕝᕙ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐄᓛᒃ ᑖᓐᓇ ᐱᔭᕆᐊᑐᔫᒻᒪᑦ ᑕᐃᒫᒃ 

ᐊᐱᖅᑯᑎᒋᒻᒪᒍᓗ ᖁᕕᐊᓇᑐᐃᓐᓇᖅᑐᓂ ᑕᒪᒃᑯᐊ 

ᓄᓇᕗᒻᒥᐅᑕᐃᑦ ᐃᓵᒋᐊᖃᕐᖓᑕ. ᐅᖃᖅᑲᐅᒐᒪ 

ᑖᓐᓇ basic needs level ᖃᓄᖅ 

ᑐᑭᖃᕐᓂᐊᕐᒪᖔᑦ, ᖃᓄᐃᑦᑐᒥᓪᓗ ᐃᓗᓕᖃᓕᕐᓗᓂ, 

ᖃᓄᑎᒋᓗ ᐅᖃᐅᓯᕆᔪᓐᓇᖏᓐᓇᒃᑯᓕ ᒫᓐᓇ 

ᖃᓄᑎᒋ ᑐᑕᐅᒋᐊᓕᓐᓂᑦ ᑖᓐᓇ ᑐᑭᖓ 

ᑐᑭᑖᖅᑎᑕᐅᓚᐅᖅᑳᖅᑎᓐᓇᒍ. ᒫᓐᓇ ᒐᕙᒪᒃᑯᓪᓕ, 

ᐅᕙᒍᑦ ᑖᓐᓇ ᐱᔾᔪᑎᒋᓪᓗᒍ ᑐᑭᑖᕆᐊᖃᕐᓂᕆᔭᖓ, 

ᑐᑭᖓᓂ ᓇᓗᓇᐃᖅᓯᔾᔪᑎᒋᓂᐊᖅᑐᖅ ᑕᐃᓐᓇ 

ᓴᖅᑭᓯᒪᔭᕗᑦ ᒐᕙᒪᐅᓪᓗᑕ, ᐆᒪᔪᓕᕆᔨᕐᔪᐊᒃᑯᓐᓄᑦ 

ᓴᖅᑭᖅᓯᒪᔭᕗᑦ. 

 

ᐊᑐᖅᑕᐅᓕᕐᓂᐊᕐᒪᖔᖅ ᐅᖃᕈᓐᓇᖏᓐᓇᒪ ᒫᓐᓇ 

ᑖᓐᓇ ᓇᓗᓇᐃᕋᓱᔅᓯᒪᔭᕗᑦ ᐱᓪᓗᒍ, ᑖᓐᓇᓗ 

ᑖᔅᓱᒧᖓ ᑐᖏᓕᕆᑲᐃᓐᓇᖅᑕᕋ ᐃᒃᓯᕙᐅᑖᖅ 

ᓇᓗᓇᐃᖅᓯᒋᐊᒃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᑦᑎᐊᖅᑕᕋ ᒥᓂᔅᑕ, ᐄᓛᒃ 

ᐱᔭᕐᓂᖏᑦᑐᕈᓘᒻᒪᑦ ᑖᓐᓇ ᒪᓕᒐᖅᑎᒍᑦ 

ᐊᑦᑐᐃᓂᖃᓪᓚᕆᒻᒪᑦ. ᐃᓚᖓᑦ ᑖᓐᓇ 

ᓇᓗᓇᐃᒃᑲᓐᓂᕈᓐᓇᖅᑕᕋ, ᑖᓐᓇ 

ᓇᓗᓇᐃᖅᑕᐅᓇᓱᓪᓗᓂ ᐃᓄᐃᑦ ᐊᖑᓇᓱᓪᓗᑎᒃ  

ᓂᕿᔅᓴᖏᑦ ᐊᒻᒪᓗᑦᑕᐅᖅ ᑮᓇᐅᔾᔭᔅᓵᖃᕐᓗᑎᒃ 

ᐊᖑᓇᓱᓐᓂᖓ ᐊᔾᔨᒌᓐᖏᒻᒪᑎᒃ ᑐᑭᓕᐊᕆᔭᐅᔪᑦ 

ᑖᔅᓱᒧᖓ. ᐃᓱᒪᔪᖓ ᐊᔾᔨᒌᓐᖏᓐᓂᕆᖓᑦ ᑐᑭᖓ 

ᑖᒃᑯᐊ ᒐᕙᒪᒃᑯᓐᓄᑦ ᐊᔾᔨᒋᓐᖏᒻᒪᒍ. 

 

ᐃᓄᐃᑦ ᐊᖑᓇᓱᑦᑎ ᐆᒪᔪᕈᓂ ᓂᐅᕐᕈᑎᖃᖅᑎᓪᓗᒍ 

ᐃᓚᒋᔭᔅᓴᕆᒻᒪᒍ ᐃᓄᐃᑦ ᓂᕿᔅᓴᕆᓂᐊᕐᓗᒍ 

ᐆᒪᔪᕈᓐᓇᕐᖓᑕ, ᑕᐃᓐᓇ ᑯᐊᐳᕋᐃᓴᐅᔪᖅ 

ᐊᖑᓇᓱᓐᓂᐊᖅᑐᖅ ᓚᐃᓴᖃᕐᓗᓂ ᓂᐅᕐᕈᑎᔅᓴᓂᒃ 

ᐊᔾᔨᒋᓐᖏᒻᒪᒍ. ᑕᕝᕙ ᑖᒃᑯᐊ ᐊᔾᔨᒌᓐᖏᓐᓂᕆᔭᖏᑦ, 

ᑖᒃᑯᐊ ᑕᕝᕙ ᐱᓕᕆᔭᐅᔪᓐᓇᖅᑐᑦ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪᓗ ᑭᐅᓗᑎᒃ, ᐊᑐᕐᓗᑎᒃ 

ᓄᓇᕗᒻᒥ ᓄᓇᑖᕈᑎᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᒐᓛᔅᓯᒪᓂᖅᓴᐅᓕᖅᑐᖓ. ᑕᐃᒪ ᑕᒪᑦᑕ 

ᐅᖃᖅᓯᒪᓕᖅᑎᓪᓗᑕ. ᐃᓛᒃ ᑮᓇᐅᔭᓂᑦ 

ᐋᑎᕆᓇᓱᓐᖏᑦᑐᖓ, ᑕᒪᒃᑯᓂᖓ 

ᓂᐅᕐᕈᑎᖄᕐᔪᒐᓱᓲᓂᑦ ᐃᖃᓗᕋᓗᓐᓂᑦ ᐅᕝᕙᓘᓐᓃᑦ 

ᑕᐃᒪ ᑮᓇᐅᔭᖃᖃᑦᑕᕆᐊᖃᓲᖑᒻᒪᑕ ᑕᒪᒃᑯᐊ 

ᐊᖑᓇᓱᑦᑏᑦ ᖃᒧᑕᐅᔭᓄᓪᓗ, ᐊᐅᓚᐅᑎᓄᓪᓗ, 

ᐅᒥᐊᓄᓪᓗ ᖃᓄᐃᑦᑐᑐᐃᓐᓇᕐᓂᑦ 

ᓂᐅᕕᖃᑦᑕᕆᐊᖃᓲᖑᒻᒪᑕ ᑕᒪᒃᑯᐊ 

ᓂᕆᑎᑦᑎᒐᓱᒋᐊᖃᓲᖑᒻᒥᔪᑦ ᖃᑕᕐᖑᑎᖏᓐᓂᑦ. 

 

ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ. ᖁᔭᒋᕙᒃᑲ ᑐᓵᔩᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪ ᒥᔅᑕ 

ᓴᕕᑲᑖᖑᓕᕐᒥᔪᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᒐᓗᐊᖅᑐᖓ ᑭᓯᐊᓂ ᒥᓂᔅᑕ 

ᐅᖃᐅᑎᔪᓐᓇᖅᐸᑎᒍ ᖃᓄᐃᒻᒪᓐ 

ᐊᑯᓂᕐᔪᐊᕐᒪᕆᐊᓗᒃ 

ᐅᒪᔪᓕᕆᔨᑖᕐᓇᓵᕐᑲᒻᒪᕆᐊᓗᒐᑦᑕ 

ᐱᑕᖃᕈᓐᓂᕋᐃᖓᓐ ᓄᓇᓕᖕᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑐᖏᓕᕆᑲᐃᓐᓇᖅᓯᒪᔭᕋ ᑭᐅᓂᐊᖓᓐ ᑖᒃᓱᒧᖓ 

ᐊᔪᕐᓇᖏᑉᐸᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᖕᔅᑕᓐ.  

 

ᐱᖕᔅᑕᓐ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊ 

ᐃᓱᒪᒋᔭᒃᓴᐃᑦ ᖃᑦᓯᑲᓪᓚᐅᒻᒪᑕ 

ᓱᒃᑲᐃᓕᔾᔪᑕᐅᕙᒃᑐᑦ ᑕᐃᒪ ᐃᓂᖃᕈᓐᓇᐃᕌᖓᑕ 

ᑐᕼᐊᒐᐅᑦᑕᕆᐊᖃᔪᖕᒪᑕ ᑭᑐᓗᒃᑖᓄᑦ 

ᐱᓕᕆᐊᑦᑕᑎᐊᕐᒥ ᐅᒃᑯᐃᖔᖅᑐᒥᒃ ᐊᒻᒪ 

ᐃᒡᓗᑕᖃᖏᑦᓴᕋᐃᖓᓐ ᐃᑎᕐᕕᐊᔪᒃᓴᒥᒃ 

ᐱᓕᑖᕼᐊᖑᒐᔭᖅᑐᒧᑦ ᑕᐃᒪ ᑭᖑᕙᕈᑕᐅᕼᐅᒻᒥᒻᒪᓐ 

ᐃᓚᒃ ᑕᐃᒪ ᑕᐃᑲᓂ ᐅᕙᒍᖃᖅᐸᒌᖅᑐᒥ ᓄᓇᓕᖕᒥ 

ᐊᔪᖏᑦᑐᒥᒃ ᐱᑕᖃᓐᖏᑉᐸᑦ ᑕᐃᒪ 

ᐃᒡᓗᑖᕆᐊᖃᖅᑎᑕᐅᓇᔭᖏᑉᐳᖅ ᑕᒪᒃᑯᐊᓗᒃᑖᑦ 

ᐃᓱᒪᒋᑦᓗᒋᑦ ᑕᐃᒪ ᐱᐊᓇᐃᓗᓐᓇᕈᑕᐃᕼᐅᒃᑐᖅ 

ᐊᒻᒪᓗ ᑕᒪᒃᑯᐊᖑᒻᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐃᖅᑲᓇᐃᔮᓐᓂᒃ ᐱᔾᔪᑎᒋᓪᓗᒍ ᐊᓯᐊᓂ 

ᑭᓯᐊᓂ ᐅᖃᐅᓯᖃᓪᓗᖓ ᑎᓯᐱᕆ 31, 2013ᒥ 

ᑎᑎᕋᖅᓯᒪᔪᒥᒃ ᑕᐃᒪ ᐃᖅᑲᓇᐃᔭᖅᑎᓯ ᐃᓄᐃᑦ 

ᓱᕐᓗ ᐱᖓᓱᐃᓐᓇᐅᓇᔭᖕᒪᑕ ᖃᓪᓕᑦ ᐱᓕᕆᒃᐸᑕ 

ᐊᒻᒪ ᐊᖓᔪᖅᑳᖅᑕᑲᖃᖏᑦᓱᓂ ᐃᓄᒻᒪᕆᒻᒥᒃ 

ᐃᓯᒃᓯᓐᓂ. ᐊᖏᔫᖅᑳᖅᑖᕐᔪᒥᓚᐅᓛᐱᓯ ᐃᓄᒃᒥᑦ 

ᖁᑦᓯᔾᔫᒥᔪᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒥᑦᓗ ᑖᒃᓱᒥᖓ ᒪᓕᒐᓕᐅᖅᑎ ᐊᕐᕕᐊᓄᑦ 

ᐊᐱᕆᒻᒪᑦ ᐃᓱᒫᓗᑎᒋᔭᕋ ᐃᓱᒫᓗᑎᒋᓯᒪᓪᓗᒍᓗ  

ᑕᒪᓐᓇ ᑕᒪᒃᑯᐊ ᑕᑦᕙᓂ ᖁᑦᓯᓂᖅᓴᒥ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒃᓴᐃᑦ ᑖᓐᓇ ᒫᓐᓇ 

ᐊᐅᓚᓯᒪᓕᕐᓂᖓ ᑕᐃᒪᐃᓕᖓᑎᓪᓗᒍ ᑕᒪᒃᑯᐊ 

ᑕᐃᒪᐃᓕᖓᔪᑦ ᑖᓐᓇ ᐃᓄᖕᓄᑦ ᐃᓐᓄᒋᐊᓕᒃ 

ᑕᒪᓐᓇ ᐱᓪᓗᒍ ᒫᓐᓇᒧᑦ ᑕᒪᒃᑯᐊ ᑕᑦᕙᓂ 

ᐊᖓᔪᖅᑳᒃᑯᕕᒃᒥ ᐱᓗᐊᖅᑐᒥ ᐊᖏᔪᖅᑲᐅᑎᓂ 

ᑖᓐᓇ ᐃᓄᓐᓄᑦ ᐃᓐᓄᒋᐊᖓ. 

 

ᑭᓯᐊᓂᑦᑕᐅᖅ ᐊᔪᕐᓇᖅᓯᒪᖕᒥᒻᒪᓐ ᖃᐅᔨᒪᔭᒃᑯᑦ 

ᑕᐃᒫᒃ ᑐᓴᖅᑎᒃᓯᔪᒪᔪᖓ. ᑕᒪᒃᑯᐊ ᐃᓄᐃᑦ 

ᐱᔪᒪᓐᓇᖅᑐᒐᓗᐊᑦ ᑕᒫᓂ ᐱᓕᕆᔪᓐᓇᖅᑐᐃᑦ 

ᑕᑦᕗᖓ ᐃᖅᑲᓇᐃᔭᕐᕕᒃᒧᑦ 

ᐊᐱᕆᔭᐅᓯᒪᒐᓗᐊᖅᑐᑎᒃ ᑕᒪᐅᖓ 

ᑲᔪᓯᒍᒪᓯᒪᖏᓐᓂᖏᑦ ᐊᒻᒪᓗ ᐊᓯᖏᓐᓂᒃ 

ᐱᔭᒃᓴᖅᑕᖃᓗᐊᕋᓂ ᑖᓐᓇ ᑕᐃᒪᐃᖏᓐᓇᔾᔪᑎᖓᓕ 

ᐃᓚᖓᒍᑦ ᖃᐅᔨᒪᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᐃᓐᓇ ᓇᓗᓇᖏᑦᑐᒥᒃ ᑭᐅᒻᒪᑦ 

ᐱᓕᕆᔪᒪᖃᑦᑕᕐᓂᖏᒻᒪᑕ ᖃᐅᔨᒪᒐᒪ ᑕᐃᒪ ᑖᒻᓇ 

ᐊᖑᓇᓱᒃᑎᐅᓂᐊᕐᒪᑦ ᐸᐃᑉᐹᖁᑎᖃᓪᓗᓂ 

ᐊᔪᖏᑦᑐᔪᑎᖃᕋᔪᒃᓗᓂ ᐱᖃᑦᑕᕆᐊᖃᒻᒪᑕ ᐊᒻᒪᓗ 

ᐊᒥᓱᑦ ᓄᖅᑲᕋᔪᒃᓱᑎᒃ ᑕᐃᒪ ᐃᖅᑲᓇᐃᔭᖅᑎᓂᒃ 

ᐊᓯᖏᓐᓂᒃ ᓄᑖᓂᒃ ᖃᖓᓕᒫᖅ ᕿᓂᓐᓇᐅᔭᕐᒪᑕ. 

 

ᑕᐃᒪ ᒥᓂᔅᑕᑭᐊᖅ ᖃᐅᔨᒪᖏᓪᓚᖅ ᖃᓄᐃᒻᒪᑦ 

ᐃᖅᑲᓇᐃᔭᕈᒪᔪᓐᓇᑦᓯᐊᖏᒻᒪᖔᑕᖓ ᐃᓄᐃᑦ 

ᐅᒪᔪᓕᕆᔨᒃᑯᓐᓂ. ᐃᓛ ᒐᕙᒪᐃᓐ 

ᐊᕙᑎᓕᕆᔨᖁᑎᖏᓐᓂ ᓄᓇᓕᖕᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑐᖏᓕᕆᑲᐃᓐᓇᖅᑕᕋ ᑖᑦᓱᒧᖓ ᑭᐅᑎᓚᖓᒐᒃᑯ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᖕᔅᑕᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᐄ, ᓄᖅᑲᕋᔪᑦᑐᑦ ᐃᖅᑲᓇᐃᔭᖅᑎᕗᑦ 

ᐊᒻᒪᓗ ᐱᓗᐊᖅᑐᒥ ᐊᓯᖏᓐᓂ ᑕᒪᒃᑯᓂᖓ 

ᖃᐅᔨᒪᒐᓚᑦᑐᓂᒃ. 

ᐃᓛᒃ ᑕᒪᒃᑯᐊᖏᓛᒃ ᐃᓄᐃᑦ ᖃᓪᓗᓈᓘᓐᓃᑦ 

ᓇᒻᒥᓂᖅ ᐃᓱᒪᓕᐅᖅᖢᑎᑦ ᑕᐃᒪᓐᓇ ᐃᓚᖏᓪᓗ 

ᑕᐃᒪ ᖁᕕᐊᓱᑦᑐᑦ ᑭᓯᐊᓂ ᓄᖃᖅ 

ᐱᓕᕆᓐᓇᐅᔭᓲᖑᒻᒪᑕ ᖁᕕᐊᓇᖏᑦᑐᐋᓗᓐᓂᕋ 

ᖃᐅᔨᒪᔭᕋᒥ ᑕᐃᒪᓐᓇ ᐱᓐᓂᖅᖢᑎᑦ.  

 

ᑕᐃᒪ ᐃᓛᒃ ᑐᑭᓯᒪᓕᕌᖓᒥᓪᓘᓐᓃᑦ ᐊᓯᖏᓐᓂ 

ᐃᖅᑲᓇᐃᔮᔅᓴᓂᒃ ᒐᕙᒪᒃᑯᓐᓂ ᐱᐅᔫᒥᓂᖅᓴᐅᔪᓂᒃ 

ᑐᓐᖓᓇᕐᓂᖅᓴᕋᓗᓐᓂᓪᓗ ᐱᓕᕆᔪᒪᓕᓲᖑᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᐊᐱᕆᓚᐅᕐᓚᒋᑦ ᒥᓂᔅᑕ ᐅᖃᕋᔭᕈᒪ 

ᓇᓚᐅᓐᓇᔭᖅᐳᖓ ᓇᓚᐅᑲᓴᒐᔭᖅᐳᖓ ᑕᐃᒪ 

ᖃᓪᓗᓈᑦ ᐆᒪᔪᓕᕆᔨ ᖃᓪᓗᓈᓂ 

ᐱᓕᕆᐊᖅᑖᕈᓐᓇᖏᓐᓇᒥ ᐃᓄᐃᑦ 

ᓄᓇᖓᓐᓅᖅᖢᑎᑦ ᐅᒪᔪᓕᕆᔪᓐᖑᕆᐊᖅᑕᖅᑐᔪᕚᑦ 

ᐊᒻᒪ ᐊᔪᕈᓐᓃᖅᖤᒻᒫᖅᖢᑎᑦ ᒐᕙᒪᓂᒃ 

ᐱᓕᕆᓂᕐᒥᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᑲᐃᓐᓇᖅᑕᕋ ᑭᐅᔪᓐᓇᖅᑲᑦ 

ᑖᔅᓱᒥᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᖑᑐᐃᓐᓇᕆᐊᓕᒃ ᐃᓚᖏᓐᓂᒃ ᑭᓯᐊᓂ 

ᐃᓱᒪᒋᓯᒪᓗᒋᑦ ᑕᐃᒪ 

ᐃᖅᑲᓇᐃᔭᖅᑎᑖᖅᐸᓪᓕᐊᓕᕌᖓᑦᑕ ᑭᓇᒃᑯᓕᒫᓄᑦ 

ᒪᑐᐃᖓᕆᐊᖃᕋᑦᑕ ᐃᓄᓐᓄᓪᓗ ᐅᕝᕙᓘᓐᓃᑦ 

ᐅᑭᐅᖅᑕᖅᑐᒥᐅᑐᖃᕐᓄᑦ. ᑕᒪᓐᓇ ᓈᒻᒪᑦᑑᒐᓗᐊᖅ  

ᑭᓯᐊᓂ ᑕᐃᒪ ᖃᓪᓗᓈᓂᑦ ᐱᓕᕆᔨᑖᖅᐸᒻᒥᒐᑦᑕ 

ᑕᒪᐅᓐᖓᕈᒪᔪᓐᓇᕌᖓᑕ. 

 

ᑭᓯᐊᓂ ᐅᖃᕈᓐᓇᖅᑐᖓ ᑕᐃᑉᓱᒪᓂ ᐃᓱᒪᒋᓪᓗᒍ 

ᐅᑭᐅᑦ ᐱᖓᓱᕋᓗᓐᓂ ᖃᐅᔨᓯᒪᓕᖅᑐᒍᑦ ᑕᒪᒃᑯᐊ 

ᐃᓕᓐᓂᐊᒐᓂᖅᑕᖅᓯᒪᓗᐊᕐᒪᑕ ᓯᓚᑦᑐᓴᕐᕕᓐᓂ 

ᐊᕙᑎᓕᕆᓂᕐᒥ ᐱᓕᕆᑦᑕᖅᑐᓂ. ᑕᐃᒪ ᑕᖅᑭ 

ᖃᑉᓯᑲᓪᓚᐃᑦ ᐊᓂᒍᓕᖅᑐᑦ ᑕᐃᒪ ᑕᑯᓯᒪᓕᖅᐳᒍᑦ 

ᑕᑕᑎᕆᑦᑕᖅᓯᒪᓕᕐᒪᑕ ᐃᖅᑲᓇᐃᔭᕈᒪᔪᓂᒃ ᐅᕙᒍᑦ 

ᐊᕙᑎᓕᕆᔨᑦ ᐃᖅᑲᓇᐃᔭᕐᕕᖏᓐᓂ. ᑕᐃᒪᓕ ᑕᒫᓂ 

ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᒐᓗᐊᖅᑐᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᒃᑯᐊ ᐃᓕᓐᓂᐊᒐᓂᒃᐸᓪᓕᐊᔪᑦ 

ᐊᒥᓱᖑᖅᐸᓪᓕᐊᒻᒪᑕ ᐊᒻᒪ ᒐᕙᒪᓄᑦ 

ᐱᓕᕆᔨᒋᔭᐅᔪᒪᓕᖅᑕᖅᖢᑎᑦ. ᑕᐃᒪ ᑭᖑᓪᓕᖅᐹᓂ 

ᑕᐃᒪ ᐃᓕᓐᓂᐊᒐᓃᓚᐅᖅᑐᓂ ᖃᑉᓯᓂᒃᑭᐊᖅ 

ᐃᖅᑲᓇᐃᔭᓕᓚᐅᖅᐸᑦ ᒐᕙᒪᓂ ᐊᕙᑎᓕᕆᔨᒃᑯᓐᓂ 

ᐃᓕᑉᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᑲᐃᓐᓇᖅᑕᕋ ᑖᔅᓱᒧᖓ 

ᑭᐅᓂᐊᕐᖓᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᒐᓂᕋᑖᓚᐅᕐᒪᑕ ᐱᓇᓱᐊᕈᓰᑦ ᒪᕐᕉᒃ 

ᐊᓂᒍᓕᖅᑑᒃ ᑭᓯᐊᓂ ᓄᐃᒃᓯᒍᓐᓇᖅᓯᓚᐅᓐᖏᓇᑦᑕ 

ᓱᓕ. ᑕᓗᕐᔪᐊᕐᒥ ᑕᐃᒪ ᒪᑐᐃᖅᓯᒪᔪᖅᑕᓕᐅᒐᓗᐊᖅ. 

ᐄ, ᑕᐃᒪ ᒪᕐᕉᒃ ᐃᖅᑲᓇᐃᔭᖅᑖᕋᓱᓚᐅᕐᒪᓂᒃ ᐊᒻᒪᓗ 

ᑭᖑᓪᓕᕐᒥ ᑕᐃᒪ ᐃᓕᓐᓂᐊᒐᓂᓚᐅᖅᑐᓂ  

ᒪᕐᕉᓐᓂᐅᖅᑰ ᐃᖅᑲᓇᐃᔭᖅᑎᑖᓚᐅᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᓕᕆᐊᖃᖅᑐᒍᑦ ᐊᕙᑎᓕᕆᔨᒃᑯᓐᓂ. ᑎᒥᐅᔪᑦ 

ᑮᓇᐅᔭᑦ ᐊᑐᕈᒪᔭᖏᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᑲᑎᒪᔨᐅᖃᑎᒐ ᒪᓕᓪᓗᒍ ᐊᐱᖅᓱᑕᖅᑲᐅᒻᒪᑦ 

ᐊᕙᑎᓕᕆᔨᒃᑯᓐᓂ ᐆᒪᔪᓕᕆᓂᒃ ᓄᓇᓕᓐᓃᑦᑐᓂᒃ. 

ᑖᒃᑯᐊ ᓄᐃᑎᑕᐅᕙᑉᐸᑦ ᓇᓂᓗᒃᑖᖅ ᐅᕝᕙᓗ 

ᖃᓄᐃᓕᐅᓱᖅᐱᓯ ᖃᓄᐃᓕᐅᓲᖑᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᒃᑯᐊ ᒪᑐᐃᖅᓯᒪᖃᑦᑕᖅᑐᑦ 

ᑭᑐᓗᑖᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓕᓐᓂᐊᕌᓂᔅᓯᒪᓕᕌᖓᒥᒃ 

ᐊᕙᑎᓕᕆᔨᐅᓂᕐᒥᑦ ᐃᓕᓐᓂᐊᕈᑕᐅᕙᑦᑐᓂᒃ 

ᓯᓚᑦᑐᖅᓴᕐᕕᓐᓂᑦ ᑕᐃᒪ ᑖᒃᑯᐊ 

ᐃᖅᑲᓇᐃᔭᖅᑎᑖᕆᔭᐅᔅᓴᐃᓐᓇᓲᖑᕙᑦ 

ᐅᕝᕙᓘᓐᓃᑦᑕᐅᖅ ᑭᓯᐊᓂ ᑕᑕᑎᕆᓗᑎᒃ 

ᐃᖅᑲᓇᐃᔮᖅᑖᕋᓱᒋᐊᖃᓲᖑᕙᑦ 

ᒐᕙᒪᓅᕈᒪᓐᓂᕈᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᓪᓗᐊᖅ ᒪᑐᐃᖓᔪᓄᑦ 

ᐱᓇᓱᖃᑕᐅᖃᑦᑕᕆᐊᖃᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᖅᑲᓇᐃᔭᖅᑎᑖᕆᔭᐅᑦᑕᐅᑎᒋᕙᓐᖏᑦᑐᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒪᔪᕐᓂᐊᖅᑎᑐᖃᖅ ᐊᒻᒪᓗ ᐃᓕᓐᓂᐊᕐᓂᕐᒥᑦ 

ᐱᔭᕇᕋᑖᖅᑐᖅ ᑕᕝᕙᐅᓲᖑᒻᒪᑕ. 

ᐆᒪᔪᕐᓂᐊᖅᑎᑐᖃᐅᒍᓂ ᐱᓇᓱᖃᑕᐅᒍᓐᓇᒥᒻᒪᑦ, 

ᑕᒪᒃᑯᐊ ᒪᑐᐃᖓᐃᓐᓇᖅᑐᑦ ᑭᓇᒃᑯᑐᐃᓐᓇᕐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᐃᒪᓐᓇᖔᕐᖓᐃ ᐊᐱᕆᓚᐅᕐᓚᖓ: ᑕᐃᒪ 

ᐊᖑᓇᓱᑉᐸᑦᑐᖅ ᐅᑭᐅᓗᑦᑖᒥ, ᐃᓚᖏᑦ 

ᐊᖑᓇᓱᑲᐃᓐᓇᑐᐃᓐᓇᓲᖑᒻᒪᑕ ᐃᓚᖏᓪᓗ 

ᐊᖑᓇᓱᐃᓐᓇᐅᔭᖅᑐᑎᒃ ᐱᓲᖑᒻᒪᑕ. ᑕᐃᒪᓕ 

ᐃᓕᓐᓂᐊᒐᓂᔅᓯᒪᔪᖃᕐᓂᖅᐸᑦ ᐊᕙᑎᓕᕆᔨᐅᓂᕐᒥᑦ, 

ᑕᕝᕘᓇ ᓯᓚᑦᑐᖅᓴᕐᕕᒃᑯᑦ ᐊᓂᒍᒻᒪᐅᓗᓂ, ᑕᐃᒪ 

ᐃᖅᑲᓇᐃᔭᖅᑎᑖᕆᑦᑕᐅᑎᒋᔪᒪᓐᓂᕈᔅᓯᐅᒃ 

ᓇᓕᐊᓐᓂᑦ ᓂᕈᐊᕋᔭᖅᐱᓯ ᑕᐃᒪ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᕆᑲᐃᓐᓇᖅᑕᕋ ᑖᔅᓱᒧᖓ ᑭᐅᓂᐊᕐᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓚᐅᑦᑖᓐᓂᑐᐃᓐᓇᐅᒻᒪᑦ ᑕᐃᒪᓐᓇ 

ᑭᐅᔪᓐᓇᖅᑰᓐᖏᓐᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᑦᑎᐊᓚᐅᓕᕐᒥᓚᖓᐃ ᐱᐅᓴᒃᑲᓐᓂᕐᓗᒍ. ᑕᐃᒪ 

ᓄᓇᓕᑐᖃᖅ ᐅᑭᐅᓗᑦᑖᖅ ᐃᖅᑲᓇᐃᔭᖅᐸᑦᑐᖅ 

ᐆᑦᑐᕋᒥ ᐊᖑᓇᓱᑦᑎᓂᒃ ᐃᖅᑲᓇᐃᔭᓕᕈᒪᓪᓗᓂ 

ᐊᒻᒪᓗ ᐊᓯᐊ ᐃᓕᓐᓂᐊᖃᑕᐅᔪᖅ  

ᐃᖅᑲᓇᐃᔮᖅᑖᖃᑕᐅᒐᓱᓕᕐᓂᖅᐸᑦ 

ᐃᓕᓐᓂᐊᖅᓯᒪᓗᓂ. 

 

ᐊᐱᕆᕗᖓ ᑕᐃᒪ ᓇᓕᐊᓐᓂᑦ, ᓇᓕᐊᑐᐃᓐᓇᖅ 

ᐱᔪᒥᓇᖅᑰᕋᔭᕐᒪᑕ 

ᐃᖅᑲᓇᐃᔭᖅᑎᑖᕈᒪᓕᑐᐃᓐᓇᕋᔭᓐᖏᓚᓰ 

ᓇᓕᐊᓐᓂᑐᐃᓐᓇᖅ 

ᐃᖅᑲᓇᐃᔭᖅᑐᕐᔫᓇᔭᕋᓗᐊᕐᒪᑎᒃ ᓇᓕᐊᑐᐃᓐᓇᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓕᕆᑲᐃᓐᓇᖅᑕᕋ ᑭᐅᓂᐊᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑐᓂ ᐆᖅᑐᖅᓯᒪᓚᐅᕐᓂᖅᐸᑕ ᑕᐃᒪ ᐊᒥᓱᑦ 

ᐆᑦᑐᖅᓯᒪᓇᔭᕐᒪᑕ, ᐃᓛᒃ ᑕᐃᒪ ᑕᒪᒃᑯᐊ ᒐᕙᒪᑦ 

ᑭᓯᐊᓂ ᐊᔪᕐᓇᕌᖓᑦ 

ᐃᖅᑲᓇᐃᔭᖅᑎᑖᑦᑕᐅᑎᒋᑐᐃᓐᓇᓲᑦ. ᑕᐃᒪ ᑕᒪᒃᑯᐊ 

ᐆᒪᔪᓕᕆᔨᒃᑯᑦ ᐱᔾᔪᑎᒋᓪᓗᒋᑦ ᓄᓇᓕᓐᓂ ᑕᐃᒪᓐᓇ 

ᐱᒐᔪᓐᖏᑦᑐᐊᓗᐃᑦ. ᐊᑐᖅᑐᐊᓗᓐᓂᑦ ᑭᓯᐊᓂ 

ᐊᖏᔪᖅᑳᓂᒃ ᑕᐃᒪᓐᓇᕋᓗᒃ ᐱᓲᖑᒻᒪᑕ. ᐃᓛᒃ, 

ᑕᒪᒃᑯᐊ ᐃᓕᓐᓂᐊᕐᔪᐊᖅᓯᒪᔪᐃᑦ. 

 

ᑭᓯᒥᒃ ᐱᓕᕆᔨᑖᕆᔭᐅᖃᑦᑕᕐᒪᑕ 

ᐊᕙᑎᓕᕆᔨᒃᑯᓐᓄᑦ, ᐃᒪᓐᓇ 

ᐊᖑᓇᓱᒍᓐᓇᖅᑎᑐᐃᓐᓇᕐᓂᑦ ᐱᖃᑦᑕᖏᒻᒪᑕ, ᐄ 

ᑕᒪᓐᓇ ᐱᔾᔪᑕᐅᖃᑦᑕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᐱᕆᒐᓱᑦᑐᖓᐃᓛᒃ 

ᑎᒃᑯᐊᖅᓯᑐᐃᓐᓇᓚᐅᖅᓯᒪᕚ ᐃᖅᑲᓇᐃᔮᒧᑦ 

ᐃᓕᔭᐅᑐᐃᓐᓇᖅᑐᓂᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᖏᓕᕋ ᑖᔅᓱᒥᖓ ᑭᐅᓂᐊᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᑎᒃᑯᐊᖅᑕᐅᔪᖃᑐᐃᓐᓇᓚᐅᖅᓯᒪᔪᖅ 

ᐆᒪᔪᓕᕆᔨᒥᑦ ᐱᖓᓱᑦ ᐊᕐᕌᒍᑦ ᐊᓂᒍᓕᖅᑐᑦ. ᐄ, 

ᐊᑐᖅᑕᐅᖃᑦᑕᖅᓯᒪᔪᖅ. ᑭᖑᓪᓕᖅᐹᒥ ᑕᐃᓐᓇ 

ᐃᖅᑲᓇᐃᔭᖅᓯᓐᓈᑦ, ᐃᓕᓐᓂᐊᓯᓐᓈᑦ, 

ᐃᖅᑲᓇᐃᔭᖅᓯᓐᓈᑦ, ᐃᖅᑲᓇᐃᔭᕐᓂᐊᕐᓗᓂ ᑕᐃᒫᒃ 

ᐃᓕᔭᐅᔪᔪᖅ. ᐄ, 

ᑎᒃᑯᐊᖅᓯᑐᐃᓐᓇᖅᑐᖃᓚᐅᖅᓯᒪᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑎᒃᑯᐊᖅᓯᑦᑕᐅᑎᒋᔪᖃᖃᑦᑕᖅᑲᑦ 

ᐃᖅᑲᓇᐃᔮᒥ ᐃᓕᔭᐅᓗᓂ, ᑕᐃᒪᓕ ᑕᖅᑲᐅᖓ 

ᓴᖅᑭᔮᖅᑎᑕᒥᓂᐅᒐᓗᐊᖅ ᐃᖅᑲᓇᐃᔮᑦ 

ᐱᒐᓱᐊᕋᔅᓴᐃᑦ ᖁᔭᓈᖅᑕᐅᓚᕿᓲᖑᕚᑦ, 

ᑎᒃᑯᐊᖅᓯᔪᖃᑐᐃᓐᓇᕋᐃᒻᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᓐᓄᑦ ᑭᐅᔭᐅᖁᒐᓗᐊᖅᑐᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑎᒃᑯᐊᖅᓯᔪᖃᑐᐃᓐᓇᓂᖅᑲᑦ ᐃᖅᑲᓇᐃᔮᒧᑦ 

ᑖᓐᓇᐃᓛᒃ ᑕᐃᒪᐃᒍᓐᓇᖅᑎᑕᐅᒻᒥᒻᒪᑦ ᓄᓇᕗᑦ 

ᒐᕙᒪᖓ. ᑕᐃᒪᓕ ᐃᖅᑲᓇᐃᔮᖅ 

ᓴᖅᑭᑕᐅᔭᕆᐊᖃᕋᔭᓐᖏᒻᒪᕆᑦᑐᖅ 

ᑎᒃᑯᐊᖅᑕᐅᔪᖃᑐᐃᓐᓇᓂᖅᑲᑦ ᐃᓕᔭᐅᔪᖃᕐᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᕙᑎᓕᕆᔨᑯᓃᑦᑐᒍᑦ, ᓇᐃᓈᖅᓯᒪᔪᑦ ᐅᓂᒃᑳᖏᑦ 

ᑮᓇᐅᔭᓕᕆᔨᖏᑦ. ᑲᑎᓪᓗᒋᑦ ᓂᕈᐊᖅᑕᐅᔭᕆᐊᓖᑦ 

ᐊᐅᓚᒍᑎᒃᓴᐃᑦ $4,408,000. ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ ᐅᕙᓐᓄᑦ 

ᐃᓵᔅᓯᒪᖃᑦᑕᐅᔭᖅᑐᑎᒍᒃ 

ᑕᑯᔭᐅᔪᓐᓇᐃᓕᔭᐅᐱᓪᓚᑲᓐᓄᒃ. 

ᐊᐱᖅᑯᑎᒃᓴᖃᓗᐊᖏᒃᑲᓗᐊᖅᑐᖓ ᑭᓯᐊᓂ, 

ᐃᒃᓯᕙᐅᑖᖅ ᖃᐅᔨᒋᐊᕈᒪᑐᐃᓐᓇᑎᐊᒻᒪᕆᑦᑐᖓᓕ 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᕐᕕᐊᓄᑦ, ᓴᕕᑲᑖᖅ 

ᐊᐱᕆᑎᓪᓗᒍ. 

 

ᐆᒪᔪᕐᓂᐊᖅᑎᖃᓐᖏᒻᒥᒐᑦᑕ ᓇᐅᔮᓂ, 

ᐱᓕᕆᓚᐅᐱᓪᓛᕐᔪᑐᐃᓐᓇᑦᑎᐊᖅᑐᑎᒃ ᐅᑭᐅᖅ 

ᐊᑕᐅᓯᐅᓐᖏᑦᑐᕐᓘᓐᓃᑦ ᓄᖅᑲᓲᖑᒻᒪᑕ, 

ᖃᑦᓰᖅᑕᓕᕐᒪᒃᑭᐊᖅ ᑕᐃᒪᓐᓇ. ᐱᑕᖃᐃᓐᓇᓕᕐᒪᑦ. 

 

ᑕᕝᕙᓕ ᑕᐃᑲᓂ ᓇᐅᔮᓂ 

ᐅᑯᐃᓐᖓᖅᑐᕋᔮᓐᖏᑦᑎᐊᖅᐳᖃᐃ ᑕᐃᒪᓐᓇᐃᑦᑐᒧᑦ 

ᐱᓕᕆᐊᒃᓴᒧᑦ? ᓯᕗᓪᓕᕐᒥᒃ ᑖᒃᓱᒥᖓ 

ᐊᐱᕆᐊᓪᓚᓪᓚᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᓐᓄᑦ ᑐᓂᓂᐊᕐᒥᒐᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᓐᓇ ᐆᒪᔪᓕᕆᔨᒧᑦ ᐃᖅᑲᓇᐃᔮᖅᓴᖅ ᒫᓐᓇ 

ᒪᑐᐃᖑᓱᓕᖅᑐᖅ, ᐱᒐᓱᐊᕋᔅᓴᐅᖑᓱᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᑕᐃᒪᓐᓇᐃᑦᑑᑎᓪᓗᒍ ᐅᖃᖃᐅᒐᒪ ᑕᐃᒪ 

ᐊᑯᓂᐅᓐᖏᑦᑐᒥᑦ ᐱᓕᕆᖃᑦᑕᕐᒪᑕ. 

ᖃᓅᖃᑦᑕᕐᒪᑕᑭᐊᖅ, ᑲᐱᓗᒐᓱᑦᑐᓪᓗᑭᐊᖅ, 

ᐱᓕᕆᐊᒃᓴᖃᓐᖏᓗᐊᕐᓂᖏᓐᓄᓪᓗᑭᐊᖅ. ᐃᓛᒃ  

ᑭᓐᖔᒪᓇᐃᓐᓇᖅᐸᒻᒪᑕ, 

ᐱᓕᕆᐊᒃᓴᓕᐊᓘᒐᓗᐊᖅᑎᓪᓗᒍᑦ. 

 

ᒥᓂᔅᑕᖃᐃ, ᖃᓄᖅ ᑕᐃᒪᓐᓇᐃᑦᑑᒐᔪᓗᐊᕐᒪᑕ, 

ᖃᐅᔨᒪᒐᓚᖏᓚᖅ ᓱᓇᒧᑦ ᑕᐃᒪᓐᓇ 

ᓴᓇᓚᐅᐱᓪᓛᕐᔪᑐᐃᓐᓇᑦᑎᐊᒻᒪᕆᑦᑐᑎᑦ ᓄᓇᓕᓐᓂ 

ᐃᓚᖏᓐᓂ, ᐊᑕᐅᓯᐅᖏᑦᑐᒃᓴᐅᔪᒥᑦ 

ᑕᐃᒪᓐᓇᐃᖃᑦᑕᕐᒪᑕ. ᓱᓇᒧᑦ ᐊᑯᓂᐅᓗᐊᖏᑦᑐᒧᑦ 

ᖃᓄᖅ, ᐱᔾᔪᑎᖃᖃᑦᑕᕐᒪᖔᑕ ᖃᐅᔨᒪᒐᔭᓐᖏᓚᖅ? 

ᑭᐅᓂᕐᓗ ᐊᔪᖅᐸᒍ ᑐᑭᓯᓂᐊᖅᑐᖓ ᑖᔅᓱᒥᖓ. 

ᑭᓯᐊᓂ ᐃᓱᒪᓐᓇᕐᒪᑦ ᑕᐅᓇᓂ 

ᖃᓪᓗᓈᓂᕐᒥᐅᑕᐅᑎᓪᓗᒋᑦ, 

ᓄᓇᕗᑦᒥᐅᑕᐅᓗᐊᕋᒪᓱᐃᑦᑑᖂᔨᖃᑦᑕᕐᒪᑕ 

ᐅᕝᕙᓘᓐᓃᑦ ᓄᓇᖃᖏᑎᓪᓗᒋᑦ ᓲᖃᐃᒻᒪ. ᑕᒪᒃᑯᐊ 

ᓄᓇᓕᒻᒥᐅᑕᓂᒃ ᐊᔪᓐᖏᑦᑐᖃᑐᐊᕌᖓ, ᓱᕐᓗ 

ᐃᓕᓐᓂᐊᕋᓱᐊᖅᓯᒪᔪᑦ ᐊᓂᒍᐃᓯᒪᔪᖃᕐᓗᓂ 

ᐅᑦᕙᓘᓐᓂᑦ ᑕᑦᕙᓂ ᐃᓕᓐᓂᐊᑦᓚᕆᑦᑐᒥᒃ 

ᐱᑕᖃᓪᓗᓂ ᐅᑦᑐᖅᑐᖃᕋᔭᕐᓂᖅᐸᑦ 

ᐱᓕᕆᔪᓐᓇᖅᑎᑲᐅᑎᓯᐊᕈᓐᓇᕋᐳᖃᐃ ᑕᑦᕙᓂ 

ᓄᓇᓕᖕᒥᐅᑕᐅᑐᐊᖅᐸᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᐃᓱᒫᓗᑎᒋᔭᖓ ᒪᓕᒐᓕᐅᖅᑎᐅᑉ 

ᐅᒪᔪᓕᕆᔨᖃᕈᓐᓇᖏᓐᓂᖅ 

ᑲᐃᓐᓇᓚᐅᑐᐃᓐᓇᖃᑦᑕᖅᑐᐃᓪᓗ ᑖᓐᓇ ᒫᓐᓇ 

ᑭᐅᔪᓐᓇᖏᑦᑕᕋ ᓱᒻᒪᑦ ᑕᐃᒪᐃᖃᑦᑕᕐᒪᖔᑕ. 

ᑭᓯᐊᓂ ᐃᒪᐃᓕᒍᒪᔪᖓ ᑖᓐᓇ 

ᖃᐅᔨᓴᖅᑕᐅᑎᔪᓐᓇᖅᑕᕋ ᓱᒻᒪᑦ ᑕᐃᒪᐃᑉᐸᒻᒪᖔᑕ. 

ᑕᒫᓐᓇ ᖃᐅᔨᒋᐊᓕᕗᑦ ᐊᒻᒪ ᖃᐅᔨᒋᐊᖃᖅᑕᓯ. 

ᑕᒪᒃᑯᐊᑕᐅᖅ ᐅᒪᔪᕐᓂᐊᖅᑎᐅᓇᓱᖕᓂᕐᒧᑦ 

ᐃᓕᓐᓂᐊᖃᑦᑕᖅᑐᐃᑦ ᐊᕙᑎᓕᕆᔨᒃᑯᓐᓄᑦ 

ᐃᑲᔪᖅᑐᖅᑕᐅᖏᓐᓇᕋᓗᐊᕐᒥᒻᒪᑕ. ᑕᒪᓐᓇ 

ᑕᑦᕙᖓᓐ ᓄᓇᑦᓯᓐᓂᖔᖓᓪᓚᕆᑦᑐᒥᒃ ᐱᔪᒪᓂᕐᒧᑦ 

ᐅᕙᓪᓕ. 

 

ᑕᐃᒫᓐ ᒥᓂᔅᑑᓗᖓ ᓇᓗᓇᐃᕆᕕᒋᔪᓐᓇᖏᓐᓇᒃᑯᑦ 

ᑭᓇ ᐱᔪᑦᓴᐅᑕᐅᒻᒪᖔᓐ ᐅᑦᕙᓘᓐᓂᑦ 

ᓄᓇᑦᓯᓐᓂᖔᖓᓪᓚᕆᒻᒪᖔᓐ ᓄᓇᓕᒃᓯᓐᓂᑦ 

ᐅᑦᕙᓘᓐᓂᑦ ᓄᓇᕘᑉ ᐃᓗᐊᓂᖔᖓᒻᒪᖔᖅ  

ᐅᑦᕙᓘᓐᓂᑦ ᓯᓚᑖᓂᖔᖓᖔᓐ ᓄᓇᕘᑦ? ᑕᒪᓐᓇ 

ᐱᓕᕆᐊᑦᓴᕆᖏᓐᓇᒃᑯ ᑕᑦᕘᓇ 

ᐅᖃᕈᓐᓇᑐᐃᓐᓇᕋᒪ ᑕᒪᒃᑯᐊ ᐱᔪᓐᓇᖅᑐᐃᑦ 

ᐃᖅᑲᓇᐃᔭᖅᑎᑕᐅᒐᓱᐊᖃᑦᑕᖓᑕ 

ᐅᒡᒍᐊᓇᖅᑐᒐᓗᐊᖅ ᓄᖅᑲᕇᖃᑦᑕᖓᑕ ᐃᓚᖏᑦ. 

 

ᑖᓐᓇ ᓄᖅᑲᕇᖃᑦᑕᖅᑐᐃᑦ ᒥᑦᓵᓅᖓᔪᖅ 

ᑕᑯᓐᓇᒃᑕᐅᑎᒍᒪᓂᐊᖅᑕᕋ ᑖᑦᓱᒥᖓ 

ᓇᓗᓇᐃᖅᓯᒍᓐᓇᕋᓗᐊᖅᑐᖓ ᒫᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᖃᐅᔨᒪᖁᑐᐃᓐᓇᑕᒃᑲ ᑕᒪᒃᑯᐊ 

ᐊᐱᖅᑯᑏᑦ ᐃᖅᑲᓇᐃᔭᖅᑎᓕᕆᔪᑦ ᐃᖅᑲᓇᐃᔭᖅᑏᑦ 

ᒥᑦᓵᓄᑦ ᐊᐱᖅᑯᑏᑦ. ᐊᑕᐅᓯᐊᕋᓂ 

ᑖᒃᑯᓂᖓᑦᓴᐃᓐᓇᖅ ᐊᐱᖅᓱᖅᑐᖃᓕᖔᓐ. 

ᐊᐱᖅᓱᕋᓱᖃᑦᑕᓚᐅᕆᑦᓯ ᐊᐱᖅᑯᑕᐅᓚᐅᖏᑦᑐᓂᒃ. 

ᖁᔭᓐᓇᒥᒃ. ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᐃᓛᒃ 

ᑕᐃᓐᓇ ᐊᐱᖅᑯᑎᒋᓂᐊᖅᑲᐅᔭᕋ 

ᐅᖃᐅᓯᒋᒐᓚᒃᑕᓂᑦᓗ ᐊᐱᖅᑯᑎᒋᓗᐊᕈᒪᔪᓐᓂᖅᓱᒍ 

ᑭᓯᐊᓂ ᐅᖃᕈᒪᑦᓗᖓ ᐃᓕᓐᓂᐊᖅᓯᒪᔪᖃᓪᓚᕆᑉᐸᑦ 

ᑕᒫᓂ ᓄᓇᓕᖕᒥᐅᑕᓪᓚᕆᒻᒥᒃ 

ᐃᓕᓐᓂᐊᕌᓂᒃᓯᒪᔪᖃᖅᑎᒡᓗᒍ ᐅᑐᖅᑐᖃᖅᑎᓪᓗᖑ 

ᑕᐃᒃᑯᐊ ᐱᔭᐅᖔᖃᑦᑕᖅᐸᑕ ᐃᒻᒪᕼᐋ ᑕᐃᑲᓂ 

ᐱᓕᕆᐊᒥᓂᓂᖅᓴᐅᓪᓚᑦᑕᖑᒐᔭᖅᑐᑦ. 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑕᑦᕙᓂ 

ᒪᑉᐱᕋᐃᒍᑦᑎᒍ ᐊᐱᕆᒍᒪᓂᐊᕋᐃᒍᑦᓯ 

ᖃᐅᔨᒃᑲᐃᑦᑕᐅᑎᒋᖃᑦᑕᓚᐅᕆᑦᓯ 

ᐃᓴᓯᒪᔮᑦᑕᐅᑎᒋᖃᑦᑕᓚᐅᕆᑦᓯ. ᖁᔭᓐᓇᒦᒃ. ᒥᔅᑕ 

ᐃᓄᒃ. 

 

>>ᐃᓪᓚᖅᑐᑦ 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓴᓪᓚᒃᑲᐅᔭᒃᐳᖓ 

ᐅᖃᕈᓐᓇᑎᔾᔭᖏᑦᓱᖓᖃᐃ 

ᐃᖅᑲᓇᐃᔭᖅᑐᓕᕆᓂᐅᑉ ᒥᑦᓵᓄᑦ 

ᐊᐱᕆᒋᐊᒃᑲᓐᓂᕈᒪᖅᑲᐅᒐᓗᐊᕋᒪ ᐊᐱᖅᓲᑕᐅᔫᑉ 

ᐊᓯᐊᒍᑦ ᐱᕕᖃᖅᑎᒃᑯᕕᖓ ᑕᑦᕙᓂ  

ᐱᖃᓯᐅᑎᓯᒪᖕᒪᑦ ᐃᖅᑲᓇᐃᔭᖅᑐᓕᕆᓂᖅ ᐊᒻᒪᓗ 

ᐱᓕᒻᒪᑦᓴᑎᒃᓯᓂᖅ ᐱᕕᖃᖅᑎᒃᑯᕕᖓ 

ᐊᐱᕆᒋᐊᓪᓚᒍᒪᒐᓗᐊᖅᓱᖓ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᑏ ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 

ᐱᕕᖃᖅᑎᓐᓇᕕᖓ ᐆᒥᖓ ᐊᐱᖅᓱᕈᒪᔪᖓ ᐃᒃᑯᐊ 

ᐱᖃᓯᐅᔾᔨᓯᒪᖕᒪᑦ ᐱᓕᒻᒪᒃᓴᐃᑎᒃᓯᓂᕐᒥᒃ 

ᐊᔪᕈᓐᓂᖅᐸᓪᓕᐊᓂᕐᒥᒃ ᐊᒻᒪᓗ ᐃᖅᑲᓇᐃᔭᖅᑏᑦ 

ᐊᔪᕈᓐᓂᖅᐸᓕᐊᔭᕆᐊᖃᓐᓂᖏᓐᓂᒃ 

ᐃᓕᓐᓂᐊᐸᓪᓕᐊᔭᕆᐊᖃᓐᓂᖏᑦᓂᑦᓗ. 

 

ᐅᓇ ᐊᐱᖅᑯᑎᒋᖅᑳᓚᐅᕐᓚᒍ 

ᐃᓕᓐᓂᐊᕆᐊᖃᖓᐃᖓᑕ ᐅᒪᔪᕐᓂᐊᑏᑦ 

ᑭᓱᑐᐃᓐᓇᓕᒫᑦᓯᐊᖅ ᓄᖅᑲᖃᑦᑕᕐᒪᑕ ᓄᓇᓕᖕᓂ 

ᐱᓕᕆᐊᒫᑦᓯᐊᖏᑦ ᐊᑦᓱᒻᒪᕆᐊᓗᒎᖅ 

ᐃᓗᐊᖏᔾᔪᑕᐅᓪᓗᓂ ᓄᓇᐃᑦ ᐃᓚᖏᓐᓂ 

ᐱᓗᐊᖅᑐᒥ ᐃᓄᒋᐊᓐᓂᖅᓴᐅᔪᓂᖅᑲᐃ ᓱᕐᓗ 

ᒥᑦᑎᒪᑕᓕᒃᒥ. ᖃᓄᑭᐊᖑᓇᐃ 

ᑕᑯᓇᒋᐊᖅᓯᒪᖏᓵᖅᑕᓯᐅᓈ ᐊᑦᓱᐋᓗᒃ 

ᐃᓗᐊᖃᑦᑕᖏᒻᒪᓐ ᐃᖅᑲᓇᐃᔭᖅᑎᓯ 

ᐊᐅᓪᓛᖅᑎᒃᓴᖔᖓᑦᓯᐅᒃ ᐃᓕᓐᓂᐊᕆᐊᓱᑎᒡᓘᓃᑦ 

ᑲᑎᒪᔭᕆᐊᖃᖅᐸᑕ ᐊᔪᕈᓐᓂᖅᓴᑲᓐᓂᕆᐊᖃᖅᐸᑕ 

ᑭᓱᓕᒫᑦᓕ ᑕᑦᕙ ᓄᖃᖅᓱᑎᒃ. 

ᐃᓱᒪᖅᓯᐅᕆᐊᖅᓯᒪᖏᑦᓯᐊᖅᐱᓯ ᑕᒪᑐᒪ ᒥᑦᓵᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᑲᐃᓐᓇᖅᑕᕋ ᑭᐅᓂᐊᕐᖓᑦ 

ᑖᔅᓱᒥᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᒍᑦ ᐃᖅᑲᓇᐃᔭᖅᑎᒥ 

ᐊᐅᓪᓛᖅᑐᖃᑲᐃᓐᓇᕆᐊᖃᖅᑲᑦ 

ᐃᓕᓐᓂᐊᕆᐊᕐᓂᐊᕐᓗᓂ ᕿᑲᕆᐊᕐᓂᐊᕐᓗᓂᓘᓐᓃᑦ 

ᑭᓱᑐᐃᓐᓇᕐᒥ ᐱᔾᔪᑎᖃᕐᓗᓂ ᐃᖅᑲᓇᐃᔮᖓ 

ᐊᑦᑐᖅᑕᐅᓂᐅᓴᑐᐃᓐᓇᓲᖑᒻᒪᑦ. ᐊᐅᓚᒐᓱᓲᕗᑦ 

ᐃᓛᒃᑯᑦ ᐃᓱᒪᒋᒋᐊᖃᑦᑕᖅᑐᒋᑦ ᖃᓄᕈᓘᔭᖅ 

ᐃᓛᓐᓂᒃᑯᓪᓗ ᒪᑯᐊ ᐱᔪᓐᓇᐅᑎᑖᕆᐊᓖᑦ 

ᐊᓯᖔᖓᓄᑦ ᑎᒍᒥᐊᖅᑕᐅᑎᑲᐃᓐᓇᓲᕗᑦ 

ᐱᔪᓐᓇᐅᑎᑖᖅᑐᓕᕆᔩᑦ 

ᐊᒻᒪ ᕿᓯᑖᕐᓂᕆᕙᑦᑕᕗᑦ ᐊᒥᖅᑖᕐᓂᕆᕙᑦᑕᕗᓪᓗ 

ᐱᒻᒪᕆᐋᓘᒻᒪᑦ ᐊᓯᖏᓐᓄᑦ ᐃᖅᑲᓇᐃᔭᖅᑎᑎᓐᓂ 

ᑎᑭᑎᑦᑎᑲᐃᓐᓇᖃᑦᑕᓲᖑᔪᒍᑦ ᓄᖅᑲᓂᐊᖏᒻᒪᑦ 

ᑕᒪᓐᓇ. ᐊᓯᖏᓐᓂᓪᓗ ᑕᐃᒪᐃᑦᑐᕈᔪᓐᓂ ᑕᒪᒃᑯᐊ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓪᓗ 

ᐃᑲᔪᕆᐊᖅᑎᓲᕆᒻᒥᔭᕗᑦ. 

 

ᓄᓇᕗᓕᒫᕐᓕ ᐃᓱᒪᒋᓪᓗᒍ ᓄᓇᕗᑦ 

ᐊᕕᑦᑐᖅᓯᒪᓂᖏᑕ ᐊᐅᓚᑦᑎᔨᖏᑦ 

ᖃᐅᔨᒪᒐᓱᒋᐊᓖᑦ ᐃᖅᑲᓇᐃᔭᖅᑎᖏᓐᓂ 

ᖃᓄᐃᓕᖓᓕᕐᒪᖔᑕ. ᑕᐃᒪ 

ᐃᓄᖃᓐᖏᑲᐃᓐᓇᖅᑐᖃᖅᑲᑦ ᑖᔅᓱᒪ ᓄᓇᕗᑦ 

ᐱᖓᓱᓂᒃ ᐊᕕᑦᑐᖅᓯᒪᓂᖏᑕ ᐊᖏᔪᖅᑳᖓ 

ᐃᓇᖏᖅᑎᑦᑎᓯᒪᖃᑦᑕᕆᐊᓕᐅᒐᓗᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᐅᖃᐅᑎᔪᓐᓇᖅᑰᕆᒃᑭᑦ ᑕᐃᒪᐃᖃᑦᑕᖏᑦᑎᐊᖅᑐᑦ 

ᓄᓇᓕᓐᓃᖔᖅᖢᖓ ᐅᖃᖅᐳᖓ. ᑖᒃᑯᐊ 

ᐱᓕᕆᐊᔅᓴᕋᓗᐊᖏᑦ ᐊᓯᖏᓐᓄᒡᒎᖅ 

ᐱᓕᕆᐊᖑᓕᕈᓐᓇᖃᑦᑕᕐᒪᑕ ᑭᒃᑯᕈᓗᑐᐃᓐᓇᕐᓄᑦ 

ᐱᓕᕆᐊᖑᓕᕈᓐᓇᖃᑦᑕᕐᒪᑖ 

ᐃᓕᓐᓂᐊᖅᓯᒪᓗᐊᓐᖏᑦᑑᒐᓗᐊᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓱᒫᓘᑎᒋᔭᖓᓕᒃ 

ᐃᓕᓐᓂᐊᕆᐊᖅᓯᒪᔪᐃᓐᓈᓘᓕᖅᑎᓪᓗᒋᑦ 

ᐃᓕᓐᓂᐊᕆᐊᖅᑎᑕᐅᑲᐃᓐᓇᓲᖑᒻᒪᑕ 

ᑕᒪᐅᖓᑎᓯᒪᔪᐃᓐᓇᐅᑎᓪᓗᒋᑦ ᐃᓱᒫᓘᒋᓗᐊᖅᑕᖓ 

ᑖᓐᓇ. ᓇᓗᓇᓐᖏᑦᑐᖅ 

ᐊᑐᐃᓐᓇᖅᑕᖃᖃᑦᑕᖏᑦᑐᖅ. ᑭᓯᐊᓂᓕ 

ᐅᖃᖅᑕᐅᕋᑖᕐᒥᔪᖅ ᐃᓚᖓ 

ᕿᑲᕆᐊᖅᓯᒪᑎᓪᓗᒋᓪᓘᓐᓃᑦ ᐃᓛᒃᑰᖅᑐᒥᒃ 

ᐅᕝᕙᓘᓐᓃᑦ ᐃᓕᓐᓂᐊᕆᐊᑲᐃᓐᓇᖅᓯᒪᑎᓪᓗᒋᑦ 

ᐃᓚᖏᑦ ᐃᑲᔪᕆᐊᖅᑕᐅᓯᒪᑲᐃᓐᓇᓲᖑᒻᒥᔪᑦ 

ᐃᒪᐃᓕᑐᐃᓐᓇᕋᑖᖅᑐᖅ. 

 

ᑕᐃᓐᓇ ᑕᒪᐅᖓ ᐃᓕᓐᓂᐊᕆᐊᖅᑎᑕᐅᓲᖑᒻᒪᑕ 

ᓄᓇᕗᒻᒥ ᐆᒪᔪᕐᓂᐊᖅᑎᓕᒫᑦ ᑕᒫᓂ 

ᐃᖃᓗᓐᓃᓚᐅᕐᒥᒻᒪᑕ ᐊᑯᓂᒐᓚᒻᒪᕆᒃ 

ᑕᒫᓃᓚᐅᕆᓪᓗᑎᒃ. 



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

920 

ᑕᒪᒃᑯᐊ ᐱᕚᓪᓕᕈᑎᔅᓴᒧᑦᑕᐅᖅ 

ᑕᐃᒪᐃᒍᑎᖃᑐᐃᓐᓇᐸᒃᑲᓗᐊᕐᒥᒻᒪᑕ. ᑕᒪᒃᑯᐊ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐆᒪᔪᕐᓂᐊᖅᑏᑦ 

ᑕᐃᒫᒃ ᑕᒫᓃᒍᑎᖃᖅᐸᒻᒪᑕ ᑭᓯᐊᓂᑦᑕᐅᖅ 

ᐱᕚᓪᓕᕈᑎᔅᓴᒥᒃ ᐱᓇᓱᐊᕈᔾᔨᕋᓗᐊᕆᓪᓗᑕ.  

 

ᑖᓐᓇ ᐃᓱᒫᓘᑎᒋᔭᖓ ᒫᓐᓇ ᖃᓄᖅ 

ᐊᑲᐅᓯᒃᑲᓐᓂᕈᓐᓇᕐᒪᖔᖅ ᐅᖃᕈᓐᓇᖏᒻᒥᒐᒃᑯ 

ᐊᑕᖏᖅᑐᐋᓘᑎᓪᓗᒋᑦ ᑕᒪᐅᖓ 

ᐃᖃᓗᓐᓅᖅᓯᒪᑎᓪᓗᒋᑦ. ᑖᓐᓇ 

ᐃᓱᒪᔅᓴᖅᓯᐅᕈᑎᒋᒋᐊᖃᕐᓂᐊᖅᑰᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᒥᓂᔅᑕ ᐅᖃᖅᑑᒐᓗᐊᖅ ᐃᒪᐃᓕᑐᐃᓐᓇᕋᑖᖅᑐᕉᖅ 

ᑕᐃᒪᐃᓕᑐᐃᓐᓇᕋᑖᖏᒻᒪᑦ ᐱᖃᓯᐅᔾᔨᖅᑲᐅᒻᒪᑦ 

ᐊᖑᓇᓱᑦᑐᓕᕆᔨᒃᑯᓪᓗᒎᖅ ᑲᑎᒪᔨᖏᑦ 

ᐆᒪᔪᕐᓂᐊᖅᑎᐅᑉ ᐱᓕᕆᐊᖏᓐᓂ 

ᐱᓕᕆᓕᖃᑦᑕᖅᑐᑦ ᑕᐃᒪᓐᓇ 

ᐊᐱᕆᔾᔪᑎᒋᓕᖅᑲᐅᕙᕋ ᑖᒃᑯᐊ ᐆᒪᔪᕐᓂᐊᖅᑎᐅᑉ 

ᐱᓕᕆᐊᔅᓴᖏᓐᓂ ᐃᓕᓐᓂᐊᖅᑎᑕᐅᓯᒪᒻᒥᒐᒥ ᑕᕝᕙ 

ᐱᓕᕆᓕᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑖᔅᓱᒧᖓ ᑐᖏᓕᕋ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᓇᓗᓇᐃᕋᓱᖅᑲᐅᔭᕋᓗᐊᕋ ᐅᓇ, 

ᑲᒪᒋᔭᔅᓴᖓ ᓄᓇᓕᓐᓂ ᐊᖑᓇᓱᑦᑐᓕᕆᔨᒃᑯᓐᓄᑦ 

ᑐᓂᖃᑦᑕᖏᑦᑕᕗᑦ ᐃᓛᒃᑰᖅᑕᖃᑦᑕᖅᖢᑎᑦ 

ᐊᒡᒍᑐᖅᓯᒪᓂᕐᒧᑦ ᒥᐊᓂᖅᓯᔨᐅᔪᖅ ᑕᐃᓐᓇ 

ᐱᔨᑦᓯᕋᖅᑎᐅᖃᑦᑕᕐᒪᑦ ᐊᒻᒪᓗᑦᑕᐅᖅ ᐃᓚᖏᑎᒍᑦ 

ᑖᒃᑯᐊ ᑲᒪᒋᔭᔅᓴᖏᑦ ᐊᑐᓚᐅᑲᐱᓪᓚᑐᐃᓐᓇᐃᒃᑯᑦ, 

ᑐᓂᔭᐅᓚᐅᑲᐱᓪᓚᑐᐃᓐᓇᖃᑦᑕᖅᑐᖅ 

ᐊᖑᓇᓱᑦᑐᓕᕆᔨᒃᑯᑦ ᑎᒥᖁᑎᒋᔭᖏᓐᓄᑦ, ᓲᕐᓗ 

ᐸᓖᓯᒃᑯᓐᓄᓪᓗ ᑐᓂᓯᔪᓐᓇᖅᑎᑕᐅᓪᓗᑎᒃ ᐸᓖᓯᒃᑯᑦ 

ᐱᔪᓐᓇᐅᑎᓂᒃ ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑐᓄᑦ 

ᐊᓯᖏᓐᓄᓪᓗ ᐋᖅᑭᔅᓱᐃᕈᓘᔭᖃᑦᑕᖅᑐᑦ.  

ᐊᖓᔪᖅᑳᕆᔭᐅᔪᖅ ᑖᓐᓇ ᐋᖅᑭᔅᓱᐃᔪᓐᓇᖅᑐᖅ 

ᐱᔨᑦᓯᕈᑎᐅᔪᓐᓇᕐᓂᐊᖅᑐᓂᒃ 

ᐊᐅᓪᓚᖅᓯᒪᑲᐃᓐᓇᕐᓂᖓᓂ.  

ᑐᓂᑐᐃᓐᓇᖃᑦᑕᓐᖏᑕᕗᑦ ᓄᓇᓕᓐᓂ 

ᐊᖑᓇᓱᑦᑐᓕᕆᔨᒃᑯᓐᓄᑦ ᑖᓐᓇ ᐊᖓᔪᖅᑳᕆᔭᐅᔪᖅ 

ᐱᔨᑦᑎᕈᑎᓂᑦ ᐊᖓᔪᖅᑳᕆᔭᐅᔪᖅ 

ᐋᖅᑭᔅᓱᐃᖃᑦᑕᖅᑐᖅ ᐊᑲᐅᓂᖅᐹᖑᔪᒥᑦ 

ᓄᓇᓕᓐᓄᑦ ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ ᒥᓂᔅᑕ 

ᑐᖓᓖᑦ ᐅᖃᖅᑲᐅᒻᒪᑦ ᐊᖑᓇᓱᑦᑐᓕᕆᔨᒃᑯᒡᒎᖅ 

ᐱᓕᕆᕕᖃᑦᑎᐊᖅᑐᑦ, 

ᑭᖑᕝᕕᐅᑎᓯᒪᓐᖑᐊᓕᖃᑦᑕᖅᑐᑦ ᓲᕐᓗ. 

ᑕᐃᒪᐃᓕᖅᑲᐅᒻᒪᑦ ᐃᑲᔪᖅᑏᑦ, ᑕᐃᒪᐃᓐᓂᖓᓄᑦ 

ᑖᒃᑯᐊ ᐃᖅᑲᕈᑎᒋᕙᒃᑲ. 

ᐱᓕᕆᐊᔅᓴᖃᕋᓱᒋᓐᖏᑦᑎᐊᕋᓗᐊᖅᑐᓂ 

ᐆᒪᔪᕐᓂᐊᖅᑎᐅᑉ ᐃᖅᑲᓇᐃᔮᔅᓴᖏᓐᓂᑦ. ᑭᓯᐊᓂ 

ᑐᑭᓯᑦᑎᐊᖅᑰᕋᒪ, ᑐᑭᓯᑦᑎᐊᖅᐳᖓᓘ ᑕᒪᒃᑯᐊ 

ᐆᒪᔪᕐᓂᐊᖅᑎ ᐊᐅᓪᓚᕆᐊᖃᖅᐸᑦ, 

ᖃᓂᒻᒪᒻᒧᓪᓘᓐᓃᑦ ᐃᓕᓐᓂᐊᕆᐊᕐᓂᕐᒧᑦ, 

ᑲᑎᒪᔭᖅᑐᕐᓂᕐᒧᑦ, ᑐᑭᓯᑦᑎᐊᖅᐳᖔ ᐱᓕᕆᐊᔅᓴᖏᑦ 

ᑲᔪᓰᓐᓇᐅᔭᖅᑎᖃᑦᑕᖅᑕᓯ, ᑕᐃᒫᒃ 

ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ, ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᐊᒥᓱᒐᓚᐅᔪᔅᓴᐅᓪᓗᑕ ᑕᕝᕙᓂ 

ᐃᓚᐅᖃᑦᑕᕐᓂᑰᒻᒥᒐᑦᑕ, ᑕᒪᓐᓇ ᐃᑲᔪᖅᑐᕋᐅᑎᓂᖅ 

ᐆᒪᔪᕐᓂᐊᖅᑎ ᐊᐅᓪᓚᖅᓯᒪᒋᐊᖃᖅᑎᓪᓗᒍ 

ᐃᓚᖓᓂᑦ ᐆᒪᔪᕐᓂᐊᖅᑎᒃᑯᓐᓂᑦ 

ᐃᖅᑲᓇᐃᔭᖅᑎᖏᓐᓂᑦ ᐱᓕᕆᔪᖃᑲᐃᓐᓇᓲᖑᒻᒪᑦ. 

ᑕᒪᓐᓇ ᑐᓴᕐᓂᖃᐅᓐᖏᓇᒃᑯ ᑕᐃᒫᒃ ᐅᖃᖅᑎᓪᓗᒍ. 

ᑕᒪᓐᓇ ᑕᐃᒫᒃ ᓇᒻᒥᓂᖅ ᐅᕙᖓ ᖃᐅᔨᒪᒋᓪᓗᒍ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ 

ᑲᑎᒪᔨᑐᐃᓐᓇᐅᖃᑦᑕᖅᑐᖓ. ᐊᓪᓛᑦ ᑲᑎᒪᔩᑦ 

ᐃᓚᖏᑦ ᐃᑲᔪᕆᐊᓕᓪᓚᕆᑦᑕᖃᑐᐊᕋᐃᒻᒪᑦ 

ᐆᒪᔪᕐᓂᐊᖅᑎ ᓄᓇᓕᓐᓂ ᐱᓕᕆᓲᖑᒻᒪᑕ. ᑖᓐᓇ 

ᓇᓗᓇᐃᑲᐃᓐᓇᕈᒪᕋᑖᕋᒃᑯ. ᑖᓐᓇ  

ᐊᐱᖅᑲᑎᒋᕋᑖᖅᑕᖓ ᒪᓕᒐᓕᐅᖅᑎᐅᑉ ᑐᖏᓕᕐᒪ 

ᑭᐅᒋᐊᓪᓚᓂᐊᕐᖓᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᕗᑦ ᐊᐅᓪᓚᕌᖓᑕ ᐃᖅᑲᓇᐃᔮᒥᓂᒃ 

ᑭᓱᑐᐃᓐᓇᕐᒧᑦ ᐱᔾᔪᑎᖃᕐᓗᓂ, ᐃᖅᑲᓇᐃᔭᖅᑎ 

ᑲᔪᓰᓐᓇᖃᑦᑕᖏᑦᑐᖅ ᑕᐃᑲᓃᑦᑐᓐᓃᕐᒪᑦ. 

ᑭᓱᑐᐃᓐᓇᑦᑎᐊᑦ ᐋᖅᑭᒋᐊᕈᑎᔅᓴᓂᑦ 

ᐊᑐᖃᑦᑕᖅᑐᒍᑦ ᑕᐃᔅᓱᒪᓂᐅᓕᕌᖓᑦ 

ᐊᑦᑐᐃᓂᖃᓗᐊᕌᓗᖁᓐᖏᑦᑐᒍ ᐱᔨᑦᑎᕈᑎᖏᓐᓂᑦ 

ᑖᒃᑯᐊ ᑕᐃᒪᓐᓇ ᒥᐊᓂᖅᓯᔨᐅᖃᑦᑕᖅᑐᑦ 

ᑲᒪᔨᐅᑎᑕᐅᖃᑦᑕᖅᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ ᓱᓕ 

ᐃᖅᑲᓇᐃᔭᖅᑐᓕᕆᓂᕐᒧᑦ. ᑭᓇ ᐅᖃᖅᑎᐅᕙ 

ᐅᕝᕙᓘᓐᓃᑦ ᑭᓇ ᑐᑭᑖᖅᑎᐅᕙ ᐅᑯᐊ ᓄᓇᓖᑦ 

ᐆᒪᔪᕐᓂᐊᖅᑎᑖᒃᑲᓐᓂᕆᐊᖃᓕᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑯᐊ ᐆᒪᔪᓕᕆᔩᑦ, ᓱᓇᓕᔪᕆᓃᑦ, 

ᓄᓇᒥᐅᑕᓕᕆᓃᓪᓗ ᑕᐃᒪ 

ᖃᐅᔨᒪᔭᐅᑦᑎᐊᖃᑦᑕᕐᖓᑕ ᓄᓇᓕᓐᓂ ᐱᓕᕆᓃᑦ 

ᓄᓇᕗᑦ ᐃᓗᐊᓂ. ᑕᐃᒪ ᑕᒪᒃᑯᐊ 

ᐱᓕᕆᓗᐊᓐᖑᐊᖅᑐᐃᑦ, ᐱᔭᔅᓴᖃᓗᐊᓐᖑᐊᖅᑐᐃᑦ 

ᓄᓇᓕᖏᓐᓂᑦ ᐆᒪᔪᓕᕆᓂᕐᒧᑦ 

ᐱᕙᓪᓕᐊᑐᐃᓐᓇᕐᓂᐊᕐᕙᓗᑦᑎᓪᓗᒋᓪᓗ ᑕᒪᓐᓇ 

ᖃᐅᔨᓯᒪᔭᒃᑯᑦ ᑕᐃᒫᒃ ᐱᕙᓪᓕᐊᒐᓱᐊᖃᑦᑕᖅᓯᒪᔪᖅ. 

ᑖᒃᑯᐊ ᐃᖅᑲᓇᐃᔭᖅᑏᑦ. 

 

ᐅᕙᖓᓕ ᖃᐅᔨᒪᔭᒃᑯᑦ ᒥᓂᔅᑕᐅᓪᓗᖓ ᐅᕙᖓ 

ᐊᓪᓚᕝᕕᖓᓅᖅᑐᖃᖅᓯᒪᓐᖏᑦᑑᒐᓗᐊᖅ ᑭᓯᐊᓂ 

ᑐᓴᕋᓱᐊᕐᓇᓲᖑᒻᒪᑦ ᖃᓄᖅ ᒪᑯᐊ 

ᐊᐅᓚᕙᓪᓕᐊᓲᖑᒻᒪᖔᑕ. ᑕᒪᓐᓇ ᓄᓇᓖᑦ 

ᐱᔭᔅᓴᖏᑦ ᒪᓕᑦᑐᒋᑦ ᐆᒪᔪᕐᓂᐊᖅᑏᑦ ᐱᔭᔅᓴᖏᑦ, 

ᐆᒪᔪᕐᓂᐊᖅᑏᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᐃᑦ 

ᑕᒪᒃᑯᐊ ᐊᕙᑎᓕᕆᔨᒃᑯᓄᓪᓗ ᐱᓕᕆᔪᐃᑦ ᑕᒪᔾᔭ 

ᑕᕝᕙᓂ ᐊᕙᑎᓕᕆᔨᒃᑯᓐᓂᑦ ᑕᐃᒫᒃ 

ᖃᐅᔨᒪᔭᐅᓕᖃᑦᑕᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ 

ᓄᓇᓖᑦ ᐃᓚᐅᓂᖃᖏᑦᑎᐊᖃᑦᑕᖅᑐᑦ 

ᐅᖃᕋᓱᓐᓇᔪᒃᑲᓗᐊᕈᑎᒃ 

ᐆᒪᔪᕐᓂᐊᖅᑎᑖᒃᑲᓐᓂᕆᐊᖃᖅᑰᓕᖅᑐᒍᑦ, 

ᐊᕙᑎᓕᕆᔨᒃᑯᒡᒎᖅ ᐱᓕᕆᔨᖏᑦ ᑐᑭᑖᖃᑦᑕᕐᒪᑕ. 

ᑖᒃᑯᐊᑐᐊᑦᑎᐊᖅ ᓄᓇᓕᓪᓖᑦ 

ᐃᓚᐅᕕᖃᖏᑦᑎᐊᒻᒪᕆᑦᑑᑦ 

ᐅᖃᕋᓱᕝᕕᖃᕆᐊᖃᓐᓇᔪᓐᖏᑦᑐᓪᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᒪᒃᑯᐊ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ 

ᑲᑎᒪᔨᖏᑦ ᖃᐅᔨᒪᖃᑕᐅᓂᐅᓴᑐᐃᓐᓇᖅᑐᑦ 

ᑕᒪᒃᑯᓂᖓ. ᐱᓗᐊᖅᑐᒥᒃ ᑖᒃᑯᐊ ᑎᒥᐅᔪᒥᑦ 

ᐱᓕᕆᖃᑕᐅᖏᓐᓇᐅᔭᓲᖑᒻᒪᑕ. ᑕᐃᒪ ᑕᒪᓐᓇ 

ᐊᐅᓚᔾᔭᒋᐊᕈᑎᒋᔪᓐᓇᖅᑕᖓ ᑖᒃᑯᐊ 

ᐊᕙᑎᓕᕆᔨᒃᑯᑑᔾᔭᖏᑦᑐᑦ ᐃᖅᑲᓇᐃᔭᖅᑎᖏᑦ 

ᑕᒪᔅᓱᒥᖓ ᕿᒥᕐᕈᔨᑑᔾᔭᖏᒻᒪᑕ, ᑕᒪᒃᑯᐊᑦᑕᐅᖅ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ 

ᐱᖃᑕᐅᓂᐅᓴᑐᐃᓐᓇᖅᑐᐃᑦ ᑕᒪᐅᓇ, 

ᖃᓄᖅᑑᕋᖃᑕᐅᓂᐅᓴᑐᐃᓐᓇᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᐳᖓ 

ᓄᓇᓕᓐᓂ ᐆᒪᔪᕐᓂᐊᑎᒃᑯ ᑲᑎᒪᔨᖏᑦ 

ᐃᓱᒪᖃᓕᕈᑎᒃ 

ᐆᒪᔪᕐᓂᐊᑎᑖᒃᑲᓐᓂᕆᐊᖃᖅᑰᖅᑐᒍᑦ, ᑖᒃᑯᓇᓐᖓᑦ 

ᒥᓂᔅᑕᕕᒋᔭᖓᓐᓂ ᓈᓚᒃᑕᐅᓇᓱᒃᑲᔭᖅᑐᑦ, 

ᐅᕙᓘᓐᓃᑦ ᐱᓕᕆᖃᑎᒋᔭᐅᒐᔭᖅᑐᑦ. ᑕᐃᒪᓐᓇ 

ᑐᑭᓯᑦᑎᐊᖅᐳᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᐱᓕᕆᖃᑕᐅᓂᐅᓴᑐᐃᓐᓇᖅᑐᑦ 

ᑕᑯᓇᖃᑕᐅᓂᐅᓴᑐᐃᓐᓇᕋᔭᖅᑐᑦ ᑕᒪᔅᓱᒥᖓ.  

ᐱᓕᕆᖃᑎᒌᓐᓂᒃᑯᑦ ᑕᒪᓐᓇ ᑕᐃᒪᐃᓕᖓᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ 

ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ, 

ᐆᒪᔪᕐᓂᐊᖅᑎᑖᒃᑲᓐᓂᕆᐊᖃᕋᓱᓕᕈᑎᒃ 

ᒥᓂᔅᑕᕕᓐᓄᑦ, ᐱᓕᕆᕝᕕᓐᓄᑦ ᐅᖃᕋᓱᒍᓐᓇᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊᓗᖃᐃ ᓄᓇᓕᓐᓂᑦ ᒪᓕᒐᓕᐅᖅᑏᑦ 

ᐊᑐᖅᑕᐅᓗᑎᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᐃᒃᓯᕙᐅᑖᖅ, ᖁᔭᓐᓇᒦᒃ. ᐊᐱᖅᓲᑎᖃᕋᒪ 

ᑕᐃᒃᑯᓂᖓ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᒃ, 

ᐆᒪᔪᓕᕆᓂᕐᒧᑦ ᑲᑎᒪᔨᐅᔪᓂ ᓄᓇᓕᓐᓂ, ᑕᓐᓇ 

ᑭᐅᔪᓐᓇᖅᐸᒍ ᖁᕕᐊᒋᓪᓚᕆᒃᑲᔭᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕇᖅᑲᐅᔪᖓ ᐱᓕᕆᖃᑕᐅᓂᐅᓴᑐᐃᓐᓇᕐᖓᑕ 

ᑕᒪᒃᑯᓄᖓ ᕿᒥᕐᕈᖃᑕᐅᓗᑎᑦ ᐱᔭᒃᓴᐃᑦ ᒥᒃᓵᓄᑦ 

ᓄᓇᓕᓐᓂ, ᐆᒪᔪᓕᕆᓂᖅ ᖃᓄᐃᓕᕐᒪᖔᖅ 

ᐊᐅᓚᑕᐅᒋᐊᖃᕐᓂᖏᑦ. ᐅᖃᕇᖅᑲᐅᔪᖓ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ 

ᐱᓕᕆᖃᑕᐅᖃᑦᑕᕐᒪᑕᒎᖅ, 

ᐱᓕᕆᖃᑕᐅᖃᑦᑕᕐᓂᐊᖅᑐᓪᓗ. ᐆᒥᖓᓕ 

ᐊᐱᕆᓇᓱᑦᑐᖓ, 

ᐆᒪᔪᕐᓂᐊᖅᑎᑖᕆᐊᖃᕋᓱᒋᓕᕈᑎᒃ. ᐃᕝᕕᑦ 

ᐱᓕᕆᕕᖓᓄᐊᕋᓱᒍᓐᓇᖅᐹᑦ, ᐅᖃᕋᓱᒍᓐᓇᖅᐹᑦ 

ᐆᒪᔪᕐᓂᐊᖅᑎᑖᕆᐊᖃᒃᑲᓐᓂᓕᕋᓗᐊᖅᑐᒍᑦ?  

ᖃᐅᔨᒪᑲᐅᑎᒋᔪᖓ ᐱᓕᕆᖃᑕᐅᖏᓐᓇᐅᔭᕆᐊᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᒪᓐᓇ ᐅᖃᕈᓐᓇᑐᐃᓐᓇᕋᒪᓕ ᑖᒃᑯᐊ 

ᐱᓕᕆᖃᑕᐅᖏᓐᓇᕐᖓᑕ, ᓄᓇᓕᓐᓂ, ᑕᕝᕙᓂ 

ᓄᓇᕗᑦ ᐃᓗᐊᓂ ᐆᒪᔪᓕᕆᔪᑦ ᖃᓄᓕᒫᑦᑎᐊᖅ 

ᑕᕝᕘᓇ ᐆᒪᔪᓕᕆᓂᖏᑦ ᒪᓕᑦᑐᒋᑦ ᓄᓇᓖᑦ 

ᖃᐅᔨᒪᔭᐅᑦᑎᐊᖃᑦᑕᕐᖓᑕ. ᓇᓗᓇᓐᖏᑦᑐᖅ 

ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ. ᐅᕙᖓ ᓇᒻᒥᓂᖅ 

ᖃᐅᔨᓯᒪᔭᒃᑯᑦ ᑲᑎᒪᔨᐅᖃᑦᑕᖅᑐᖓ 

ᐆᒪᔪᕐᓂᐊᑎᒃᑯᓐᓄᑦ, ᐅᕝᕙᓘᓐᓃᑦ ᐊᓯᖏᓐᓄᑦ. 

ᑕᒪᒃᑯᐊ ᖃᐅᔨᒪᖃᑦᑕᐅᑎᑦᑎᐊᕈᓐᓇᖅᑐᑦ-ᓂᖏᑦ 

ᖃᐅᔨᓯᒪᒐᒃᑭᑦ ᑕᐃᒪᐃᓕᕋᑖᖅᑯᖓ ᑖᓐᓇ ᑕᕝᕘᓇ. 

 

ᑖᒃᑯᐊ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑕᕝᕙᓂ 

ᓄᓇᓕᓐᓂ ᐆᒪᔪᓕᕆᓂᕐᒥᑦ ᖃᐅᔨᒪᒐᒥᒃ, 

ᐱᓕᕆᖃᑕᐅᑦᑎᐊᕈᓐᓇᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ, 

ᐃᖅᑲᓇᐃᔭᖅᑎᑖᑲᓐᓂᕆᐊᖃᕐᓂᖅ 

ᕿᒥᕐᕈᔭᐅᒋᐊᖃᕐᓂᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᑭᐅᔭᐅᔾᔮᖏᒃᑯᒪ ᐊᓯᐊᓄᐊᓚᐅᕐᓚᖓ. ᐃᒃᓯᕙᐅᑖᖅ, 

ᐱᕕᖃᖅᑎᑦᑐᓐᓇᕈᕕᖓ ᐅᕙᓂ ᒪᒃᐱᖅᑐᕋᓂ 

ᖃᓪᓗᓈᑎᑑᖓᔪᓂᒃ I-6-ᒦᑦᑐᒥᒃ 

ᐊᐱᕆᔪᓐᓇᑎᒃᑯᕕᖓ ᐊᐱᕆᔪᒪᒐᓗᐊᖅᖢᖓ 

ᐅᕝᕙᓗᑭᐊᖅ I-5-ᒧᐊᕈᑦᑕ ᓇᓕᐊᓐᓃᓚᑦᑖᕐᒪᖔᖅ 

ᓇᓗᓕᐅᖅᑲᒐᒃᑯ ᐊᔪᕆᖅᓯᐅᑎᒍᕕᓐᖓ. ᐅᑯᓂᖓ I-

6-ᒦᑦᑐᒥᒃ ᐅᖃᐅᓯᖃᕈᒪᒐᓗᐊᖅᑐᖓ ᖁᓪᓕᖅᐹᓂ 

ᑮᓇᐅᔭᐃᑦ ᑐᓂᔭᐅᖃᑦᑕᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒋᔭᐃᑦ $25,000 ᑐᖔᓃᑦᑐᒧᑦ 

ᐊᐱᖅᑯᑎᖃᕈᕕᑦ 

 

ᐃᓄᒃ: ᐋᒡᒐ. ᖃᓄᐃᓐᖏᑦᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᖅᑳᕈᒪᔪᖓ ᐊᕙᑎᓕᕆᔨᒃᑯᑦ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᑦᑕ 

ᐃᖅᑲᓇᐃᔭᖅᑎᖃᕐᓂᕐᒥᒃ ᐊᓯᕙᖅᑎᓂᒃ ᓲᕐᓗ 

ᑮᓇᐅᔭᔅᓴᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᑕᐃᒪᐃᓕᕐᓂᖅᑲᑦ 

ᐅᕙᓃᒃᑲᔭᓐᖏᑎᐊᖅᑐᖓ ᐊᒻᒪᑦᑕᐅᒎᖅ ᔫ. 

 

>>ᐃᓪᓚᖅᑐᑦ 

 

ᑕᒪᓐᓇ ᑕᕝᕙᓃᓕᖅᑎᓪᓗᖓᓕ ᑕᒪᓐᓇ 

ᑕᑯᓚᐅᓐᖏᑦᑐᒍᑦ ᑕᕝᕙᓂ. ᑕᐃᒪᐃᓕᖓᒐᔭᖅᑲᑦ 

ᐅᕙᓃᖏᑦᑐᒐᓚᐅᒐᔭᖅᐸᓪᓚᐃᔪᒍᑦ 

ᓇᓗᓇᐃᓐᖏᑦᑐᖅ. ᓯᑏᕝ ᒪᑉᓴᓛᕐᓗᖃᐃ 

ᑕᕝᕙᓃᒃᑲᔭᓐᖏᒻᒥᔪᖅ. ᑖᓐᓇ ᑐᖏᓕᕋ 

ᓇᓗᓇᐃᖅᓯᑎᓐᓂᐊᕋᒃᑯ ᑖᔅᓱᒥᖓ ᐃᒃᓯᕙᐅᑖᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᑦᑎᐊᕈᒃᑯ ᐊᐱᖅᑯᑎᒋᔭᐅᔪᖅ ᑕᐃᑲ 

ᐊᖑᓇᓱᑦᑏᑦ ᑮᓇᐅᔾᔭᔅᓵᖃᓪᓗᑎᑦ 

ᐃᖅᑲᓇᐃᔭᖅᑎᑕᐅᔪᒻᒪᖔᑦ ᐊᑐᓐᖏᓪᓗᑎᑦ 

ᐃᑲᔪᕈᑎᐅᖃᑦᑕᖅᑐᑦ ᐊᖑᓇᓱᖅᑎᓂᑦ ᑕᐃᒃᑯᐊ 

ᐊᑐᓐᖏᑲᐃᓐᓇᕐᓗᒍ ᐊᐱᖅᑯᑎᒋᔭᕐᓄᑦ ᑭᒡᒎᓯᒐ, 

ᐋᒡᒑ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᐃᓂᓛᒃ 

ᑐᑭᓯᓇᖅᑐᑦ ᑕᕝᕙᓃᒐᔭᖅᐸᓪᓚᐃᓐᖏᑦᑐᑦ 

ᐊᓯᕙᖅᑎᐅᒍᒪᑐᐃᓐᓇᓂᖅᐸᑕ. ᐊᐱᖅᑯᑎᒋᔭᕋ 

ᑖᓐᓇ ᐊᒥᓲᒻᒪᑕᐃᓛᒃ ᐊᓯᕙᖃᑦᑕᖅᑐᐃᑦ ᓄᓇᓕᓐᓂ 

ᐊᒻᒪᓗ ᑖᓐᓇ ᐃᓱᒪᔅᓴᖅᓯᐅᕈᑕᐅᒍᓐᓇᕐᒪᖔᖅ 

ᐊᐱᕆᒐᓱᐊᑐᐃᓐᓇᖅᑐᖓ ᐃᓱᒪᒋᓪᓗᒋᑦ ᓄᓇᓕᓐᓂ 

ᖁᐊᖅᓰᕕᑦᑕᖃᑦᑕᕐᒪᑦ ᐊᒻᒪᓗ ᐃᓄᐃᑦ ᐃᓄᓕᖅᑕᐃᑦ 

ᓂᕿᖏᓐᓂ ᐱᒍᒪᓲᖑᑎᓪᓗᒋᑦ ᐊᓯᕙᖅᑎᓂᒃ ᓱᒻᒪᑦ  

ᐃᖅᑲᓇᐃᔭᖅᑎᖃᓐᖏᒻᒪᖔᑦᑕ 

ᐃᓱᒪᔅᓴᖅᓯᐅᕈᑎᔭᕆᑐᐃᓐᓇᖅᓱᒍ 

ᐅᖃᐅᓯᕆᓵᕈᒪᕋᑖᖅᑕᕋ. ᓂᓪᓕᐅᑎᖃᕈᓐᓇᖅᐸᑕ 

ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᓐᓄᑦ ᑐᓂᓂᐊᕋᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᓱᒪᒋᓯᒪᓐᖏᑕᕗᑦ ᐅᕙᒍᑦ ᐊᕙᑎᓕᕆᓂᕐᒥᒃ 

ᑲᒪᒋᔭᖃᕋᑉᑕ ᐃᖃᓗᓕᕆᓂᕐᒥᒃ 

ᑕᖃᐃᖅᓯᕐᕕᓕᕆᓂᕐᒥᒃ ᐊᒻᒪᓗ ᐅᖑᒪᑦᓯᓂᕐᒥᒃ 

ᐊᖑᓇᓱᓗᐊᕐᓂᕐᒥᒃ ᓄᖑᑦᑎᓕᖅᐸᓪᓕᐊᔪᓂᒃ 

ᐃᒪᓐᓇ ᐊᑭᓕᖅᑐᐃᑐᐃᓐᓇᖃᑦᑕᕋᔭᕈᑦᑕ 

ᐆᒪᔪᕐᓂᐊᖁᓪᓗᒋᑦ ᐊᓯᓐᖑᕈᑎᔾᔪᐊᖑᒐᔭᕐᒪᑦ 

ᐊᑭᑐᔪᒻᒪᕆᐅᒐᔭᖅᑐᓂᓗ ᒐᕙᒪᒃᑯᓐᓄᑦ ᑕᒪᓐᓇᓗ 

ᒫᓐᓇᒃᑯᑦ ᑕᐅᑐᓐᖏᑦᑎᐊᖅᑕᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᐄ, ᓇᑯᕐᒦᒃ ᐃᑦᓯᕙᐅᑖᖅ. ᐊᒻᒪᓗ ᓇᑯᕐᒦᒃ 

ᑭᐅᖃᑖᕐᒪᑕ. ᑖᓐᓇ 

ᐃᓱᒪᖅᓴᖅᓯᐅᕈᑎᑐᐃᓐᓇᐃᓇᐃᓛᒃ 

ᐊᐱᕆᒍᑎᒋᖃᑖᖅᑲᕋ. ᐊᒻᒪ ᐊᓯᐊᒍᑦ ᐅᓇ 

ᓇᓗᓪᓗᖓ ᑕᕝᕙᓃᒐᓗᐊᕐᒪᖔᖅ, ᑭᓯᐊᓂ 

ᐊᑦᑐᐊᖓᕙᓪᓚᐃᒻᒪᑦ. ᑐᓴᖃᑖᓚᐅᕋᑦᑕ ᒐᕙᒪᒃᑯᑦ 

ᓇᓚᐅᑦᓵᖅᑎᑦᓯᓚᐅᕐᒪᑕ ᑖᓐᓇ ᐃᖃᓗᐃᑦ ᑰᖓ 

ᓱᐳᓂᐊᖅᓯᒪᓂᖓᓂᒃ ᓇᓚᑦᓵᖅᑎᑕᐅᓯᒪᒻᒪᑕ 

ᓄᓇᕗᒻᒥᐅᑦ. ᑖᒃᑯᐊ ᐱᓕᕆᕝᕕᒋᔭᖓᑕᖃᐃ ᑖᓐᓇ 

ᐱᒋᐊᖅᑎᑦᓯᓐᓂᖅᑳ ᐅᕝᕙᓘᓐᓃᑦ 

ᐊᓯᖏᓐᓃᖔᖅᓯᒪᕙ? ᑐᑭᓯᓇᕐᓂᕈᒪ ᐃᑦᓯᕙᐅᑖᖅ, 

ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᑖᓐᓇ ᑐᖏᓕᕆᑲᐃᓐᓇᖅᑕᕋ ᑖᔅᓱᒧᖓ 

ᑭᐅᔪᓐᓇᕐᖓᑦ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᓴᖅᑭᖅᑎᑕᐅᓚᐅᖅᑐᖅ 

ᐃᓄᓕᒫᓅᖓᕋᓱᓐᓂᑎᓐᓄᑦ 

ᒥᕐᖑᐃᓯᕐᕕᓕᕆᔨᖁᑎᑦᑎᓐᓄᑦ. 

ᐃᖅᑲᓇᐃᔭᖅᑎᖃᕋᑦᑕ ᖁᔭᓕᔾᔪᒃᓴᖅᓯᐅᑕᐅᔪᓂᑦ 

ᓄᓇᓕᓐᓄᑦ ᑕᒪᓐᓇᓗ 

ᑭᐱᓐᖑᐃᔭᐅᑎᐅᓇᓱᑐᐃᓐᓇᓚᐅᖅᑐᖅ 

ᒥᕐᖑᐃᓯᕐᕕᓕᕆᓂᑦᑎᓐᓂᒃ ᐅᐃᕆᔭᐃᕌᕐᔪᒍᒪᓪᓗᑕ. 

ᖁᔭᓐᓇᒦᕌᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ ᐃᑦᓯᕙᐅᑖᖅ. ᑖᓐᓇ 

ᐱᒋᐊᖅᑎᓯᒪᒐᓗᐊᖅᑕᖓᓐᓂ ᐃᖃᓗᒻᒥᐅᓄᑐᐊᖅ 

ᑐᕌᖓᔪᕐᔫᔮᖅᓯᒪᒻᒪᑦ ᐊᐱᖅᑯᑎᒋᓗᐊᓐᖑᐊᖅᑕᕋ. 

ᓄᓇᕗᒻᒥᐅ ᐊᒥᓱᑦ ᑐᓴᐅᒪᕙᓪᓚᐃᖏᒻᒪᕆᒻᒪᑕᖃᐃ 

ᑖᑦᓱᒪ ᑰ ᓇᒦᒻᒪᖔᖅ ᐅᕝᕙᓗ ᐅᖓᓯᓐᓂᕆᔭᖓᓂᒃ 

ᐃᖃᓗᐃᑦ ᓯᓚᑖᓂᒃ. ᐃᖃᓗᓐᓄᑐᐊᖅ 

ᑐᕌᖓᔪᕐᔫᔮᕐᒪᑦ ᑖᓐᓇ ᐃᓱᒫᓗᒋᒐᓚᑐᐃᓐᓇᖅᓱᒍ 

ᓄᓇᓖᑦ ᐃᖃᓗᐃᑦ ᓯᓚᑖᓂ 

ᐃᓱᒪᒋᔭᐅᒋᐊᕐᔫᒥᖁᖃᑦᑕᖅᓱᒍ ᑕᒪᒃᑯᓂᖓ 

ᓇᓚᐅᑦᓵᕈᑎᒐᓚᓐᓂᒃ ᓴᖅᑭᑦᓯᓂᐊᕈᑎᒃ ᒐᕙᒪᒃᑯᑦ 

ᓄᓇᕗᒻᒥᐅᓄᑦ ᑐᕌᖓᓂᖅᓴᐅᑎᑕᐅᒍᓐᓇᕈᑎᒃ 

ᐅᖃᐅᓯᑐᐃᓐᓇᕋ ᐊᒻᒪᓗ ᐊᐱᖅᑯᑎᒃᑲ ᓄᖑᑦᑐᑎᑦ. 

ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᕐ ᐃᔅᓯᕙᐅᑖᖅ. 

ᑖᓐᓇ ᑐᖏᓕᕆᑲᐃᓐᓇᖅᑕᕋ ᑖᔅᓱᒥᖓ 

ᑭᐅᔪᓐᓇᖅᑲᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᔭᕋᓗᐊᕋ ᐃᓱᒫᓘᑕᐅᔪᖅ. 

ᐃᓄᓕᒫᖅᓯᐅᑎᓄᐊᕋᓲᑎᓂᑦ ᐱᑕᖃᕋᓗᐊᖅᑐᒍᑦ 

ᓄᓇᕘᓕᒫᒥ ᓴᖅᑭᖅᑎᑕᐅᕙᒃᑐᓂᑦ. ᐊᑐᓂ 

ᐊᕕᑦᑐᖅᓯᒪᔪᓂ ᒥᕐᖑᐃᓯᕐᕕᓕᕆᔨᖃᖅᑐᒍᑦ ᐊᑐᓂᓗ 

ᐃᓄᓕᒫᕋᓱᒍᑎᖃᖅᑐᑎᒃ ᑖᓐᓇᑎᑐᑦ ᓄᓇᓕᒃᑎᒍᑦ  

ᐊᕕᑦᑐᖅᓯᒪᔪᑎᒍᓪᓗ ᑐᕌᖓᔪᓂᑦ. 

ᓄᓇᕘᓕᒫᒧᐊᖓᓪᓚᕆᓐᖏᑦᑑᒐᓗᐊᖅ, ᑖᒃᑯᐊ 

ᐋᖅᑭᒋᐊᕆᓯᒪᓂᖅᓴᐅᔪᐃᑦ 

ᐊᕕᑦᑐᖅᓯᒪᔪᑎᒎᖓᕆᐊᖅᑕᐅᓪᓗᑎᒃ. 

ᐊᑕᐅᔅᓯᒃᑰᑦᑕᐃᓐᓇᖅᐸᖏᑦᑐᐃᑦ ᓄᓇᕘᓕᒫᖅ 

ᐊᑕᖐᒍᑎᖃᓐᖏᓇᑦᑕ ᑮᓇᐅᔭᓂᑦ. ᑭᓯᐊᓂ ᑕᒪᒃᑯᐊ 

ᓴᖅᑭᖅᑎᑕᕗᑦ ᓯᐊᒻᒪᖅᑎᓇᓱᑉᐸᑦᑕᕋᓗᐊᕗᑦ 

ᓄᓇᕘᒥ. ᖁᔭᓐᓇᒦᕌᓗᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ I-

4. ᐊᕙᑎᓕᕆᔨᒃᑯᑦ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᑎᒥᐅᔪᒥ ᐊᐅᓚᑦᑎᓂᖅ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᒍᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 

$4,480,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᐅᑉ 

ᑐᓪᓕᐊ. I-5. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᖁᔨᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ 

ᐅᓂᒃᑳᖁᔭᐅᓕᖅᑐᖓ. ᑖᓐᓇᓗ 

ᓂᓪᓕᐅᑕᐅᔪᓐᓇᕋᓂ. ᓈᒻᒪᓴᖅᑐᓕᒫᑦ. 

 

>>ᐃᓪᓚᖅᑐᑦ 

 

ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ ᓵᓚᐅᕗᖅ. ᑲᔪᓯᔪᖅ 

ᑐᓵᔨᑎᒍᑦ...ᐃᓵᓚᐅᕐᓕᑦ. ᓈᒻᒪᓴᓐᖏᑦᑐᑦ? ᓵᓚᐅᔪᖅ 

ᓄᖅᑲᕈᒪᓕᕐᓂᖅ ᓂᕆᔭᖓ. I-5 ᒦᑦᑐᒍᑦ, 

ᐊᕙᑎᓕᕆᓂᕐᒧᑦ ᐊᐅᓚᑦᑎᔾᔪᑏᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᕐᒥ, ᓵᓚᐅᕋᑕᕌᒪ ᑕᐃᒫᒃ 

ᐱᓪᓗᐊᕕᓚᐅᑲᓪᓗᑕ. 

 

>>ᐃᓪᓚᖅᑐᑦ 



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᕙᑎᓕᕆᓂᖅ ᐱᔾᔪᑎᒋᓪᓗᒍ. ᑕᐃᒪ 

ᐋᖅᑭᒋᐊᕈᑎᒥᒃ 141 ᒪᑉᐱᕐᓗᒍ. 

ᑕᒻᒪᖅᓯᒪᔪᖅᑕᖃᕐᒪᑦ ᑖᒃᑯᐊᒎᖅ ᐃᓄᐃᑦ 

ᖃᐅᔨᒪᓂᖓ ᐊᑐᖅᑕᐅᓂᐊᕐᒪᑦ ᐊᒻᒪᓗ ᓄᓇᒐᓗ 

ᑕᐃᔭᐅᓯᒪᒻᒪᑦ ᓯᑕᒪᖓᓐᓂ. 

ᓯᕗᓪᓕᖅᐹᕆᒍᒪᔭᖏᓐᓂᑦ 2013-14 ᒪᑉᐱᕐᓗᒍ 

141-ᖓᓂᑦ. ᑕᐃᒪ ᑕᐃᒪᒎᖅ ᐃᑲᔪᖅᑐᖅᑕᐅᓪᓗᑎᑦ 

ᐅᖅᓱᖅᑑᒥ, ᖃᒪᓂᑦᑐᐊᕐᒥᓗ ᑕᐃᒪ 

ᓇᓗᓇᐃᔭᐃᒍᒪᓚᐅᕐᒪᑕᒎᖅ ᐅᒃᑯᓯᒃᓴᓕᒃ, 

ᐅᒃᑯᓯᒃᓴᓂ BackRiver-ᖑᓂᕋᒐᐅᒻᒪᑦ. ᑕᐃᒪ 

ᕿᓂᖅᑎᓃᖃᑦᑕᖅᓯᒪᒐᒪ, ᑕᒪᒃᑯᓂᖓᓗ ᐃᓄᐃᑦ 

ᖃᐅᔨᒪᓂᑐᖃᕋᓗᖏᓐᓂᑦ, ᐃᓂᖏᓐᓂᓪᓗ ᓄᓇᐃᑦ 

ᐊᑎᖏᓐᓂ ᐱᓕᕆᖃᑦᑕᖅᓯᒪᓪᓗᖓ ᓄᓇᑦᑎᓐᓂ. 

ᑕᐃᒪ ᐊᕙᑎᓕᕆᔨᒃᑯᓐᓂᑦ ᑕᐃᒪ ᑕᐃᑲᓂ ᑕᐃᒪ 

ᑖᓐᓇ ᑕᒻᒪᖅᑎᑦᑎᔪᖃᕋᔭᕐᒪᑦ ᑖᕗᖓ, 

ᕿᓂᖅᑕᐅᔪᖃᒐᓱᒐᔭᖅᐸᑦ ᑖᕙᓂ. ᑕᐃᒪ ᑖᓐᓇ 

ᑕᒻᒪᖅᓯᒪᓂᖓ ᐋᖅᑭᒋᐊᕈᒪᔭᕋ. 

 

ᐅᒃᓱᓯᒃᓴᓕᒃ ᐅᓇ ᖃᓪᓗᓈᑎᑐᑦ Wager Bay ᒫᓂ 

ᑕᐅᓇᓂ ᑕᕆᐅᕐᒦᑦᑐᖅ ᑲᖏᖅᑐᐊᓗᒃ. ᐄ, ᑕᐃᒪ 

ᑖᓐᓇ ᓇᓗᓕ-BackRiver-ᓕᒃ ᐃᓄᒃᑎᑐᑦ, 

ᓴᓐᓂᖓᔪᖅ. ᐅᓇ ᐃᓄᒃᑎᑑᕋᓱᓐᓂᖅᐸᑦ, ᑕᐃᒪᑐᖅ 

ᑖᓐᓇ ᐋᖅᑭᑦᑕᐅᓂᐊᖅᐳᖅ ᑖᒃᑯᓄᖓ 

ᑎᑎᕋᓚᐅᖅᑐᓄᑦ ᑖᒃᑯᓂᖓ, ᑕᒪᒃᑯᓇᓂ ᑕᒪᐃᓐᓂ. 

ᐊᕙᑎᓕᕆᔨᒃᑯᑦ ᑎᑎᕋᖅᑕᖏᓐᓄᑦ. ᑕᐃᒪ ᓯᕗᓪᓕᕐᒥ 

ᑖᓐᓇ ᓇᓗᓇᐃᕈᑎᒋᒍᒪᔭᕋ ᐅᖃᑐᐃᓐᓇᕐᓗᖓ. 

ᑕᐃᒪ ᑖᓐᓇ ᒥᓂᔅᑕ ᑭᐅᔪᒪᓐᓂᖅᐸᑦ ᐃᓱᒪᒥᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒪᓕᒐᓕᐅᖅᑎ. ᑕᐃᓐᓇ ᒪᓕᒐᓕᐅᖅᑎ 

ᓂᓪᓕᐊᕋᑖᖅᑐᖅ ᑖᔅᓱᒧᖓ ᐅᑉᐱᕆᒐᒃᑯ ᑖᓐᓇ 

ᐋᖅᑭᒋᐊᖅᑕᐅᓂᐊᖅᑯᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ 

ᑖᒃᑯᐊ ᐋᖅᑭᑦᑕᐅᓂᐊᓕᕐᓂᖅᐸᑕ ᖁᔭᓇᕐᓂᐊᖅᑐᖅ. 

ᑕᐃᒪ ᑖᓐᓇ ᓄᓇ ᐊᖏᔪᕐᔪᐊᒻᒪᕆᐊᓘᒻᒪᑦ, ᑖᕙᓐᓇ.  

ᕼᐅᓐᓂᖓᔪᕐᓗᒎᖅ ᑖᒃᑯᐊ ᐅᒃᑯᓯᒃᓴᓕᒃᓗ 

ᐅᖓᓯᑦᑐᕋᐅᑎᔪᕐᔪᐊᒻᒪᕆᐊᓘᒪᑦ 

ᓄᓇᕐᔪᐊᒻᒪᕆᐊᓘᒻᒪᑦ ᑖᕙᓐᓇ. ᑕᐃᒪ 

ᖃᓂᑦᑐᕋᐅᐱᓪᓚᖏᑦᑎᐊᒪᓂᒃ. 

 

ᑕᐃᒪ ᓇᓗᓇᐃᖅᓯᓂᐊᖅᐳᖓ. ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪ ᐊᐱᕆᒍᒪᔪᖓ ᐅᓇ 

ᐱᔾᔪᑕᐅᖃᑦᑕᖅᑐᒥᒃ. ᑕᒪᒃᑯᐊ ᑰᒃ, 141 ᒪᑉᐱᕐᓗᒍ, 

ᑕᐃᑲᓂ ᐱᓕᕆᐊᕆᔪᒪᔭᖏᓐᓂ ᑕᐃᒪ 

ᓯᕗᓪᓕᐅᑎᑦᑎᒍᒪᓯᒪᒻᒪᑕᒎᖅ. ᐱᐊᓂᒐᓱᓐᓂᐊᕐᓗᑎᒃ, 

ᐊᖏᖃᑎᖃᕋᓱᓐᓂᐊᕐᓗᑎᑦ ᑕᒫᓂ ᐱᖁᑎᑖ, 

ᐊᑭᓕᐅᓯᐊᕈᑎᒃᓴᓂᒃ ᐅᕝᕙᓘᓐᓃᑦ ᐱᕚᓪᓕᕈᑎᒃᓴᓂᑦ 

ᑕᒫᓂ ᑰᖑᔪᓂᑦ ᑭᓯᐊᓂ ᑕᐃᑲᓂ 

ᓇᓗᓇᐃᖅᓯᓯᒪᒻᒪᑕ, ᑖᒃᑯᐊᓕᒎᖅ ᑲᓇᑕᐅᒎᖅ 

ᒐᕙᒪᖏᑦ ᐊᒻᒪ ᑐᓐᖓᕕᒃᑯᑦ ᐊᒻᒪ ᑲᑐᔾᔨᖃᑎᒌᒎᖅ, 

ᑖᒃᑯᐊ ᐊᖏᖃᑎᒌᖏᓯᒪᒻᒪᑕ. 

 

ᑕᐃᒪ ᐃᑉᐸᔅᓴᖅ ᑐᓐᖓᕕᒃᑯᑦ ᓇᓗᓇᐃᖅᓯᓚᐅᕐᒪᑕ, 

ᑕᐃᒪ ᐊᖏᖃᑎᒌᒍᑎᒥᒃ ᐱᔪᓐᓇᕐᓂᑎᑦ ᒪᓕᓪᓗᒍ, 

ᐅᖃᖔᓕᓚᐅᕐᒪᑕ ᑎᒃᑯᐊᖅᓯᖁᔨᓪᓗᑎᒃ 

ᐊᖏᖃᑎᒌᓐᓂᕐᒥᑦ ᑐᑭᓕᐅᑎᒃᓴᒥᑦ. ᑕᐃᒪ ᑖᓐᓇ 

ᐃᓱᒫᓗᒍᑕᐅᓯᒪᒻᒪᑦ. ᑕᐃᒪ ᑖᓐᓇ ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᐸ ᓄᓇᕗᑦ ᒐᕙᒪᖏᓪᓕ ᖃᓄᕐᓕ 

ᑕᒪᑐᒥᖓ ᐃᓱᒪᒋᔭᖃᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓛᒃ, ᑖᓐᓇ ᑕᕝᕙᓂ ᒪᓕᒐᓕᐅᖅᑏᑦ ᑲᑎᒪᑎᓪᓗᒋᑦ 

ᒪᓕᒐᓕᐅᖅᑎᐅᖃᑎᒐ ᖃᒪᓂᖅᑐᐊᕐᒧᑦ 

ᐊᐱᕆᓚᐅᖅᓯᒪᒻᒪᑦ ᑖᓐᓇ ᐱᔾᔪᑎᒋᓪᓗᒍ. ᑖᒃᑯᐊ 

ᐱᕙᓪᓕᕈᑕᐅᒐᔭᖅᑐᐃᑦ ᐃᑲᔫᑕᐅᒐᔭᖅᑐᐃᑦ 

ᐃᓄᓐᓄᑦ. ᑖᓐᓇ ᐱᓕᕆᐊᖑᒋᐊᖃᕐᓂᖓ 

ᓯᕗᓪᓕᐅᔾᔭᐅᒋᐊᖃᕐᓂᖓᓂ ᖃᐅᔨᒪᒐᓗᐊᕋᒃᑯ 

ᐱᕚᓪᓕᕈᑎᔅᓴᔭᐅᒐᔭᖅᑐᖅ ᑖᓇ ᐊᖏᖃᑎᒌᒍᑎᒃᑯᑦ, 

ᑖᓐᓇᓗ ᐊᖏᖃᑎᒌᒍᑎᔅᓴᔭᐅᓂᖓ ᓴᓇᔭᐅᓂᖓ 

ᐱᔭᕇᖅᓯᒪᖅᑳᕆᐊᖃᕋᓗᐊᕐᖓᑦ ᑖᒃᑯᐊ ᐊᓯᖏᑦ  

ᑲᔪᓯᔪᖃᓚᐅᓐᖏᓐᓂᖏᓐᓂᑦ ᐊᒻᒪᓗ ᑖᓐᓇ 

ᑐᑭᓯᓇᖅᓯᓇᖅᓯᑲᓐᓂᑦᑎᐊᕐᓂᐊᕐᖓᑦ 

ᑮᓇᐅᔭᓕᕆᓂᖅ ᑖᔅᓱᒧᖓ ᑐᖏᓕᓐᓄᑦ 

ᓇᓗᓇᐃᖅᑕᐅᑎᒃᑲᓐᓂᒋᐊᕈᒪᒐᒃᑯ 

ᑐᑭᓯᓇᑦᑎᐊᕐᓂᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒪᓕᒐᓕᐅᖅᑏᑦ ᖃᐅᔨᒪᒐᔅᓯ ᑖᒃᑯᐊ ᑰᓐᓂᒃ 

ᒪᕐᕈᐃᓂᒃ ᑕᐃᒪᓐᓇ ᓄᓇᕗᑦ ᒐᕙᒪᖏᑕ 

ᓇᓗᓇᐃᖅᓯᒍᑎᖏᑎᒍᑦ ᑕᐃᒪᐃᑦᑐᒥᑦ 

ᓯᕗᒧᐊᖁᔨᓯᒪᒐᑦᑕ. ᑕᐃᒪ ᑖᒃᑯᐊ ᐊᑯᓂᓗᐊᕌᓗᒃ 

ᓄᖅᑲᖓᓕᒪᑕ, ᖁᐊᖅᑎᑕᐅᓯᒪᑐᐃᓐᓇᓕᕐᒪᑕ 

ᖃᓄᐃᓕᐅᓐᖏᑦᑎᐊᖅᑐᑎᒃ. ᑕᐃᒪ ᑖᓐᓇ 

ᐃᑲᔪᖅᓱᑐᐃᓐᓇᕋᔭᖅᑕᕗᑦ, ᐊᑯᓐᓂᖓᓂ 

ᐊᖏᖅᑎᑦᑎᔨᒥᑦ ᓇᓗᓇᐃᔨᔅᓴᒥᑦ 

ᐋᖅᑭᑐᐃᓐᓇᓕᕋᔭᖅᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓇᐅᓂᐊᓕᕐᒥᔪᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᑲᓪᓛᕐᔪᓐᓂᑦ ᐊᐱᕆᔾᔪᑎᔅᓴᖃᖅᑐᖓ 

ᓴᐳᑎᔭᐅᓯᒪᒍᑎᔅᓴᖏᓐᓂᑦ ᐊᕙᑎᓕᕆᓂᐅᑉ. ᑕᐃᒪ 

ᐱᓇᓱᐊᕈᓰᒃ ᒪᕐᕉᑲᓵᒃ ᐊᐱᕆᖃᑦᑕᖅᓯᒪᓕᕋᒪ 

ᑕᒪᓐᓇᔅᓴᐃᓐᓇᖅ ᐱᔾᔪᑎᒋᓪᓗᒍ. ᐃᖃᓗᓐᓃᓐᓇᖅ 

ᐃᓱᒪᒋᓐᖏᓪᓗᒍ ᑕᒫᓂ ᐃᑭᑉᐸᓪᓕᐊᔪᖅ 

ᐱᔾᔪᑎᑐᐊᕆᓂᐊᓐᖏᑕᕋ. 

 

ᑕᐃᒪᓕ ᑕᒫᓂ ᓴᓗᒪᐃᓕᖅᑎᑦᑕᐃᓕᑎᑦᑎᒍᑏᑦ 

ᓄᓇᓂᑦ ᐱᔾᔪᑎᒋᓪᓗᒍ ᖃᐅᔨᓴᖃᑦᑕᕐᓂᕐᓗ ᐊᒻᒪᓗ 

ᓲᕐᓗ ᐸᓖᓯᔅᓯᖃᑦᑕᕐᓂᖅ, ᑕᐃᒪ ᑕᒪᒃᑯᐊ 

ᐱᓂᕐᓗᒍᑏᑦ ᑕᐃᒪᓐᓇ ᐱᖃᑦᑕᖅᑎᓪᓗᒋᑦ ᒥᓂᔅᑕᓗ 

ᖃᐅᔨᒪᒻᒪᑦ ᑕᐃᒪ ᑕᒪᒃᑯᐊ ᓄᓇᓖᑦ ᐊᒥᓱᐃᑦ 

ᐃᑯᐊᓪᓚᐃᖃᑦᑕᕐᒪᑕ ᐊᑦᑕᑯᕕᓂᕐᒥᓐᓂᒃ. 

ᑕᐃᒪ ᒐᕙᒪᑦ ᓄᓇᓕᕆᔨᖏᑦ 

ᑲᒪᔪᔅᓴᐅᒐᓗᐊᖅᑎᓪᓗᒋᑦ 

ᐱᔪᓐᓇᕐᓂᖅᓴᐅᒐᓗᐊᖅᑎᓪᓗᒋᑦ ᐊᒻᒪᓗ 

ᐱᖁᑎᑖᖅᑎᑎᑦᑎᐊᕆᐊᖃᕋᓗᐊᖅᑎᓪᓗᒋᑦ ᑕᒫᓂ 

ᓄᓇᓕᓗᑦᑖᓂᑦ ᐊᑦᑕᑰᓯᕕᔅᓴᓂᒃ. 

 

ᖃᓄᐃᑦᑐᓂᓪᓕᑭᐊᖅ ᓴᓕᒪᐃᓕᖅᑕᐃᒍᑎᔅᓴᓂᒃ 

ᐊᑦᑕᑯᓂᒃ ᑕᒪᓐᓇ 

ᐃᑯᐊᓪᓚᑦᑎᑦᑎᖃᑦᑕᖁᓐᖏᑦᑎᐊᒻᒪᕆᓕᕐᓗᒋᑦ 

ᑕᐃᒪᓐᓇ ᐱᔪᓐᓇᖅᐱᓰ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᔭᕋ ᑖᔅᓱᒧᖓ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᖓ ᑭᐅᓗᒍ, ᐄ ᑖᓐᓇ 

ᑎᑎᖅᑲᑎᒍᑐᐃᓐᓇᖅ ᒪᓕᓪᓗᒍ. ᐄ, 

ᓄᖅᑲᖁᔨᒍᓐᓇᕋᔭᖅᑐᒍᑦ 

ᐃᑯᐊᓪᓚᑦᑎᑦᑎᖃᑦᑕᓐᖏᓕᕐᓗᒋᑦ, ᑭᓯᐊᓂ 

ᓇᓗᓇᓐᖏᑦᑐᖅ ᑕᒪᒃᑯᐊ ᓱᓕ ᐃᑯᐊᓪᓚᐃᒍᒪᒍᑎᒃ 

ᐃᑯᐊᓪᓚᐃᖏᓐᓇᖅᑕᕐᓂᐊᖅᑐᔅᓴᐅᒻᒪᑕ ᐊᑦᑕᑯᓂᑦ 

ᐊᒥᓱᖃᑦᑕᖅᑐᓄᑦ ᐸᐃᑉᐹᑦ, ᑭᓱᑐᐃᓐᓈᓗᐃᑦ 

ᐱᔾᔪᑎᒋᓪᓗᒋᑦ. ᑕᐃᒪ ᓂᕆᐅᓇᓗᐊᓐᖏᒻᒪᑕ 

ᑕᐃᒪᓐᓇ ᐱᖁᔨᓇᓱᒐᔭᕈᑦᑕ ᓱᕙᓕᑭᐊᖑᒻᒪᑦ. ᐄ, 

ᑕᐃᒪ ᐃᖃᓗᓐᓂᑎᑐ. 

 

ᑕᐃᒪᓐᓇ ᐱᒻᒪᑦ ᓲᕐᓗ ᓄᓇᓕᓐᓂ 

ᐱᓕᕆᖃᑎᖃᕆᐊᖅᓯᒪᓕᕋᓗᐊᖅᑐᒍᑦ ᑕᒪᒃᑯᐊ 

ᐅᖅᓱᐊᓗᐃᑦ, ᐅᖅᓴᖅᑎᕈᑎᕈᔪᐃᑦ, ᕚᑕᓖᕕᓃᑦ, 

ᐊᑦᑕᓇᖅᑐᐃᑦ ᑕᐃᒪᐃᑦᑐᓂᒃ 

ᐃᓛᒃᑰᖓᖃᑦᑕᖁᓪᓗᒋᑦ ᑕᐃᒪᐃᑦᑐᓂᑦ  

ᐱᓕᕆᓂᖅᓴᐅᖃᑦᑕᕈᒪᒐᑦᑕ ᑕᐃᒪᐃᑦᑐᓂᓪᓕ 

ᐊᔪᓐᖏᒃᑲᑦᑕ, ᐱᔪᓐᓇᕋᑦᑕ ᑕᒪᒃᑯᐊ 

ᐱᔪᒥᓇᕐᓂᖅᓴᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐱᓐᒃᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑭᐅᕋᑖᕋᕕᑦ. ᖃᐅᔨᒪᖅᑲᐅᔪᖓᐅᒐᓗᐊᖅ ᑕᐃᒫᒃ 

ᖃᓄᖅ ᑭᐅᓂᐊᕐᒪᖔᖅ. ᐃᓛᒃ, ᑕᐃᒪᓕ 

ᐱᕕᔅᓴᖅᑕᖃᕋᔭᖅᐹ ᕼᐋᒻᓚᒃᑯᓐᓂᑦ 

ᐅᖃᖃᑎᒋᑦᑎᐊᕐᓗᒋᑦ ᓲᕐᓗ ᑕᐃᒃᑯᐊ 

ᐃᑭᒍᓐᓇᖅᑐᐃᑦ ᐸᐃᑉᐹᑐᐃᓐᓇᐃᑦ ᐃᓛᒃᑰᖓᓗᒋᑦ 

ᑭᓯᐊᓂ ᐅᖅᓯᖅᑐᕈᑎᓗᕈᔪᐃᑦ ᐊᒻᒪ ᒪᑯᐊ 

ᓇᖏᕕᓂᕋᓗᐃᑦ ᐊᓯᖏᓪᓗ. ᑕᐃᒪᐃᑦᑐᓂᒃ 

ᐃᓛᒃᑰᖃᑦᑕᖅᐸᑕ ᐃᑭᑭᑎᑕᐅᖃᑦᑕᖏᑉᐸᑕ ᑕᐃᒪᒃ 

ᐱᐅᓐᖏᒻᒪᑦ ᐳᔪᕐᓗᓂ ᐃᓯᕐᓗᖏᑦ 

ᐋᓐᓂᐊᕐᓇᖃᑦᑕᑐᐃᓐᓇᕆᐊᖃᕐᒪᑕ ᓴᓗᒪᐃᓇᕐᓗᑎᑦ. 

 

ᑕᒪᒃᑯᐊ ᐱᓕᕆᖃᑎᒌᒍᓐᓇᕋᔭᓐᖏᓚᓯ ᕼᐋᒻᓚᒃᑯᑦ 

ᓄᓇᓕᓐᓂ ᑕᐃᒪᐃᑦᑐᓂᒃ ᐊᕕᑎᕆᖃᑦᑕᕈᓇᕈᔅᓯᓕ 

ᑕᒪᒃᑯᐊ ᐸᐃᑉᐹᑐᐃᓐᓇᐃᑦ ᐃᓛᒃᑰᕐᓗᒋᑦ 

ᐃᓪᓚᐃᔪᑎᔅᓴᖑᐊᑦᓴᔭᕈᔪᐃᑦ ᐃᓛᒃᑰᖓᖃᑦᑕᕐᓗ ᒋᑦ 

ᐃᑭᑦᑎᖃᑦᑕᖏᓪᓗᒋᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕ ᑖᓐᓇ ᑐᖏᓕᕋ ᑖᔅᓱᒥᖓ ᑭᐅᑎᓐᓂᐊᕋᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐊᑦᑕᓇᖅᑐᐃᑦ ᓵᖓᖄᖅᓯᒪᒐᑦᑎᒍ 

ᖃᐅᔨᒪᓪᓗᑕᓗ ᓄᓇᓖᑦ ᓇᒻᒥᓂᖅ 

ᓴᓂᓕᕆᒐᓱᓲᖑᒻᒪᑕ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᑯᓐᓂ ᐱᓕᕆᖃᑎᖃᖅᑐᑎᑦ ᑖᒃᑯᐊ.  

ᐊᓯᐊᒍᓪᓕ ᐱᒋᐊᖅᑎᑦᑎᓯᒪᓐᖏᑎᐊᖅᑐᒍᑦ 

ᓴᓂᓕᕆᔾᔪᑎᔅᓴᓂᒃ. 

 

ᖃᐅᔨᒪᒐᓗᐊᖅᑐᖓ ᐃᓕᓴᑎᑕᐅᖃᑦᑕᕐᖓᑕ 

ᕼᐋᒻᓚᒃᑯᑦ ᐊᔅᓯᕕᓕᕆᔨᖏᑦ ᖃᓄᖅ 

ᐊᔅᓯᕕᓕᕆᑦᑎᐊᕈᓐᓇᕐᒪᖔᑦᑕ ᓴᓂᓐᓂᓪᓗ 

ᐊᒡᒍᐃᖃᑦᑕᕈᓐᓇᕐᒪᖔᑕ ᐊᔾᔨᒌᓐᖏᑦᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 133-

ᒥ ᑕᕝᕙᓂ ᐸᕐᓇᐅᑎᔅᓯᓐᓂ ᐊᕙᑎᒥ ᓴᐳᔾᔨᓂᕐᒥ 

ᐅᖃᐅᓯᓕᕐᒥ ᑖᒃᑯᐊ ᐊᕙᑎᒥ ᓴᐳᔾᔨᔨᒃᑯᒡᒎᖅ 

ᐱᓕᕆᐊᔅᓴᖃᕐᖓᑕ ᐅᑯᓂᖓ 

ᐱᒋᐊᑦᑕᐅᑎᒋᖃᑦᑕᕐᓗᑎᑦ ᐊᕙᑎᒧᑦ ᓴᐳᔾᔨᒍᑎᔅᓴᓂᒃ 

ᓱᕈᐃᔪᖃᓚᐅᓐᖏᓐᓂᖓᓂ ᐃᓄᓐᓄᑦ ᖃᓪᓗᓈᓄᓪᓗ 

ᐱᓕᕆᓂᐅᕈᓘᔭᖅᑐᓄᑦ ᓇᒻᒥᓂᖃᐅᑎᓄᑦ. ᑕᕝᕗᖓ 

ᐃᓕᔭᐅᒍᓐᓇᖏᒻᒪᑖ ᐊᔅᓯᕖᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒥᖓ ᐅᖃᐅᓯᖃᕐᖓᑦ 

ᒪᓕᒐᓕᐅᖅᑎᐅᖃᑎᕗᑦ. ᐃᓛᒃ, ᐅᓇ ᐊᕙᑎᒥ 

ᓴᐳᒻᒥᑦᑎᒋᐊᖃᕐᓂᖅ ᓄᓇᕗᑦ ᓄᓇᖁᑎᓪᓚᑦᑖᖓᑦ 

ᓄᓇᓪᓚᑦᑖᖓ ᑕᒪᓐᓇ landmass 

ᐊᖏᔪᒻᒪᕆᐋᓘᒻᒪᑦ ᐊᒻᒪᓗ ᑕᒪᒃᑯᐊ 

ᐅᔭᕋᓐᓂᐊᓃᓪᓗ ᐊᓯᖏᓪᓗ ᐱᕙᓪᓕᐊᑐᐃᓐᓇᕐᖓᑕ 

ᑕᕝᕙᓂ ᓄᓇᕗᑦ ᐃᓗᐊᓂ. ᑕᒪᒃᑯᐊ ᓯᕗᓂᖅᐳᓪᓗ 

ᑕᑯᓐᓇᕐᓗᒍ ᑖᓐᓇ ᑭᐅᑲᐃᓐᓇᑐᐃᓐᓇᖅᑕᕋ ᒫᓐᓇ 

ᓯᕗᓂᖅᐳᓪᓗ ᑕᒪᓐᓇ ᑕᑯᓐᓇᕐᓗᒍ ᐅᓇ ᓄᓇᕗᑦ 

ᑕᐅᑐᓪᓚᕆᐅᒻᒪᑦ ᑕᑯᓐᓇᑕᓪᓚᕆᐅᒻᒪᑦ 

ᐱᕙᓪᓕᐊᒍᑎᔅᓴᓂᒃ ᑮᓇᐅᔭᓕᐅᕈᑎᔅᓴᓂᒃ 

ᐱᑕᖃᕐᓂᑯᖓᓄᑦ ᑕᒪᒃᑯᐊ ᑖᓐᓇ 

ᐅᖃᐅᓯᕆᕋᑖᖅᑐᖅ ᐅᖃᓕᒫᖅᑕᐅᕋᑖᖅᑐᖅ ᐊᑐᕐᓗᒍ 

ᑕᒪᒃᑯᓄᖓᓗ ᐱᖃᓯᐅᑎᓯᒪᓂᖓ ᓇᓗᓇᓐᖏᒻᒪᑦ. 

 

ᐊᒻᒪᑦᑕᐅᖅ ᑕᒪᒃᑯᐊ ᓄᓇᓕᓐᓂᑦᑕᐅᖅ ᑕᐃᒫᒃ 

ᐱᕙᓪᓕᐊᖑᔭᑐᐃᓐᓇᖅᑐᐃᑦ ᖃᓄᑐᐃᓐᓇᖅ  

ᓴᓂᐅᓂᕋᖅᐸᑦᑕᕗᑦ ᑕᒫᓂ ᓄᓇᓕᓐᓂᑦᑕᐅᖅ 

ᐱᕙᓪᓕᐊᖑᔭᑐᐃᓐᓇᕐᖓᑕ. ᑕᒪᓐᓇ  

ᑕᐃᒪᐃᓕᖓᑎᓪᓗᒍ ᑕᒪᓐᓇ ᐊᕙᑎᒋᔭᕗᑦ 

ᐸᐃᕆᑦᑎᐊᕋᓱᒋᐊᖃᕐᓂᕆᔭᕗᑦ ᐃᓚᖓᓂ 

ᐱᔭᕆᐊᑦᑐᐸᓪᓕᐊᓕᕐᖓᑦ ᖃᐅᔨᒪᔪᒍᑦ. 

 

ᑭᓯᐊᓂᑦᑕᐅᖅ ᐅᕙᒍᑦ ᐊᕙᑎᓕᕆᔨᒃᑯᑦ ᑕᒪᔅᓱᒥᖓ 

ᐃᓄᑑᔾᔨᓗᑕ ᐱᓕᕆᔪᓐᓇᖏᓐᓇᑦᑕ. ᑕᐃᓐᓇ 

ᐆᑦᑑᑎᒋᓗᒍ ᒫᓐᓇ ᖃᕋᓴᐅᔭᒃᑯᑦ 

ᐊᑎᓕᐅᖅᑎᑦᑎᖃᑦᑕᓂᕐᒥᒃ ᐱᑕᖃᕐᓂᕆᔭᖓ 

ᓇᓗᓇᐃᕈᑎᒃᑲᓐᓂᐅᓯᒪᒻᒥᒻᒪᑦ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ, ᑕᒪᒃᑯᐊ 

ᑭᓇᒃᑯᑐᐃᓐᓇᐃᑦᑕᐅᖅ ᓄᓇᓕᓐᓂ 

ᐃᓱᒫᓗᑉᐸᓪᓕᐊᓂᖏᑦ ᖁᕕᐊᒋᔭᒃᑲ ᐊᒻᒪ 

ᖁᕕᐊᒋᑦᑎᐊᖅᑕᕗᑦ ᑕᐃᒃᑯᐊ ᐃᓱᒫᓗᓕᖅᐸᓪᓕᐊᔪᑦ 

ᓴᓃᑦ ᒥᔅᓵᓄᑦ ᖃᓄᐃᑦᑐᑐᐃᓐᓇᐃᑦ. ᓇᒻᒥᓂᖅᑕᐅᖅ 

ᐃᒻᒥᓂᒃ ᐃᓱᒫᓘᑎᖃᖅᑐᑎᑦ 

ᐊᐅᓚᔾᔭᐸᓪᓕᐊᖑᔭᖅᑐᐃᑦ ᑕᒪᓐᓇ ᐱᓪᓗᒍ. 

ᐊᕙᑎᓕᕆᓂᖅ ᓱᕈᖅᑕᐅᓂᐅᓴᓂᖓᓗᑦ 

ᐸᐃᕆᑦᑎᐊᕆᐊᖃᕐᓂᕗᓪᓗ ᑕᒪᔅᓱᒥᖓ 

ᐊᕙᑎᑦᑎᓐᓂᑦ. ᑕᕝᕘᓇ ᑖᓐᓇ 

ᓇᓗᓇᐃᕆᐊᑲᐃᓐᓇᖅᑕᕋ ᑖᓐᓇ ᑕᑯᓐᓇᖅᐸᒃᑲᒃᑯ 

ᐅᖃᓕᒫᖅᑐᒍ ᐊᕙᑎᓂᒃ ᓴᐳᒻᒥᑦᑎᓇᓱᓐᓂᖅ. 

ᑭᓯᐊᓂ ᑖᓐᓇ ᑐᖏᓕᕆᔭᕋ ᑖᔅᓱᒧᖓ 

ᐅᖃᐅᓯᐅᓪᓗᐊᑕᖅᑐᒧᑦ ᐃᓚᖓᓂ 

ᐅᖃᒃᑲᓐᓂᖁᒐᓗᐊᖅᑐᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᔅᓯᕕᒃ ᐃᑯᐊᓚᔪᖅ ᐃᖃᓗᓐᓂ ᖃᓄᐃᑦᑐᒥᑦ 

ᓴᖅᑭᖅᑐᖃᕈᓐᓇᕐᒪᖔᖅ ᓇᓗᓇᐃᖅᓯᑐᐃᓐᓇᕐᒥᔪᖅ. 

ᑕᒪᒃᑯᐊᓗ ᐱᓕᕆᔾᔪᑎᒋᒐᓱᑦᑕᕗᑦ 

ᐊᐅᓪᓚᑦᑎᒍᑎᒋᒐᓱᐊᖃᑦᑕᖅᑕᕗᑦ ᐊᕙᑎᓕᕆᓪᓗᑕ 

ᐃᒫᒃ ᓱᒋᐊᕆᐊᖃᓕᕋᐃᒐᑦᑕ, ᓱᒋᐊᕆᐊᖃᓲᖑᒐᑦᑕ 

ᑖᓐᓇ ᐸᕐᓇᑕᐅᓯᒪᒐᓂ ᐃᑯᐊᓪᓚᔪᒻᒪᑦ.  

 

ᑕᐃᒪ ᓴᓂᕈᖅᓴᐃᓂᕋᕐᓗᒍ ᑖᓐᓇ 

ᐅᖃᐅᓯᐅᔪᓐᓇᖅᑐᑦ ᐊᔅᓯᕕᒃ ᐃᑯᐊᓚᔪᖅ. 

ᒪᓕᒐᕐᓂᓪᓕ ᒪᓕᑎᑦᑎᔾᔪᑎᒋᒐᓱᓐᓂᐊᕐᓗᒍ 

ᓄᓇᓕᐸᐅᔭᒃᑯᓄᓪᓗ ᖃᓄᐃᓕᔾᔪᑎᒋᒐᓱᓐᓂᐊᕐᓗᒍ 

ᑕᐃᒪᐃᒐᔅᓴᐅᔫᔮᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑐᑭᓯᓂᕐᓗᖃᑦᑕᐅᑎᕙᓪᓚᐃᑲᐃᓐᓇᕋᓐᓄᒃ. 

ᖁᔭᓕᒐᓗᐊᖅᑐᖓ ᑖᓐᓇ ᐃᖃᓗᓐᓂ 

ᐃᑯᐊᓚᔪᕐᖏᓛᒃ ᐊᔅᓯᕕᒃ ᐃᓱᒫᓗᒋᔭᐅᖃᑦᑕᕐᖓᑦ,  

ᓄᓇᕗᓕᒫᖔᒥᓪᓕ ᐃᓱᒪᖃᕋᓗᐊᕋᒪ. ᐅᖃᖅᑲᐅᒐᔅᓯ 

ᑕᒪᔅᓯ ᓄᓇᓖᑦ ᑕᐃᒪ ᖃᑦᑎᒃᑭᐊᖅ 

ᐃᑭᑦᑎᖃᑦᑕᕐᖓᑕ ᐊᔅᓯᕕᒻᒥᓂᒃ, 

ᐊᓯᐊᒎᕐᕕᖃᓐᖏᒻᒪᑕ. ᑕᐃᒪᐃᓕᖅᑲᐅᒐᔅᓯ. 

ᐃᓱᒫᓗᒃᑲᒪᓕ ᐊᔅᓯᕕᓐᓂᑦ ᐃᑯᐊᓚᖃᑦᑕᖅᑐᐃᑦ 

ᐅᓗᕆᐊᓇᕐᖓᑕ ᐳᔪᖏᑦ. 

 

ᑕᐃᒪ ᐸᓐᓂᖅᑑᒥ ᐊᔅᓯᕕᖓ ᐃᑯᐊᓚᓕᕋᐃᒻᒪᑦ 

ᓄᓇᖓᓅᓪᓚᕆᑦᑐᑯᓘᖃᑦᑕᖅᑐᖅ ᓄᓇᓕᖓᓄᑦ. 

ᐅᖃᑐᐃᓐᓇᖅᑐᖓᓕ ᐃᓕᔅᓯ ᐃᖅᑲᓇᐃᔮᖏᓐᓂ 

ᓴᐳᔾᔨᒐᓱᓐᓂᖃᖅᑎᓪᓗᓯ, ᐊᕙᑎᒥᑦ 

ᓴᐳᑦᑎᒐᓱᑦᑎᓪᓗᓯ ᐊᒻᒪᓗ ᐊᕙᑎᑦᑕ 

ᐊᑦᑐᖅᑕᐅᓂᕐᓗᓐᓂᕆᖃᑦᑕᖅᑕᖓᓂ 

ᒥᑭᓪᓕᑎᕆᔫᒥᒐᓱᑦᑎᓪᓗᓯ ᑕᒪᒃᑯᐊ ᓄᓇᓖᑦ 

ᐊᒡᒍᐃᑎᖃᑦᑕᕐᓗᒋᑦ ᐃᑭᒍᓐᓇᖅᑐᓂᒃ, ᐃᑭᓲᓂᓪᓗ. 

ᑕᐃᒪ ᓱᒃᑲᐃᓂᖅᓴᒥᒃ ᑲᑎᖅᐸᓪᓕᐊᒐᔭᖅᑐᑦ ᐊᔅᓯᕖᑦ 

ᐃᑭᒍᓐᓇᖅᑐᑦ ᐃᑭᑕᐅᖃᑦᑕᖅᑲᑕ 

ᐅᓗᕆᐊᓇᖅᑎᑕᐅᓐᖏᓪᓗᑎᒃ. ᐅᕙᑦᑎᓐᓂᒃ 

ᓴᐳᔾᔨᒐᔭᖅᑐᖅ ᑕᒪᓐᓇ, ᐊᕙᑎᒥᓪᓗ. 

 

ᑕᐃᒪᐃᓕᐅᕋᓱᕋᑖᕋᓗᐊᖅᑐᖓ. ᑕᐃᓐᓇ 

ᑭᐅᔾᔪᑎᒋᕋᑖᖅᑕᓯᖃᐃ ᐊᓯᕈᐊᕐᔪᒍᒪᓕᖅᑭᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐊᐅᓚᑦᑎᓂᖅ, ᓴᐳᒻᒥᑦᑎᐊᕆᐊᖃᕐᓂᖅ, 

ᐅᓗᕆᐊᓇᖅᑐᒨᖅᑎᑦᑎᑦᑕᐃᓕᓂᖅ 

ᐃᖅᑲᓇᐃᔭᖃᑎᒌᑦᑎᐊᕐᓂᒃᑯᑦ ᐱᓕᕆᐊᖑᒋᐊᓕᒃ. 

ᑖᒃᑯᐊ ᐊᕙᑎᓕᕆᔨᒃᑯᑦᑕᐅᖅ ᐱᔪᓐᓇᖅᑕᒥᒍᑦ 

ᐱᓇᓱᐊᖅᑐᑦ ᐱᓕᕆᖃᑎᖃᖅᑐᑕ 

ᕼᐋᒻᓚᓕᕆᔨᒃᑯᓐᓂ, ᐃᓛᒃ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂᑦ, ᖃᓂᒪᓐᓇᖏᑦᑐᓕᕆᔨᒃᑯᓪᓗ.  

 

ᐄ, ᑕᐃᒪ ᑕᐅᕙᓂᒋᐊᒃᑲᓐᓂᖅ 

ᐆᑦᑑᑎᖃᕈᓐᓇᕐᒥᔪᖓ ᑕᒪᒃᑯᐊ ᓈᓚᕝᕕᒥᓃᑦ 

DEWLINE-ᒥᓃᑦ ᓴᓗᒻᒪᓴᖅᑕᐅᒋᐊᓕᖅᑎᓪᓗᒋᑦ  

PCB-ᖃᕐᖓᑕ ᐅᖃᐅᓯᐅᖃᑦᑕᕐᖓᑦ ᑕᐃᔅᓱᒪᓂ 

ᖁᑦᑎᑦᑐᒥᓪᓗᒎᖅ ᐱᑕᖃᐅᖅᑐᑎᒃ ᓈᓚᕝᕕᒥᓃᑦ 

ᑕᒪᒃᑯᐊ DEWLINE-ᒥᓃᑦ ᓱᕈᖅᓯᒪᓪᓚᕆᑦᑐᑦ. ᑕᐃᒪ 

ᑕᒫᓂ ᐃᖃᓗᓐᓂ 

ᐸᕐᓇᓯᒪᒋᐊᔪᔪᖃᓚᐅᖅᓯᒪᒐᓗᐊᕐᖓᑦ, PCB 

ᐃᑭᑕᐅᔪᔅᓴᓕᒫᓂᑦ ᐃᑭᒐᕐᓂᖏᓐᓂᖅᐹᖑᒻᒪᑦ, 

ᐆᓇᖅᑐᕐᔪᐊᓪᓚᕆᒻᒧᑦ ᑭᓯᐊᓂ ᐃᑭᔪᓐᓇᕐᖓᑦ, 

ᐃᖃᓗᓐᓂ ᐸᕐᓇᓯᒪᔮᖅᑐᖃᓚᐅᖅᓯᒪᒐᓗᐊᕐᖓᑦ 

ᐃᑭᑦᑎᕕᔅᓴᐅᒐᔭᖅᑐᒥᑦ ᑭᓯᐊᓂᓕ ᐊᑭᖓ 

ᑕᑯᓐᓇᑕᐅᓪᓗᓂ ᑕᒪᓐᓇ ᓴᖅᑭᖅᓯᒪᓐᖏᑦᑐᖅ.  

 

ᑭᓯᐊᓂᓕ ᑕᐃᒃᑯᐊ PCB-ᖃᖅᑐᐃᑦ, 

ᐆᑦᑑᑎᒋᑐᐃᓐᓇᖅᑲᕋ ᐃᒃᓯᕙᐅᑖᖅ PCB-ᖃᖅᑐᓂᒃ 

ᐅᖃᓕᖅᐸᓪᓕᐊᒐᑦᑕ ᓇᓗᓇᓐᖏᒻᒪᑦ, 

ᐅᓗᕆᐊᓇᓪᓚᕆᑦᑐᓂ ᑎᒥᒧᑦ. ᑕᐃᒃᑯᐊᓕ 

ᐊᐅᓪᓚᖅᑎᑕᐅᒍᓐᓇᑦᑎᐊᓚᐅᖅᓯᒪᔪᐃᑦ ᓄᓇᕗᑦ 

ᓯᓚᑖᓄᑦ, ᑕᐅᓄᖓ ᐃᑭᑦᑎᕕᖃᖅᑐᓄᑦ 

ᑕᐃᒪᐃᑦᑐᒥᑦ PCB-ᒥᑦ ᐱᑕᖃᖅᑐᖅ. ᑕᒪᒃᑯᐊ 

ᑕᐃᒪᐃᑦᑐᑦ ᐃᓱᒪᒋᕙᓪᓕᐊᒐᑦᑎᒍ 

ᖁᕕᐊᓱᖃᑕᐅᔪᖓ, 

ᐃᖅᑲᓇᐃᔭᖃᑎᖃᕋᓱᒍᓐᓇᓪᓚᕆᑦᑐᒍᑦ ᑕᒪᒃᑯᓂᖓ 

ᓄᓇᓕᓐᓂ ᐱᓗᐊᖅᑐᒥᓗ, ᐃᖃᓗᐃᑦ ᓯᓚᑖᓂ 

ᑕᒪᒃᑯᐊ. 
 

ᑖᓐᓇ ᐸᓐᓂᖅᑑᖅ ᐆᑦᑑᑕᐅᕋᑖᒥᒻᒪᑦ, 

ᖃᖓᑭᐊᕐᖏᓐᓇ ᐃᓪᓗᑎᓐᓄᑦ ᑎᑭᐅᒪᔪᒻᒪᑦ 

ᐊᖏᕐᕋᑎᓐᓄᑦ plateau-ᒦᒃᑲᑦᑕ, 

ᑲᔾᔮᑲᐃᓐᓇᔪᒻᒥᔪᖓ ᓇᐃᓇᓵᓕᕐᓂᕋᒪ 

ᐃᓯᐊᕿᓱᓐᓂᒥᑦ. ᐅᖃᖏᑦᑐᖓ ᐱᐅᒋᓂᕋᕐᓗᒍ 

ᑭᓯᐊᓂ ᑕᐃᒪᐃᑦᑐᒥᒃ ᑕᒪᓐᓇ ᐄ, ᓱᓕᔪᖅ 

ᓇᔪᖅᑐᖃᖃᑦᑕᕆᐊᖃᖏ. 
 

ᑕᒪᓐᓇ ᐋᖅᑭᒃᓯᒪᑦᑎᐊᑲᓐᓂᕆᐊᓕᒃ. ᐅᕙᒍᓪᓕᑦᑕᐅ 

ᐊᕙᑎᓕᕆᔨᒃᑯ ᐱᔪᓐᓇᖅᑕᑦᑎᒍᑦ, 

ᖃᓄᖅᑑᖃᑕᐅᔪᒍᑦ ᑕᒪᔅᓱᒥᖓ. ᑕᒪᒃᑯᐊ ᒪᓕᒐᐃ 

ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᑭᖑᓪᓕᖅ, ᑭᖑᓪᓕᐅᓕᕐᒥᔪᖅ ᒥᔅᑕ ᓴᕕᑲᑖᖅ.  
 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ ᒪᑉᐱᒐᖓᓂ 137, ᑕᕝᕙᓂ ᐸᕐᓇᑎᒃᓯᓐᓂ, 

ᑕᕝᕙᓂ ᕿᓯᓕᕆᓂᕐᒧᑦ, ᐊᒥᓕᕆᓂᕐᒧᓪᓗ. 

$644,000 ᑮᓇᐅᔭᖃᖅᑎᒐᔅᓯᐅᒃ, 

ᐊᔾᔨᑐᐃᓐᓇᕆᒻᒪᒍ ᐊᕐᕌᒍ ᑮᓇᐅᔭᖃᖅᑎᒋᔪᔭᓯ. 

ᑕᐃᒃᑯᐊ ᓄᖑᑕᐅᔪᕚ ᐊᕐᕌᓂ ᑮᓇᐅᔭᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕐᒪ ᑭᐅᓂᐊᕐᖓᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓄᐃᓯ. 

 

ᓄᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖏᑦ ᑖᒃᑯᐊ, 

ᑮᓇᐅᔭᖅᑖᑎᑦᑎᑲᓐᓂᖃᑦᑕᓲᖑᒐᑦᑕ 

ᕿᓰᖅᓯᒪᔪᒥᓂᕐᓄᑦ, ᐊᒦᖅᓯᒪᔪᒥᓂᕐᓄᓪᓗ 

ᐊᑭᑦᑐᕋᐅᑎᒌᖅᑐᖃᕋᐃᒻᒪᑦ, ᐊᒻᒪᓗ ᑮᓇᐅᔭᑦ ᑖᒃᑯᐊ 

ᐊᑐᓲᕆᒻᒥᔭᕗᑦ ᐃᖃᓗᓕᕆᔨᓄᑦ ᑲᑐᔾᔨᖃᑎᒌᓄᑦ 

ᓱᓇᒃᑯᑖᖅᑕᕈᑎᔅᓴᐅᑎᑦᑐᑎᒍ. (ᑲᔪᓯᔪᖅ) ᓱᒻᒪᑦ 

ᐊᓯᔾᔨᖅᓯᒪᖏᓚᕉᖑᓇ ᖃᑦᑎᐅᓂᖓ ᑮᓇᐅᔭᖅ? 

ᑕᐃᒫᒃ ᐊᐱᕆᕋᑖᖅᑐ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᐊᐱᕆᕋᑖᖅᑐᖓ, ᑮᓇᐅᔭᑦ 

$645,000 ᓄᖑᑕᐅᔪᕚ? 2013-14 ᐊᕐᕌᒍᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᓕᕆᔨᒃ ᑭᐅᓂᐊᕐᖓᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓄᐃᓯ. 

 

ᓄᐃᓯ (ᑐᓵᔨᑎᒍᑦ): ᐄ, ᓄᖑᔪᔪᑦ. ᑖᒃᑯᐊ 

ᓄᖑᑦᑎᐊᔪᔪᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᖃᐃ ᓇᓗᓇᐃᖅᑐᖅᓯᒪᔪᓂᒃ ᐱᓯᒪᖏᓚᑏᑦ. 

ᖃᑦᑎᑦ ᑕᕝᕙᖓ ᑮᓇᐅᔭᑦ ᐊᑐᖅᑕᐅᓂᖅᑲ 

ᖃᖓᑦᑕᐅᑎᒋᔭᐅᓪᓗᑎᒃ, ᐊᒥᕐᓄᑦ ᕿᓯᓐᓄᓪᓗ  

ᑕᐅᓄᖓ ᐊᑭᑦᑐᕋᐅᑎᕕᐅᖃᑦᑕᖅᑐᒧᑦ 

ᐊᐅᓚᖅᑎᑦᑎᒍᑕᐅᓪᓗᑎᑦ, ᖃᑦᑎᑦᑖᓚᕌᕐᓂᖅᑲᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑮᓇᐅᔭᓕᕆᔨ 

ᑖᔅᓱᒥᖓ ᑭᐅᓂᐊᕐᖓᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓄᐃᓯ. 

 

ᓄᐃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᓯᒪᖏᑕᕗᑦ ᐅᕙᓂ. ᐊᒡᒍᖅᑕᐅᖁᒍᔅᓯᐅᒃ 

ᐊᒡᒍᕈᓐᓇᕋᔭᖅᑕᕋᓗᐊᕗᑦ ᑐᑭᓯᓇᖅᓯᑎᒋᐊᕐᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᑉᐱᒐᖅ 136 ᐸᕐᓇᐅᑎᔅᓯᓐᓂ, ᐃᖃᓗᓕᕆᓂᕐᒧᑦ 

ᓇᑦᑎᓕᕆᓂᕐᒧᓪᓗ. ᐅᕙᓂ ᐃᒪᐃᓕᖓᒻᒪᑦ, 

“ᐃᖃᓗᓕᕆᓂᕐᒧᑦ ᓇᑦᑎᓕᕆᓂᕐᒧᓪᓗ ᐱᓕᕆᔩᑦ 

ᑐᕌᖓᕙᑉᐳᑦ ᐃᖃᓗᑦᑕᐅᖏᓐᓇᕈᓐᓇᖁᓪᓗᒍ 

ᓇᑦᑎᖅᑕᐅᖏᓐᓇᕈᓐᓇᖅᑕᐅᖁᓪᓗᒍᓗ 

ᒥᖅᑯᓕᕇᓐᓇᐃᓐᓇᕈᓐᓇᖁᓪᓗᒋᓪᓗ 

ᑖᕗᓐᖓᓕᒫᖑᒍᓐᓇᖅᑎᑕᐅᓗᑎᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᑦ ᓄᓇᕗᒻᒥ 

ᓄᓇᕗᒻᒥᐅᓄᑦ.” 

 

ᒥᓂᔅᑕ ᐊᐱᕆᓚᐅᖅᓯᒪᓪᓗᒍ ᒪᓕᒐᓕᐅᕐᕕᒻᒥ 

ᐊᑭᓖᔪᓐᓇᕋᔭᕐᒪᖔᖅ ᒥᖅᑯᓖᑦ ᐅᓯᔭᐅᔾᔪᑎᖏᓐᓂᒃ 

ᓂᐅᕕᕐᕕᐅᖃᑦᑕᖅᑑᑉ ᐊᓯᐊᓄᑦ 

ᐅᓯᔭᐅᕕᒋᖃᑦᑕᖅᑕᖓᑕ, ᐊᐱᕆᒃᑲᓐᓂᓚᐅᕐᓚᒍ. 

ᒥᓂᔅᑕ ᐊᑭᓖᒍᓐᓇᖅᑳ ᒥᖅᑯᓖᑦ ᐅᓯᔾᔪᑎᒃᓴᖏᓐᓄᑦ 

ᓂᐅᕕᕐᕕᐅᖃᑦᑕᖅᑑᑉ ᐊᓯᐊᓄᑦ 

ᐅᓯᔭᐅᕕᒋᖃᖅᑕᖓᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᓛᒃ ᑖᓐᓇ ᑕᒪᒃᑯᓂᖓ ᐊᑐᖃᑦᑕᖅᑐᐃᑦ ᒥᖅᑯᓖᑦ 

ᕿᓯᓐᓂᓪᓗ ᑕᐃᒃᑯᐊ ᓂᐅᕕᖅᑕᖅᑎᐅᖃᑦᑕᖅᑐᐃᑦ  

ᑕᐃᑰᓇ ᒫᓐᓇ ᑕᐃᒪᐃᓕᖓᔾᔪᑎᒋᔭᕋ ᓱᓕ ᑖᒃᑯᐊ 

ᑲᒪᒋᔭᑦᑎᒍᑦ ᑕᕝᕘᓇ ᑭᓯᐊᓂ ᑖᒃᑯᐊ ᑮᓇᐅᔭᐃᓪᓗ 

ᐊᑐᕈᒫᓐᓂᐊᖅᑐᐃᑦ ᐊᓯᔾᔨᕈᑎᔅᓴᖓᓂᒃ ᒫᓐᓇ 

ᖃᐅᔨᓯᒪᓐᖏᓐᓇᕋᖅᑐᖓ ᑭᐅᒌᖅᓯᒪᔪᖓ. ᑭᓯᐊᓂ 

ᒫᓐᓇ ᑕᒪᒃᑯᐊ ᕿᒥᕐᕈᔭᐅᕙᓪᓕᐊᒻᒪᑕ 

ᑕᐃᒪᐃᓕᒍᓐᓇᑐᐃᓐᓇᖅᑐᖓ ᕿᒥᕐᕈᔭᐅᓂᒃᑯᑦ. 

 

ᑕᒪᒃᑯᐊ ᐃᑲᔪᕈᑕᐅᖃᑦᑕᖅᑐᓕᒫᑦ ᐊᓯᕙᖅᑎᓄᑦ 

ᕿᒥᕐᕈᓇᒃᑰᕐᓂᖓ ᓱᓕ ᑲᔪᓯᒻᒪᑦ ᒫᓐᓇᐅᔪᖅ 

ᐅᖃᕇᖅᓯᒪᓪᓗᖓᓗ. ᑕᐃᒪ ᐅᑭᐅᔅᓵᖅ ᐊᒃᑑᐸᒥᖃᐃ 

ᒪᓕᒐᓕᐅᖅᑏᑦ ᑲᑎᒪᓕᖅᑲᑕ ᑖᔅᓱᒥᖓ 

ᓴᖅᑮᔪᓐᓇᓂᐊᕐᓂᕐᒥᒃ ᓇᓗᓇᐃᖅᓯᓯᒪᒻᒥᔪᖓ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᒃᑰᖏᑦᑐᖅ) ᒥᓂᔅᑐ ᐊᐱᕆᓂᐊᖅᐸᕋ 

ᑐᑭᓯᑦᑎᐊᕐᒪᖔᕐᒪ. ᒥᓂᔅᑐ ᐅᖃᖅᑐᖅ ᐅᑭᐊᔅᓵᒥ 

ᐊᑭᓖᓯᓐᓇᕆᐊᖃᖅᑐᖅ ᑖᒃᑯᐊ ᒥᖅᑯᓖᑦ ᐊᕼᐃᐊᓄᑦ 

ᐊᐅᓪᓚᐃᔭᐅᓂᐊᖅᑐᓄᑦ ᑖᒃᑯᐊ ᐊᐅᓪᓚᕼᐅᖅᑐᓄᑦ. 

 

ᐊᕐᕕᐊᓂ ᐊᒻᒪ ᑭᕙᓪᓕᕐᒥ ᐊᑕᐅᕼᐄᓐᓇᕐᒧᑦ 

ᐊᐅᓪᓚᐃᕼᐅᐃᑦᑑᒻᒪᑕ. ᑐᑭᕼᐃᑦᑎᐊᕐᓂᕈᒪ 

ᐅᑭᐊᒃᕼᐋᖅ ᒥᓂᔅᑐ ᓄᐃᑦᑎᓂᐊᕉᖅ ᑖᒃᑯᐊ 

ᒥᖅᑯᓕᓐᓂᑦ ᐊᐅᓪᓚᐃᑕᖅᑐᖅ ᐃᑲᔪᕆᐊᕐᓂᐊᕐᒪᒍᑦ 

ᓇᒧᒥᐊᖅ ᒥᖅᑯᓕᓐᓂᒃ ᐊᐅᓪᓚᐃᑉᐸᑕ. (ᑐᓵᔨᑎᒍᑦ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᓛᒃ ᐅᖃᖃᑖᖅᑐᖓ ᑖᓐᓇ ᕿᒥᕐᕈᓂᒃᑰᒧᑦ 

ᐃᑲᔪᕈᑕᐅᖃᑦᑕᖅᑐᖅ ᐊᓯᕙᖅᑎᓄᑦ ᒥᖅᑯᓕᓐᓂᒃ 

ᕿᓯᓐᓂᒃ ᐊᓯᖏᓐᓂᓪᓗ ᐃᑲᔪᕈᑕᐅᕙᑦᑐᖅ ᒫᓐᓇ 

ᕿᒥᕐᕈᓂᒃᑰᕐᖓᑦ. ᑕᒪᓐᓇ ᕿᒥᕐᕈᓂᑰᓂᐊᖅᑐᓂ 

ᐱᕇᖅᓯᒪᓕᖅᑲᓪᓗ ᑕᐃᒪ ᖃᓄᐃᓕᖓᔪᔅᓴᐅᒻᒪᖔᑕ 

ᑕᐃᑲᓂ ᑐᓴᖅᑎᑦᑎᔪᒫᖅᑐᖓ 

ᕿᒥᕐᕈᔭᐅᓂᑯᒥᓂᕐᓂᒃ. ᑖᓐᓇ ᑐᑭᓯᓇᕈᓂ 

ᓇᓗᓇᐃᖅᓯᓗᐊᔾᔮᖅᑰᓐᖏᑦᑐᖅ ᑕᐃᑲᓂ ᖃᓄᖅ 

ᐱᔪᔅᓴᐅᓂᐊᓕᕐᒪᖔᑕ ᐃᓚᖓᓂᒃ 

ᐋᒡᒐᐅᓂᐊᖅᑐᔅᓴᐅᔫᒐᓗᐊᖅ. ᒫᓐᓇ 

ᕿᒥᕐᕈᔭᐅᓂᑰᖓ ᐃᓗᐃᑦᑑᓪᓗᓂ ᕿᒥᕐᕈᒥᓂᒥᓂᕐᒥᒃ 

ᓴᖅᑮᓛᕈᓇᐅᔪᖓ ᑕᐃᑲᓂ ᐅᑭᔅᓵᖑᓂᐊᖅᑐᖅ 

ᑲᑎᒪᓂᐅᓛᖅᑐᒥ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᒃᑰᖏᑦᑐᖅ) ᒥᓂᔅᑐ ᐊᐱᕆᓚᐅᕐᓚᒍ 

ᑐᑭᓯᑦᑎᐊᓂᕐᒧᑦ ᒫᓐᓇ program management-ᒥ 

ᐊᐱᖅᕼᐅᕋᑦᑕ ᑮᓇᐅᔭᒥᒃ ᐊᑐᕐᓂᐊᖅᑐᒥᒃ. ᑖᒃᑯᐊ 

program-ᓗᑦᑖᑦ ᖃᐅᔨᕼᐊᖅᑕᐅᓂᐊᕐᓂᖅᐸᑕ, 

ᒫᓐᓇ ᒥᓂᔅᑐ ᑭᐅᓂᖅ ᐊᔪᕐᓂᐊᖅᐸ ᕼᐅᓇᒥᐊᒥᒃ 

ᑖᓐᓇ ᐊᐱᖅᕼᐆᕋ management ᐊᑖᓃᑦᑐᓂᒃ? 

(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒥᖓ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᒃᑯᐊ ᒫᓐᓇ ᐃᓕᔅᓯ ᓵᖓᓃᑦᑐᑦ ᐊᕙᑎᓕᕆᔨᒃᑯᑦ 

ᐱᔭᔅᓴᕆᓂᐊᖅᑕᖏᓐᓂᒃ ᐸᕐᓇᓯᒪᓃᑦ ᐊᒻᒪᓗ ᑖᒃᑯᐊ 

ᑮᓇᐅᔭᖅᑐᕐᓂᐅᓂᐊᖅᑐᑦ ᑕᕝᕙᓂ ᓱᕐᕋᓐᓂᐅᔪᒥ 

ᐅᖃᖅᓯᒪᔪᖅᑕᖃᓐᖏᒻᒪᑕ ᑕᒪᒃᑯᓇ ᒫᓐᓇᐅᔪᖅ 

ᒥᖅᑯᓕᕆᓂᕐᒧᓘᓐᓃᑦ ᕿᓯᓕᕆᓂᕐᒧᓘᓐᓃᑦ. ᒫᓐᓇᓕ 

ᑭᓯᐊᓕ ᐅᖃᕈᓐᓇᖅᑐᖓ ᑖᓐᓇ ᕿᒥᕐᕈᔭᐅᓂᕋᕐᓗᒍ 

ᐃᑲᔪᕈᑕᐅᖃᑦᑕᖅᑐᖅ. ᑕᒪᒃᑯᐊ 

ᑕᐃᒪᐃᓕᖓᓂᐊᖅᑐᐃᓪᓕ ᑖᓐᓇ ᐸᕐᓇᓯᒪᓂᖅᐳᑦ 

ᑕᒪᒃᑯᓄᖓ ᒫᓐᓇ ᓴᖅᑭᑕᕗᑦ ᐃᓕᔅᓯ ᓵᖓᓐᓂ. 

ᐸᕐᓇᓯᒪᑐᐃᓐᓇᖏᒻᒪᑕ ᐃᓚᖏᑦ. ᐃᓚᖏᑦ 

ᐊᑐᕐᓂᐊᖅᑐᑎᒃ ᑕᐃᒪᐃᓕᖓᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᓕᐊᒃ 

ᐱᓕᕆᐊᒃᓴᐅᔪᑦ ᕿᒥᕐᕈᓇᒃᑕᐅᒻᒪᖔᑕ. 

ᖃᐅᔨᒪᓂᐊᕐᒪᑕ ᑖᒃᑯᓄᖓ ᑭᐅᔭᐅᖏᓐᓇᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᒻᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᒻᒪ ᓇᓗᓇᐃᕆᐊᒃᑲᓂᕐᓂᐊᕐᖓᐅᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᐊᑦ ᑕᒪᒃᑯᐊ ᕿᒥᕐᕈᓇᒃᑕᕗᑦ ᑖᒃᑯᐊ ᒫᓐᓇ 

ᐊᕐᕌᒎᒋᔭᑦᑎᓐᓂᒃ ᐅᑯᐊ ᐊᖑᓇᓱᒃᑏᑦ 

ᐃᑲᔫᓯᐊᕆᖃᑦᑕᖅᑕᖏᑦ ᐱᖃᓯᐅᔾᔨᓪᓗᑎᒃ 

ᐱᕐᕈᓗᐊᕿᔪᕕᓂᐅᑉ ᐊᑭᓕᐅᑎᐅᖃᑦᑕᖅᑐᓂᒃ 

ᓄᓇᓕᓐᓄᓪᓗ ᐊᖑᓇᓱᒃᑏᑦ ᐃᑲᔫᕈᑎᖓᓄᑦ 

ᓄᓇᓕᓐᓄᑦ ᐊᖑᓇᓱᓐᓂᕐᒧᑦ ᐱᓕᕆᔾᔪᑕᐅᔪᖅ ᐊᒻᒪ 

ᐊᒦᑦ ᐊᑭᖏᓐᓄᑦ ᐱᓕᕆᔾᔪᑕᐅᖃᑦᑕᖅᑐᑦ ᐊᒻᒪᓗ 

ᐃᖃᓗᓕᕆᓇᓱᓐᓂᕐᒧᑦ ᐃᒪᕐᒥᐅᑕᖅᓯᐅᓂᕐᒧᑦ 

ᐊᔾᔨᒌᖏᑦᑐᓂᒃ ᐱᓕᕆᔾᔪᑎᐅᖃᑦᑕᖅᑐᖅ. 

ᐊᒻᒪᓗᒃᑕᐅᖅ ᑖᒃᑯᐊ ᕿᒥᕐᕈᓇᒃᑕᐅᒻᒥᔪᑦ ᒪᕐᕉᓐᓄᑦ 

ᓇᓄᓕᕆᔾᔪᑎᓄᑦ ᐊᒻᒪᓗᒃᑕᐅᖅ ᓇᓄᐃᑦ 

ᓱᕋᑦᑎᕆᔪᕕᓂᐅᑎᓪᓗᒋᑦ 

ᐊᑭᓕᖅᓱᐃᔾᔪᑎᐅᖃᑦᑕᖅᑐᑦ ᐱᓕᕆᔾᔪᑎᐅᖃᑦᑕᖅᑐᑦ 

ᑕᒪᒃᑯᐊ. ᑕᐃᒃᑯᐊ ᐱᓕᕆᔾᔪᑎᐅᖃᑦᑕᖅᑐᑦ 

ᐊᖑᓇᓱᒃᑏᑦ ᐃᑲᔫᓯᐊᓕᒫᑦᑎᐊᖏᓐᓂᒃ ᒫᓐᓇ 

ᕿᒥᕐᕈᓇᒃᑕᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᒥᔅᑕ ᐱᓐᒃᓴᓐᑦ ᑭᐅᑦᑎᐊᕐᒪᑦ 

ᓇᓗᓇᐃᓯᒪᓪᓗᓂ ᐊᐱᖅᑯᑎᔅᓴᖃᕈᓐᓃᕐᒪᑦ. ᑕᐃᒃᑯᐊ 

ᐊᐱᖅᑯᑎᒋᔪᒪᔭᓕᒫᑦᑎᐊᒃᑲ ᕿᒥᕐᕈᓇᒃᑕᐅᒻᒪᑕ 

ᐱᓕᕆᐊᒃᓴᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᓱᕈᒪᓂᐊᓕᕐᒥᔪᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᒪᑉᐱᖅᑐᒐᖓᓂ 137, ᐃᒃᓯᕙᐅᑖᖅ 

ᐊᐱᖅᑯᑎᒋᔪᒪᔭᕋ ᐅᓇ ᐅᒥᐊᖅ ᖃᐅᔨᓴᐅᑦ 

ᓄᓕᐊᔪᒃ. ᓯᕗᓪᓕᖅᐹᒥ ᐊᐱᕆᓚᐅᕐᓚᖓ ᑕᒫᓂ 

ᒫᓃᑎᓪᓗᒍ ᖃᐅᔨᓴᕐᓂᖃᑦᑎᓪᓗᒍ ᐅᓪᓗᒧᑦ 

ᐊᑕᐅᓯᕐᒧᑦ ᖃᑦᓯᓂᒃ ᐊᑭᖃᖃᑦᑕᖅᐸ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑖᓐᓇ ᑐᖏᓕᕆᔭᕋ 

ᑖᒃᓱᒧᖓ ᑭᐅᒋᐊᕐᓂᐊᕐᖓᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᑦᑐᓂᒃ ᑐᓴᒐᔅᓴᖃᑦᑐᓂᒃ ᐱᓯᒪᖏᓐᓇᒪ 

ᐊᓪᓚᕕᑦᑎᓃᑦᑑᒐᓗᐊᖅ. ᐊᓕᐊᓇᐃᒍᓱᒃᑲᔭᖅᑐᖓ 

ᑐᓂᓯᔭᕆᐊᔅᓴᖅ ᑲᑎᒪᔨᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᕈᒥᓇᓪᓚᕆᑦᑐᖅ. ᐊᒻᒪᓗ ᐊᐱᖅᑯᑎᒋᔪᒪᔭᕋ 

ᑖᒃᓱᒧᖓ ᓱᓕ ᐅᒥᐊᒧᑦ ᐅᑭᐅᒃᑯᑦ 

ᓄᖅᑲᖔᑐᐃᓐᓇᖃᑦᑕᖅᐹ ᓇᓂᑭᐊᖅ, ᐆᑮᖃᑦᑕᖅᐹ 

ᑭᓱᓕᕆᖏᑎᐊᒻᒪᕆᒃᖢᓂ ᐊᒻᒪᓗ 

ᓄᖅᑲᖔᑐᐃᓐᓈᓗᒃᑎᒃᓗᒍ ᓲᖃᐃᒻᒪ 

ᐊᑭᓕᖅᓱᕆᐊᖃᑦᑐᓴᐅᒻᒥᒻᒪᑦ. ᖃᑦᓯᓂᒃ 

ᐊᑭᖃᖃᑦᑕᖅᐸ ᐅᓪᓗᒧᑦ ᐊᑕᐅᓯᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑖᓐᓇ ᑐᖏᓕᕋ 

ᑭᐅᒋᐊᓪᓚᓂᐊᕐᖓᑦ ᑖᒃᓱᒧᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᒥᐊᕐᔪᐊᖅ ᐅᑭᐅᒃᑯᑦ 

ᓄᖃᖔᑐᐃᓐᓇᖃᑦᑕᖅᑐᖅ ᐅᒥᐊᕐᔪᐊᒃᑯᕕᒻᒥ 

ᓂᐅᕙᐅᓐᓛᓐᒥ. ᐊᒻᒪᓗ ᐊᑭᖃᒻᒥᔪᖅᑕᐅᖅ ᑖᒃᑯᐊ 

ᐅᑭᐅᒃᑯᑦ ᓇᔪᖅᑕᖓᓂ. ᑕᐃᒪᐃᑦᑑᓂᖓᓂ 

ᑐᓴᒐᔅᓴᓂᒃ ᐱᓯᒪᖏᓐᓇᒪ ᐊᓕᐊᓇᐃᒍᓱᒃᑐᖓ 

ᑐᓂᓛᕋᒃᑭᓐ ᐃᓕᒃᓯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᕆᐅᒋᑦᑎᐊᓂᐊᖅᐸᕗᓪᓗ ᑕᐃᒃᑯᐊ. ᐊᒻᒪ ᐅᕙᓂ 

ᐊᐱᕆᒍᒪᒐᒪ I-5, I-6 -ᒥ, I5-ᒧᑦ 

ᐃᓚᒋᔭᐅᓇᓱᒋᓪᓗᒍ. 

ᐅᑯᐊ ᐱᕈᔪᒃᑐᓄᑦ ᐱᖁᑎᒥᓐᓄᓪᓗ ᐊᓯᐊᔨᔪᓄᑦ 

ᑮᓇᐅᔭᖅᑑᑎᑦ. ᖃᓄᖅ ᑭᐅᔭᐅᓂᐊᕐᒪᖔᕐᒪ 

ᖃᐅᔨᒪᖅᑰᔨᑦᑎᐊᕋᓗᐊᒃᖢᖓ, ᒥᔅᑕ ᓴᕕᑲᑖᖅᑐᑦ 

ᑭᐅᔭᐅᓂᐊᖅᑰᖅᑐᖓ. ᖃᐅᔨᓴᖅᑕᐅᔪᕉᖅ ᑕᒪᓐᓇ. 

ᐊᐱᕆᓐᖑᐊᖑᔭᕈᓗᓪᓗᖓ, ᑕᒪᓐᓇ $70,000-

ᖑᖃᑦᑕᓚᐅᖅᓯᒪᒻᒪᑦ ᐊᕐᕌᒎᒧᑦ, $40,000-

ᖑᓕᖅᑎᓯᒪᓪᓗᓯᐅᓪᓗ. ᑕᑦᕙ ᑕᒪᒃᑯᓂᖓ 

ᐊᓯᐅᔨᖃᑦᑕᖅᑐᓂᒃ ᐅᖃᖃᑎᖃᓚᐅᖅᓱᓰ 

ᐱᕈᔪᖃᑦᑕᖅᑐᓂᒃᓗᒃ ᐅᖃᖃᑎᖃᓚᐅᖅᓱᓰ ᑖᓐᓇ 

$70,000-ᒧᑦ $40,000-ᓐᖑᖅᑎᓚᐅᕋᑦᓯᐅᒃ 

ᐊᑐᖅᑕᐅᖏᓗᐊᖃᑦᑕᕐᒪᑦᒎᖅ ᖃᐅᔨᓴᑦᓯᐊᓚᐅᖅᓱᓰ 

ᖃᓄᐃᒻᒪᑦ ᐊᑐᖅᑕᐅᖏᓪᓗᐊᖃᑦᑕᕐᒪᖔᓐ ᖃᓄᕐᓗ 

ᐊᑐᖅᑕᐅᑲᓐᓂᕋᓱᖓᔭᓚᐅᕐᓂᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  
 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ. ᐃᓛᒃ ᑖᓐᓇ 

ᑕᐃᑦᓱᒪᓂ ᐊᓯᕈᖅᑎᓪᓗᒍ ᑕᐃᒪ ᐱᔾᔪᑎᒃᓴᖃᖅᑐᓂ 

ᑕᐃᒫᒃ ᐊᑐᖏᓗᐊᖏᓐᓂᑯᒥᓂᐅᑦᓗᓂ 

ᓚᐅᖅᓯᒪᓂᒥᓂᐅᑦᓗᓂ ᑕᐃᒪ 

ᐊᓯᖑᖅᑎᑕᐅᓯᒪᓂᑰᔫᒻᒪᑦ ᑖᓐᓇ. ᑕᒪᒃᑯᐊ ᑕᐃᒫᒃ 

ᐱᔾᔪᑎᖃᖅᑐᑎᒃᑕᐅᒃ ᑭᓯᐊᓂ ᐊᓯᖑᖃᑦᑕᕐᒥᖕᒪᑕ 

ᑕᑦᕙᓂ ᓈᒻᒪᒃᓯᑎᓯᒋᐊᖁᔭᐅᓯᒪᓂᖏᑦ ᒪᓕᒃᑐᒋᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᐊ 

ᓈᒻᒪᒃᓯᑎᒋᐊᖁᒻᒪᒍ ᑕᐃᒫᒃ ᐊᓯᔾᔨᓚᐅᖅᐸ. 

ᖁᔭᓐᓇᒦᒃ ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  
 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᑕᒪᑐᒧᖓ ᐊᑐᖅᑕᐅᖃᑦᑕᖅᑐᐃᑦ ᑕᐃᒪ. 

ᐸᖕᓂᖅᑑᖅ ᐊᑐᖅᑕᐅᖃᓯᐅᔭᐅᓯᒪᓚᐅᖅᓯᒪᖕᒪᑦ 

ᑕᐃᑦᓱᒪᓂ ᑕᐃᒪ ᑕᐃᑦᓱᒪᓂ ᑖᓐᓇ 

ᓱᓕᔪᕆᓯᒪᔭᕋᓕ. ᐅᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦᑎᒍᖅᑐᓂ ᐱᑕᖃᓐᓂᑯᒥᓂᐅᑎᓪᓗᒍ 

ᐱᕕᒃᓴᖅ ᐊᔪᓐᓇᓯᒻᒪᑦ ᑕᐃᒪ ᐃᓚᖓᓂᑦ ᑖᓐᓇ 

ᐊᓯᔾᔨᕆᐊᖅᑕᐅᓂᒥᓂᖓᑦ ᐅᖃᕈᓐᓇᕋᓗᐊᖅᑐᖓᓕ 

ᐸᖕᓂᖅᑑᕐᒥᑦ ᐱᔾᔪᑎᖃᓐᓂᕐᒪᖔᑦ ᐅᑦᕙᓘᓐᓂᑦ 

ᐊᓯᖏᓐᓂᒃ ᓇᓗᓇᖏᑦᑐᖅ ᑖᒃᑯᐊ 

ᑲᒪᕙᓪᓗᖃᑦᑕᖅᑐᐃᑦ ᑖᑦᓱᒥᖓ ᐊᓯᔾᔩᒋᐊᓲᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᓛᒃ 

ᐅᐊᓗᐊᕆᖅᑯᔨᔭᕋ ᓱᕐᓗ ᓄᓇᓕᒃ ᐊᑕᐅᓯᖅ  



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᖓᕕᐅᓗᓂ ᑕᐃᒪᓐᓇ ᐱᒻᒪᕆᐊᓗᒃᒥᒃ 

ᐊᓯᔾᔩᔪᖃᕋᔭᕆᐊᖓᓂᒃ ᓄᓇᕗᑦᒥ 25ᓂᒃᓗᑭᐊᖅ 

ᓄᓇᖁᑎᖃᕋᑦᑕ ᑕᐃᒃᑯᐊ ᐊᓯᖏᑦ ᐃᓱᒪᒋᔭᐅᓇᑎᒃ 

ᓱᕐᓗ. ᐅᓇ ᐅᖃᐅᓯᐅᖃᑦᑕᖅᓯᒪᖕᒪᑦ ᐅᓇ 

ᑐᑭᓯᖏᔾᔪᑎᒋᔭᕋ ᐃᒃᓯᕙᐅᑖᖅ. 

 

ᐱᕈᔪᒃᑐᒻᒪᕆᐋᓗᖅᑲᑦᑕᖅᓯᒪᖕᒥᒐᑦᑕ ᒥᑦᑎᒪᑕᓕᒃᒥ 

ᐊᓯᑦᑎᓐᓂᓗ ᐃᒃᐱᐊᕐᔪᒥᓗ ᖃᐅᔨᒪᖃᑦᑕᕐᓂᑰᓪᓗᖓ 

ᐅᐱᖔᒃᑯᑦ. 

 

ᐅᓄᖅᑐᒻᒪᕆᐋᓗᒃᓄᑦ ᐅᖃᐅᔾᔭᐅᖃᑦᑕᖅᓯᒪᔪᒍᑦ 

ᑕᐃᓐᓇᒎᖅ ᐱᓇᓱᒐᓱᒋᐊᑦᓴᖅ ᑮᓇᐅᔭᖅ 

ᑎᑭᓴᕆᐊᖓᓂᒃ ᐊᔪᓐᓇᕐᒪᑦ ᒪᑯᐊ ᑐᖔᓂ 

ᐊᔪᓕᕈᑎᒃ ᐱᔭᕆᐊᑐᔪᒻᒪᕆᐊᓗᐃᑦ ᑕᐃᑯᖓ 

ᑎᑭᑦᓴᕆᐊᒃᓴᖅ ᐊᔪᖃᑦᑕᕐᓂᑯᒧᑦ ᐃᓚᖏᑦ 

ᖁᔭᓈᖃᑦᑕᖅᑐᑦ ᐅᓄᖅᑑᒻᒪᕆᐋᓗᐄᑦ 

ᐅᖃᐅᔭᐅᔪᒥᓚᖃᑦᑕᖅᓯᒪᔪᖓ. ᐅᖃᖅᓱᓯᓗ ᐃᓛᒎᖅ 

ᐱᓇᓱᒃᑐᖃᕈᓐᓇᖏᒻᒪᓐ. ᓇᓕᐊᑭᐊᑕᐃᒪ 

ᓱᓕᓂᖅᓴᐅᕙ. ᐅᖃᖃᑦᑕᖅᑐᑦᓗ ᓴᐱᕐᓇᕐᒪᑦ 

ᐊᔪᕐᓇᕐᓂᐊᕐᒥᒻᒪᓐ ᐱᓇᓱᖏᑦᓯᐊᒻᒪᕆᓕᖃᑦᑕᖅᑐᑦ 

ᑕᑕᑎᕆᐊᓖᑦ ᑎᑎᕋᕆᐊᓖᑦ ᓱᓕᓇᓲᑕᐅᔭᕆᐊᓖᑦ 

ᒪᑯᐋᕌᓗᐃᑦ ᑐᑭᓯᔪᓐᓇᖃᑦᑕᖏᑦᓯᐊᖅᐸᕋ. 

 

ᑭᓯᐊᓂ ᖁᕕᐊᓱᒃᑐᖓ ᐊᖓᔪᖅᑳᖅ ᒥᓂᔅᑕ 

ᐅᖃᖅᑲᐅᒐᕕᑦ ᑕᒪᒃᑯᐊᓕᒫᒡᒎᖅ ᑕᑯᓇᒃᑕᐅᒻᒪᑕ 

ᐊᒻᒪᓗ ᐅᒃᐱᕈᓱᒃᓱᖓ ᓄᓇᓕᓕᒫᑦ 

ᑕᑯᓐᓇᑦᓯᐊᓕᕈᒃᓯᐅᒃ ᓄᓇᓕ ᐊᑕᐅᓯᑑᖏᑦᑐᖅ 

ᑖᓐᓇ ᐅᓄᖅᓯᒋᐊᓛᕋᓱᒋᑦᓗᒍ ᐅᒃᐱᕈᓱᒃᑐᐊ 

ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ(ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ ᑖᓐᓇᓗ ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᕆᑲᐃᓐᓇᒐᓛᒍᒪᔪᖓ ᐅᖃᖅᑲᐅᒐᑉᓯ ᑕᒫᓂ 

ᐊᕙᑎᓕᕆᔨᒃᑯᓐᓂᑦ ᑯᕕᔪᖃᕌᖓᓐ ᖃᓄᖅ ᑕᒪᒃᑯᐊ 

ᖃᐅᔨᒪᓲᖑᕕᓯᐅᒃ ᓄᓇᓕᖕᓂ ᑯᕕᔪᖃᖅᐸᑦ 

ᓱᓇᒥᑭᐊᖅ ᑲᒪᒋᒋᐊᖃᑉᑕᑦᓯᓐᓂᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ.  

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᖏᓕᕋ ᑖᑦᓱᒥᖓ ᑐᖏᓕᕆᑲᐃᓐᓇᖅᑕᕋ 

ᑭᐅᓂᐊᖓᓐ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐱᓐᒃᓴᓐ.  

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᒪᕐᕈᐃᓂᒃ ᐊᑐᕈᓐᓇᖅᑐᒍᑦ 

ᖃᐅᔨᒪᔾᔪᑎᒋᔪᓐᓇᑕᖅᑎᓐᓂᒃ. ᑕᐃᒪᐃᓛᒃ 

ᐃᖅᑲᓇᐃᔭᖅᑎᖁᑎᒋᔭᑦᑎᓐᓂᒃ ᖃᐅᔨᒪᓲᖑᒻᒪᑕ 

ᖃᓄᐃᑦᑐᖃᒻᒪᖔ ᖃᐅᔨᔪᓐᓇᕐᒪᑕ. 

 

ᐊᒻᒪ ᑖᒃᑯᐊ ᑕᑯᓂᐊᕐᓗᑎᒃ ᐊᔾᔨᓕᐅᕐᓗᑎᒃ 

ᖃᓄᑐᐃᓐᓇᖅ ᐱᒍᓐᓇᕐᒪᑕ. ᑕᐃᒪ ᓴᐳᒻᒥᔭᖅᑎᓂᒃ 

ᐱᑕᖃᓲᖑᒻᒪᑦ ᑕᒪᒃᑯᓂᖓ ᒥᐊᓂᖅᓯᔨᓂᒃ. 

 

ᑕᐃᒪ ᒫᓐᓇᕋᑖᕐᓕ ᐊᕐᕌᓂ ᐅᖓᑖᓂ 

ᐱᒋᐊᖅᑎᑦᑎᓚᐅᖅᓯᒪᔪᒍᑦ ᓇᓂᓕᒫᕐᓗ 

ᐊᑐᖅᑕᐅᕙᓪᓕᐊᓕᖢᓂ. 

 

ᑕᒪᒃᑯᐊ ᐅᖅᓱᐊᓗᓐᓂᒃ ᓴᓗᒪᐃᓕᕈᑕᐅᖃᑦᑕᖅᑐᓂᒃ 

ᖃᐅᔨᓴᖃᑦᑕᓲᖑᒐᑦᑕ ᑕᒪᒃᑯᓂᖓ 

ᐅᖅᓱᕈᓯᕕᒋᔭᐅᖃᑦᑕᖅᑐᓂᒃ ᐊᒻᒪ ᓇᓗᓇᐃᔭᐃᓪᓗᑕ 

ᑯᕕᔪᖃᖅᓯᒪᓗᐊᕐᓕᕐᓂᖅᐸᑦ ᐃᒡᓗᕐᔪᐃᑦ ᓴᓂᖏᓐᓂ 

ᐅᖅᓲᓯᕖᑦ ᖃᓂᒋᔭᖏᓐᓂ ᐅᕝᕙᓘᓐᓂᑦ 

ᓇᓂᑐᐃᓐᓇᖅ ᐅᖅᓱᖃᕝᕕᓐᓂ.ᐄ, ᑕᐃᒪᓐᓇ 

ᖃᐅᔨᒪᔾᔪᑎᖃᓲᖑᔪᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᑕᐃᒪᓐᓇ ᑭᐅᒐᕕᑦ. ᐅᖃᕈᒪᔪᖓ ᑕᒪᓐᓇ 

ᐱᓕᕆᑦᓯᐊᕋᑦᓯ. ᑕᐃᒪ ᐅᖃᐅᑎᓐᓂᕋᑦᑎᒍ, 

ᐅᖃᐅᑎᓚᐅᖅᓯᒪᒐᑦᑎᒍᓂᓚᒃ ᑕᐃᒪ 

ᓴᓗᒪᐃᓗᐊᓕᕐᒪᑦ ᐊᓯᔾᔨᕆᐊᖃᓕᕐᒪᑦ 

ᐅᖃᐅᑎᓚᐅᖅᓯᒪᒐᑦᑎᒍ 

ᑕᐃᒪ ᐱᓇᓱᐊᕈᓯᐅᖅᑲᐅᔪᒥ ᑎᑎᕋᓚᐅᕋᑦᑕ ᐋᑕᒻ 

ᒥᐅᓪᑲᓪ ᐅᖅᓱᖅᑑᒥ ᑎᑎᕋᓚᐅᖅᓯᒪᒻᒪᑦ ᐃᓕᓴᐃᔨ 

ᐊᖓᔪᖅᑳᖓᑕ ᑕᒪᒃᑯᐊ ᐊᑦᑕᑰᓂᒃ 

ᐊᑐᖅᑕᐅᑲᓐᓂᕈᓐᓇᖅᑐᓂᒃ ᐅᖃᐅᓯᖃᓚᐅᕐᒪᑦ. 

 

ᑕᐃᒪ ᑕᐃᒪᓐᓇᑦᑕᐅᖅ ᐱᒍᓐᓇᕋᑦᑕ ᑕᒪᑉᑕ. ᓲᕐᓗ 

ᐃᒋᑐᐃᓐᓇᖏᓪᓗᒋᑦ ᐊᑐᖅᑕᐅᑲᓐᓂᕈᓐᓇᓲᓂᒃ. 

 

ᑕᐃᒪ ᖃᐅᔨᒪᒍᒪᒐᒪ ᖃᓄᕐᓕᑭᐊᖅ ᐱᓕᕆᓲᖑᕕᓯ 

ᑕᒪᒃᑯᓂᖓ ᑕᐃᒪᐃᑦᑐᓂᒃ ᐸᕐᓇᒍᑎᖃᖅᓯᒪᕕᓰ 

ᓲᕐᓗ ᐊᑐᖅᑕᐅᑲᓐᓂᕈᓐᓇᓲᖑᔪᓂᒃ ᑭᓇᒃᑯᓐᓄᑦ 

ᑕᐃᒪ ᑲᔪᓯᑎᑦᑎᔨᐅᒐᔭᖅᐸ ᑭᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᐃᓛᒃ ᑕᐃᒪ ᑕᐃᒃᑯᐊ 

ᐱᓕᕆᖃᑎᒋᓪᓗᐊᑕᖅᑕᕗᑦ ᑕᒫᓂ ᓄᓇᕘᒥ 

ᓄᓇᓕᓐᓂ ACL-ᑯᑦ, Arctic Corporative 

Limited. ᑕᒪᒃᑯᓄᖓ ᐃᒥᒐᐅᑎᒥᓂᕐᓄᓘᓐᓃᑦ, 

ᐃᓛᒃ recycle-ᑕᐅᒍᓐᓇᖅᑐᓄᑦ. ᑕᐃᒪ ᒫᓐᓇ 

ᐱᓕᕆᖃᑎᒋᓪᓗᐊᑕᖅᑕᕗᑦ ᑕᒫᖓ ᓄᓇᕘᓕᒫᒥᓐ 

ᑯᐊᐸᖃᑦᑐᓂᒃ. ᑕᒪᒃᑯᐊ ᐃᒥᒐᐅᑎᒥᓃᑦ 

ᐊᒥᓱᓪᓚᕆᐅᕙᒻᒪᑕ ᓄᓇᓕᓐᓂ ᑕᐃᒪ ᑖᒃᑯᐊ ACL-

ᑯᑦ ᑕᒪᑦᓱᒧᖓ ᐱᓕᕆᖃᑎᒋᓪᓗᐊᑕᖅᑕᕗᑦ 

ᒫᓐᓇᐅᔪᖅ. ᑕᒪᓐᓇ ᐆᑦᑐᕋᐅᑎᒃᑰᖅᓯᒪᓚᐅᖅᑐᓂ 

ᐊᕐᕌᒎᓐᓂᒃ ᒪᕐᕉᓐᓂᖅᑐᑲᐃ. ᒫᓐᓇ ᐊᕐᕌᒎᓄᑦ 

ᑕᓪᓕᒪᓄᑦ ᑲᔪᓯᕕᒋᒋᐊᒃᑲᓂᕐᓂᐊᖅᑕᕗᑦ 

ᑕᓪᓕᒪᓅᖅᑰᖅᑐᖅ, ᐱᖓᓲᖏᑉᐸ. 

ᑲᔪᓯᕕᒋᒋᐊᒃᑲᓂᕐᓂᐊᖅᑕᕗᑦ ᑕᐃᒃᑯᐊ 

ᐃᒥᒐᐅᑎᒥᓂᕐᓂᒃ ᓄᐊᑦᑎᓚᐅᖅᑐᑎᒃ 

ᐊᐅᓚᑎᑦᑎᖃᑦᑕᖅᑐᐃᑦ ᓄᓇᓕᓐᓂ. ᑕᒪᓐᓇ ᒫᓐᓇ 

ᓇᓗᓇᐃᕈᓐᓇᖅᑕᕋ ᐱᓕᕆᖃᑎᖃᕐᓂᑎᓐᓂᒃ. 

 

ACL-ᑯᓂᒃᑯᐊ ᐃᓄᒃᑎᑐᑦ 

ᐊᑎᖃᑦᑎᑕᐅᕙᒻᒥᔫᒐᓗᐊᑦ, ᐃᓚᒌᓴᒃᑯᑦ. ᐄ, 

ᖁᔭᓐᓇᒦᒃ. ᑕᐃᒃᑯᓂᖓ 

ᐅᖃᐅᓯᖃᑐᐃᓐᓇᑲᐃᓐᓇᖅᑐᖓ ᒫᓐᓇ, 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᓕᖅᑐᖓ ᑖᒃᑯᐊᓕᑭᐊᖅ ᐊᓯᖏᓐᓂᒃ 

ᑕᒪᒃᑯᐊ ᐅᓗᕆᐊᓇᖅᑐᑦ ᑕᐃᒪ ᐅᒥᐊᖅᑐᖅᑐᓂ 

ᑕᒫᓂ ᐊᐅᑦᑕᔫᓂᒃ ᐴᖅᓴᔭᕐᓗᓐᓂᒃ ᐱᑕᖃᒻᒪᑦ 

ᓂᐅᕕᕐᓂᑯᕕᓂᕐᓂᒃ ᐱᑕᓕᐊᓘᒻᒪᑦ ᓇᓂᑐᐃᓐᓇᖅ. 

ᐃᓛᖏᓛᒃ ᖃᓄᕐᓕᑭᐊᖅ ᑕᐃᒪ ᑕᒪᒃᑯᐊ 

ᑲᒪᒋᔭᐅᖃᑦᑕᕈᓐᓇᐸᓪᓕ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᔭᕋ ᑖᒃᓱᒧᖓ 

ᓇᓗᓇᐃᖅᓯᒋᐊᕐᓂᐊᕐᖓᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ); ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᒍᑦ ᑕᒪᒃᑯᐊ ᐊᑦᑕᑯᑦ ᐱᑦᓯᕆᐊᖏᑦᑑᒻᒪᑕ. 

ᒐᕙᒪᐅᓪᓗᑕ, ᕼᐋᒻᓚᒃᑯᓪᓗ ᐱᓕᕆᖃᑎᒋᓇᓱᒃᑕᕗᑦ, 

ᖃᐅᔨᒪᖃᑎᒋᓇᓱᒃᑕᕗᑦ, 

ᐃᓱᒪᔅᓴᖅᓯᐅᖃᑎᒋᓇᓱᒃᑕᕗᑦ ᑕᒪᒃᑯᐊ ᖃᓄᖅ 

ᐱᒍᓐᓇᕐᒪᖔᑕ ᐃᓱᒪᔅᓴᖅᓯᐅᖅᑎᐅᓪᓗᐊᑕᖃᑦᑕᕐᒪᑕ 

ᖃᓄᐃᑦᑐᓂᒃ ᐱᓕᕆᖃᑦᑕᕈᓐᓇᕐᒪᖔᕐᒥᒃ, ᑭᓯᐊᓂ 

ᑕᐃᒪ ᑕᒪᓐᓇ ᖃᐅᔨᒪᔪᒍᑦ ᐃᓱᒫᓗᓐᓇᖅᑑᒻᒪᑦ 

ᓄᓇᓕᓐᓄᑦ. ᑕᒪᒃᑯᐊ ᐃᓱᒫᓗᓐᓇᖃᑦᑕᕐᒪᑕ ᑕᐃᒪ 

ᐅᖓᓯᑦᑐᒧᑦ ᐅᑭᐅᓄᑦ ᐊᒥᓱᓄᑦ ᑐᑭᑖᕈᑎᔅᓴᓄᑦ 

ᕿᓂᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕᖃᐃ ᓇᓗᓇᐃᖅᓯᒍᓐᓇᖅᐱᓰ ᖃᓄᓪᓚᑦᑖᖅ 

ᐊᕙᑎᓕᕆᔨᒃᑯᑦ ᑲᒪᒋᔭᔅᓴᖃᖅᐱᓯ ᐅᕝᕙᓘᓐᓃᑦ  

ᒐᕙᒪᓕᕆᔨᒃᑯᑦ ᓄᓇᓕᓐᓂ ᕼᐋᒻᓚᓕᕆᔨᒃᑯᕋᓗᐃᑦ 

ᑖᒃᑯᐊ ᐱᓕᕆᖃᑎᒋᔪᓐᓇᖅᑕᓯ. ᑖᓐᓇ 

ᖃᐅᔨᒍᒪᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥiᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᔭᕋ ᑭᐅᒋᐊᓪᓚᓂᐊᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕙᑎᓕᕆᔨᒃᑯᑎᒍᑦ ᖃᐅᔨᓴᒃᑲᓐᓂᓕᕐᒥᒐᑦᑕ 

ᑕᒪᒃᑯᓂᖓ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ 

ᐊᐅᑦᑎᑕᐅᖃᑦᑕᕐᓗᑎᓪᓗ, ᑕᐃᒪ ᐆᑦᑑᑎᔅᓴᒥᑦ 

ᐱᒋᐊᖃᖅᓯᒪᔪᒍᑦ ᐱᖓᓱᓂᑦ ᐊᑐᖅᑕᐅᔪᓂᑦ ᖃᓄᖅ 

ᐊᑭᑐᑎᒋᓇᔭᕐᒪᖔᑦ ᑕᐃᒪᓐᓇ ᑲᑎᖅᓱᐃᖃᑦᑕᕐᓗᓂ. 

ᒥᓕᐊᒐᓴᕐᓂᒃ ᐊᑭᖃᓚᐅᕐᒪᑦ ᑕᐃᒫᒃ ᐆᑦᑐᕋᓗᐊᕋᑦᑕ 

ᓄᓇᕗᒻᒥ ᑕᐃᒪ ᖃᑦᑎ ᒥᓕᐊᒃᑲᓐᓂᐊᓗᓐᓂᒃ 

ᑭᓯᐊᓂ ᐊᑭᖃᕋᔭᖅᑐᖅ ᑕᐃᒪᓐᓇ 

ᐱᔪᐃᓐᓇᐅᒐᔭᕈᑦᑕ ᖃᑦᑎᑲᓐᓂᕐᓂᑦ ᓄᓇᓕᓐᓂ 

ᐃᒥᒐᒃᑳᓗᓐᓂᑦ. 

 

ᐃᓛᒃ ᑕᐃᒪ ᖃᓄᖅ ᐊᑭᓗᓐᓂᖅᓴᒥᓪᓘᓐᓃᑦ 

ᑕᐃᒪᓐᓇ ᑲᑎᖅᓱᐃᖃᑦᑕᕈᓐᓇᕋᔭᕐᒪᖔᑦ 

ᐃᒥᒐᐃᑎᕕᓂᐊᓗᓐᓂᑦ. ᑖᒃᑯᐊᓗ ᒐᕙᒪᓕᕆᔨᒃᑯᑦ 

ᕼᐋᒻᓚᓕᕆᔨᒃᑯᑦ ᑮᓇᐅᔭᓂᒃ 

ᓴᓂᕐᕙᐃᖃᑕᐅᒍᓐᓇᕋᔭᖅᐸᑕ ᑕᐃᒪ ᑲᑎᑦᑎᓗᑕ. 

ᑕᐃᒪ ᑐᓂᓚᐅᖅᓯᒪᔭᕗᑦᑕᐅᖑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑭᐅᒐᕕᑦ ᐊᓕᐊᓇᐃᑦ. ᑕᐃᒪ ᑕᒪᓐᓇ 

ᓂᕆᐅᓇᕐᒪᑦ ᐱᒋᐊᓚᐅᖅᓯᒪᔾᔮᖅᑰᕋᑦᑕ ᐃᒥᒑᓗᐃᑦ 

ᑕᐃᒪᑑᓐᖏᒻᒪᑕ ᐊᓯᐊᓗᖏᑦ ᑕᐃᒫᓘᒥᒻᒪᑕ. ᐃᓛᒃ 

ᑎᑎᕋᓚᐅᕐᒪᖔᖅᐱᑦ ᐋᑕᒻ ᒫᓪᑲᒻ ᑎᑎᕋᓚᐅᖅᓯᒪᒻᒪᑦ 

ᖃᓄᕐᓕ ᐱᓚᐅᕐᒪᖔᕐᒥᒃ ᑕᐃᑲᓂ ᐅᖅᓱᖅᑑᕐᒥ 

$5,000-ᑐᐃᓐᓇᓚᐅᖅᓯᒪᒻᒪᓪᓕᒎᖅ. ᑕᐃᒪ ᐃᓱᒪᒐᒪ 

ᒐᕙᒪᒃᑯᑦ ᖃᓄᐃᓕᐅᕆᐊᓐᖏᑉᐸᑕ, 

ᐃᑲᔪᕆᐊᓐᖏᑉᐸᑕ ᑕᒪᒃᑯᐊ ᓄᓇᓕᑉᐳᑦ. ᖃᖓ 

ᐅᑭᐅᑦ ᖃᑦᑎᑲᓪᓚᐃᑦ ᐊᓂᒍᖅᐸᑕ 

ᐊᑭᑐᔪᒃᑲᓐᓂᐊᓘᓕᕈᒫᕐᒪᑦ 

ᑲᑎᖅᓱᕚᓪᓗᒐᓱᐊᓕᑕᐃᓐᓇᕐᓗᒋᑦ, 

ᓴᓗᒻᒪᖅᓴᕋᓱᓕᑕᐃᓐᓇᕐᓗᒋᑦ. ᑕᐃᒪ ᓂᕆᐅᑉᐳᖓ 

ᑐᓴᒃᑲᓐᓂᕈᒪᓂᕐᒥᑦ ᖃᓄᖅ 

ᐱᓕᕆᕙᓪᓕᐊᓂᐊᕐᒪᖔᖅᐱᑦ. ᑕᐃᒪ ᑖᓐᓇ 

ᒐᕙᒪᓕᕆᔨᒃᑯᑦ ᐊᐱᕆᒋᐊᖃᕋᑦᑎᒍ ᑕᒫᓂ 

ᒐᕙᒪᐅᓂᑦᑎᓐᓂ. 

 

ᑕᐃᒪᓕ ᑲᔪᓯᑐᐃᓐᓇᑲᓚᐅᕐᓗᖓ, ᐅᖃᐅᓯᖃᕌᖓᔅᓯ 

ᑕᒪᒃᑯᓂᖓ ᓴᓗᒪᐃᑎᑦᑕᐃᓕᑎᑦᑎᓂᕐᒥᑦ 

ᐊᑐᖅᓯᒪᕕᓰ ᑕᒪᒃᑯᓂᖓ 

ᐸᓖᓯᒋᐊᕈᑎᒋᔪᓐᓇᖅᑕᔅᓯᓐᓂᑦ ᐊᑐᖅᐸᔅᓯᒪᕕᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒧᖓ ᑐᖏᓕᕆᑲᐃᓐᓇᖅᑕᓐᓄᑦ ᑐᓂᓂᐊᕐᒥᒐᒃᑯ 

ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓴᓐ. 

 

ᐱᓐᒃᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐊᑐᖅᓯᒪᔭᕗᑦ 

ᓴᓗᒻᒪᖅᓴᐃᖁᔨᖃᑦᑕᖅᓯᒪᓪᓗᑕ, 

ᓴᓗᒻᒪᖅᓴᐃᔭᔅᓴᖃᕌᖓᑕ ᖃᓄᐃᑦᑐᑐᐃᓐᓇᕐᒥᑦ 

ᐅᖅᓱᐊᓗᒻᒥᓪᓗ ᐅᕝᕙ, ᐅᖅᓱᖅᑎᕈᑎᓂᓪᓗ ᐅᕝᕙ, 

ᓱᓇᑐᐃᓐᓇᕐᓂᓪᓗ ᐅᕝᕙ  

ᓴᓗᒪᐃᓕᒍᑕᐅᒍᓐᓇᖅᑐᓂᒃ ᑖᓐᓇ ᐊᑐᕋᔪᑦᑕᕗᑦ, 

ᓲᕐᓗ ᑎᓕᐅᕆᔾᔪᒻᒥᑦ ᐸᐃᑉᐹᓂᒃ ᑐᓂᓯᓪᓗᑕ 

ᐃᖅᑲᖅᑐᒐᐅᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑕᐃᒪᓐᓇ ᑭᐅᒻᒪᑦ. ᑕᐃᒪ 

ᖃᓄᐃᐸᑉᐸᒃᑭᐊᖅ ᓴᓗᒻᒪᖅᓴᐃᖁᒐᓗᐊᕐᓗᒋᑦ 

ᓈᓚᓐᖏᑦᑕᕌᖓᑕ, ᖃᓄᖅ ᐱᔪᓐᓇᕐᓂᖃᕐᕕᒋᕕᓯᐅᒃ, 

ᐱᒋᐊᒃᑲᓐᓂᕐᕕᖃᕈᓐᓇᖃᑦᑕᖅᐱᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕆᑲᐃᓐᓇᑕᓐᓄᑦ ᑐᓂᒃᑲᓂᕐᓂᐊᕐᕋᒃᑯ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓯᓐ. 

 

ᐱᓐᒃᓯᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓈᓚᓐᖏᑦᑐᖃᕐᓂᖅᐸᑦ ᑖᑉᑯᐊ 

ᐃᖅᑲᑦᑐᕋᔅᓴᓐᖑᖅᑎᑕᐅᔪᓐᓇᖅᑐᑦ ᑲᔪᓯᓐᖏᓂᕐᒥᒃ 

ᓈᓚᓐᖏᓂᕐᒥᑦ ᒐᕙᒪᐅᑉ ᐱᖁᔭᖓᓂᒃ. ᑕᐃᒪ 

ᑕᐃᒃᑯᐊ ᓴᓗᒻᒪᔅᓴᐃᔾᔪᑎᑦᑎᓂᓪᓘᓐᓃᑦ ᐊᑮᑦᑐᖅ 

ᑐᓂᔪᓐᓇᕋᔭᕐᒥᔭᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᐃᒫᒃ ᑭᐅᒻᒪᑦ. ᑕᐃᒪ ᐃᓛᒃ 

ᐅᑉᓗᑯᑖᕌᓘᓕᕐᒪᑦ ᖃᐅᔨᒪᔪᖓ. ᑕᐃᒪ ᑭᖑᓪᓕᖅᐸᒥ 

ᐊᐱᕆᒍᒪᓕᖅᑐᖓ ᑕᒪᓐᓇ ᓯᓚᐅᑉ 

ᐊᓯᓐᖑᐸᓪᓕᐊᓂᖓ ᐱᔾᔪᑎᒋᓪᓗᒍ. 

ᑕᑭᔪᑯᑖᕌᓘᓪᓗᓂ ᑕᐃᒪᓕ ᐅᑯᐊ 

ᐅᖃᐅᑎᔭᐅᓚᐅᕋᑦᑕ ᑕᐃᒃᑯᐊ ᓯᓚᐅᑉ  

ᐊᓯᓐᖑᐸᓪᓕᐊᓂᖓᓂᒎᖅ ᐱᓕᕆᖃᑕᐅᓚᐅᕐᒪᑕ 

ᑕᐃᒃᑯᐊ ᐱᓕᕆᖃᑎᒌᓲᕆᕕᑎᒌᑦ? ᖃᓄᕐᓕ ᑕᐃᒪ 

ᑐᕌᒐᖃᑉᐱᓯ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. ᑖᓐᓇ ᓱᓕ 

ᑐᖏᓕᕆᔭᕋ ᑖᒃᓱᒧᖓ ᑭᐅᑎᓐᓂᐊᕐᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐱᓐᒃᓯᓐ. 

 

ᐱᓐᒃᓯᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᑕᐅᑦᓯᒃᑰᖃᑎᖃᕐᓂᖅ ᐱᔾᔪᑎᒋᑉᓗᒍ ᑕᐃᒪ 

ᑖᒃᑯᐊ ᑐᑭᖃᑦᑐᖅ ᓲᕐᓗ ᖃᓄᐃᓕᐅᕆᐊᖃᕋᔭᕐᓂᖅ 

ᑕᒪᒃᑯᐊ ᐃᓕᓐᓂᐊᖅᑎᑦᓯᒍᑎᐅᒋᐊᖃᓐᓃᑦ 

ᐱᔾᔪᑎᖃᑦᑐᑦ ᐊᒻᒪ ᐃᓚᖓᓐ ᐸᕐᓇᒍᑎᖃᕋᔭᒃᖢᓂ 

ᑕᒪᒃᑯᐊ ᐊᒃᑐᖅᑕᐅᓇᔭᖅᑐᐃᑦ ᖃᓄᖅ ᓯᓚ 

ᐅᖅᑰᓯᕙᓪᓕᐊᓂᖓ ᒪᓕᓪᓗᒍ ᖃᓄᖅ ᓴᓇᒍᓯᕗᑦ 

ᐊᒥᓱᐊᓗᓐᓂᒃ ᐊᔾᔨᒋᔪᓐᓃᕋᔭᕐᒪᖔᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. I-5-ᒦᑦᑐᒍᑦ. 

ᐊᕙᑎᓕᕆᓂᕐᒥ. ᑕᒪᕐᒥᒃ ᑲᑎᒃᖣᒋᑦ 

ᓂᕈᐊᕈᑕᐅᒋᐊᓖᑦ. $19,586,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): I-3-ᒧᑦ ᐅᑎᕐᒥᒍᑦᑕ. 

ᑖᒃᑯᐊ ᑲᑎᓪᓗᒋᑦ ᐊᕙᑎᓕᕆᓂᕐᒧᑦ, 

ᓇᓗᓇᐃᔭᖅᓯᒪᔪᑦ ᐊᑐᕈᒪᔭᖏᑦ ᑮᓇᐅᔭᑦ ᑲᑎᓪᓗᒋᑦ 

ᓂᕈᐊᕈᑕᐅᒋᐊᓖᑦ, $23,994,000 ᓈᒻᒪᒋᕕᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᐊᖏᖃᑎᒌᑉᐱᓯ 

ᑖᒃᑯᐊ ᐱᐊᓂᒻᒪᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᒃ 

ᒪᑐᒍᑎᓐᓂᒃ ᐅᖃᐅᓯᒃᓴᖃᑉᐱᑦ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᓪᓗ 

ᑕᕝᕙᓃᑎᓪᓗᑕ ᐊᐱᖅᓱᖅᑕᐅᑎᓪᓗᑕᓗ 

ᐊᐱᖅᓱᖅᑎᐊᖃᑦᑕᕋᑖᕋᑦᓯ ᐊᒻᒪᓗ ᑕᒪᓐᓇ ᑕᐃᒃᑯᐊ 

ᑭᐅᔭᐅᒋᐊᓖᑦ ᑕᐃᒫᑦᑎᐊᖅ ᑭᐅᔭᐅᑎᓐᓂᐊᖃᒃᑲ 

ᑖᒃᑯᓄᖓ ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᐊᒻᒪᓗᒃᑕᐅᖅ 

ᑕᒪᒃᑯᐊ ᖁᔭᓐᓇᒦᖃᓯᐅᑎᒍᒪᔭᒃᑲ ᓄᓇᓕᓐᓂ 

ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᑦ 

ᐱᓕᕆᖃᑎᒋᔭᓐᓂᖃᑦᑕᕐᖓᑕ ᑕᒪᒃᑯᐊᖑᖏᑉᐸᑕ 

ᑕᕝᕙᓂ ᐱᓕᕆᐊᒃᓴᕆᓂᐊᓕᕐᒥᔭᑦᑎᓐᓂ 

ᑕᐃᒃᑯᐊᖑᖏᑉᐸᑕ ᐃᓚᖓᓂᑦᑕᐅᖅ 

ᓴᓐᖐᓂᖅᓴᐅᒐᔭᕐᒪᑦ ᑕᒪᓐᓇ ᑲᒪᒋᓇᓱᒃᑕᕗᑦ 

ᓇᓗᓇᓐᖏᒻᒪᑦ. ᖁᔭᓐᓇᒦᓪᓚᕆᑦᑕᒃᑲ ᑕᐃᒃᑯᐊ 

ᐆᒪᔪᓐᓂᐊᖅᑎᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᓐᓂ 

ᐃᖅᑲᓇᐃᔭᖅᑎᒋᔭᕗᑦ ᐆᒪᔪᓕᕆᔩᑦ ᐊᒻᒪᓗ ᑕᒪᒃᑯᐊ 

ᑕᕝᕙᓂ ᐃᖃᓗᓐᓂ ᐊᓯᖏᓐᓂᓪᓗ ᐃᖅᑲᓇᐃᔭᖅᑐᑦ 

ᐊᕙᑎᓕᕆᔨᒃᑯᓐᓄᑦ ᖁᔭᓐᓇᒦᑦᑎᐊᕐᒥᔭᒃᑲ, 

ᐊᒻᒪᑦᑕᐅᖅ ᐃᓕᒃᓯ ᑕᒪᑉᓯ ᖁᔭᓐᓇᒦᖑᔪᓯ. 

ᓄᖅᑲᕈᒪᖏᑦᑎᐊᕋᓗᐊᖅᑐᖓ 

ᓄᖅᑲᕈᒪᕙᓪᓚᐃᓕᕋᑦᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᑖᒃᑯᐊ ᒥᓂᔅᑕ ᑖᒃᑯᐊᓗ ᐃᖅᑲᓇᐃᔭᖅᑎᖏᑦ 

ᐃᑲᔪᓚᐅᒃᑭᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᒋᐊᖅᑎᑦᑎᕗᖓ ᐅᓂᒃᑳᖁᔨᓕᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ 

ᐅᓂᒃᑳᖁᔭᐅᓕᖅᑐᖓ ᓂᓪᓕᐅᑕᐅᔪᓐᓇᕋᓂᓗ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. ᓂᕈᐊᓐᖏᑦᑐᑦ. 

ᐱᒋᐊᖅᑎᑕᖅ ᑲᔪᓯᕗᖅ ᓂᕈᐊᖅᑐᑎᒃ 9-8. 

ᓇᖏᖅᓯᓂᐊᓕᖅᐳᖓ ᐅᓂᒃᑳᓐᓂᐊᓕᖅᑐᖓᓗ 

ᐅᖃᖅᑎᒧᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. 

(ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎᐅᔪᖅ ᐅᖅᓱᖅᑑᒧᑦ, 

ᒥᔅᑐ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2 

ᑮᓇᐅᔭᖅᑑᑎᒃᓴᓂᓪᓗ, ᐅᖃᕈᒪᓪᓗᑎᓪᓗ 

ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓅᑦᓯᒋᐊᖅᑐᑕᖃᕐᒪᑦ. ᑐᒡᓕᖅᓯᕙ ᑭᓇ? ᒥᔅᑕ ᕋᒻᐴᑦ. 

ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᓴᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᔫᓂ 12-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 



ᐱᖓᑦᓯᖅ, ᔫᓂ 11, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᓪᓗᒍ 

ᐱᔪᓐᓇᖅᑎᑕᐅᓯᒪᔭᕋ ᐱᒋᐊᖅᑎᑕᒧᑦ 3-4(2), 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᓇᓱᓐᓂᖓᓂ, ᔫᓂ 12, 2014-

ᖑᕋᓱᓐᓂᖓᓂ 10:00-ᒧᐊᖅᐸᑦ ᐅᓪᓛᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 20:40ᒧᐊᖅᑎᓪᓗᒍ



 

 

 


